
ПРОЗ  МА ПОЭЗИ

САКЪИТИ Эльбрус

НАМУСИ ЁНОСОН ЗЁЛТЁ1

Радзурд-уацау

Цёмёдёр гёсгё берё уарзун сёрдигон бонивайёнтё. 
Сёумицъёхёй фестдзёнён, мё сёумон кустёгутёй ескё-
цитёбёл расир-сир кёндзёнён, уёдта нё устур тургъи 
кёрони мёхе мё къелабёл ёруадздзёнён ёма кёсдзё-
нён – игъосдзёнён, ёрдзё куд игъал кёнуй, уомё. Уогё 
ба куд алёмёти дессаг ёй – ёнё уёлдай ёстуфёй, ёнё 
ёздирвёг дёгъал-мугъултёй дуйне базмёлуй, ё ёхсёви 
фунёйти пёлёзтё гёлдзун байдайуй, цардрайдзасти фёлу-
ститёй имонауёй рёвдзитё кёнун байдайуй. Бёлёстёбёл 
сифтёри сёр-сёр, мёргъти цъёбар-цъубур, думги фёлмён 
уолёнтё… Уонён сё еугуремёй дёр адёймагмё цидёр уо-
дёнцойнё фёззиннуй, низзёрдёрохс уй. 

Раст мё еци сагъёсти куд адтён, уотемёй мё сёргъи ёр-
балёудтёй Асёхмёт, ё дёлагис, мёнё гёгъёдитё кёми 
фёддарунцё, уёхён нуриккон хизин, уотемёй. Уотид мин, 
дё сёумё хуарз, зёгъгё, салам ратгёй, мё фарсмё ёрбад-
тёй. Неци дзоруй, ниссагъёсти ёй… Ёз ёй хиц-хиц кёнун:

1 Идарддёр. Райдайён 2023 анзи 1-аг номери. 

– Ци кёнис?.. Ци никъкъуётти дё?.. Уёд дин аци хизин ба 
ци 'й, депутат ма исуай?..

– Цёй депутат ёма цёй ёндёр хъилма!.. Бунтон зёр-
дрист ку нё фёууинё.

– Уанёбёрёг ци 'рцудёй? Уоййасёбёл дё ци истухсун 
кодта ёма дё кеми нёбал дё?..

– Гъуди ма 'й кёнис, еубонтё ахурдзаути хёццё фем-
бёлди фёдбёл куд загътай, уой? Гъома, нё Фидибёстё ё 
рёстёги тухгин цёмёй адтёй ёма си мах нёхуёдтё ба сё-
рустур цёмёй адтан, уой ирёзгё фёлтёртён дзорун гъёуй, 
цёмёй си нифсгун уён, нё исонибон сё фёрци зёрдёмёд-
зёугё уодзёнёй, зёгъгё, уомёй…

– Ёма уомёй ести ёнёраст дён?
– Раст дё, раст… Уогё уёд еци загъдмё гёсгё уотё ра-

сагъёс кодтон, ёма еци евгъуд хабёрттё нури кёстёртён 
зёрдёмёдзёугё уодзёнёнцё… Етё, цума, абони нёуёг-
дзийнёдтёбёл  – алцёмёйдёр ёхцулдёр ёнцё, етё син 
иссёнцё сё уодварни хёзнатё… Фал, ёнгъёлдён, ёма мё 
уёхён гъудийёй хъёбёр рёдудтён… Цёветтонгё, ёзинё 
мёмё еци ахурдзаутёй еу цалдёр, сё хёццё нёхе Ацёмёз 
дёр, уотемёй фёззиндтёнцё ёма мин рахабёрттё кодтон-
цё, сё зёрди ци гъуддёгутё исаразун ёрёфтудёй, уой тух-
хёй. Гъавунцё сёхемё, скъолай тугъдон ёма фёллойнадон 
намуси музейгонд исаразун, еу уат син сёрмагондёй радех 
кодтонцё. Ес ма сёмё ёндёр фёндтё дёр. Ракурдтонцё 
ми, цёмёй сёмё мах дёр фёккёсён… Рёхги сёхуёдтё 
дёр ардёмё фёззиндзёнёнцё. Ёма мё сагъёс уобёл 
ёй, уоййасёбёл зундгин ёма лёдёргё ци кёстёртё 'нцё, 
уони фарсмё куд нё балёудзинан… Ёцёг, лёмбунёг ёр-
кёсун гъёуй, кутемёй син фёййагъаз кёнён, цёмёй син 
сё фёндитё тёккё хуёздёр хузи бантёсонцё…

– Уобёл дзубанди дёр нёййес… Нё бон ци уа, уомёй син 
фёййагъаз кёнунёй ихёсгин ан. Гъёуама сё разёнгард кё-
нён, ёгайтима нин ес уёхён арфиаг гъуддёгутё аразунмё 
нифсёй ёнхёст кёстёртё…

Уотемёй нин райеудагъ ёй дзубанди нё кёстёрти туххёй. 
Ёма хестёртёй ба тулаваст ка нёй, уёхён таустё кёнун-
мё!.. Кадёр сё зёрдидзёбёхён кёнуй, фал фулдёремён 
ба ёхсидзгон ёй, нё исонибони гъуддёгутё ке бёрни уод-

Прозæ



7

зёнёнцё, етё циуавёр ёнцё, цёмёй сёмё ёнгъёлмё 
кёсён ёма сёбёл цёйбёрцёбёл ёнвёрсён, уони зонун. 

Уогё, уотё айдагъ махмё нёй. Зёнхи цъарёбёл, ёвёд-
зи, нёййес еунёг уёхён паддзахадё дёр, ё ирёзгё фёл-
тёртёбёл ёновудёй ка нё ауодуй, ка си нё архайуй, цёмёй 
кёстёртё ёнёнез ёма уодигъёдёй кёдзос уонцё, цёмёй 
сё Фидибёстё рёстзёрдёй уарзонцё ёма ё сёрбёлтау 
дзорёг уонцё, ци хузи багъёуонцё, уотемёй.

Уотё адтёй алкёддёр Уёрёсей дёр, уёлдайдёр ба 
– советон доги. Ёцёг патриот ёй, зёгъгё, ку зёгъиуонцё 
адёймагёй, уёд е уомён уидё тёккё цутгиндёр хуёрзе-
уёги хузи.

Фидибёстё рёстуодёй уарзун, ёновуд ибёл ун, ё сёр-
бёлтау уодуёлдаййёй бахъиамёт кёнунмё цёттёдзийна-
дё советон дзиллё уёлдай ёгёрон агъазиауёй бавдистон-
цё Устур Фидибёстон тугъди рёстёг.

Уой дёр – хестёрти фарсмё, ци сё бон адтёй, уомёй сё 
уодёй-уод кодтонцё кёстёртё дёр. Ёма Асёхмёти хёц-
цё уой фёдбёл берё хабёрттё ёримистан. Сё еугурей 
радзорунён мин равгё нёййес, фал си кёцидёрти кой ба 
ракёндзёнён.

Хестёртти ёмрёнгъё

Устур Фидибёстон тугъдён ё райдайёнёй ё кёрон-
мё Цёгат Иристони нёуёгдзаутё ёма ахургёнуйнёгтё 
уодуёлдаййёй сё агъази хай хастонцё цифуддёр знаг 
ниддёрён кёнуни еугурадёмон гъуддагмё: разёнгардёй  
бавналдтонцё ёфсёддон дёснийадё ахур кёнунмё, фа-
рёстёймаг ёма дёсёймаг кълёсти ахурдзаутёй цубур рё-
стёгмё арёзт ёрцудёй санитарон къуёрттё. 

Еугур скъолати дёр фёззиндтёй хестёр кълёсти ахургё-
нуйнёгтёй арёзт тимуровонти командитё, етё агъаз кодтон-
цё, фронти ка адтёй, уони бийнонтён, сё цёстё дардтонцё, 
сё фиддёлтё тугъдмё кёмён рандёнцё, сё маддёлтё 
ба кусти кёмён уиуонцё, уёхён бийнонти ёнагъон сувёл-
лёнттёмё. Аци хъёппёрес райгурдёй Дзёуёгигъёуи 16-аг 

Сакъити Эльбрус. Радзурд-уацау. Идарддёр

скъолай ёма ёй бафёнзтонцё нё республики еугур рауён-
ти дёр. 

Фёскомцёдесонтёй ёма нёуёгдзаутёй арёзт къуёрт-
тё сё цёстё дардтонцё нёдтё ёма телефонти телти уа-
вёрмё. Ести сахъатдзийнадё ку ёрёстёфиуонцё, уёд уай-
тагъд фегъосун кёниуонцё, кумё гъудёй, уордёмё.

Нёуёгдзаути къуёрттё госпитёлти дёр сё агъази хай  
лёвардтонцё – ёфснайдтонцё уёттё, зилдёнцё цёфтё-
мё, рёстёгёй-рёстёгмё син хастонцё бёрёгбони лё-
вёрттё, сёхе хъаурёй син аразтонцё концерттё ёма ён-
дёр ерхёфсён мадзёлттё.

Нёуёгдзаутё ёмбурд кодтонцё ёфсёддон сёйгёдёнт-
тён афтектё ёма, хуастё гъёуама кёми ёвгёд цудайуон-
цё, уёхён гъёугё авгин дзаума. 

Сёрди фёлладуадзён рёстёги дёр нёуёгдзаутё ёма 
скъоладзаутё ёнцад нё бадтёнцё: будуйрон кустити агъаз 
кодтонцё колхозтён. Тугъдон ёнзти 48600 ахургёнуйнаги 
бакустонцё 1190 мин фёллойнёбони.

Колхозтён ёма уёди машинон-тракторон станцитён (уоми 
ёмбурд уидё гъёууонхёдзарадон техникё, кёци будуйрон 
кустити рёстёг ёрвист цудёй, кёми куд багъёуидё, уотё 
колхозтёмё) агъаз кодтонцё, зёгъён, аллихузон косёнд-
заума ёмбурд кёнуни гъуддаги дёр. Фёскомцёдеси Цёгат 
Иристони обком еу ёма дууё хатти нё растудта скъолати 
ёма ахурдзаути хецён къуёртти,   ёфсёйнаги сёститё  ём-
бурд кёнуни гъуддаги устур ёнтёстдзийнёдтё ке бавдеси-
уонцё, уой туххёй.

Кёстёртё еума ахсгиаг гъуддагёй дёр исуёгъдё код-
тонцё хестёрти къохтё – сёхемё райстонцё, уёди рё-
стёги уёлдай ёхсидзгонёй ка гъудёй, еци дзёбёхгёнён 
кёрдёгутё ёмбурд кёнуни куст.  Тугъди ёнзти рёстёг Цё-
гатиристойнаг скъоладзаутё ёрёмбурд кодтонцё ёма пад-
дзахадёмё уёхён кёрдёгутё равардтонцё 45 тоннемёй 
фулдёр.

Ахурдзау фёсевёд фёсте нё изадёнцё Сурх Ёфсади 
хуёцёнгёрзтёй ефтонг кёнуни гъуддаги дёр. Танкти колон-
нё «Цёгат Иристони колхозон»-и исаразунён етё ёрём-
бурд кодтонцё 100 мин сомемёй фулдёр, танкти колоннё 
«Ёвзонг нёуёгдзау»-и, уёлдёфон звено «Владикавкази 

Прозæ

гъёуайкёнуйнадон»-и исарёзтён ба 200 мин соми. Танкти 
колоннё «Советон скъоладзау»-и исарёзтён  Дигори райони 
скъоладзаутё ёрёмбурд кодтонцё 25 мин соми, Ленини рай-
они ахургёнуйнёгтё ба 15 мин соми. Фронт Цёгат Иристон-
мё ку ёрбахъёрттёй, уёд республики нёуёгдзаутё ёма 
скъоладзаутё разёнгардёй агъаз кодтонцё хестёртён не-
муцаг фашистти дёрён кёнуни гъуддаги дёр. Зёгъён,  нёу-
ёгдзау Фидарати Хъазбег, партизанти къуари архайгёй, ахид 
цудёй, фашисттё рёстёгмё ци гъёутё байахёстонцё, 
уордёмё  ёма знаги туххёй бёргутё бёлвурд базонидё,  
не ’фсёдтён исамал кёнидё ахсгиаг хабёрттё… Советон 
Ёфсадён устур агъаз ке бакодта, уой туххёй Хъазбегён лё-
вёрд ёрцудёй майдантё «Бёгъатёрдзийнади туххёй» ёма 
«Кавказ багъёуай кёнуни туххёй».

Ёрёдони астёуккаг скъолай 3-аг къласи ахургёнуйнёгтё 
Лекти Тётёри ёма Таймораз, Дударати Котик берё фудми-
утё ракёниуонцё знагён - сосёггай кенё ралух кёниуонцё 
бастдзийнади телтё, кенё ба ёндёр ести хузи фехалиуон-
цё  уомён е ’фсёддон хёйтти ’хсён бастдзийнадё. Знёгтё 
бёргё агурдтонцё, еци ёверхъау миутё син ка исаразидё, 
уони, фал ёригон мастесгутён сё фёд ёрбайсёфидё. 

Гъёдгёрони астёуккаг скъолай ахурдзау,  ёртиндёсан-
здзуд нёуёгдзау Черджиати Хазби ахид бахезидё  фронти 
сёрти ёма не ’фсёддон хёйтти разамундбёл исёмбёлун 
кёнидё  знаги туххёй ахсгиаг бёрёггёнёнтё. Ёхсаргин 
Хазби тугъди фёсте исахур кодта трактористи дёснийадё-
бёл ёма хъазауатонёй куста колхози. Фёстёдёр  ба ахур 
кёнунмё рандёй, танкисте кёми цёттё кодтонцё, уёхён 
ёфсёддон ахургёнёндонёмё. 

Дзёуёгигъёуи 28-аг астёуккаг скъолай ёхсёзёймаг 
къласи ахурдзау Мариати Марк, знаг Дзёуёгигъёумё ку ’рба-
хёстёг ёй, уёд  ё фиди хёццё рандёй партизантёмё ёма 
ахид ёнхёст кодта уони разамунди ихёслёвёрдтё, амудта  
сурхёфсёддонтён–сгаргутён нёдтё знаги фёскъилдунмё. 
Ё бёгъатёрдзийнади туххёй Мариати Маркён лёвёрд ёр-
цудёй майдан «Кавказ багъёуай кёнуни туххёй» ёма Цё-
гат Иристони Сёйраг Совети Президиуми Кади грамотё, ци 
ёфсёддон хёйтти  хёццё ин архайгё рауадёй, уони ко-
мандиртё дёр ин исаккаг кодтонцё арфити ёвдесёндартё. 

Уой фёсте Марк ахур кёнунмё бацудёй Бакуй ёфсёддон-
денгизон училищемё...

Немуцаг-фашистон ёфсёдтё Иристони ци цубур рёстёг 
фёцёнцё, уёд уони нихмё арёзт зёрангёнён гъуддё-
гути фескъуёлхтёй Маркён ё фиди ёнсувёри биццеу еу-
ёндёсанздзуд Марат. Дур-Дури уогёй, гитлеронтё уобёл 
фёссекк ёнцё, гъома, партизантён агъаз кёнуй, зёгъгё. 
Ёма ’й райахёстонцё, багёлстонцё ’й сё хуёдтолгёмё, 
кумёдёр ёй ласунмё гъавтонцё. Фал Марат гъёйтт биццеу 
адтёй ёма еу рауён рагёпп кодта гуфёй. Ё фёсте ма ав-
томати къёр-къёр бёргё райгъустёй, фал ё амонд адтёй 
ёма райервазтёй, нёмгутё ин исёргъавтонцё айдагъдёр 
ё устур курёти дустё. Еузагъдёй, бантёстёй ин фидбили-
зёй фёййервёзун. 

Мадта Иристони  дзиллити берё фёлтёртё зондзёнён-
цё чиколайаг дууё ёдзард ёнсувёри Гасанти Ханафи ёма 
Омарбийи ёверхъау хъисмёти хабар дёр. Немуцаг лёгсирд-
тё си маст есгёй, нё батёрегъёд кодтонцё аци дууё биц-
цеуемён, фехёстонцё сё кёмидёр будури ёма сё уоми 
ниууагътонцё… Иссирдта сё еу кёсгон фиййау, ёма сё уо-
темёй исёмбёлун кодтонцё сё райгурён гъёубёл. Цитгин 
мадзёлттё син исаразгёй, байвардтонцё сё ами уёлмёрд-
ти. Тугъди фёсте син исаккаг кодтонцё Фидибёстон тугъди 
фиццаг ёма дуккаг къёпхёни ордентё. Мадта куд нё ёри-
мисён еума чиколайаг нёуёгдзау Дзадзати Хёдизёти (адён 
ёй фулдёр Гадижейёй зудтонцё). Ё райгурён гъёу ин не-
муцаг-фашистон лёборгутё ку байахёстонцё, уёд бунтон 
ёригон кизгён цёугё рауадёй сё хёстёгутёмё Озрекмё, 
Хъёбёлотёмё. Уонён сё кизгё Нини хёццё зилдёнцё, 
уоми сёмё римёхсти ци цёф сурхёфсёддон адтёй, уомё. 
Хъёбёр тёссаг гъуддаг адтёй – немуц сё ку базудтайуон-
цё, уёд син устур фидбилизтё исаразтайуонцё. Уой лёдёр-
гёй, кезугай гъёуай кодтонцё гъёунги, оххай, си немуцёй 
еске ку ёрбацёуа, зёгъгё. Уой хёццё ба ма знагён ёндёр 
фудмиутё дёр аразтонцё. Ёвёдзи, цёф ёфсёддони дзу-
бандитёмё игъосгёй, гъома, фашисттён ци хузи разнаггадё 
кёнун ёнгъезуй, зёгъгё, Хёдизёт ёхецён цидёр хатдзёг-
тё искодта. Цидёр адтёй, уёддёр еу бон баздахтёй, ёма 
немуц цёйдёр фёдбёл ку исхёлхъой ёнцё, уёд син сё 

телефони телтё фёллух кодта. Немуц исёрра ёнцё, фуд-
гёнёги бёргё агурдтонцё, фал кёми… Тёрсгё-резгёй ци 
цёф сурхёфсёддонмё зилдёнцё, е уёдмё фёдздзёбёх 
ёй  ёма фённёхстёр ёй нёхеуёнттёмё... Ке райерваз-
тёй, е ба уомёй исбёрёг ёй, ёма Цёгат Кавказ знагёй 
уёгъдёгонд ку ёрцудёй, уёд еци тугъдон лёг ёхуёдёг 
исёрвиста финстёг Хёдизёти номбёл ёма уотемёй ис-
гъёр ёй кизгуттён сё бёгъатёрдзийнади хабар дёр.

Зёгъун ма гъёуй уой дёр, ёма Хёдизётён ё хестёр 
дууё ёнсувёри Хасан ёма зундгонд поэт Гусейн ба тухтон-
цё знаги нихмё фронти. Хуцауёй арази, Хасан, кёд ёрдёгу-
алитёй, уёддёр ё фиди хёдзарёбёл фёстёмё исёмбал-
дёй, фал Гусейн ба, гъулёггагён, бёгъатёрёй знаги нихмё 
тох кёнгёй фёммард ёй нё Райгурён бёсти сёрбёлтау.

Цёгат Иристони нёуёгдзаутё ёма скъоладзаутё, сё 
разёй фёскомцёдесонтё, уотемёй уодуёлдаййёй ёнхус 
кодтонцё не ’фсёддон хёйттён ёма партизанти къуёрттён 
цифуддёр знаги тагъддёр ниддёрён кёнуни гъуддаги.

Финстёг партизанти гъёдёмё

Цёуй ибёл дзёвгарё рёстёг, уёд, мё зонгитё ад-
тёнцё Хъирими. Ку иссудёнцё, уёд мин радзурдтон-
цё, уоми бунёттон газетти «Хъиримаг рёстдзийнадё» 
бакастён тугъди рёстёги Цёгат Иристони нёуёгдза-
утё уордигон партизантёмё гъёдёмё финстёгутё 
ёма лёвёрттё куд ёрвистонцё, уой туххёй ёрмёг. 
Гъулёггагён,еци газет нё разиндтёй. Ёма *й уёддёр 
мёхуёдёг иссирдтон. Уац хундтёй «Пъисмо партизанти 
гъёдёмё». Финсгё ба ’й никкодта Хъирими партизанти 
къуари Цёгатаг еугонди комиссари агъазгёнёг, историон 
наукити кандидат Е. Шамко. 

Е куд финста, уотемёй 1943 анзи фёззёг Хъирими ад-
тёй гъар, хоргун. Еци дзамани гъёдё фёууй уёлдай рё-
сугъддёр. Нё партизанти къуар Зуйски гъёди цардёй ё 
аллибони цардиуагёй. Ка, «Катюшё» заргёй, ё тохёндзау-

мау кёдзос кодта, ка, ё хурдзин ё гъёбеси исёвёргёй, 
цидёртё финста гёгъёдий гёппёлтёбёл, кадёртё ба, 
еу къуаремёй бамбурд уогёй, кастёнцё, раздёр сёмё ци 
финстёгутё ёрбацудёй, уони.

Арти уёлгъос зелёнтё кодта нё хуёруйнаггёнёг Мишё, 
рёфтад цёттё кодта. Не ’мбёлттёй беретё рандёнцё тугъ-
дон ихёстё ёнхёст кёнунмё, иннетё лёудтёнцё гъёуай-
гёнён рауёнти. Уёд уёлдай къёрцгъос ун гъудёй, уомён 
ёма нин знаг уой размё байахёста нё аэродром ёма нёмё 
адтёй хъёбёр хёстёг. Айразмё ма нё бригади бунатмё 
дёр ёрбалёбурдта. Фал ин уоййасёбёл тухгин нихкъуёрд 
равардтан, ёма фёстёмё фёлледзёги ёй.

Лёхъуёнтё еци тохи туххёй кёрёдземён дзурдтонцё. 
Фал бёрёг адтёй, ёндёр цёбёлдёр ма ке сагъёс кодтон-
цё, е. Сабургай уёд еу, уёд иннё се ’ргом раздахиуонцё, 
нё аэродромон къуар гъёуама кёцёй фёззиндтайдё, еци 
надмё. Ёхсёвё нёуёг аэродроми ёрбадтёй хуёдтёхёг. 
Ёнгъёл адтан, ё хёццё нин кёд финстёгутё ёма газеттё 
ёрбаласта.

Фудёнгъёл нё фёцан. Райстан берё финстёгутё. Се 
’хсён адтёй ёнёнгъёлёги финстёгутё дёр. Сё еу – Цёгат 
Иристони фёскомцёдесонтёй. Берё имё фёрракёсё-ба-
кёсё кодтан, уой фёсте ’й арёхстгай райхалдтан. Уайтёккё 
тугъдонтё рамбурд ёнцё, ёма Вася Буряк сё фёндонмё 
гёсгё еци сёрустурёй райдёдта кёсун:

«Хъирими ёригон партизантё! Цёгат Иристони фёском-
цёдес уин игъосун кёнуй, нё хъазар адёмон тогесгутё, 
бонёй-бонмё фулдёр ке кёндзёнёнцё нё фёллойнадон 
уёлахезтё, нё хъауритёбёл нё ауёрдгёй ке архайдзинан 
фашистон лёгмарти тагъддёр ниппурхё кёнуни сёрбёлтау. 
Сумахён ба фёдзёхсён, – идарддёр финстёг Вася бака-
стёй уёлдай ёхцёуёндёрёй, – дёрён кёнетё цифуддёр 
ёзнёгти. Уадзё е ба бафедонцё нё маддёлти ёма хуёрти 
цёстисугтё, нё фиддёлти ёма ёнсувёрти тог...»

Идарддёр цёгатиристойнаг фёскомцёдесонтё финстон-
цё: «Хёстёг ёй Уёлахези сахат. Тагъд ёнёгъёнё советон 
зёнхи сёрмё дёр ниррохс кёндзёнёй амонди, Уёлахези 
хор. Размё знаги нихмё, пурхё сё кёнетё ёнауёрдгёй!..

ФЁЛКЦ-и Цёгат Иристони обком».

Прозæ

Фёцёй Вася каст. Еуцёйбёрцёдёр рёстёг сабурёй 
лёудтёнцё, ё алливарс ка бамбурд ёй, еци партизантё. 
Уой фёсте кадёр бахаста фёндон, цёмёй аци финстёги 
хёццё базонгё кёнонцё бригади еугур фёскомцёдесонти 
дёр, дзуаппон финстёги ба радзоронцё, знаги нихмё куд 
тох кёнунцё ёма Ленинон фёскомцёдесони ном ке некёд 
фёхходуйнаг кёндзёнёнцё, уой туххёй.

Ёригон партизанти хъёбёр исразёнгард кодта Цёгат 
Иристони фёскомцёдесонти финстёг. Фиццаг ёмбурд ис-
кодта къуар «Мёлёт фашисттён»-и (ё командир Н.А.Сорока) 
фёскомцёдесон организаци. Фёстёдёр къуарён ё бёгъа-
тёрдзийнади туххёй лёвёрд ёрцудёй ФЁЛКЦ-и Центрон 
Комитети Сурх туруса. Ёмбурди радзурдтонцё Олег Беззу-
бенко, Иван Коконшенко, Николай Шаров. ФЁЛКЦ-и комитети 
сёрдар Иван Колотаев ё радзубандий ирдёй равдиста сё 
еугурей гъудитё дёр: «Кёддёриддёр уодзинан цёттё. Не 
’нсувёртё знаги фронти куд пурхё кёнунцё, уотё ’й мах 
дёр ами кунёг кёндзинан!..»

Сибираг лёхъуён Степан Рак мадзора адтёй. Фал аци 
хатт ба е дёр ёхе нёбал бауорёдта: 

– Ёз ба уотё зёгъдзёнён, биццеутё. Цёгат Иристони 
фёскомцёдесонтёмё ниффинсетё: знаги нё фёстаг уо-
лёфти уёнгё ёнауёрдонёй пурхё кёндзинан…

Ёригон партизантёй алкедёр ё гъудитё  кёд хумётёг 
дзурдтёй загъта, уёддёр си уоййасёбёл устур нифс ёма 
разёнгарддзийнадё адтёй, ёма сё разёнгард кодтонцё 
тохмё. Уой фёсте ма фёскомцёдесон ёмбурдтё адтёй 17-
аг, 18-аг ёма 19-аг къуёртти дёр. Финстёгбёл ёрдзубанди 
кёнгёй, ниффинстонцё дзуапп:

«Хъазар ёмбёлттё! Мах, Хъирими ёригон партизантё, 
сумахён, Цёгат Иристони фёскомцёдесонтён ёма еугур 
фёсевёдён дёр, ёрветён ёхседгё партизанон салам! 
Ёхцёуёнёй уин бакастан уё финстёг. Ёма мах, партизан-
ти къуар «Грозная»-йи ёригон адёмон мастесгути, фёндуй 
амёйфёстёмё дёр уё хёццё федар бастдзийнадё дарун.

Хъазар лимёнтё! Знагмё ёнёуинондзийнадё нин содзуй 
не ’ригон зёрдитё. Райсдзинан си не ’нсувёртё ёма нё ху-
ёрти тог. Мах нё зёрдёбёл дарён, фашисттё Керчь ёма 
Севастополи ци фудракёнддзийнёдтё исаразтонцё, уони. 

Райгурён бёстёмё уарзондзийнадё ёй тёккё сёйраг-
дёр. Дууё анземёй фулдёр нё еци уарзондзийнадё  раз-
ёнгард кёнуй бёгъатёр гъуддёгутёмё. Нё тоги фёстаг 
ёртёхи уёнгё тох кёндзинан немуцаг фашистти нихмё. 
Ёнцойнёдзийнадё не ’ссердзинан, цалинмё ма еунёг не-
муцаг дёр нё деденёгкалгё зёнхё ёнсёнда, уёдмё…»

Сё финстёг рарвистонцё Хъирими фёскомцёдеси обком-
мё. Етё ’й гъёуама исёмбёлун кодтайуонцё Иристонмё. 
Еуцёйбёрцёдёр рёстёги фёсте ба хъиримаг партизантё 
райстонцё лёвёрттё Цёгат Иристони скъоладзаутёй. Ал-
лихузон хъумаци гёппёлтёй син бахудтонцё махоркёдарён 
киситё ёма сёбёл ниффинстонцё зёрдёмёгъаргё дзурд-
тё. Ка сёмё кастёй, еци лёгтёй еуёй-еуетён сё цёститё 
дони разилдёнцё. Уонён дёр адтёй минкъий сабийтё, ёма 
сё нур дууё анземёй фулдёр нёма фёууидтонцё. Цёга-
тиристойнаг скъоладзаути нистауёнтёй мё блокнотмё цал-
дёр рафинстон: «Хъазар ёфсёддон. Тухгиндёр цёвё ёз-
наги!..», «Папё, ёз хъёбёр хуарз ахур кёнун.  Светё...» Еци 
минкъий Светё, ёвёдзи, гъуди кодта, ёхе къохтёй  исконд 
махоркёдарён кисё ёнёмёнгё айдагъдёр ё фидёмё ба-
хаудзёнёй, зёгъгё. «Ёрцотё нёмё иуазёгуати. Зарё...», 
«Хуёздёр ёфсёддонён», «Пулеметёйёхсёгён».

Берети зёрдёмё фёццудёй уёхён финст: «Бёгъа-
тёрдзийнадё ку равдесай, уёд ёрбадё, ёмбал, бадумё еу 
тамаку...» Мах еумёйагёй исфёндё кодтан еци кисё нё ху-
ёруйнаггёнёгён радтун. Е равдиста ёцёг бёгъатёрдзий-
надё – цийфёнди зин уавёрти дёр тугъдонтён бонё ёртё 
хатти хуёруйнаг цёттё кёнунёй. Тугъд ё тёккё цирени ку 
уидё, уёдта ё автомати хёццё, цид, балёууидё риндзи, 
гъёуай кодтайдё ёстонг тугъдони, цалинмё е рёфтад кё-
нидё, уёдмё. Ахид ба фёууинианё уёхён хабар дёр: нё 
хуёруйнаггёнёг Мишё хуёруйнаг искёнуни фёсте ёрбади-
дё къодахбёл ёма исдумидё махоркё...

Ку зёгъун, кисити адтёй аллихузон финстёгутё. Зёгъ-
ён: «Хъазар тугъдон! Тагъддёр ниппурхё кёнё цифуд-
дёр знаги ёма исёздёхё нёхемё. Мах дёмё хъёбёр, 
хъёбёр ёнгъёлмё кёсён… Назирё». Сувёллёнттё ма 
финстонцё, ахури ёма кусти ци ёнтёститё равдистонцё, 
уой туххёй дёр: «Скъолай дзёхёрай ёрзайун кодтан берё 

нартихуар...», «Агъаз кёнён сурхёфсёддонти бийнонтён. 
Ниффадён син сог, ёрбахёссён син дон, фёццёуён ту-
канмё продукттёмё. Марат, Заур», «Алли бон дёр фёууён 
госпитёли. Уоми берё цёф ёфсёддонтё хуссуй. Бакёсён 
син газеттё ёма киунугутё, никки ма син фёййагъаз кёнён 
сё хеуёнттёмё финстёгутё ниффинсунён. Кёддёриддёр 
нёмё хъёбёр фенгъёлмё кёсунцё. Мадрос Ривазов. (Аци 
муггаг раст финст ёй ёви нё, уобёл дузёрдуг кёнён, кёд, 
миййаг, Реуазтёй адтёй, уёхён муггаг зундгонд ёй Иристо-
ни – С.Э.).

Иристони фёскомцёдесонти фёдздзурдён Хъирими пар-
тизантё равардтонцё дзуапп знагён тухгин нихкъуёрд рат-
гёй...» 

Е.Шамкой имисуйнёгтёмё ма берё цидёртё ес бафта-
уён. Фал абони дзубанди уобёл нё цёуй. Финддёс ёма 
ёртинсёй анзей бёрцё рацудёй, Хъирими Советон Ёфсади 
цитгин уёлахезёй ку рахецён ёнцё немуцаг-фашистон ёр-
балёборёг ёрдонгти нихмё тугъдтитё ёма аци ёрдёгсакъ-
адах си ёнёгъёнёй дёр уёгъдёгонд ку ёрцудёй, уёдёй 
нурмё. Фал адёмёй иронх нё ’нцё еци хъазауати бёнттё 
ёма цаутё. Уёлдайдёр ба, ёхуёдёг си ка архайдта, уонёй. 
Е Шамко ё радзурд фёцёй уёхён загъдёй: «Нё уёдик-
кон цёгатиристойнаг уацхёсгутё сёхуёдтё раги иссёнцё 
ниййергутё. Кёмёндёрти ба ма фёззиндтёй бёдоли бё-
дёлттё дёр. Хумётёг партизантё дёр нур рацёргё адём 
ёнцё, фал еци гъар дзубандитё ёма сабийти лёвёрттё 
син нур дёр ма ёнцё хъёбёр хъазар. Нё зёрдёбёл дарён 
лимёнти ауодундзийнадё. Кадёртё ба абони уёнгё дёр ма 
гъёуай кёнунцё еци лёвёрттё…»

Уонён иронхгёнён нёййес

Тугъд хумётёг адёмён цёйбёрцёбёл ёверхъаудзий-
надё *й, уой, ёвёдзи, амонун дёр нё гъёуй, уёлдайдёр 
ба, уой ёхе карнёбёл ка бавзурста, еци адёмён. Тугъдён 
ё фудбёлахёй гъезёмайраг нёлгоймёгтён ке исуй, е дёр 
кёд ёма хъёбёр ёнёрастдзийнадё ёй, уёддёр еуцёй-
бёрцёдёр лёдёрд ёй – ёгирид неци, уёддёр уонён сё 

карни нисангонд ёй тугъдонтё ун, фал уёлдай ёнёрас-
тдзийнадё ба е ёй, ёма тугъди рёстёгути гъезёмайраг ке 
исуй сё цард сабийтён, силгоймёгтён, ёвёрёз зёрёнд-
тён. Уой сёхебёл бавзурстонцё Цёгат Иристони дзиллё, 
немуцаг-фашистон ёрбалёборгутё нё республики кёцидёр 
рауёнтёмё ку ёрбайервазтёнцё, уёд… 

Знаги раздзёугутё гъавтонцё бунёттон цёргути сё «хе-
уон» искёнунбёл, дзилли ёхсён нимаддёр адёймёгутёй 
ба сё хъозонтё исаразунбёл. Фал син си неци рауадёй. Нё 
сё ёрсаста знаг, нё сё исарази кодта. Ёма син уой ба знаг 
нё ниххатир кодта, берети си рамардтонцё… 

Уонёй еу адтёй алагираг ахургёнёг Басити Чабёхан. Аци 
бёгъатёр силгоймаг ёма ё бийнонти туххёй ёнцё тугъди 
ёма фёллойни ветеран Дзалати Хасанбеги имисуйнёгтё.

* * *

Басити бийнонти хёццё мах хуарз зонгё адтан,  цар-
дан лимёнёй. Бийнонти фидё Миха адтёй ахургонд. 
Райгурдёй 1859 анзи. Хъёбёр хёларёй цардёй Хетёг-
кати Къостай хёццё. Ахид фембёлиуонцё кёрёдзей 
хёццё. Миха уёди дзамани баст адтёй зундгонд рево-
люцион интеллигенций минёвёртти хёццё, уёлдайдёр 
ба ирон ахургонд фёсевёди хёццё: Ёмбалти Цоцкой, 
Зёнгиати Бёбуй, Дзассохти Гигой ёма ёндёрти хёццё. 
Е адтёй Цёгат Кавкази Ревкоми иуонг дёр.

Миха берё уарзта уруссаг культурё. Ё хёдзари устур би-
блиотеки ин адтёй уруссаг ёма фёсарёйнаг берё классик-
ти уадзимистё. Ёнёкёрон берё уарзта Къостай исфёлди-
стадё. Зудта французаг ёма немуцаг ёвзёгтё. Раззагдёр 
фёсевёди, революцион интеллигенций минёвёртти хёц-
цё уёхён урух бастдзийнёдтё ке дардта, е хуарзёрдёмё 
фёззиндтёй Михай бийнонти культурон ирёзтбёл.

Цъёййи рёсугъддёр бунёттёй еуеми Миха ёхе хъа-
уритёй исаразта райдзаст хёдзарё. Уоми райгурдёнцё 
Чабёхан ёма ё цуппар ёнсувёри. Етё цуппаремёй дёр, 
Тасолтанёй уёлдай, сё еугурдёр ахур кодтонцё Цъёййи 

райдайён скъолай. Адтёй айдагъдёр ёртё уати. Алли къла-
си дёр – дууинсёйгай ахурдзауи. Уоми ахур кодтон ёз дёр. 
Цуппёрёймаг къласмё нёмё цудёй айдагъдёр еунёг киз-
гё – Чабёхан. Ахурмё разиндтёй хъёбёр тулаваст. Адтёй 
хуёрзёгъдау. Берё ’й уарзтонцё е ’мбёлттё. 

Чабёхан ёма е ’нсувёр Тазрет идарддёр ахур кёнуни 
фёндёй 1927 анзи бацудёнцё Алагири авданзон скъола-
мё. Ёвзонг кизгё иста айдагъдёр хуарз ёма хъёбёр ху-
арз бёрёггёнёнтё. Скъола каст фёууни фёсте, Чабёхан 
ахур кёнун райдёдта Цёгат Иристони педагогон институти 
филологон факультети. Каникулти рёстёг Чабёхан зёрдиа-
гёй агъаз кодта ё ниййергутён. Ё мади бёсти ферми дёр 
косидё гъогдоцёгёй. Уёгъдё рёстёг ба Чабёхан кёсидё 
аллихузон киунугутё. Уёлдай фулдёр ба уарзта зундгонд 
гъомбёлгёнёг ёма финсёг Макаренкой уадзимистё. Мах 
дёр ма ёхцёуёнёй зонгё кодта аци зундгонд гъомбёлгё-
нёг ёма финсёги цард, ё исфёлдистади хёццё.

Чабёхан берё уарзта Иристони рёсугъд ёрдзё. Ё зёр-
дёй нёбал цох кёниуонцё зёрди цийнёдзийнади ёнкъа-
рёнтё. Ёрдзи уёлтёмёндзийнёдти туххёй десгёнгёй 
арёх дзоридё ё фидён дёр. Еухатт ин Миха уотё зёгъуй:

– Уалдзёги туххёй дё гъудитё сочинений хузи ниффин-
сё, ёз ба сё бакёсон…

Чабёхан исёнхёст кодта ё фиди загъд.
– Хъёбёр хуарз, – растудта ёй ё фидё. – Ёрмёст дё 

финсгё кусти ес еу аййеп: ёрдзи ёууёлтё си хъёбёр ир-
дёй равдистай, фал си адёймаги сорёт нё разиндтёй. Ал-
цидёр, мё хор, адёймагёй аразгё ’й, ёма уой ном иронх 
макёд кёнё...

… Цудёй рёстёг. Чабёхан хуарз ёма хъёбёр хуарз бё-
рёггёнёнти хёццё каст фёцёй педагогон институт. Исён-
хёст ёй ё бёлдё. Райста ахургёнёги диплом. Еу бон ибёл 
исёмбалдтён Орджоникидзей Сабурдзийнади проспекти. Е 
мёбёл зёрдиагёй бацийнё кодта. Фёффёрститё мё код-
та нё колхози хабёрттёй, синхбёстёй, хеуёнттёй.

Чабёхан косун райдёдта уруссаг ёвзаг ёма литератури 
ахургёнёгёй ё уарзон Алагири астёуккаг скъолай. Сабий-
ти зёрдитёмё иссирдта над. Хъёбёр берё ’й уарзтонцё 
ахурдзаутё дёр. 



18

… 1942 анз. Уёззау цёфти хёццё иссудтён тугъди бу-
дурёй. Мё цёфтё ку бадзёбёх ёнцё, уёдта нёуёгёй 
мёхе ракурдтон фронтмё. Алагири фембалдтён Чабёхан 
ёма Тасолтанбёл. Хъёбёр мёбёл бацийнё кодтонцё сё 
дууё дёр. Лейтенант Тасолтанён ё сёри фарсбёл къёлё-
ти хузён бёрёг дардта арф нос. Е ниууолёфтёй ёма мин 
уотё зёгъуй:

– Хицё дёмё кёнун, фёстёмё тогцъух берёгъти нихмё 
тохмё ка цёуй… Мён ёфсёддон комиссарадё нёбал уад-
зуй… Цъамар знаг нё деденёгкалгё зёнхёбёл содзгё арт 
ёфтауй, ёз ба ами бадун.

– Ду дёр ку фёдздзёбёх уай, уёд знагёй нёуёгёй дё 
маст есдзёнё, – нифситё ин райвардтон ёз дёр.

Немуцаг фашисттё исхъёрттёнцё Иристонмё дёр. 
Мардтонцё сёребарёуарзагё адёни, ёндёмё сё ракёсун 
нёбал уагътонцё. Ёхсёвёй-бонёй не ’нцадёнцё дзармад-
зантё сё богъ-богъёй. Гизёлёй горёти ’хсён надбёл сове-
тон тугъдонтё бауорёдтонцё немуци размёмпурст. Цудёй 
сёбёл устур зиантё. Сё маст зёрёндтёбёл, силгоймёг-
тёбёл калдтонцё. Ахёстонцё коммунистти ёма активистти. 
Ёверхъау фудмиутё син кодтонцё, уотемёй сё мардтонцё.

Алагири цёрёг адёнёй дёр немуц берети ниййахёстон-
цё. Ахёст адёни бакодтонцё, Хетёгкати Къостай номбёл 
гъёунги ци устур ахёстдонё искодтонцё, уоми. Гъезёма-
рёй сё мардтонцё. Нё син лёвардтонцё дон, хуёруйнаг, 
хустёнцё уазал пъолбёл.

Ниййахёстонцё немуцаг лёгсирдтё Чабёхани дёр. Е 
син нё бакумдта сё газет уони пайдайён уадзун. Не ’ссёй 
се ’мкосёг, нё рацудёй гадзирахаттёй ё Райгурён бёстё-
бёл. Тасолтан ё хуёри сёрбёл балёбурдта немуцмё. Ёма 
ниййахёстонцё уой дёр.

Ку нё син арази кодта Чабёхан, уёд ин фашисттё берё 
гъезёмёрттё бавзарун кодтонцё, нёмунёй дёр ибёл нё 
аурстонцё, сё ёгъатир цёфтёй рахауидё. Ё берё гъёд-
гинтёй тоги пурхёнтё калдёнцё. Фал уёддёр нё састёй 
ё нифс. Ёруагёс си кодта, ёрбалёборёг знаги догё берё 
нё рахёсдзёнёй, дёрёнгонд ке ёрцёудзёнёнцё, уёла-
хез Советон Ёфсади ке ёрцёудзёнёй, е.

Сё мадё Тамарё зёрддзёф фёцёй, ё кизгё ёма биц-

цеуи ин ниййахёстонцё, уой ку фегъуста, уёд. Лихстё кодта 
немуцён, цёмёй ин ё хъёболти рауадзонцё. Фал мади дёр 
ахёстдони бамедёг кодтонцё.

Немуцаг ёфсёддонтё 1942 анзи 22 декабри Алагири 
ахёстдонёй ракодтонцё ахёст адёни. Уони хёццё – Баси-
ти Чабёхани, е ’нсувёр Тасолтан ёма сё мадё Тамари дёр. 
Фехстонцё сё Алагирёй Црауи ёхсён надбёл. Тамарё ма, 
уёззау цёфтё фёууогёй, бёргё рабадтёй, ё гъёбеси ма 
бёргё ёрбакодта ё кизги ёма ё фурти, уотемёй ё уод иси-
ста.

Бёгъатёртё не ’хсён нёбал ёнцё. Фал сё рохс нёмттё 
ёностёмё цёргёй байзайдзёнёнцё нё дзилли зёрдити. 
Етё Райгурён бёстё куд еузёрдиуонёй уарзтонцё, уотё 
рёстуодёй сё нё адён ёностёмё цитгин кёндзёнёнцё 
фёлтёрёй-фёлтёрмё.

Аци загъдёй Дзалати Хасанбег раст ёй – куд нё адё-
ни еугур бёгъатёрти, уотё Басити Чабёхани, е 'нсувёр Та-
солтани, сё мадё Тамари рохс нёмттё иронх нё 'нцё нё 
дзиллёй. Уони туххёй финст ёрцудёй берё, аллихузон до-
кументалон ёма аййевадон кинонивтё дёр исистонцё. Арёх 
райгъусуй сё номбёл арёзт зартё дёр. Уонёй еу, Басити 
Чабёхани зар мах дёр арёх ёримисён.

Сёребари сёрбёлтау ё цард нё бавгъау кодта

Лескени хестёр цёргутёй ма цардёгас ка 'й, етё ма ху-
арз гъуди кёнунцё се ’мгъёуккаг Боллоти Иласи бийнонти. 
Илас ёма ё цардёмбал Сёнихуё адтёнцё нёуёг, сове-
тон цардарёзтбёл ёновуддёр тохгёнгутёй. Уотё рауадёй, 
ёма ё бийнонтён хуёздёр царди гёнёнтё исамал кёнуни 
зёрдтёй Боллой-фурт ё рёстёги Атлантикон форди сёрти 
рабалци кодта ёцёгёлон бёститёмё. Уоми цёйбёрцёдёр 
ёнзти дёргъи фёууогёй, фёстёмё ёрбаздахтёй ё райгу-
рён Иристонмё. Е адтёй Октябри революций хуёдразмё. 
Ёма Уёрёсей цардарёзт бунтон иннердёмё ку разилдёй, 
уёд Илас ё карнё ёма архайд ёнёгъёнёй дёр исбаста 

нёуёг догё аразгути хёццё. Бацудёй Коммунистон партий 
рёнгъитёмё. Уёхён над равзурста Сёнихуё дёр. Сё дууё 
дёр адтёнцё, гъёуи партион организаци кёбёл ёнцойнё 
кодта, уонёй. Фал Илас берё нёбал рацардёй: Америки 
ибёл ци нез бацёфстёй, е ин ё цард хъёбёр рацубуртё 
кодта... 

Уёхён уёззау цёфи фёсте Сёнихуё нё фёккиудтёй, 
нифсгунёй цудёй ё равзурст надбёл. Кёд имё устур ахур-
гонддзийнадё нё адтёй, уёддёр ё агъази хай лёвардта 
партион организацийён, гъёубёсти медёгё ёнахургон-
ддзийнадё искунёг кёнунён ёма берё ёндёр хуарз гъуд-
дёгутё царди рауадзуни. Ё хъёппёресёй гъёуи байгон ёй 
кёсёндонё. Уомён киунугутё исамал кёнунбёл Сёнихуё 
е ’мбёлтти хёццё берё бахъиамёт кодта. Берё бёрнон 
куститё бабарё кёнидё парторганизаци Сёнихуён кол-
лективизаций ёнзти дёр. Карз нихкъуёрд лёвардта, нёуёг 
цардарёзти нихмё архайунмё ка гъавта, уонён. Дузёрдуг-
дзийнадё кёмё адтёй, уонёй берети исаразта раст надбёл.

... Лескейнёгтё сё колхозбёл исёвардтонцё Ленини ном. 
Гъёубёсти рёстзёрдё дзилли хёццё си Боллоти Сёнихуё 
дёр фёллойнё кодта разёнгардёй, адтёй звеновод, бри-
гадир, хёдзаради къёбеци хецау. Устур Фидибёстон тугъди 
хуёдразмё Лескени коммунисттё Сёнихуи исёвзурстонцё 
партион организаций секретарёй.

Немуцаг-фашистон ёрдонгтё гадзирахаттёй ку ёрба-
лёбурдтонцё нё Райгурён бёстёмё, уёд советон адёни 
берё хъазауатондёрёй архайун багъудёй, цёмёй знаг дё-
рёнгонд ёма нё зёнхёй сурд ёрцудайдё, уой сёрбёлтау. 
Уёззау рёстёгутё ралёудтёй лескейнёгтён дёр… Уёд-
мё знагён бантёстёй Цёгат Кавказмё дёр ёрбахъёртун. 
Ёма Лескенмё ку ёрбахёстёг ёй, уёд Сёнихуё е ’ртё 
кизги рарвиста синхаг балхъайраг гъёу Ташли-Таламё. Е ёй 
хуёнхрёбун. Сёнихуё ёхуёдёг гъавта адёмон ополчени-
мё рандёун. Еу бон имё фёдздзурдта партий райкоми уёди 
секретарь Ёлбегонти Дрис ёма ин балёдёрун кодта:

– Ёвёстеуатёй колхози мулк ескёми зёрдёдаргё рау-
ёнти гъёуама ёфснайд ёрцёуа, ёма еци гъуддаг цалинмё 
ёнхёстгонд ёрцёуа, уёдмё багёдзё кёнё… Уёдта мах 
дёр фёззиндзинан...

– Хуарз, уё зёрдё мёбёл даретё, – дзуапп равардта 
колхози парторг.

Ёма Сёнихуё гъёуи байзадёй ё финддёсанздзуд фурт 
Тазрети хёццё. Мади гъудимё гёсгё, партий райкоми фёд-
зёхст исёнхёст кёнунён е дёр фёййагъаз уодзёнёй, 
зёгъгё. Нё фёррёдудёй. Тазрет е ’нгёртти хёццё фонс 
ёскъардта гъёдёмё, нёхеуонтё кёми ёрбунат кодтонцё, 
уордёмё, куста будури.

Уёдмё фашисттё исмедёг ёнцё Лескени. Сёнихуё 
гъавта гъёдёмё, нёхеуонтёмё рандё ун, фал ин нёбал 
бантёстёй: знёгтё гъёуи алфамбулай ёрёвардтонцё 
гъёуайгёнгутё пулеметтё ёма дзармадзанти хёццё, фез-
мёлён нёбал адтёй. Дзёвгарё рёстёг силгоймаг адтёй 
римёхсти, ёхе не 'вдиста. Ё гъудий адтёй, куддёр фадуат 
фёууа, уотё рандё ун партизантёмё. Уёхён зундбёл ху-
ёст адтёй Тазрет дёр. Биццеу къуар хатти гъавта гъёдё-
мё фёлледзун, сауёнгё ма хуёцёнгарз дёр исамал код-
та. Биццеуи цёститё сугъдёнцё фудголти уиндёй, зёрдё 
байдзаг ёй мастёй.

– Цо бал, кенёдта дин дё мади знёгтё рамардзёнёнцё.
Тазрет ёцёгёй дёр гъуди кодта: «Мамё ба ци фёууод-

зёнёй?» – Фёстёмё гъёумё ёрёздахтёй. Минкъий фё-
стёдёр сурхитё гъёумё ёрбампурстонцё. Карз тугъд байе-
удагъ ёй дууети ’хсён. Знагён устур фидбилизтё исаразгёй, 
нёхеуонтё рандёнцё позицитёмё.

Еци бон фашисттё рамардтонцё, уёззау цёфёй сёмё 
уацари ка ’рбахаудтёй, уёхён сурхёфсёддони. Куд дзурд-
тонцё, уотемёй е адтёй таджикаг. Фёстаг нёмуги уёнгё 
тухтёй бёгъатёрёй, фашисттёй рамардта аст адёймагей 
бёрцё, фал ё реубёл исёмбалдёй нёмуг ёма уотемёй 
бахаудтёй знаги къохтёмё. Адён фёууидтонцё, уёззау 
цёфёй дёр ма советон тугъдон куд гъёддухёй тох кодта,  
уой. Фашисттё ’й ёхсунмё ку ракодтонцё, уёд е нигъгъёр 
кодта:

– Додой уё къона кёнуй, еугурей нё фехсдзинайтё! Ёгас 
цёуёд нё Райгурён бёстё!

Райгъустёй гёрах, ёма лёхъуён уёлгонмё ёрхаудтёй, 
раст цума уёхён уавёри дёр ё уарзон зёнхён хъури кёнун-
мё гъавта, уой хузён. Еци уёззау хабар базудта Сёнихуё 

– радзурдта ин ёй Тазрет. Ёхсёвё мадё ёма фурт багъуз-
тёнцё мард ёфсёддони размё. Сёнихуён ё цёстисугтё 
ёркалдёнцё, бёгъатёри мардмё кёсгёй. Мадё ёма биц-
цеу тагъдгомау зёнхё ракъахтонцё ёма си банигёдтонцё 
еци сурхёфсёддони.

Кадёр бафеппайдта еци гъуддаг ёма ёй бахъёртун кодта 
знёгтёмё. Агорун райдёдтонцё силгоймаги ё фурти хёц-
цё. Ёрахёстонцё сё ёма сё ниггёлстонцё уомёл ёма 
уазал уёрмёмё. Цалдёр боней фёсте сё фёлластонцё 
Нальчикмё. Уоми ахёст ёрцудёй никки ма еу лескейнаг сил-
гоймаг Дзодзати Майрай хёццё. Уомён ё лёг адтёй тугъ-
ди. Фашисттё гъёуи ку ёрбунат кодтонцё, уёд фёггурусхё 
’нцё, силгоймаг ёхсёвё нёхеуон ёсгаргутён хуёруйнаг ке 
лёвардта, уобёл, ёма ’й ёрахёстонцё.

Дууё силгоймаги ёма биццеу сауёнгё сё рамёлёти 
уёнгё кёрёдземёй нёбал рахецён ёнцё. Етё уазал ёма 
стонгёй гъезёмарё кодтонцё Нальчикки, фашисттё къуар 
мин советон адёймаги кёми багёлстонцё, еци ахёстдо-
ни. «Раледздзинан!» – еци гъуди си некёд иронх кодта. Ка 
’й зонуй ёма син бантёстайдё, фал 1942 анзи кёрони гит-
леронтёбёл Сталингради фронти, уёдта Дзёугигъёуи раз-
мё устур зиантё ку ’рцудёй, уёд исёрра ’нцё, мингёйттёй 
мардтонцё, сё къохмё ка бахаудтёй, уони. Мёнё куд зёгъ-
уй лескейнаг Асети Замат:

– Еци рёстёг ёз дёр мё зёронд фидё Тазей хёццё 
ахёст адтён. Фудгин нё кодтонцё, ме ’нсувёр Сурх Ёфсади 
командир ке адтёй, уой туххёй. Сёумёй раледзунмё куд 
гъавтан, уотё фашисттё баунаффё кодтонцё нё еугурей 
дёр фехсун. Ку ’рталингё ’й, уёд нё камери дуар ёрбайгон 
кодта гъёуайгёнгутёй еу. Е нин кёдзос уруссагау загъта, ёз 
украинаг дён ёма мё фёндуй, цёмёй фёййервёзайтё, е. 
Еугур камеритёй адён ку ракёлонцё, уёд хёлхъоййи рё-
стёг уёхе байаууон кёнетё камерити къумти. Мах цуппёр-
дёс адёймагемёй, куд загъта, уотё бакодтан ёма фёййер-
вазтан. Дуари цъасёй кёсгёй, ёз бафёсмардтон, ёхсунмё 
ке ракодтонцё, уони хёццё ёртё адёймагей – Боллоти 
Сёнихуё, ё фурт Тазрет ёма Дзодзати Майрай. Зёрдё 
фёйнердёмё тудта силгоймёгтё ёма сувёллёнтти цъё-
хахстёй, цёф уацайрёгти нётунёй. Фашистон хъалагъур-

тё сё схуститё кёнгёй кумёдёр тардтонцё. Еуцалдёр 
сахаттей фёсте горётёй минкъий идарддёрёй дзёвгарё 
рёстёг игъустёй автоматти къёр-къёр, топпи гёрёхтё. Куд 
исбёрёг ёй, уотемёй еци ёхсёвё знёгтё рамардтонцё 
къуар мин советон адёймаги. Уони хёццё адтёнцё Сёни-
хуё, Тазрет ёма Майра дёр.

... Сёрди ёз бафтудтён Лескени буни «Дёлбордон»-мё. 
Адтёй тёвдё бон. Дони билёбёл сувёллёнттё гъазтон-
цё, сёхе ёртадтонцё дони, берё фёххаттёй Тазрет дёр 
е ’нгёртти хёццё, берё фертадта ёхе еци дони. Зёрдёр-
гъёвд биццеумё берё устур гъудитё адтёй ё ниййергути 
аккаг исунбёл. Ёнёмёнгё, исёнхёст кодтайдё ё нисан, 
знаги къохёй ё цард хуёрзёригонёй ку нё раскъудайдё, 
уёд. Ёнёмёнгё, Тазрет исаразтайдё берё фидбилизтё 
знагён. Фашистти къохмё бахаугёй дёр ё уёргутёбёл не 
’рхаудтёй, реуи ёмбёрцё цудёй знаги нихмё мёлётёй 
нё тёрсгёй. Уотё ’й гъомбёл кодтонцё ё ниййергутё Илас 
ёма Сёнихуё.

Сёнихуё е ’взонг бёнттёй фёстёмё, ё цард ци гъудда-
ги хёццё исбаста, уобёл кёронмё дёр адтёй еузёрдиуон. 
Уомён кёд фашисттё ёхе ёрахёстонцё, уёддёр ё пар-
тион билет нё бафтудёй фудгёнгути къохмё, Сёнихуё ’й 
баримахста хёдзари. Нинё 'й иссирдта дзёвгарё рёстёги 
фёсте ёма ’й равардта партий Ирёфи райкоммё.

Адён некёд феронх кёндзёнёнцё, сёребари сёрбёл-
тау ё цард ка нё бавгъау кодта, Райгурён бёсти намус, цё-
стигагуй хузён гъёуайгёнгёй, ё рохс дуйнейёй ка рахецён 
ёй, уони нёмттё.

Иронх нё уодзёнёнцё

Фёззигон гъунтъуз бон Дрети Хабосмё ё зонгитёй кадёр 
уёззау къахдзёфтёй бацудёй ёма ин куддёр ёфсёрмиху-
зёй ку зёгъидё: 

– Хуцау ёй цёрунмё равардта... Биццеу ку адтайдё, бёр-
гё... Фал ци гёнён ес... Ёгайтима, ё мадё дзёбёхёй бай-
задёй...

Хабос еци хабармё фёккуддёр ёй – биццеумё бёргё 

ёнгъёлмё кастёй ё фиццаг кизги фёсте... Фал кёд уотё 
рауадёй, уёд ма цёбёл дзурдтайдё, айдагъдёр ма загъта:

– Хуарз хабёрттё хёссёг уо. Биццеуёй, кизгёй ка фёх-
хуёздёр уодзёнёй, е зин зёгъён ёй, фал аци сау доги сил-
гоймаг ёнёхъаурё ёй. 

Е адтёй 1897 анзи. Сё дуккаг кизгёбёл ном исёвард-
тонцё Гафет. Ку багъонбёл ёй, уёд разиндтёй коммёгёс, 
хёларзёрдё ёма адёнуарзон. Фал неке зудта, еци кизгёй 
ескёд ёхсёнадон косёг рауайдзёнёй, уой.

Инсёйанздзудёй Гафет ё цард байеу кодта ёхе хузён 
сабур, фёллойнёуарзагё, цардбёллон адёймаг Ёлборти 
Бекмурзи хёццё. Е уёд куста Ирёфи райони Будури Дёр-
гъёвси гъёусовети сёрдарёй. Райгурдёй син фурт, ном 
ибёл исёвардтонцё Хазби. Уёдта Хазбийён фёззиндтёй 
ёртё хуёри: Дзирёт, Уацирёт ёма Уёличкё.

Гъулёггагён, бийнонти амонд берё нё рахаста. 1927 анзи 
Бекмурзё разамунд лёвардта, Ирёфи дони сёрти хед ци 
бригадё аразта, уомён. Еу бон гъёуама динамитёй исрё-
мугътайуонцё, хед кёбёлти арёзт цудёй, уоми еу бунат. 
Тёссаг гъуддаг адтёй, ёма Бекмурзё ёхуёдёг райста сир-
ник, зинг бафтудта динамитбёл. Сирник ёгёр цубур разинд-
тёй ёма Бекмурзён идард раледзун нё бантёстёй, уоте-
мёй динамит фехалдёй. Лёг фёммард ёй.

Ёнёхъаурё силгоймаг нё разиндтёй Гафет. Еци уёззау 
фидбилизи бон нё бацёй уой хъаурё расёттун. Ёхе нигъ-
гъёддух кодта, ахур кёнунмё дёр ма бацудёй ликбезмё. 
Лёдёрдтёй, цард размё ке цёуй ёма дини скъолай ёртё 
къласи фёууогёй ци зонундзийнёдтё райста, етё ин фагё 
ке нё адтёнцё, уой.

Дёргъёвси колхоз «Зёнхкосёг» арёзт ку ’рцудёй, уёд 
Гафети иснисан кодтонцё бригадирёй. Ё бригадё нимад ад-
тёй хёдзаради раззагдёрбёл. Колхозон царди нихмё тох-
гёнгути нимёдзё ма уёд берё адтёй, ёма «пъолцигин ко-
миссар» (еци номёй ёй худтонцё гъёздугути байзёдтёгтё) 
кулакти мулк есунбёл карз тох ку исамадта, уёд ё фёдбёл 
зелгутё еу ёма дууё нё адтёнцё. Фал Гафет нё тарстёй 
се ’ртхъерёнтёй. Колхозонтё коммунист Ёлборти Гафети 
равзурстонцё гъёусовети иуонгёй, 1938 анзи ба – гъёусо-
вети сёрдарёй.

Уёдмё райдёдта тугъд. Гафет фронтмё рафёндараст 
кодта ё еунёг фурт Хазбий, ёхуёдёг арфдёр бахатта ё ду-
стё ёма дувёр хъауритёй бавналдта ё берё ёма вазуггин 
куститёмё. Куститё ба берё, алкёми дёр гъудёй хъазауа-
тонёй архайун...Сё уёзё ба ёнёгъёнёй дёр ёрёнцадёй 
силгоймёгтёбёл, етё раййивтонцё, тугъдмё ка рандёй, 
еци нёлгоймёгти. Ёма си беретё иссёнцё трактористтё, 
комбайнертё, хуасдзаутё. 

Гафет будури адтёй, постхёссёг Будури Дёргъёвсмё 
ёнамонд хабари фиццаг гёгъёди ку бахаста, уёд. Финст 
си адтёй: «Фидибёсти сёрбёлтау бёгъатёрёй фёммард 
ёй дё фурт Ёлборти Хазби...» Мадён ё цёститё ратартё 
’нцё. 

Уёддёр бабёй Гафет ёхе нигъгъёддух кодта, нё ба-
кумдта фёккеун. Гъёуи силгоймёгти хёццё ёмбурд кодта 
царв, ёйкитё, фид, кодтонцё гъар къохёрходтё, цъиндатё 
ёма  сё ёрвистонцё фронтмё тугъдонтён. Сё хёццё син 
ёвардтонцё гёгъёдитё: «Цёветё немуцаг лёгмарти!.. Фё-
стёмё нёмё ёрёздёхетё уёлахези хёццё!..»

Немуцаг-фашистон ёрдонгтё 1942 анзи фёззёги бай-
ахёстонцё Будури Дёргъёвс, Чикола, Сурх-Дигорё ёма 
идарддёр ёмпурстонцё Алагирмё. Сё фудмиутён кёрон 
нё адтёй. Дёргъёвсаг силгоймёгтё Гафетёй курдтонцё, 
цёмёй ёхе рёстёгмё байаууон кёна, фал е уой ё сёрмё 
не ’рхаста. «Уёдта сумах дёр кёмён ниууадзон?» – адтёй 
ё дзуапп.

Фашисттё фиццагидёр ёрахёстонцё гъёусовети сёр-
дар Ёлборти Гафети, колхози сёрдар Баймётати Агубекири, 
гъёусовети секретарь Туати Михали, куд тёккё тёссагдёр-
ти. Бамедёг сё кодтонцё Прохладныййи ахёстдонёмё. Сё 
хёццё ма адтёй еу къуар адёймаги Дёргъёвсёй. 

...Фарста фарстай фёдбёл... Гафет лёуй мадзорайёй. 
Коммунистон партий еузёрдиуон хъёболё, е, мёлёти раз-
мё лёгёй-лёгмё ёрлёугёй дёр, нё раййивта ё зёрдё, 
уал анзи уодуёлдаййёй ци цитгин гъуддагбёл фёттох кодта, 
уобёл.

Коммунист Ёлборти Гафет ёма е ’мбёлттёй син неци 
пайда ес, уой ку балёдёрдтёнцё фашисттё, уёд сё еу 
сёумё талингёй ракодтонцё фехсунмё...

Къуёрей фёсте Сурх ёфсад дёрён кёнун байдёдта фа-
шистти ёма етё фёлледзёги ёнцё. Партизантё иссирдтон-
цё бёгъатёрти мёрдтё ёма сё кади хёццё банигёдтонцё 
Прохладныййи. Уой фёсте сё сё хёстёгутё ёрбаластонцё 
сё райгурён гъёумё.

Будури Дёргъёвси бёрёгастёу лёууй, сё гъёуёй тугъ-
дмё ка рандёй ёма нё Фидибёсти сёрбёлтау ё цард ка 
иснивонд кодта, уонён циртдзёвён. Уонён сё рохс нёмт-
тё финст ёнцё уой фарсмё мраморон фёйнёгутёбёл. Сё 
хёццё – Гафет ёма е ’мбёлтти нёмттё дёр.

Дёргъёвсёгтёй некёд феронх уодзёнёнцё сё рохс 
нёмттё...

Агорунцё бёгъатёрти

Скъоладзаути ёрбацудмё ёнгъёлмё кёсгёй, Асёхмё-
ти хёццё нё дзубанди фулдёр адтёй кёстёрти туххёй. 
Уёлдайдёр ба, тугъди ёгъатёрдзийнадё ке сабийдогё фе-
нёхай кодта райдзастдзийнадёй. Хумётёги сё хонгё «тугъ-
ди сувёллёнттё» нё кёнунцё. Етё цитё бавзурстонцё, 
уони нури кёстёртён ку радзорай, уёд си ёруаёс дёр нё 
бауодзёнёй… Е ма уоййасёбёл дессаг нёй – адёймаг цё-
мёнти ба нё ниффёразуй. Алёмёттаг е ёй, ёма уоййасё-
бёл ёвадуат уавёрти ирёзгёй цёйбёрцёбёл хъаурёгин 
ёма сё нисанёвёрд бёлвурдёй лёдёргёй куд гъёддухёй 
архайдтонцё сё бёлдитё исёцёг кёнунмё. Цёйбёрцитё 
си иссёнцё номдзуд ахургёнгутё, дохтиртё, инженертё, 
ёндёр аллихузон специалисттё, искурдиадёгин разамонгу-
тё… Ёвёдзи, уонёмё гёсгё фёстугъди фёлтёртё десаги 
лёгигъёдгун разиндтёнцё. Уой хёццё ба ма сёмё адтёй 
еу лёгдзийнадё – табуйаг син адтёнцё, ка сё нё раргъавта 
ёма сёхуёдтё сёхе цёститёй ке нё фёууидтонцё, еци 
тугъди хабёрттё. Уотё ма, ёвёдзи, уомё гёсгё дёр ад-
тёй, ёма уёд ма цардёгас адтёнцё еци тугъди архайгутё 
– кёмён си ё фиди фидё кенё ё фидё, ё хёстёг-хеуон, 
ё синхон, е 'мгъёуккаг... Скъоладзаутё, уёлдайдёр ба нё-
уёгдзаутё хъёбёр разёнгардёй архайдтонцё тугъди ха-
бёрттё ёмбурд кёнунбёл, аразтонцё аллихузон патриотон 

мадзёлттё, ауодудтонцё тугъди ветерантёй агъазгъёуагё 
ка адтёй, уонёбёл, еудадзуг зилдёнцё ёдзард тугъдонти 
Ёнсувёрон циртитёмё. 

Уой фёдбёл мёмё ци ёрмёгутё разиндтёй, уонёй еу 
ёй, журналист Хайманти Мёхёмёт кёддёр (1968 анзи) ке 
ниффинста еци уац.

* * *

Райгурён бёстё! Нё иронх кёнис, уёззау рёстёги дё 
сёрбёлтау ё цард ка равардта, уони, уёдта еци бёгъатёр-
тён иронхгёнён дёр нёййес.

Зёрдёмё хёстёг дё, райгурён зёнхё, ёма нё ирёзгё 
фёлтёрён дёу уарзун уомён фёдзёхсён.

А фёстаг рёстёги Чиколай дуккаг астанзон скъолай ди-
рекци (директор Богданти Измаил) ёма ахургёнгути коллек-
тив фулдёр ёргон ёздахтонцё ирёзгё фёлтёри Райгурён 
бёстёмё уарзондзийнади зундирахастбёл гъомбёладёмё. 
Сё еугуремё дёр ес еу гъуди: уарзё дё Райгурён бёстё. 
Иронх дё ма уёнтё, уой сёрбёлтау ё цард ка равардта, 
етё! 

Алли ахургёнёг дёр, нёуёг урокмё цёттё кёнгёй, ис-
бёлвурд кёнуй, циуавёр нёуёг гъомбёладон фарстайёй 
испайда кёндзёнёй, ци зонунцё нё сувёллёнттё абони 
рохс царди туххёй. Ёма айдагъ урокти нё, фал уони фёсте 
дёр каст цёуй лекцитё, докладтё. 

Еугур еци берёкъабазон куст ёмидингёнёг ёй историй 
ёма бёстёзонён къуар, разамунд ин дёттуй скъолай ди-
ректор Богданти Измаил. Къуар арёзт ёрцудёй 1963 анзи. 
Фиццаг рёстёги си цалдёр скъоладзауемёй ёндёр нё ад-
тёй. Етё аразтонцё докладтё аллихузон киунугутёмё гёс-
гё. Скъоладзаути зёрдёмё нё цудёй сё къуари куст ёма 
си еуёй-еуетё рацудёнцё. Уой фёсте се ’ргон раздахтонцё 
бёстёзонунади кустмё. Ахид цёун байдёдтонцё балцити. 
Адтёнцё нё адёни историй хёццё баст рауёнти, мед-
бёстон ёма Фидибёсти Устур тугъди кёми адтёнцё, еци 
бунётти, республики бёстёзонён ёма Цёголти Геуёргий 
музейти, Дигоргоми. Къуари иуонгтё фёууидтонцё берё ал-

лихузон циртдзёвёнтё, циртитё, федёртти бунёттё, рагон 
гъёурёбунтё.

Ахурдзаутё Дигоргоми базонгё ёнцё, большевиктё Со-
ветон хецаудзийнадё исаразунбёл куд тох кодтонцё, Дени-
кини ёрдонгти хёццё куд тухтёнцё, еци хабёртти хёццё. 
Уоми не ’фсади, нё партизанти алли къахвёндаг, алли фёд 
дёр дзорёг ёнцё нё адёни ёхсарё, хъаурё ёма еузёр-
диуондзийнадёбёл, сё Райгурён бёстёбёл.

Скъоладзаутён сё фулдёр фиццаг хатт адтёнцё хонхи 
ёма десгёнгёй кастёнцё цъететёмё. Уордигёй игурунцё 
нё тагъд уайагё дёнттё арф ёма унгёг кёмттёмё. Дигор-
гоми рёсугъддзийнадё арф ниххизтёй фёсевёди ёхседгё 
зёрдитёмё.

Чиколамё цёугёй, къуари иуонгтё ёрлёудтёнцё Ёхсё-
рисёри. Уоми син зёронд революционер Туйгъанти Майрён 
радзурдта, «Кермен»-и къуари иуонгтё медтугъди рёстёги 
куд тох кодтонцё уорсгвардионти хёццё, куд ёма син цё-
мён басугътонцё сё гъёу, уони туххёй.

Ногдзаутё ёма скъоладзаутё исахур кодтонцё Арсёгти 
Горга, Будтути Муха, Тотоонти Тасо, Хуасдзаути Амурхан, 
Гарданти Габалиндзи цард ёма революцион тохи хабёрттё. 
Гуйти Алихан ёма Тетцойти Агубекир ба скъоламё хунд ёр-
цудёнцё къуар хатти ёма лёмбунёг ёрдзубанди кёниуон-
цё нёуёг царди сёрбёлтау сё тохи нёдтёбёл.

Фидибёсти Устур тугъди цаутё ке зёрдё нё агайунцё. 
1942 анзи 25 октябри гитлерон хуёдтёхгутё бомбитё калун 
райдёдтонцё Чиколабёл. Ралёудтёнцё уёззау бёнттё. 
Адён сёхе истонцё гъёдёмё, Ёхсёрисёрмё, Елхъабан-
тёмё. Советон ёфсад адтёй Ирёфи райони гъёдти ёма 
бёгъатёрёй тухтёй немуцаг лёгсирдти нихмё. Фашисттё 
архайдтонцё Ёхсёрисёр байсунмё, цёмёй Дигоргомёй 
Арвикоммё над ист ёрцёуа. 1942 анзи 1-2 ноябри знаги 
ёфсёдтё дууё хатти гъавтонцё Ёхсёрисёр байсунмё, 
фал сё нёхеуонтё Мисирбиййи бёласи рази ниппурхё код-
тонцё. Тугъди будури байзадёй гитлерон 300 салдати ёма 
афицери марди. Скъоладзаутё еци рауёнтё басгарстонцё 
сёхуёдтё, цаутё хуёздёр равзаруни туххёй син фенхус 
кодтонцё уёди партизантё.

Чикола иссёребарёгёнгутёй еу адтёй нёхе гъёуккаг, 

Советон Цёдеси Бёгъатёр Махъоти Алихан. Е скъоламё 
хунд цёуидё ахид ёма ёригон фёсевёдён радзорунцё 
евгъуд бонтёбёл.

Чикола ка уёгъдё кодта, уонёй еу адтёй Георгий Литви-
нов. Берё ’й фёййагурдтан. Пионертё ёма фёскомцёде-
сонтё финстёгутё ёрвистонцё алли рауёнтёмё. Фёстаг-
мё базудтонцё, цума Литвинов Стъараполи краййёй адтёй. 
Газет «Ставропольская правда» дзуапп равардта ёрёгиау: 
«Агорён, фал нё краййи ес 20 Литвинов Георгийи». Сё еу-
гуремё дёр ёрвист ёрцудёй финстёгутё. Фёстагмё Ге-
оргиевски районёй ниффинста Литвинов Владимири фурт 
Георгий.

Литвиновён Чикола ё зёрди ёвёрдёй байзадёй, тугъ-
дон хуёрзеуёг си ке райста, айдагъ уой туххёй нё, фал ма 
Коммунистон партий иуонгтёмё кандидат дёр ами ке иссёй, 
уой туххёй дёр. Литвинов ё финстёгути куд игъосун кодта, 
уотемёй Чиколай тёккё устурдёр тугъдтитё адтёнцё 1942 
анзи 16 декабри. Ами Литвинови автоматчиктё ниппурхё 
кодтонцё сё нихмёлёууёги, тугъди будури байзадёй 100 
фашистемёй фулдёр. Командир Литвиновён лёвёрд ёр-
цудёй Фидибёсти тугъди дуккаг къёпхёни орден.

Гитлерон Германи басёттуни 20 анзи бёрёгбони кадён 
скъоладзаутё исёвардтонцё цирт. Ё байгон кёнуни бонмё 
хунд ёрцудёнцё Махъой-фурт ёма Литвинов. Етё митинги 
радзурдтонцё сё тохи бонти туххёй.

Цёгат Иристон гитлеронтёй исуёгъдё кёнуни 25 анзи 
бёрёгбони кадён скъоладзаутё рандёнцё циртмё ёма 
ёнсувёрон циртдзёвёнмё ёма сёбёл исёвардтонцё де-
денгутё. Скъоламё хёстёг устур фёзи ёрлёудтёй Хъонц-
гёнёг Мади циртдзёвён, чиколайёгтёй Фидибёсти Устур 
тугъди ка фёммард ёй, уонён. Е иссёй ёригёнтти цёсти 
тёккё цитгиндёр рауён.

Къуари иуонгтё исбёлвурд кодтонцё нё гъёуккёгтё Де-
дегкати Михал ёма Дзёрёхмёти цардвёндаг, тугъди рёстёг 
Фидибёсти сёрбёлтау знаги нихмё хъазауатонёй тох кён-
гёй ци ёскъуёлхтдзийнёдтё бавдистонцё, уой фёдбёл 
хабёрттё. Мински партизанти еугонди раздёри разамонёг, 
Советон Цёдеси Бёгъатёр Клещев син сё курдиадёмё 
гёсгё фегъосун кодта: «Дедегкати Михал адтёй бёгъатёр 

партизан, ёма сумах гъёуама сёрустур уайтё уё гъёук-
кёгтёй. Минитё ёхебёл бабётгёй, ёхе багёлста поезди 
бунмё ёма знагён ёрхаста устур зёрантё. Дзёрёхмёт ба 
ауигъд ёрцудёй...»

Бёрёгбёнтти телтё ёрвист фёццёунцё Мёскумё – 
Клещевмё, Стъараполмё – Литвиновмё, Ригёмё – Дедег-
кати Михал ёма Дзёрёхмёти ёнсувёр болкъон Амурбегмё, 
ами нёхемё Чиколай ба – Гасанти ёдзард ёнсувёртё Ха-
нафи ёма Омарбийи мадё Дзафимё, Будтути Тамари хеу-
ёнттёмё, Бабочити Осмёни ёнсувёртёмё ёма ма берё 
кёмёдёрти.

Ахургёнгутё Боллоти Рамазан, Зёгёлти Риммё, Бабочи-
ти Нинё, Махъоти Рамазан, Чихтисти Марийё ёма иннетё 
аллибон агъаз кёнунцё ёригон фёдагоргутён, фёххонун-
цё сё балцити, ахурдзаутё фёффинсунцё бёстёзонунади 
фёрстёбёл.

Не скъолай дирекци, партион, фёскомцёдесон ёма пио-
нерти организацити идарддёр косдзёнёнцё, нё Райгурён 
бёсти сёрбёлтау ка фёммард ёй, уони иссерунбёл, ар-
хайдзёнёнцё сё бёстё, сё адёни уони хузён уарзунбёл.

Уодзёнёй ма

Прозæ

РЁМОНТИ Зёлинё

 

ЁРГЪУДИ КОДТОНЦЁ «ЛЮБОВЬ»!

Ненуцё хъёбёр дессаг арёхстёй уруссагау дзорунмё. 
Ёхемё гёсгё. Ё гъудити халё нивёндун ку райдайидё, 
уёд имё дё дууё фарси ратудтайуонцё: гъудиадё ёнё 
къулумпийёй не ’сфёразтайдё зёгъун, ёрдёг уруссаг – 
ёрдёг дигорон хёлёмулё. Еу бон бабёй ё синхонти киз-
гё хёццё фённёхстёр ёй сахармё. Автобуси цёугёй, 
Дуняшёбёл дзурди барё не ’руадёй.

– Ты знаешь, ёз хъёбёр ёнцон дарён дён, но почему-
то парни на меня не западают. Мадта мёмё кокетство дёр 
недостойный манипулировани нё кёсуй. Стараюсь, раст 
зёгъгёй. Мини-юбка дёр одеваю, фал когда находится 
дерзкий смельчак, уёхён критический анализ ин ракёнун 
’ма мё распрекрасный принц ё уорс бёхбёл фёлледзуй. 
Нё мё фёндуй нехотя встречаться с непонятным типом, 
лёдёрис?

– Нё зонун, дёхе аккаг куд нё ерис, кафгутёмё дёр 
ку цудтё, ахурмё дёр тулаваст, мадта дё коргутё дёр ку 
фёууй?

– Ты сейчас козбау кёнис, нё? Прожила уже до 28 лет, 
уёддёр снежный королевёй лёуун. Мён фуд нё ‘й, чест-
ное слово. Мё зёрдёмё ка цёуй, тем девицы сами на 
шею вешаются. Иннетё ба – гадость сплошная.

Цёбёл пурруттитё кёнис? Дёу уарзон дёр не Ален Де-
лон, откровенно говоря. Ё губур финдзёй дё вдохновить 
скодта, нё? Дёу фагё может ёй, а меня такой вариант не 
устраивает. Я девушка с утонченными манерами и рафини-
рованным вкусом, поняла? 

Дуняшё дёр, мёгур, сабур игъуста, ё хъелфиндз лимён 
ёхе куд ёппёлдтёй, уомё. ’Ма, мёгур, ёнёбари змёлд 
ё усхъитё бакёнидё. Рёстёг ку рацудёй, уёд исбёрёг 
ёй, нё девушка с утонченным вкусом влюбиться искодта.
Ёхуёдёг куд зёгъидё, уомё гёсгё – обаятельный мерза-
вец. Иннё хатт ку фембалдёнцё дууё ёригон кизги, уёд 
Ненуцё уотё бёрзондёй нёбал гёлста дзурдтё.

– Представляешь, Дуняшё, цидёр мужланбёл исёнбалд-
тён, даже в страшном сне дёр не представляла, что мён-
бёл дёр уёхён цау ёрцёудзёй. Сразу ёхе банкъардта 
хозяином положения. Еуёй-еухатт мёмё уотё фёккёсидё, 
е мёбёл нё ухаживать кёнуй, фал ёз уобёл. Тёрхъос в 
капкан куд угодить скёнуй, вот так я и попалась. Мёхецёй 
уотё совершила великолепный логический кульбит, но не тут 
то было. Дё зёронд пъадругё забыла про чувство собствен-
ного достоинства, а Сереженька мой уомёй пайда кодта. Ме 
’хца мин фёссайдта, кредиттё мёбёл ниййауигъта и ниче-
го. Сразу я стала для него чужой. Лигъз дзурд дёр си нёбал 
фегъустон. Думала, он на мне женится, наивная. Еу бон ба 
еугур исёфт фёккодта, ё цардёй мё рагёлста, цума на-
скучивший передача по телевизору, уотё. Цалдёр мёйи про-
рыдала, уёдта загътон мёхецён «ну и дура же ты! Хъёбёр 
хуарз, что вовремя избавилась. В общем, переболела я Сере-
женькой и собственным максимализмом.

Мё суперский идеитё мё кумёти раскъафтонцё, фал 
повзрослела слава Богу! Уёхён временный помешательст-
витёй Хуцау бахезёд. Ёргъуди кодтонцё любовь! Иса-
разтонцё идеалтё. Метёй – мёсгутё. Нур ке хёццё 
встречаться кёнун – изёди къалеу. Ёцёг лёг. Достойный 
человек для девушки с утонченными манерами.

«ЦИТЁ МИН БАФЁРАЗТА...»

Кёдёй нёуёг цард иссёй, уёдёй Ёнёнвёрсон адён 
дёр нёбал уинуй. Байронх ёй, ё мёгури гъевтё куд
хуардта, уой. Сё синхон Сатёги картофи цъёрттё ёхе-
цён ёнгъёл дёр нё уидё, нур ба билёскъелтё кёнуй 
ёгасебёл дёр. Ё сёрмё сё, видите ли, нёбал хёссуй. 

Рёмонти Зёлинё. Радзурдтё

Оказывается, райарёзт амён ку ’ргъуди кодтонцё. Ё тёд-
згё ёскъёт еунёг анзмё баййивта къазарматёй, ё хё-
рёгуёрдунёй джипмё рахизтёй ’ма ’ймё цард ё мед-
билти ходуй. Ё бийнойнаг ибёл уёдёй ардёмё бунтон 
ёновуд иссёй. Еу бон Ёнёнвёрсон хуёрунбёл исбадтёй. 
Е ’фсёрти тёлтёг ёмархайдмё е ’фсийнаг Зёлда ёрба-
уадёй иннё уатёй: «Мё зёрддаг, Сатёг ёрбацёуй, дё 
фиди хъуёлтё усмёгау мабал рёвдауё. Нуртёккё дин дё 
каркбёл рацийнё кёндзёй ’ма бабёй уёдта ёхсёвёбон-
мё дё неун цёудзёй».

Сатёг хуёрагё некёд адтёй, фал раздёрти лимён ке 
цардёнцё, уомё гёсгё еуёй-еухатт ё синхони рабёрёг кё-
нидё, фал и гъёздугён ба ёнёуинон иссёй. Хёларёй ци 
картофи цъёрттё хуардта, уони дёр нёбал рагъуди кёнуй. 
Ёнёнвёрсон рагёпп кодта, ё билтё расёрфта, ё хунё арф 
скъаппи ранимахста. Уёдмёти Сатёг дёр ёрбахизтёй.

– Ци изёд, ци идауёг дё ёрбахаста мё фёрнуг къё-
сёрмё! Минкъий раздёр ку фёцайсё, уёд дё нард карки 
фидёй бёргё рахинстайнё, нур ба... 

– Дессаг уой медёги ёй, ’ма ёстонг ёз некёд фёуун, 
дё сёр мё багъудёй аци хатт.

– Табуафси, радзорё дё хабар. 
– Не ’рваддёлтё киндзёхсёвёр кёнунцё, ёртё мини 

мин радтё пенсий уёнгё.
– Кёмён-кёмён, дёуён ба бёргё радтинё, фал нур-

тёккё нё хёдзари капекк дёр нёййес. Ёндёр ести дё 
кёд гъёуй...

– Неци. Ёзинё изёр дё бумажник ёхгёнун дёр ку нё 
кумдта, сёумёмё ба дин тайгё ракодтонцё?

– Ме ’рдхуард мин сё ракурдта.
Сатёг нецибал исдзурдта, уотемёй сёхемё фёццёуй. 

Ёнёнвёрсон ё фёсте дзоруй: «Дё зёрдё ма раходёд, 
ци ’й, уой дин зёгъун». Сатёг фёццурд ёй: «Нё кёси, ёз 
дёр дин ёй зёгъун: дё канализаци гъёунгёмё ке исараз-
тай, уой фёдбёл дёмё нё синх хъёбёр мёстгун ёнцё, 
уой хёццё дё агъазиау куй ёндёмё раскъёрис ’ма адё-
ни кёркитёбёл цийнё кёнуй. Ду, ёнёмёнгё, гъёздуг дё, 
хецауадён де ’гас косяктёбёл дёр голлагидзёгтёй иуа-
рис, ’ма етё дёр дёу фарс хуёцунцё. Фал уёддёр адёни 

хъаурё фулдёр ёй. Дё власть фёцёй, капец! Алли хатт 
дёр нё синх дё нихмё ку дзориуонцё, уёд ёз ба, гъё-
ла-мёла, дё сёрбёл рахуёцинё. Уёд мёбёл ци ихёс 
ёвёрд уидё!» – Ёнёнвёрсон нихъхъоппёгъ ёй, дзурд-
гъон нёбал адтёй. Уёззаузунд Сатёг ё масти кёрёнттё 
нёбал уидта, фемёхстёй. – Дё мулк цёмёй конд ёнцё, 
уой нё зонун ёнгъёл дё: кедёр цёстисугёй, кедёр то-
гёй. Нё скёсёйнаг синхёгти хёццё буцёуи дёр главный 
мародер дёхебёл ку уадёй, адён тохгё ку кодтонцё, уёд 
ду ба еске циййес давтай. Нур ба мин исхъелфи дё! Дёхе-
бёл дин адёймаг е ’нгулдзёй кёми байамона, уёхён ку 
нёййес, уёд алке фудкой цёбёл кёнис? Ка дё ду? Ка дин 
равардта уёхён барё? Дёлёмё дёр, уёлёмё дёр – ё 
мёгури гъевтё ка фёххуардта, уёхён силцъух лёг, ём-
бойни рахъал уёвёг! – Ёнёнвёрсони фётён реу ёваст 
рампулдёй, цидёр зёгъун ёй бёргё фёндадтёй, фал ин 
е дёр нёбал ёнётёстёй. Зёлда фёдесгъёрмё рауадёй:

– ’Ма дёмё уотё цёмён кёсуй, мах зёрди мортё ба су-
махён тёлфунцё? Мах уё схъётёг кёнён, оказывается?

– Нё кёси, Ёнёнвёрсон, Зёлдай сёрбёттён ёнхёст 
рабёдтё – ёма будет полная картина. Адён айдёнё 
ёнцё, некёмёй неци иронх кёнуй. Ка ни ци ёй, уой зонун-
цё. Ёппунфёстаг ёз мё реу тумбул къохёй некёд фёх-
хуайун, цёхуён лёг дён, зёгъгё, адёнбёл ходгёй нё 
цёрун. Мёхемё дёр ес аййептё, пайда мин ка нё уа, уо-
мён дёр хуарз ракёнун, в отличие от вас. Уарзунцё мё 
гъёубёсти адён. А вы чем можете похвалиться?!!

Ёнёнвёрсон, сунтёхъелёй, ку ё цардёнбал Зёлдай 
ивад цёсгонмё никъкъёразё уй, ку – ё рагон хуёздёр 
синхонбёл нимад ка адтёй, уой высокомерный цудмё гъё-
унги. Аци хатт ибёл ёхецёй лёгдёр фенбалдёй... Фал ин 
цитё ниффёразта, уобёл ба бунтон ёгуппёгёй байзадёй.

БАРЁН-БАРЁН, ИМИСДЗИНАЙТЁ МЁ...

– Сона, не ’гъосис, сёумёрагиау нё уосёмё дон уагъд 
ес... Уогё, дзоргё раст кёнуй, фал ёгёр карз ёй, ёгёр 
карз.

Прозæ

– Нё дё балёдёрдтён, кёмёй зёгъис?
– Ханиффёй Гурумухъти. 
– Ёзинё хецауадёмё нихъхъёрттёй, дуёрттё ё реугу-

дурёй байгон кодта, ё къохтё ё астёубёл ёривардта нё, 
дан, рандёуодзён, цалинмё мё зёгъуйнаг зёгъон.

– Уё бон хуарз! Ци хабар, дан, ёй нё гъёунгти рацё-
уён ку нёбал уодзёй тукёнттёй. Гъо гъёунцё, фал уой-
бёрцё зёнхё ба иуарёги иуарён? Тагъд талонтёбёл 
цёудзинан гъёунгёмё дёр. – Уёлё ’й, ёхуёдёг рацёуй! 
Ёхе ин рафёрсдзиан.

– Дё сёумё хуарз, Ханиффё. Уотё фегъустан, нё хе-
цауадён нин унаффитё кёнис.

– Унаффитё нё, мё зёгъуйнаг ба син загътон карзёй. 
Е куд дессаг ёй, мёгур адёнён цёруни барё нёбал ес. 
Гъёздугутё сёхецён нё сахари сёйраг гъёунгти тукёнт-
тё фёккодтонцё, е дёр сёмё минкъий фёккастёй ’ма 
нур ба зёнхитёбёл кёрёдзей марунцё. Неке сёмё кё-
суй, бонёй-бонмё сё аппетит устурдёр кёнуй. Цёйбёр-
цё сё гъёуй? Бафсёдён син куд нёййес! Как раз, гъаст 
кёнунмё ку цудтён, уёдта мё надмё еу машинё рагёпп 
кодта, ёригон бёрнон косёг ибёл бадтёй. Ё надмё нё 
кастёй, фал еу кизгё ёрцёйцудёй ’ма уомён еуёрдё-
мё райахёссидё ё раз, уёдта иннердёмё. Уёдмёти ба 
’ймё скъотт кёнун райдёдта. Е ба дин бёрнон бунати ко-
сёг, – ихалуй идарддёр ё гъудий къубулойнё Ханиффё, 
– е ба уёдта гъуддагхузёй ескёмён зунд амондзёй. Хуарз 
ёма ледзунмё федар дён, ёндёр мё ё цёлхити буни 
ниллихъё кодтайдё. Кизгё дёр ци ’й, уой ёй. Бонирохси 
ибёл ёргон гириз кёнунцё, е ба кир-кир кёнуй. Ёхемё ке 
адтёнцё, е ибёл бёрёг адтёй. Бёрзонд къелтё, хёлаф, 
ё губун игон, мадта сёрёй дёр цанёбёрёг ёхгёд адтёй, 
ё цёсгонбёл ба дууё килемёй минкъийдёр хуарёнтё н’ 
адтёй. Тёходуй, тёходуй, уёхёнбёл фёххуёст уо нё-
уёг татхатё ниййаразуни фёсте. Уёллёхи, биндзё дёр 
мё дзёхёрамё нёбал бандеуидё.

– Ци зёгъис, Сона, цёмёй нё дён раст? Ёргон дзурд 
дён ёз. Уёдта ма адёнбёл мё зёрдё ресуй. Еу бон дё 
кредит федунмё ку фёццудтё, уёд дугъ-дугъёй дёхе ку 
рамардтай, ци дууё гъомурун кизги си косуй, зёгъгё, сё 

цёстингас марггун хелагау, мёз-мёз. Дууё сахатти дё ку 
ниууорёдтонцё, зианмё дёр ма ку байрёги кодтай, ’ма ку 
нёбал фёццудтё. Ханиффёбёл усхъёзёй ходунмё дёс-
ни айтё уе ’гас дёр, уё гъуддаг исаразунмё ба – ёдух. 
Мён фарста ескёд хомёй байзадёй?

– Нё, – нидёнёй исдзурдта Сона (уёдёйти дёр ма Ха-
ниффи кой ка кодта), нур ба ё хози бампулдёй.

– Фёууидтай, Сона, мё хёдзари порядок ес ёви нё? Гъе, 
нур ба мё цифёнди дёр ду ба хонё. Маци, кёд мё внуч-
китёмё высший образовани нёййес, уёддёр си алкедёр 
ё куст зонуй ’ма хёссуй. Ду дёхе цёмёй раппёлдзёнё? 
Дё фурти кизгё еуёндёс анзи мединститутти дохтирбёл 
куд фёййахур кодта? Му дёр си нё балёдёрдтёй. Исон ба 
мё сёргъи операци кёнунмё ислёудзёй, ’ма дё балгъетёг 
уотё... Дуккаг бон нин нё дуёрттё игонёй рауиндзёнё. Гёр, 
дё тёнёг сёр уой нё ахёста, скъолай еле-еле тритёбёл ка 
лёстёй, уомёй дохтир ке некёд ра-уайдзёй, уой? Хуёруйнаг 
кёнунмё дин дёсни адтёй, ци уа, уой зёгъун гъёуй.

Пъовёрбёл ёй исахур кодтайсё ’ма дин абони сёри 
нез нё уидё. Ихёлд кизгё нё ‘й, ёгъдау имё ес, фал си 
дохтир некёд рауайдзёй, гукк! Гъе, нур ба кир-кирёй ходё, 
ходгё дин кёбёл ёй, уобёл.

Гурумухъони цардмё ма дё рауайун гъёуй. Мён ху-
зёнттё ма фулдёр ку уайдё нё сахари, ёндиуд ёма ёр-
гон дзурд, уёд ауёхён уавёри нё цёрианё, муд ёма цар-
ви ёвдулианё.

Фал... мён ба ма игъосдзинайтё. Уё цёсти ахедун рай-
дайдзён...

ХУЦАУ БАБЁЙ УИН Ё ДУУЁ КЪОХЕМЁЙ РАВАРДТА

– Мёнё нёбёл ци догё ёрфестёг ёй! Цитё игъо-
сун ёма уинун. Ё дууё къохи кёрёдзебёл гъёрёй нитъ-
тъёпп-гёнгёй. Ханиффё тукани ёргътёбёл возмущаться 
кёнуй. – Нё уё лёдёрун, еунёг бони номёй цёретё. Уё 
ценатё арвбёл ку исёмбалдёнцё. Гъо, мён пайдайён 
ауёхён уёрёх тукан нё райгон кодтайтё. Фал еу минкъи 
адёни сагъёс дёр кёнун гъёуй. Мёнё ду! Ёрба мёмё 

кёсай. Мё тёнёг уодёй цал цари растегъдзёнё? Фагё 
мин ёй тонау кёнунцё ёнёуой дёр – феддонтё, ёгъдё-
уттё, цигъёуёгтё. 

Уотё дзоргёй, Гурумухъон е ’нгъулдзитё карзёй ёл-
хъивта. Тукани хецау, къелабёл бадгёй, ёмпулгё цудёй. 
Къёхёни асё силгоймаг къохи асё дёр нёбал адтёй. Ка 
’ндиудта? Нихмёлёуд ка равардтайдё самой Ханиффе Гу-
румухъон? Цурд – къахёй, дзорунмё карз, дзурдёргъёвд. 
Еске ёй бафхуардта, зёгъгё, уёдта ёнёзийнадёй ООН-
мё дёр ниффинсдзёнёй. Е ’фхуёрёги ба Сибири амёттаг 
бакёндзёнёй. Еци хилёгёнгё, Сона, Ханиффи синхон ту-
канмё ёрбахизтёй. Тукангёси ёгудзёг уавёр фёууингёй, 
балёдёрдтёй – тучи сгущаются над женщиной еще боль-
ше. Лигъзтитё ’ма козбёуттёгёнгёй сёйраг скёндалистки 
сёхемё ёрсайдта. Фал Ханиффё уёхён силгоймаг нё ‘й, 
ке ’ркъёлос кёнай, гъама-гъоматёй ке нигъгъос кёнай. Со-
наети дуарёй куддёр бахизтёй, уотё ё къохтё ё астёу-
тёбёл фёррёсагъта ’ма дзоруй: 

– Гъёла мин ёнгъёл дё? Даргъ хъур мёбёл ес, нё дё 
балёдёрдтён, хъаугъа цёмёй мабал кёнон, уой туххёй 
мё ке ёрсайдтай? Нё тукангёс фактически качественныйго-
мау силгоймаг ёй. Фал – дзёндёл. Цалинмё ё еу къах еса, 
уёдмёти ин е ’ннё къах берёгътё бахуёрдзёнцё. Уёдта 
куд ёнгъезуй дууё-ёртё аргъи еу гъуддаг, еу таварбёл ба-
гёлдзё? Уомёй ниййахёстонцё ёгас гъёунгё, сё тукан 
нёрсгё цёуй, гъёунги ёмбес бал – сё уацари. Уой ма зо-
най, ма ёнгулдзи фид дёр дёлёбёл берё ’й. Ё хёццё ё 
есбонёй ёцёг дуйнемё некёдма неке фёх-хаста! 

– Ка уидта ё амонд еске рунти, исфедудта е дёр ё ге-
бунти, – гъёрёй ниххудтёй Сона. 

– Ёз уомёй дессаг дёр загъд фегъустон. Ка дардта еф-
тигъдёй ё дзармадзан, уобёл дёр искодта унгёг дзаман. 
Тёгёна ка дардта систи тогмё, уобёл дёр ниццурхтонцё 
веноктё. Ка дардта мёгур лёгмё фудзёрдё, уомён дёр 
ниббаст киндёй е ’фсёртё. 

– Дессаги ёрмёг ку радзурдтай, – ходаги халё фёх-
хуёстёй Сонабёл. – Фудзёрдё имё ма дарё, уарзуй 
ёхца ’ма ци бакёндзёнё? Ё лёг – депутат. Ёхуёдёг – 
бизнес-леди. Ес имё ’ма цёмённё ёмбоха. 

– ’Ма имё мё зёрдё ку нё дзоруй. Сё есбонбёл ма 
никкидёр бафтудёй. Ё кизгён дёр выгодный парти раирд-
тонцё. Нур цёхён модё ес, уой нё зонис? Гъёздугутё, 
бонгинтё ёрмёстдёр хёстёгён дёр, бохъ цард ка кё-
нуй, уёхёнттё агорунцё. Любови хабарён, ё кой, ё дунгё 
дёр нёбал ес. Хотя... И ’хцатё сё кёрёдзебёл любовёй 
хъёбёрдёр нилвасунцё. Ёппундёр сёмё нецёмё хицё 
кёнун. Се ’хцати ёртайгё дёр кёнёнтё, арт дёр си со-
дзёнтё. Мулки азарёй сё еунёгён ци уосё ёрхудтонцё, 
уой ба нё уинис? Ни Бога, ни царя – не признает.  Уой хёц-
цё ёрфуг, тъёфёлттё, дзигкотё, нихтё – алцидёр конд. 
Ё билтё ба, раст, дууё лаваши. Нур ба, дан, нёуёг модё 
фёззиндтёй – губы-осьминоги. ’Ма, дан, син уобёл дзоруй. 

– Ханиффё, ду уонити кёцёй зонис, цидёр осьминогтё...
– Дингёсёнтё дёбёл нёййес ёви ёсмотёнтё? Адё-

ни астёу цёрун. Уинун, ка цёмёй уолёфуй, уонити. Бабу-
зи билтё цъоппёй некёд фёууидтай? Мадта ма фёрститё 
цёбёл ёнцё? Сё бауёрмё ци нё хъилма уадзунцё, цё-
мёй кёмидёрти къубусдёртё даронцё. Ардиги ба – алли 
незти райгурён. Ка цёхён материал, е инструменттёй ар-
хайуй, уой бёлвурд ка зонуй? – нёбал ёма нёбал ёнца-
дёй Гурумухъон. 

Сона, цёмёй лигъзёрдёмё раздаха дзубанди, уой тух-
хёй ралёхурдта: «Аци анз фёуд кёнуй, нёуёг анзмё 
цёттё дё?» 

– ‘Ма костюмтё заказ кёнун, ёви вечерний платье? 
Цёттё дён! Цёй анз ба уодзёй, хёдёгай? 

– Магъа, зёгъунцё, гёлёуи. 
– Уа-ха-ха! Оу, мёнё циркитё! Мадта бабёй сё ход

хуёцуй кёмёндёрти! Год Крысы! Подхалимтё, сплетник-
тё, соцъагёнгутё, тонетё, лёбурдтитё кёнтё. Хуцау ба-
бёй уин ё дууё къохемёй равардта. Сахуёдтё бабёй сё 
пайдайён еске къелтё стёрдзёнцё, сё рёбунти рахаф-
бахаф кёндзёнцё. Уой хёццё сё доброжелательный мас-
къитё дёр ласгё нёбал кёнунцё. Сумах ёмрахаст мё
не ’Скёнёг ма скёнёд! Ленивые, изворотливые, жадные 
крысы, с праздником! С Новым Годом! Крыса ка нё ‘й, уё-
хёнттё нёмё фулдёр ес. Ёма уони нимёдзё фулдёр 
кёнёд! Устур хуарздзийнёдтё син ёрхёссёд Нёуёг анз!

ДУККАГ ФЕНБЁЛД

Ёцёг хабар

Ёригон бийнонтё Фатимё ’ма Вадими амондгун исхонён 
н’ адтёй. Ёнкъёйттё ку нёма адтёнцё, уёддёр ёна-мон-
ддзийнадё цума сё фёсте цудёй, ку бацардёнцё, уёд-
та сёбёл цума фидбилизтё уаргё кодтонцё, уоййау. Сё 
дууё дёр – кустмё гёдзёгёнагё. Сё зийнади бёллахёй 
капеккитё хаудтёй бийнонтёмё, етё ба син цёруни фагё 
нё кодтонцё. Уой хёццё ма сбербанкёй ёхца райс-тонцё, 
’ма ма сё хёдзарё дёр уёййаг фёцёй. Ёригёнтти ёгуд-
зёгмё Вадими фидё Генардухъ исфёндё кодта ёхемё 
ёрбакёнун кёстёрти. Ёрёги ё бийнойнаг рохс дуйней-
йёй рахецён ёй, ’ма, дан, мин мё еунёгдзийнадё барохс 
кёндзёнцё. Уой ма зонай, ’ма ма дин дё еунёгдзийнадё-
бёл рессагё фарстатё никъкъахдзёнцё. Кин-дзё зинда-
рён адтёй, фал ма уой уёлёнхасён ёппундёр ёхе нё 
уорёдта. Зёронд лёг ё унгёг уавёрти дёр нё тухстёй, 
ёригон ёнкъёйттён ёнхус кодта. Кёми син ракосуни фа-
дат раеридё, кёми син ё пенсийёй февёридё. Вадими 
зёрдёмё ё цард бёргё цудёй, Фатимё ё хецауи рёда-
удзийнадё нё банимадта. Ё меднимёр сагъёс кодта хе 
хёдзарёбёл, фал ёй лёдёрдтёй, ёхца ке не ’ртумбул 
кёндзёй, ’ма имё зёронд лёгмё райгъал ёй уёззау гъу-
ди. «Уёллёй, Генардухъ, уёлёбёл Хуцауёй байронх дё, 
дё дзёбёх уоси размё дё нё фёндуй ’ма хёдзарё ису-
ёгъдё кёнун», – арёх сагъёс кодта киндзё. Ихёсён нив-
вардта ёхецён – ести мадзалёй зёронд лёгёй фёййер-
вёзун. Сабургай Вадими гъоси хабар бацагъта, фурт кёд 
ё уоси хёццё арази н’ адтёй, уёддёр еу бони сёри ба е 
’нкъаййён загъта: «Ци дё фёндуй, уой кёнё, ёрмёст ёз 
неци зонун, неци фегъустон». Ё лёгёй дёр ма ин нифс ку 
фёцёй, уёд Фатимё ё сау гъудитё ёнхёст гёнгёй, ёхе 
дессаги ёновуд искодта рацёргё нёлгоймагбёл. Изё-
ри ёнафонтёмё байзайидё зёрдибун дзубандитё гён-
гё Генардухъ ности хёццё. Базудта Фатимё, ё хецау ца-
уён кёнун ке уарзуй, уёдта зокъотё ёмбурд кёнун дёр. 
Ё къохтё кёрёдзебёл ёрсёрфгёй, Фатимё загъта ё 

меднимёр: «Ёз дё фёххондзён гъёдёмё ’ма дё уоми
фёдздзёгъёл кёндзён». Гъёди ба киндзё дёсни адтёй, 
ё синхёнтти хёццё арёх цёуидё ёрдзи гъёбесмё уо-
лёфунмё. Ё налат фёндё ёнхёст кёнунмё цёттё кодта 
ёрёгвёззёгмё. 

Ёрлёудтёй еци бон дёр. Изёри Фатимё дзоруй ё хеца-
умё, гъёйдё, гъёдёмё фёццёуён, зокъотё ёрёмбурд 
кёнён, ’ма сё ниццёхгун кёнён. Уайтагъддёр Генардухъи 
цёститё фёййирд ёнцё: «Цёуён тёккё исон, ёндёр мет 
ку ниууара, уёд ма сё кёми агордзиан!» Дуккаг сёумё Фа-
тими хуёдтолги сё дзаумёуттё бакалдтонцё ’ма гъёдёмё 
рараст ёнцё. Вадим сё хёццё нё бакумдта, фёллад, дан, 
дён, ёгас къуёре косгё кодтон, ’ма хё-дзари бауолёфд-
зён. Ёнёуой дёр киндзи уёлдай ёвдесён нё гъудёй. 

Зокъодзаутё рёфтёмё бахъёрттёнцё бёрёггонд бу-
натмё. Генардухъмё ностё равардта устур бётман уёд-
та хиринкъа ёма ’й рарвиста, ё нимадмё гёсгё арф цъи-
фёндзёр кёми адтёй, уордёмё. Ёртё-цуппар сахаттей 
фёсте, дан, хуёдтолги рази фёййеу уодзинан. Бахизта, лёг 
бёрёгбунатмё цёуй уой, ’ма сосёггити ё хуёдтолги исбад-
тёй, сё хёдзарёмё рацудёй: «Цъимарай ку нё ниннигъу-
ла, уёддёр ёй гъёди сирдтё бахуёрдзёнцё, кенё ёхсё-
вё басуйдзёнёй». Ё маргёйдзаг нисан исёнхёст кёнгёй, 
ё цёститё рацъифё кодта, ё цёсгонбёл хъонцгёнёги ён-
гас ранихаста ’ма сё фатери дуармё ёрлёудтёй. Хёдзарё 
медёгёй дёгъёлёй ёхгёд разиндтёй. Силгоймаг дорёй 
ниххуаста дуар. Вадим дёгъёл ёрзилдта ’ма ёндёмё рака-
стёй. Еци-еу гёпп медёмё бакодта Фатимё ’ма баййафта... 
ёрдёгбёгънёг силгоймаг. Ци зонун ма ёй гъудёй... Дессаги 
хили фёсте рахецён ёнцё. Фатимё фатер исиста, фал ци 
миуё бакодта зёронд лёгён, е ба ’ймё ёрёгиау хъёбёр 
фудконд кёсун райдёдта. Гъенцъун кодта. Ёнёнецигёнёг 
лёг гъёди басуйун кодта. ’Ма еци уёззау уаргъ ба дё цёр-
гё цёрёнбонти фёххёссё... Ёма медгъуддёгти хайадёмё 
фётътъёбёрт кодта. Зёронд лёги дёс бони фёййагурд-
тонцё, уёдта гъуддаг ниххуссун кодтонцё, ниннигъулдёй 
цъимарай, зёгъгё. Ёхсёвё-бонмё гъенцъун кодта. Цубур 
рёстёг ку рафунёй уидё, уёдта ё цёстити рази ёрлёуу-
идё Генардухъ, астёуи уёнгё цъумур цёугёдони, ё къох-

тё ’ймё ивазта, нигъулун, зёгъгё. Фатимё ’ймё ё къох ку 
бадаргъ кёнидё, уёдмёти зёронд фёддёлдон уидё. Но-
стё ё кёунмё ёригъал уидё. Силгоймаг цар ёма ёстгутё 
фестадёй. Цёбёл ниллух адтайдё киндзи гъуддаг, е бёрёг 
нё ‘й, фал еу сёумё, телевизори хабёрттёмё кёсгёй, ё 
цёс-тё райахёста зёронд лёги. Репортаж цудёй зёрёнд-
ти хёдзарёй. Ёвдистонцё – иронх ка бацёй, ё сёризунд 
кёмён фёххёлхъой ёй, гёгъёдитё кёбёл нёййес, уё-
хён цардёй ёфхуёрд адён. Уёдмёти нёугёй еугёйттёй 
зёрёндти равдистонцё. Ёма, мёнё дессаг! Генардухъ ци-
дёр ёнахур ё къохтё ёзмёлун кодта, дзурдта кедёр хёц-
цё. Гурусхё нёбал адтёй ёппундёр Фатимёмё, зонгё 
ёзмёлдтитё рафёсмардта. Еци ёхсёвё фиццаг хатт сил-
гоймаг ниххустёй сабур уодёй. Сёумё ба ёхе рарёвдзё 
кодта ’ма зёрёндти хёдзарёмё рандёй. Дуйней гёгъёди-
тё ёмбурд кёнун ёй багъудёй, цёмёй ин зёронди рад-
тонцё, уой фёдбёл. Ку исрёвдзё ’й алцёмёй дёр, уёдта 
бацудёй Генардухъи размё, ё зонгутёбёл ёрхаудтёй ’ма 
кёсуй ёнкъард цёститёмё. «Нёхемё цёуис, баба?» – ра-
фарста е. Хецау, кёд силгоймаги нё бафёсмардта, уёддёр 
байдзулдёй, цийни цёстисуг ё росбёл ёрзёйё кодта, ёма 
’й нидёнёй расёрфта. Фатими дёр ё цёстисуг нёбал фар-
ста, нихъхъури кодта Генардухъи. Тёрегъёддзийнадё ке ба-
кодта, уомё гёсгё ин ё цёргёбонти лёггадё кёндзёй, – 
федарёй иснисан кодта ёхецён.

МАСТ ЁМА ЦИЙНЁ

Хуцау зёнхи цъарёбёл ци исфёлдиста, уомёй, ёвё-
дзи, ниййерёг ё бёдолёмё ци уарзтёй баст фёууй, уо-
мён ёмбал нёййес. Ёма куд нё, ниййерёг – ё тёрнихёй 
фарнё кёмён кёсуй. Ё медбилти бахудт хори тунау кё-
мён ёй. Нё разми фёккаст, нё фёстёмё фенцойнё, нё 
нифси мёсуг, нё ёнхъуёт бони сатёг ирдгё, зуймон уазали 
гъар гъёццол. Нецёй хёццё ин ес рабарён. Нё райони ра-
гондёр гъёутёй еуеми ё еунёг биццеумё ислёг унмё ка 
ёнгъёлмё кастёй, уёхён силгоймаг – Заретё ё ном, раги 
байзадёй седзёргёсёй. Ё сёрмё нёбал ёрхаста нёуёг 

бийнонтё искёнун. Ё еунёг Хетёгён ё цард иснивонд код-
та. Лимёнёй, кёрёдзей уарзгёй бёргё цардёнцё. Ёнхус 
кодта ё мадён. Адтёй коммёгёс. Ёнцон цард кёми код-
тонцё. Берё цёлхдортё бахаудтёй сё развёндагбёл, фал 
уёддёр иннетёй мёгурдёр не ’руагътонцё сёхе. 

Рёстёг рацудёй, Хетёг скъола каст фёцёй, уой фёс-те 
институт. Фёдздзурдтонцё ёфсади рёнгъитёмё Зарети еу-
нёгмё. Бёргё нё фёндадтёй ниййерёг мади, никкатай-
тё кодта, фал лёхъуён загъта: «Цёугё мин ёй. Ма тёрсё, 
мамё. Ёз ба лёг нё дён? Мё сёрмё ёгадё не ’рхёсдзён. 
Дууё анзи берё нё ‘й». Ци гёнён ма адтёй Заретён, бёр-
гё ёринкъард ёй, фал исарази ёй ё фурти хёццё. Дессаги 
арфитё фёккодтонцё, фёккувтонцё Хетёгён. Рафёнда-
раст ёй службё кёнунмё. Рацёй-рагъёр ёй ’ма Афгани-
станмё бахаудтёй тёккё ёзмёнстдёр рёс-тёги. Мадё уой 
ку фегъутса, уёд ибёл ёхсёвёбон хуссёг нёбал хуёстёй. 
Постхёссёгмё ёнгъёлмё кёсунёй ё цёститё исуорс уиу-
онцё, кёд, миййаг, мё бёдолёй финстёг райсинё. Ескёми 
ку уидё, уёддёр ё цёститёй ё еунёги фёййагоридё, кёд 
ёй бёлвурдёй зудта, нё ‘й фёууиндзёй уёддёр. 

Рёстёг ибёл ниддаргъ ёй, алли бон дёр силгоймаг ни-
майгё кодта, ё сёр исуорс ёй катай ёма сагъёсёй. Ка ’й 
зонуй, цёйбёрцё ибёл рацудёй, уёд дин еу бон Заретё 
зианмё ку цёуидё. Ёхе синхи силгоймёгти хёццё ра-
рёвдзё кодта. Тегъёбёл къуарёй лёудтёнцё ёма къус-
къус кодтонцё. Сё размё ку нихъхъёрттёй, уёд ёваст 
сёхъ-сун фёцёнцё. Цидёр зин ин рацёй, фал дзоргё ба 
неци искодта. Зиани тургъи дёр адён сосёггай цидёртё 
дзурдтонцё ’ма никкёсиуонцё седзёргёсмё. Зарети зёр-
дё цидёр фидбилиз балёдёрдтёй, фал бёлвруд ба неке 
неци дзурдта, фёрститё кодта, фал дзуапдёдтёг – нё.

Дугкаг бон гъёуи рахабар ёй – Зарети биццеу баца-
рёфтуд ёй, иссёуй уёззау уаргъёй ё мадёмё. Сау тог 
кёбёл ниууардта, еци гъуддаг ка фегъосун кёндзёй цар-
дёфхуёрд силгоймагён, ка райсдзёй уёхён ихёс ёхемё. 
Уёлдайдёр ба, дан, ин игон гёнён дёр цёййес, ёвдесун-
мё нёбал бёззуй.

Муггаги хестёртё рамбурд ёнцё, лёмбунёг ниссагъёс 
кодтонцё. Рахастонцё унафё.

Мадё хабар ку балёдёрдтёй, уёд ёхе ниххуаста, ё 
ростё ниттудта, ё цёстисуг ’ма гъарёнгитёмё хуёнхтё 
дёр азёлдёнцё. Ё тёрегъёдмё кёсун неке фёразта. Ци 
дессёгтё кодта ё бундорбёл, ци сагъёстё ёнзирвтонцё 
мади зёрдё, уой радзорунмё адёймаг не ’сарёхсдзёй, ё 
цёсгон сёдёанздзуд зёронд уоси хузён фестадёй еунёг 
бонмё. Ниййерёг мадё ё билицъёрттё ци еунёгмё фёх-
хуардта, ёнёхуссёг ёхсёвтё ке туххёй ёрвиста, уомён 
ё цёсгон дёр нёбал фёууидта...

Зиани фёсте рацудёй дууё мёйи. Заретё сёумёй-изёр-
мё ёхемё игъуста, цёрун имё нёбал цудёй, сё синхонтёй 
сёмё еске ку бацёуидё, уёд ёй ёдзохдёр ёййафтонцё 
еци-еу хузи: идардмё никкёсидё ’ма дзёвгарё рёстёг ё 
цъухёй хъипп нё хауидё, кенё къёразёй ёдзинёг гъёуай 
кёнидё. ’Ма ё цёститёбёл рагъазидё: ё фурт ёрбахезд-
зёй, ё хъури ’й никкёндзёй ёма бабёй фиццагау зёрдёй-
зёрдёмё нидздзубандитё кёндзёнцё, кёрёдземён нифс 
уодзёнцё. Фал бабёй ку ёргъуди кёнидё, ёхемё ку ёрцё-
уидё, уёдта бабёй аххёй нидздзиназидё. Ниййерёг мадё 
ёхе бахуардта, рафёндё кёнидё ё къох ёхемё исесун, 
фал, дан, уёд мёрдти размё бацёуни барё дёр нё райсд-
зён Нарти кёнти. Уомёй бабёй рауорамидё ёхе. Ёгас анз 
хиститё фёккодта. Афёййи кёндё ёрлёудтёй...

Уоци рёстёг ба ё райгурён гъёумё цидёр ёнахур 
бёлццон тагъд кодта. Ё къахи буни гъёмпи халё дёр 
нё састёй. Сё гъёунгёмё бахъёрттёй, кёсуй ёма сё
дуёрттё игон. Фёрсуй синхи кёстёртёй еуей: «Анёмё ба 
ци хабар ес?» – «Сё биццеу службё кёнунмё рандёй Аф-
ганистанмё, бацарёфтуд ёй, абони ин анзи хист кёнунцё». 

Ё алли къахдзёф дёр зёрди уёззау цёфау гъёр код-
та, уотемёй бахизтёй тургъёмё. «Мёнё дессаг!» Адён 
еугур дёр ёндёмё ракалдёнцё. Заретё ё биццеумё ба-
тахтёй, ё хъури ’й никкодта, сё дууемён дёр сё цёстисуг 
фемёхстёй. Тургъи ци адён адтёй, ёмхузонёй кудтёнцё. 
Цийни ёнкъарёнтён кёрон нёбал адтёй. Хетёги хёдонё 
цёстисугёй бауомёл ёй.

– Мамё, ма тёрсё некумёбал цёудзён.
– Мё царди нифс, некумёбал дё рауадздзён. Некумё...



44

МАДИ ЗЁРДЁ

Цард гъолондзийнёдтё ’ма тёрегъёдтёй ёмидолё ’й. 
Ёрсагъёс бабёй кодта абони Уарзетё ё царди уавёртё-
бёл ’ма бабёй е ’уёнгтё ёркалдёнцё. Уогё ци нивгун 
адтёй, ё цард Урузмёги хёццё ку баеу кодта, уёд. Дууе-
мёй дёр фёллойнадон фёндагбёл лёуд, уайтёккё дёр 
ёрбахёдзарё ’нцё. Хуцау син ци фуригъоли хузён биццеу 
ислёвар кодта, е ба син адтёй нифс. Уой цёрайёй цар-
дёнцё. Гъо, фал, ёвёццёгён, Хуцауи цёстё нё бауарзта 
бийнонтён сё адгин цард берё рахёссун. Бийнонти сёр-
бонс ёнёнгъёлти фёндаггон фидбилизи бахаудтёй ’ма 
ниффардёг ёй е ’носон бунатмё. Бёргё дзиназта Уарзе-
тё, бёргё берё бёнтти ёхе фёххуардта, фал ма ци гё-
нён адтёй. Райста седзёргёси лёдзёг, ёхе нигъгъёддух 
кодта, ё цардёй фулдёр ке уарзта, еци бёдолён.

Неци гъёуагё баййафта – нёдёр уёледарёсёй, нё-
дёр хуёрди ’гъдауёй. Скъола каст фёцёй. Райста уёл-
дёр ахурадё. Бийнонти гъуддаг бакодта. Дууё биццеуи ин 
рантёстёй. Куд хестёр гёнгё цудёй, уотё ин ё мадё 
ёнёуинондёр кодта...

Уоци рёстёг ба зёронд уёледарёси еу рацёргё силгой-
маг сёйгёдони къёразгёй ёндёмё кастёй, ё цёс-тисуг 
ба ёнёфёрсгёй калдёй ’ма калдёй. Бауомёл ёй уёл-
лаггурё. Уарзетёбёл дохтиртё дёр, сёйгитё дёр исахур 
ёнцё, зудтонцё ин ё рист. Ёма имё нецибал дзориуонцё. 
Ёрмёст, ё хёццё еу пъалати ци силгоймёгтё хустёй, уо-
нёмё сёйгёфёрсёг ку ‘рбацёуиуонцё, уёд цардёфхуёрд 
Уарзетё уёлдай ёнкъард ниууидё. Ё цард кёмён исни-
вонд кодта, еци еунёг бёдолё еунёг хатт ёрбакастёй сёй-
гёдони дуарёй: халат ин ёрбаласта, дзабуртё ба си феронх 
ёй. Загъта: «Иннё хатт сё ёрбалас-дзён...»

– Ма тухсё, мё зёрдтаг, цъоппинтё мёбёл ес, уёдта 
кумё цёун, карз незёй ку ’ркъолё дён. 

Фурт ё цёститё иннердёмё рахатта: 
– Еу гъуддаг дёр ма ес, мамё, ёрмёст дёмё гъулёг 

ма фёккёсёд. Зонис, дё хёдзарё ёдзёрёгёй лёууй, 
мах ба мё бийнойнаги хёццё расагъёс кодтан, ду – адза-
ли сёйгё... Еци хёдзарё мах ку уидё, уёд къундёг уа-

Прозæ

вёрти нёбал цёрианё. Ку радзёбёх уай, уёдта еумё 
цёрдзинан. Мё биццеутё дёр ци цийнё кёндзёнцё. Зо-
нис ёй, ци ёновуд дёбёл ёнцё. 

– Нур цёбёлти дзорис, биццеу, ёз уобёл дууё нё 
зёгъун. Мё мулк ёгасёй дёр дёу уёд! 

Мади фёстаг дзубандити фёсте фурт ё сумкёмё рав-
налдта ’ма си гёгъёдитё исиста: 

– Мадта мёнё аци гёгъёдитёбёл дё къох ниввёрё. 
Ниййерёг ёнёгурусхёй ё къохфинст ракодта: 
– Дзёбёх уо, мамё, зиндзёнён дёмё тагъд рёстёги, 

– е адтёй сё фёстаг дзубанди мадё ’ма фуртён.
Рёстёг догъон бёхау уайуй. Бонёй-бонмё зёронд 

уосё ёнёхъаурёй-ёнёхъаурёдёр кёнуй. Уёддёр сил-
гоймаги нифс нё тайуй. Ё фурт имё ёрбацёудзёй, уомё 
устур ёнгъёлдзау ёй. Мёнё бабёй ё цёститё фёцъ-
цъундё кодта. Ё цёстити рази ёринцадёй, ё фуртён 
хуёруйнаг куд гъар кодта, ёнёхуссёг ёхсёвтё куд ёр-
виста, къахбёл куд рауадёй, «мамё» куд исдзурдта, скъо-
ламё куд бацудёй... Кёцёй зудта седзёргёс уосё, ма ё 
фурт алли къуёре дёр дохтиртёмё ёрбадзоруй, цёмёй 
бафёрса: «Еци зёронд ма ёгас ёй? Уотё ку загътайтё, 
мёлгё кёнуй. Е ба дессаг ёй. Ёвёдзи, Хуцауёй байронх 
ёй...»

Ниййерёг ба ёгас ёй... Хезуй ёма ёууёндуй, нуртёк-
кё дуар байгон уодзёй, ё фурт ёрбахездзёй, фёлмён 
имё баходдзёй, мади зёрдё фёттёнёг уодзёй, нийбёл 
табедзё уодзёй. Алци дёр ин ниххатир кёндзёй. Алли 
сёумё дёр ё фёстаг хъауритё ёримбурд кёнуй, тух-
мадзёлттёй ё хуссёни раргъувуй ёхе. ’Ма къёразгёмё 
нимдзаст уй: «О, Хуцау, аци ёхсёвё ма мё бауадзё, кёд 
исон мё фурт фёззиннидё...»

МАХ ВАКЦИНАЦИГОНД АН

– Сона! Уё, Сона, ци мёрдтаги рауён бафтудтё, ёппун-
дёр ёндёмё дё финдз ку нёбал дарис! Мёнё ци ёгу-
дзёг уавёри бахаудтан! Де ’ргъудигёнёгён ци загъдёуа! 
– Ханиффё ё амонён ёнгулдзёй исцирен кодта ё моби-

лон хётёл. Ё фур карзёй ёхе хёццё дзурдта, сё синхо-
ни ном дёр ма си рафтауидё. – Гъа, гъенур е куд ёй, зёр-
дифёндон телефонёй дёр мабал радзорё. Цёуон, ёма 
сёмё ниффецауон, зараза, дан, к заразе не липнет. Сона-
йён дёр тёссаг нё ‘й, мёнён ба тем более. 

Нё уацгъудий сёйраг хъайтар ё фанел халати сёрбёл 
ёрбакъуёрдта ё къандзол ’ма фёрраст ёй Сонаетёмё. 

– Сона! Уё, Сона, кёми дё? – ниййазёлдёй Ханиф-
фи цъёхснаг гъёлёс. Ёма ёгас бёстё дёр ёригъал ёй. 
Уайтёккёдёр Сонай дзахъула ёрбайгъустёй, ё къохтё 
ё раздарёнбёл ёрсёрфта ’ма ёгасёй дёр цийнёгёнёг 
фестадёй. Цал ёма цал анзи цёрунцё кёрёдзей рё-
бун, еумё цёйбёрцё гъуддёгутё саразтонцё. Мадта кё-
рёдзей гъёндзийнёдтё дёр куд нё зудтонцё. Адтёй сё 
астёу минкъи зёрдихудт, цидёр ёнёлёдёрд гъуддёгтё, 
фал кёрёдземён хатир кодтонцё, лимёнёй цардиуагё 
хастонцё.

– Ёгас цо, Ханиффё. Ёндёмё цёуёни равгё нин нё-
бал ес, фал мах ба дууемёй дёр вакцинё искодтан аци 
ёнёхаир незёй, ’ма нин кёд неци уидё. Кёд нё Барас-
тур ёхемё нёма байагоридё. Коронавирус! Коронавирус! 
Ё коййёй дёр ин тогтарст фёдтён! Телевизор ма баканё 
– ёрмёстдёр уобёл дзорунцё! Телефон ма исесё, уоми 
дёр еци хабар, мадта мё радиобёл дёр устурзёрдё ис-
дён, еци фудуац гъуддагмё игъосгёй.

– Ёз дёр мадта уой зёгъёг дён. Сил моих больше нет. 
Гъёунгёмё дёр нёбал цёун, туканмё ма ма бауайон, ён-
дёр. Зиёнттё ма киндзёхсёвёртё дёр фёууёгъдё код-
тон мё присутствийёй. Мёлётёй нё тёрсун, ме ’ригони 
тёф рагёй дёр нёбал кёлуй. Ёппунвёстаг си мёхе ху-
зён ку нё уа, уёд ёрбаздёхдзён. Уёдта ме ’гъдауи харз 
дёр мё дзиппи байзайуй, е ба дёмё неци кёсуй? Кёмён-
дёрти замманай рёуагё фёцёй, ёгъдау кёнунёй ёхе ка 
нё ресун кодта, е ба нур ё ронбастбёл ниххуёцуй: уодёй 
уодмё – мёхе уод. Боюсь заразиться. Уоми дёр бабёй сё 
ход хуёцуй.

– Ну и ладно! Хёдёгай, цёмё гёсгё дёмё фёдздзурд-
тон, уой зонис? Мё маст мё мёстдони нё цёуй. Ёрёги-
ти еу медицинон кустуатмё бауадтён. Аци рёстёг дохтур-

Прозæ

тё ’ма медицинон хуёртёбёл дзёбёх нагрузкё ес, фал 
си ес уёхёнттё, ’ма сё поганой метлой фёссорё. Бадин 
цудтён. Фёрсун, дохтур ами ёй ёви нё? Ёхе нецийгъо-
сёг искодта. Адёймаг сёмё бацудёй, биндзё сёмё ба-
тахтёй – нулем. Нёуёгёй ёй рафарстон. Ё гъёлёсидзаг 
ниттъёлланг кодта. Кёд адёни хёццё косун нё фёразис, 
дё нервтё ба ёзмёлд ёнцё, уёд дин дё хъуртё неке 
ницъцъцёх кодта, аци бунатбёл дёвдёгёй лёууё. Ёгуст 
адён хъёбёр берё, как говорится, соответствующей квали-
фикации. Исуёгъдё кёнё дё бунат, дё нервитён лечени 
искёнё. Адёни тухст ка лёдёра, уёхён адёймаг ба ба-
уадзё. Ё фур хъалёй ардёмё неке ёрфестёг ёй. Уёдта 
дёмё дё хёдзарёмё дёр не ’рбацудтён. Дё уахъёр ба 
цёбёл нийвазтай! Фудбони наушник дё гъосёй раласё, е 
ба адёни гъёр ёстёфай. Дё билтё ниддунсун кёнё, дё 
тъёфёлттё километртё искёнё – ци хуарз си фёууид-
тонцё? Точно наркоманти каст фёккёнунцё, тъёфёлттё 
ка ниссадзуй, етё. Уоци гъуддёгтёбёл дзёгъёли ёхцатё 
калё, голлёгтёй. Уой бёсти еу дзёбёх киунугё балхёнё. 
Уой бакёсё. Мён дёр ку фёсмёрис. Фур политкоррек-
тныййёй тъёпхалитё хаун. Фагё фегъустонцё ё гъостё! 
Еци бунат берё нёбал фёгъгъар кёндзёнёй, еунёг хатт 
ма уёхён картинё ку ёристёфон, уёд.

Сона фур ходёгёй бакъёбёл ёй. 
– Арси хёццё ба кёрдту ка цёгъдуй? Ёвёдзи дё нё 

фёсмёруй. Преградё дин нёййес, дё зёрди ести ку 
ёрёфтуйа, уёд. Дессаг ма мёмё кёсуй еу гъуддаг дёр: 
уёхён дессаги дзурдтё кёцёй искъахис?

– Уой ба мин ци хонис? – фёццурд ёй Гурумухъон. – 
Мёнмё ахурадё дёр ес, киунугутё берё фёййаргъудтон. 
Телевизормё кёсун ’ма пополняю свой словарный запас.

– Мадта еци телевизори неблагодарный адёни кой ба нё 
ракёнунцё? Ёмвёрстё ёноси ёнбесёй фулдёр фёццё-
рё, еу къёбёр-цёнхё дех кёнё. Багъёуаги рёстёги ба 
ин ё фарсён рёхуст. Еу надбёл цёуён нин нёбал ес, не-
цибал нё бёдтуй. Дё гъуддаг хёссё хебёраги, зёгъгё.

– Балёдёрдтён дё, ке фёдбёл ёй дё дзубанди. Ис-
сирдтай ке кой ракёнай! Ёхе хёццё дёр хилё ку кёнуй, 
уёд ма ин авторитеттё ес. Неблагодарныййёй ёй равард-

та Хуцау. Еуей фудкой фёккёнисё, инней, уёдта ин кури-
йёй ба ё дуармё ёрлёууисё, фондз минуттей размё мин 
ёнёуинон к’ адтёй, уой. Уёллёгъи, мё мёгури гъевтё 
ку хуёрон, къёбёри фагё мёмё ку нё уа, уёддёр мё 
сёрмё ба уой не ’рхёсдзён. Е ба нур дёр ёхе бёхбёл 
ёнгъёлуй. Ёз къелтёстёрёг некёд адтён, фёззёгъуй.
Е ’мбесонд – ёхе. Адён ба айдёнё ’нцё. Ка си ци ёй, уой 
зонунцё. Дё фёсабёрцё алли дессёгтёй идзаг ку уа, 
уёд дё амонён ёнгулдзё ёргъувдёй ма дарё.

– Уотё бёргё ’й, фал ёхебёл ёнгулдзёй кёми байа-
монай, уёхён бунат дёр кёмён нёййес, зундамонгутё ба 
етё исунцё. Уёвгё ци хуарз ёй, ке мёмё ёрцудтё, мён-
мё дёр радзоруйнёгтё куд не ’рёмбурд ёй, царди ёгу-
дзёг уавёртёмё кёсгёй. Фал дин еунёг усмёбёл ёрлё-
удзён. Хуёрз ёрёги еу силгоймаг рамардёй, номхигъдёй 
ёй нё зёгъун, фёсмёрис ёй, куд хёстёг мин ёй. Зонис 
ёй, куд хеон ан. Киндзё ’ма ’фсийнё сё кёрёдзей гъун-
гъес фёххуардтонцё, сё цёрунёй – хуёрунмё, зианбёл 
дзорёг ба ’й уотё бёрзонд исиста киндзи, цума уёларвёй 
стъалутё ахёссуй ’ма си бози лёвёрттё кёнуй адёнён. 
Уёхён алёмёт ма фегъустай?!

– Е дёр уотё дессаг нё ‘й. Ёз уёхён хабар дёр зо-
нун, ’ма еу лёгъуз игурд фур ниуёзтёй Барастури бёстё-
мё фёндаг бакъёртт кодта. Зианбёл ка дзурдта, е ба ’й 
уотё исцитгин кодта, цума ёгас дзиллё дёр а-бёстёбёл 
е ’рцёрун кодта. Зиани ци адён адтёй, сё дугъ-дугъ рай-
гъусидё ёргон, расагъёс, кёнай!

Ханиффё ё лёдзёгинцойнё зёнхёмё никкастёй. 
Уёдта исдзурдта:

– Лёгъуз ун ёнцон ёй, хуарз ун ба – устур хъиамёт. 
Ёрзелдзёй царди цалх – алкёбёл дёр ёртёфсдзёнцё
е ’сконд гъуддёгтё.

– Ханиффё, хуарз ёма нёмё ёрцудтё, берё мё нё-
бал гъудёй. Ёнёдзоргёй мё маст мё хурфи нёбал цу-
дёй. Арёхдёр нёмё цо, махён тёссаг нё ‘й, мах вакци-
наци искодтан.

Прозæ

* 4

ХЪОДЗАТЫ Ёхсар

ЧИНЫГ «УДЫ ЦЁСТЫТЁЙ»

Уалдзёджы лёвёрттё

Йё састыл басасти хъызт зымёг,
фёстох ёрёппёрста йё гёрзтё.
Тёдзынёг басгуыхти цыхцырёг,
кёны фёллад зёххён ныхёстё.

Кёс-ма сём: хёрисы къуыпатё
куыд кёнынц цинтё ‘мё цыбёлтё.
Уёлёмё сивёзтой сё былтё
ёмё рёвдауёг арвён – батё.

Сёр та дё бахъуыди, мё бёстё:
фёу нёртон фысым дё мёргътён, –
ёрхастой дард балцёй нё хёхтём
лёвёрттё: диссаджы хъёлёстё.

Х-ён

Фёкуыстай, фёзарыдтё бирё,
фёфыстай йё сагъёстё ирён.
Ёмбёлди дыл арёх цёфтё,
дё сёрыл дын калдтой цъыфтё.

Сё цёфтё уыдысты-иу риссаг,
цъыф та дыл нё хёцыди – диссаг!
…Ныр уёртё тёргайё кёсынц,
хёфсытимё «хъуа-хъуа» кёнынц.

Адёймаг

Нёй цард нё къёбёзты. Нё паддзах у Хёлёг,
Белло1, мё буц хёлар, йё цагъайраг та – лёг.
Нё зонд нё сонт митёй цёргёбонты ёфхёрём,
хёрынц нё, зулчъытау, нё сау фыдёх, нё хёрам.

Нёй ахём сырдтём дёр уёлёрвты ‘лгъыст, налат,
фыдрынау чи хёссы йё мыггагён мёлёт.
Ёрмёстдёр адёймаг, йёхи уды сёрвёлтау,
цёгъды ёгъатырёй йёхи хуызётты, знёгтау.

Кёс-ма уёзвад галмё: ёвёлмасёй кёсы,
ёдзём-ёнёсымёй лёгён цёуы хёрзты,
фёйлауы ауёдзтё, стёй аскъёры йё адёг.
Цёвиттон, бинонтён – сё уромёг, сё дарёг.

Ёрдзёй – хёларзёрдё, нё йын рардёуыд зонд,
ёрмахуыр, коммёгёс, хёссы ёдзух ёфсондз.
Фёскуыст уёнгвёлладёй йё «хъарм уаты» ёрхуыссы
ёмё, сынёр цёгъдгё, йё уёззау улёфт хъуысы.

Хуыссы ёнёмётёй, йё гутон дёр дзы – рох,
йё хуым, йё ауёдзтё, цъёхснаг уис ёмё рох...
Фёлё, о адёймаг... Тыхсы, нё ары амонд.
Хёрынц ёй мондёгтё. Кёд ын ёрдзёй у амынд.

Зыды цъиу фестади: ыстигъ, лёбур, рёдув!
Ёхца, хёзнадуртё – ёппынёдзух сём кув!
Хуыссёг ыл нал хёцы. Ёвдиуёг ёй ёвдёрзы.
Уыджы уаст айхъусёд – уёд фесхъиуы, ныккёрзы.

Вельможё, стыр хицау – йё иу фендёй тёрсы..
Ёрлёууы зонгуытыл, сётёлёгау лёсы.

1 Реми Белло (1528–1577) – францаг поэт, Ронсары хорз 
хæлар. 

Поэзи

Ёлгъин, хёдыстыд у, уёзданхуыз та – йё бакаст,
хёссы йё риуы та йё марг ёмё йё сау маст.

Йёхи цы тынг уарзы, цы фёлитой у лёг:
цёуы зёды хуызы лёгмар ёмё хуыснёг.
Нё фёзмы саглёгты, фёмёлы сём хёлёгёй,
Цёвиттон, адёймаг фёивддзаг и хёйрёгёй.

* * *

(Жан Баифмё гёсгё)

Нё алывёрсты цас ис адём!
Фёлё дзы иу саглёг нё арём.
Лёгъз быдыр дёр фёхонынц ёрх,
зыны сём алкёцёй бёллёх.
Тёссёй ёмризёджы фёризынц
ёмё сё хуынчъытём фёлидзынц.

Рагон лёджы афоризм

Мё иунёджы сау бон
              мён адёммё суры. 
Фёцёуын, ёрцёуын
              ёмё та дё цуры,
Мё иунёджы сау бон,
              сёркъулёй ёрлёууын.

* * *  

Ме ‘фсымёр, дзуапджын уыдтё.
Арёх дё фарстой: “Куыд дё?”
Афтёмёй никёй хъуыд дзуапп.
Ахём у цардён йё апп.

Персайнаг адёмон зарджытё

1

Хъысмётимё цёйбёрцфёнды хёцон, –
Йё ныхмё, оххай, ницы у мё бон.
Уыди Солёман паддзёхтён сё паддзах,
Уёддёр ыл иухатт акодта фыдбон.

2

Нёй монцы тыхён а зёххыл ёмбал:
Пыл кёнё стай, домбай кёнё шакал
Йё азарёй уёнгёстытё фёвёййынц,
Империты дёр баййафы адзал.

3

Фёлывдыл ма ‘ууёнд, иблис у, дёлимон.
Цёттёйё дары алкёд дёр йё къёппёг.
Куы йыл кёнай дзёмдзёмы дон, уёддёр 
Гёмёх къёдзёхыл не ‘рзайдзён сырхмётёг.

4

О уёлё цъиу, мё уарзонмё фётёх.
Зёгъ ын, мё сёр кёй баййёфта бёллёх.
Кёрёдзийё нё чи фёкодта хицён, –
Ахёрёты бон ссардзёни фыдёх.

Персайнаг ёмбисонд

Кёд дё разёй стыр нысан уынай,
уёд дё куыст фёлладуагъдыл нымай.

Поэзи

Хъодзати Ёхсар. Ёмдзёвгитё

Ёнёзонгё авторёй

Нё йын уыдис йё удёгасёй кад,
зёрин дзындздуры ныр хуыссы ёнцад.
Йё «зёппадз» калы стъалыйау цёхёртё.
мёлынц ыл дисёй адёмы фёлтёртё.

Уый арёзта, ёвдадзы хосау, мыд.
Йё фёсмёлёт ын ахём кад ысчынд,
цёргёбонты кёй нё федтой зёххонтё, – 
хёлёг кёнынц мёрдтёй дёр фараонтё.

* * *
(Минаевмё гёсгё)

Лёууы, дам, иу ран, не змёлы, нё тындзы,
кёны, дам, бёстё мидбынаты цоппай, –
фыдёвзёгтё ныл чъизи даутё мысынц.
Цъыфкалёнтё! Нё хид куы кёлы къоппёй:
цёуём.
               Кёдём?
                      Гачъынырдём?
                                               Сыдзмыдзы!

Теннисонёй

1

Лёбур, лёбур, лёбур,
Сё пырх та кал, дзёнхъа къёдзёхтён, Фурд!
Мё риуёй мём хъёрахст кёны мё уд:
«Дё дудгё рис цъёх уылёнтён фёдзур!»

Ёвзонг лёппу... Йё хъазёнуат ызмис,
Ёхсидгё денджыз, цинтё ёмё дис.
Кёсагахсёг йё бёлёгъы ёрбадт:
Ысмидёг йё ‘нгуыр малы, цыма фат.

Йё дард балцёй ёрбаленк кёны нау...
Мё зёрдё та – ёнтъыснёг ёмё сау.
Мёныл мё амонд ауыгъта йё къух,
Фёцыд мёрдтём. Ёз дзы мыггагмё – цух.

Лёбур, лёбур, лёбур,
Мё къёхты цур ныддёрёхсён у, Фурд!
Мё фарны дугёй бавдёлон мё уд
Ёмё ныддур: нынныгуылдис йё хур.

2

Цёргёс  
Йё дзёрныхтё ныссагъта рындзы арф,
Нындзыг, цыма ёмхасён бачынд хохыл.
Йё алыварс – цъёх-цъёхид дуне, арв.

Ёдзёмёй дардмё, денджызмё нымдзаст.
Уый райгуырди тыхтона ёмё тохён, –
Ныр дёр та ратахт – арвы нёрдау раст.

Фёззыгон тулдз

(Блаже Конескимё гёсгё)

Зёххы хай чи баци, уыцы зёринхуыз сыфтёртё сидынц, 
бёласыл ма чи аззад ёмё, хауынёй тёрсгёйё, ёмризёд-
жы чи ризы, уыдонмё:

– Ма тёрсут, ма, ёргёппытё кёнут махмё, науёд уё 
сонтхела дымгё исчердём фёхёсдзён. Уадз ёмё бё-
лас мадард бёгънёгёй баззайа, йё цёнгтё ныппака кёна 
фёйнёрдём, уадз,

Тымыгътёй, уарынтёй куы тыхса,
Уёд-иу йё буц хъёбулты мыса!

Поэзи

Хъодзати Ёхсар. Ёмдзёвгитё

Ёууёнк

Ёгъуыссёг ёхсёвтё мын ласынц мё уд:
цёстфёлдахёг дуджы фыд азар
ныссёста мё цинтё, мё мидбылты худт,
мё арв дёр ныммёстёг и, батар.

Ёнёбары цардёй, мё тыхст уд, цёрём.
Нё хорз дёр ёвзёрёй фёивддзаг.
Кёй ацыди ме ‘ууёнк мё разёй мёрдтём,
гъеуый у мё риссёгты риссаг.

Палладёй

1

Ёз а дунемё гомгёрццёй фёзындтён,
ёндёр дунемё гомгёрццёй цёудзынён.
Фёлё цы уыд мё цыды сёр? Кёй хъуыдтён?
Цёмён хъуыдтён?.. Цёргёбонты фёрсдзынён.

2

Фыдбылыз у, бёстызмур у сылгоймаг,
ёрмёст вёййы дыууё хатты хёрзуынд:
хуыссёнуаты ёмё мёрдон чырыны.

Грекъёгтём

1

Кём ма и грекъаг? Амардыстём раджы,
ёндёргтё ма нё баззадис ёрмёст.
Ёниу цы бёрёг и, сёрёгас ма стём кёд
ёмё нё бёсты амарди нё цард?

2

Фыдбылызты ёвирхъаудёр хёлёг
ёмё фыдёх – нё хуыздёртён сё марёг.
О, уыцы низтё бакодтой мах саугуырм
ёмё къуырма, цагъайрёгтё сын систём.
Мах, эллинтё, ныффёлдёхтыстём цъыфы.
Цёрдуд мёрдтё, ыстём нё мёрдтёй буц,
ёппёлём сё, табутё сын кёнём.

Булёмёргъ

(Мария Конопницкайё)

О Хуры уарзон хъёбул, були,
Мё цин мё удлёууён дё. Азар.
Сты цалынмё нё бонтё райдзаст,
Нё арв ныл цалынмё нё батар.

Ёз дёр цъёх уалдзёджы бёстёйы
Кёддёр бёргё сарёзтон ахстон.
Ёмё ныззарыдтён. Мё зардёй
Мё уды дудгё дойны састон.

Ёваст ёвиллон дымгё сыстад,
Мё ахстон пакъуыйау фёхаста.
Мё хъёлёс бамынёг и бандзыг,
Фёлё фыцы, ёхсиды маст та.

Ныр ма кёмён кёнон мё зарёг, –
Хёры мё, ‘вдёрзы мё фыд азар?
О Хуры уарзон хъёбул, були,
Мё бон, мё иунёг цин дё. Азар!

 

Поэзи

Хъодзати Ёхсар. Ёмдзёвгитё

БЕКЕРЁЙ

1

О абухгё фурды ёхсидгё гуылфёнтё,
ёндонриу хёхтимё хъазуатёй фёхёцут.
Уё сёнтурс фынкёй мын ыскёнут мёрддзёгтё,
                  фёхёссут мё уемё!
Нёрёмон дымгётё, уымёл кёмтты зилут,
дзыназгё ‘мё ниугё тыхтона фёкёнут.
Ёртёхут мёнмё дёр, уёлиау мё сисут,
                  фёхёссут мё уемё!

О сау мигъ-ёрдонгтё, уё нёрын та хъуысы,
ёвиллон цёхёртё уё мидёг ёмбёхсут.
Мён батухут, курын, уё мылаз хъёбысы,
                  фёхёссут мё уемё!
О дымгётё, мигътё! Ёфхёрд дён, ёлгъыст дён,
ёрмёст ма мёлётыл мё зёрдё фёдарын.
Фёхёссут мё уемё: мё рыстён, мё тыхстён
                   хуыздёр хос нё арын.

2

Уыди мё ныхыфысты амынд;
дё иувёрсты-иу лидзёд амонд;
дё фёндиаг дё фёндаг ма уёд –
фыдлёгтё  йыл хёрёмттё тауёнт,
ды сё дё цёргёбонты уидз.

3

Нё зёхх мём худы, ирд арв дёр мём худы.
Мё зёрдёйы ёрцардис абон хур дёр: 
дё рухс ёнгас мыл цины тынтё тауы,
ёмё ёууёндын райдыдтон Хуыцауыл.

* *  *

(Анхель Аухьерёй)

Цы бёллёх ёрцыд ацы ‘хсёв – нё хатын.
Лёууынц хъуынтъызёй, хус адёгтау, уынгтё.
Цыма дзы змис и – хъёлёс дёр ныддёрзёг.
Ныффаринтё, ныппыскъуылтё и уёлдёф,
кёны дзы рафт-бафт, тарф рынчынау раст,
бёгънёг ёмё ёнёкъона ёрхёндёг.

* * *

(У. Блейкёй)

Цин лёгдыхёй ма бауром, ма бакён,
Ма акъуыр йё рог базыртё цардён.
Цинён-иу тёхгё-тёхыны аба кён, –
Худдзён дём ёнусы фёстё дардёй!

Поэзи 

УÆЛАХЕЗИ БÆРÆГБОНМÆ

ТАМАТИ Хъазбег

ХЪАНАМАТ ЁМА ФАРИЗЁТ

Радзурд

Зёрди райгургё ёцёг уарзт дзёгёрёг ёфтаугё уал-
дзигон дидинёг ёй. Кёдзос уарзт сёрддон рагрёгъёд 
рёзи хузён ёй, фёззёги рёсугъд ёма адгин хуари гъёз-
дуг фарнё, тала бёлёсти ёмуедагё, рёсог дони фёлмён 
уолёнти нидён зар. Уарзондзийнадён ё нихмё цифён-
ди зиндёр къулумпитё исаразё, устур федёрттё дёр ин 
ёрёвёрё ё надбёл, уёддёр се 'хсёнти тогёрхёнтёй 
дёр рацёудзёнёй. Зёрдёй игургё кёдзос уарзт ёносон 
ёй: мёлун нё зонуй, фал ёрттевуй сёумон хори фёлмён 
ёрбакастау… 

Мё радзурд дёр ёцёг хабар ёй кёдзос уарзти туххёй. 
Сабазгери зундгин ёма кадгин лёг адтёй ёгас Дигоргоми 
дёр. Ё кади ёма лёгдзийнади хабар игъустёй будуртё-
мё дёр ма. Сабазгери цардёй Мёцути сёрмё Нари гъё-

уи, цёрунгъон хёдзарёбёл нимад адтёй. Ё цуппар фур-
ти ёма дууё кизги дёр рагъонбёл ёнцё. Сё фидё ёма 
мади хузён кустёрдёмё фёцёнцё. Фурттё фиди фёл-
хёнтё фёнзтонцё, уёдта ма сёбёл сёхе арёхстдзийна-
дё дёр ёфтудтонцё. Хуёнхти, гъёдти сирдтё уёд арёх 
адтёй ёма Ёфсатий лёварёй дёр сё хай истонцё. Мад-
та се 'стойни дёр къах ниввёрён н' адтёй фиртонёй, лис-
тёг фонсёй. Сабазгерий хёдзарёй фондз хуасдзауи, 
циргъгонд цёвгутё сё рёгъти, уотемёй гъёунгти ку 'ссё-
уиуонцё, уёд сёмё адён хицё кодтонцё.

– Ё бонёй уа, Сабазгерий хузён фурттё ёма кизгуттё 
кёмён исёнтёсуй, – дзориуонцё гъёуккёгтё ёма сё цё-
уёти уонёй дёмиуонцё фулдёретё. Сабазгерий дууё киз-
ги, Фаризёт ёма Уарзетё, дёр фёллойни се 'нсувёртёй 
фёстагдёр не 'задёнцё. Се 'нсувёртён агъаз кодтонцё 
хумтё ёхсёдун ёма се 'фснайунбёл дёр. Се 'нсувёрти 
хуёнхаг сонгун карст кёрдёг хори гъармё ку иссор уидё, 
уёд ёй ёнтудтонцё, лёвёрёнтё си кодтонцё. Ёнсувёр-
тё ба си ласгутё амадтонцё.

Фаризёт хестёр хуёрё адтёй. Нарёгастёу, гурведа-
уцё кёмёй фёззёгъунцё, уонёй еу, ёрттевагё зёнхон
изёди къалеу. Сау хъоппёгъ цёстити сёрмё зинна-нё-
зинна ёркъёлёттё ёнцё сунти базуртау дууё сау ёр-
фуги. Рёсугъд финдзи фёйнё фарсемё ёрёнцадёнцё,
хуёнхаг хори ёркасти сугъзёрийнё фёлмён тунтё сё 
фёд кёми фёууагътонцё мади ёхсири хёццё, еци дууё 
тёнуадоли. Сабазгерий тургъи дуаргёрон ци бёхбёттён 
сагъд адтёй, уоми берё мийнёвёрттё бабёттиуонцё сё 
бёхтё, фал арази ’й дзуаппи хёццё не 'здахтёнцё…

Айфиццаг Сёбанти Батаети устур гъазтмё ёрцудёнцё 
Дигоргоми еугур гъёутёй дёр разагъди лёхъуёнтё бёх-
тёбёл. Гъазт ку истумугъ ёй, уёдмё сё саулох бёхтёбёл 
фёззиндтёй будуйраг гъёу Кёлухёй лёхъуён иуазгутё. Иу-
азгутё бонхуарз загътонцё. Фусунтё сё рафестёг кодтонцё 
сё бёхтёй, кёстёртё син сё багъуд кодтонцё. Иннетё ба 
иуазгути гъазтмё бахудтонцё. Гъазт адтёй игъёлдзёг. Фён-
дури цагъди зёлтё ёма уонён фёрсаги муртё хуёнхаг са-
тёг ёма фёлмён уёлдёф хаста дудзи гъёрёй, хуёнхти 
фёхстёбёл ци минкъий гъёутё ёринцадёй, уони 'рдёмё. 

Уœлахези бœрœгбонмœ

Тамати Хъазбег. Тугъдон радзурдтё

Адёймаги зёрдё игъёлдзёг ку уа, уёлдайдёр ба – ёригон 
зёрдё, уёд цёститё ходгё кёнунцё, цёсгон ба – идзулгё. 
Игъёлдзёгдзийнадё ёвзонги ё сугъзёрийнё базуртёбёл 
исесуй ёма ёй ё сёнтти евгед бакёнуй. Фёндурдзёгъдёг 
Фаризёти ёрдёмё лё-хъуёнтёй ка нё ниссётдзё ёй, уё-
хён си бёгъдауондёй нё разиндтайдё. Фаризёт ба бунтон 
ниррёсугъд ёй. Фёндур ё гъёбеси цёгъдгё нё, фал ёй 
Фаризёти арёхсгё къохтё дзорун кодтонцё.

– Фёндурдзёгъдёгён кафт! Фаризётён кафт! – рай-
гъустёй гъазти кегъёрей дзурд. Фёндур Фаризёти къохтёй 
раскъафта ёма ёй ёндёр кизги къохти фёссагъта.

– Будуйраг иуазёгён кафт!
Ёма кегъёре Хъанамати гъазти астёумё рахудта. Хъа-

намат ёма Фаризётён ездон кафт раеудагъ ёй. Цума дони 
сабур уолён адтёй Фаризёт, уой хузён Хъанамати разёй 
сергё уадёй ё нарёг астёу ратасё-батасёгёнгё. Цума 
уёларвон изёд зёнхёмё ёрхизтёй ёма ё разёй ба-
фтудёй, уотё гъуди кодта Хъанамат, ё цёнгтё бёрзонд 
исесгёй, хуёнхаг цёргёс ё базуртё куд исесуй, уотё ёма 
уорс бёлёуи ё разёй искодта. Сё кафт адёни зёрдёмё 
куд хъёбёрдёр цудёй, уотё ёрдзёф ёма фёндури зёл-
ти гъёр бёрзонддёр кодтонцё. Хестёртёй ба кадёртё 
кёрёдзей гъоси дзурдтонцё:

– Ци сёрён лёхъуён ёй! Куд рёуёг ёзмёлуй!
– Сахъ игурд. Ка ёй?
– Ё рёвдзитёмё гёсгё, мёгуртёй дёр нё уйнаг ёй.
– Ке лёхъуён ёй? – бафарста Сабазгери, ё фарсмё 

фингёбёл ка бадтёй, уони.
Хъанамати еугурёй нё фёсмардонцё, фал ёй хуарз ка 

зудта, уонёй ба сё еу загъта:
– Е кёлухаг лёхъуён ёй, дёлё Хъиргъути Гёбуцела 

ёма Уохъазон Сафиати ёнгъёлдзау.
Фаризёт кизгутти ёрдигёй ку 'рлёудтёй, уёд ин Хъана-

мат цубур ёма ездон арфё ракодта, ёхуёдёг ба комком-
мё бакастёй Фаризёти цёститёмё. Цуппар цёсти фем-
дзаст ёнцё. Усми рёстёги цитё радзурдтайуонцё. Ёвзонг 
зёрдити сосёг дзубандитё ка фегъосдзёнёй. Цёститё сё 
комкоммё къёйних кастёй фефсёрми ёнцё. Фаризёт ёр-
лёудтёй кизгутти рёнгъи.

Уомёй фёстёмё Хъанамати ёнцойнёдзинадё цидёр 
фёцёй. Хуссёг ба ма ке ахёста? Еу усмё дёр ё цёсти-
ти разёй нё цох кодта Фаризёти сорёт. Ё сау цёстити 
ёрбакастёй цитё дзурдта еци хъал кизгё гъазти, зёгъгё, 
арёх фёрсидё ёхе. Фаризёти рёсугъд ёй ёхемё ласта. 
Корун афонё ин ёй, нурмёти ин ци кизгуттё амудтонцё, 
етё ё цёсти байвадёнцё.

Хъанамат цал ёма цал хъёртти бакодта Нарёмё Ирё-
фи дони билтёбёл Къоппасауёдони рёзти, кёд Фаризёти 
хёццё фембёлунён ести хуасё искёнинё, зёгъгё.

Еци гъазтёй фёстёмё Фаризётбёл дёр хуёздёр бон на 
'дтёй. Ё хуссёг Ирёфи дони билтёбёл будурмё раевгъу-
дёй, Хъанамат ин ёй фёххаста. Бийнонтё ку бахуссиуонцё, 
уёд Фаризёт мёйрохс ёхсёви ё уати къёразгёй дёлёмё 
коммё берё фёккёсидё, ё саулохбёл еци цёхёрцёстё 
лёхъуён кёд фёззиннидё, зёгъгё. Ёхсёвё ибёл нид-
даргъ уидё ёма уёд бавналидё ё кизгон кири ёвёрд дзау-
мёуттёбёл ёфтаунмё. Цохъати ёма баслёхъти тунтё уаф-
та, бидта аллихузон алдёнбидтё ё мади амундмё гёсгё.

– Кизгё еци бонмё гъёуама цёттё уа, – зёгъидё ин ё 
мадё. Ёхуёдёг дёр цёмёй ихёсгин адтёй, уони цёттё 
кодта. Зудта, ё рёсугъд кизгё хёдзари берё нё бафёсте-
уат уодзёнёй.

Дууё сугъдёгзёрдё уодебёл еу бон хор е ’цёгё бон-
тёй никкастёй. Куд фёззёгъунцё, ёнёнгъёлти изёд 
фёззиннуй.

Еци изёр Фаризётмё ёрбадзурдта сё синхонти киндзё:
– Нимётходтё кёнун ёма мёмё еу минкъий ку фёккё-

сисё.
Фаризёт мадён хабар ку радзурдта, уёд е дёр загъта:
– Фёккёсун хуарз ёй. Изёр ёй, ёма дё хуёри дёр дё 

хёццё райсё. 
Фаризёт ёхе рарёвдзё кодта. Уарзети дёр ё хёццё 

рахудта. Надбёл и киндзё уотё бакодта:
– Лёгти изёд, гъуддёгутё рёстмё исаразё! – еци

дзурдмё Фаризёти зёрдё куддёр фёкъкъёпп кодта ёма 
дзоруй ё уарзон киндзёмё:

– Цитё дзорис дёхецён?
– Неци… Уотид… Над цубурдёр кёнун.

Уœлахези бœрœгбонмœ

– Цума уотё идардмё цёуён, – загъта ма Фаризёт 
киндзён, ёрбахъури ’й кёнгёй. – Хёдёгай, дё гъёуккаг 
лёхъуёнёй ба неци зёгъис, Фатимё?

Еци 'хсёви хузён адгин рёстёг сё еу дёр ёма иннё 
дёр нёма рарвистонцё. Хъанамат ёма Фаризёт айдагъ 
уингё нё, фал дзурдмё дёр уотё хёстёг некёд ма ёрцу-
дёнцё. Ёрмёст син берё рёстёг нё рахаста. Хъанамат-
мё ци берё дзоруйнёгтё адтёй, уони къаппил дёр нёма 
бакодта, уотё колдуар кадёр арбахуаста. Фатимё ку ёр-
баздахтёй, уёд син загъта, цёмёй кизгуттё тагъд сёхемё 
цёуонцё, уомён ёма сёмё кадёртё ёрбацудёй.

Хъанамат фёттарстёй, ёнё ести дзуаппёй ку рандёуа 
Фаризёт, ёма загъта:

– Хуцаубони уёмё минёвёрттё ёрветуй мё фидё…
Кизгё неци дзоруй, фал ё хизи къабёзти хаутё е 'нгул-

дзёбёл ратохё-батохё кёнуй. Еци рёстёги уотё ёргон 
дзуапп дёр нё курдтонцё. Ё нивё фулдёр фиди фёндёй 
уидё. Е ци загътайдё, ци скарстайдё, уобёл кизгён неци 
уёлдай зёгъён адтёй.

Хъанамат, Фатимё ёма Фатими сёри хецау ма берё 
фёунафитё кодтонцё, ё гъуддаг ке исёнгъездзёнёй, уой 
туххёй.

– Ёз зонун, – загъта киндзё, – кизги ёрдигёй къулумпи 
нё уодзёнёй. Ардёмё ку цудан, уёд мё уотё рафарста, 
дё синхонёй неци зёгъис. Е дёр Сёбанти гъазтёй ар-
дёмё ёхецён бунат нёбал еруй. Фал ё фидё ’й сёйраг
дзуапдёттёг.

Хъанаматмё фулдёр нифс фёззиндтёй. Кёд ёй ё фу-
сунтё уорёдтонцё, уёддёр нёбал байзадёй. Расин арфё 
кодта 'ма фёрраст ёй ё хёдзарёмё. Ёхсинтти хедмё ён-
хёст нёма нихъхъёрттёй, уотемёй ба ибёл бон ивайун рай-
дёдта. Дуккаг бон, ё лимёнтёй имё хёстёгдёр к’ адтёй, 
уомён – Хъамболатён – хабар радзурдта. Бунтон уарзон цар-
дёнцё дууё 'нгари, дууё лимёни. Куд фёззёгъунцё, еу хё-
донё дёр син ёгёр урух адтёй. Биццеутёй дёр ёмгъазий-
нё адтёнцё. Се 'фхуёрёгёй еумё истонцё сё маст. 

Фиццагидёр Хъамболатён радзурдта, Фаризёти ке ба-
уарзта, уой. Сё фёндё дёр уотё адтёй: уоститё ку хо-
нён, уёд кёрёдземён къохбёлхуёцгутё уодзинан. Мадта 

Хъамболат ке уарзуй, уой Хъанамат дёр зонуй. Нур Хъам-
болат Хъиргъути муггаги дзурддзёугёдёр хестёрён гъуд-
даг балёдёрун кодта. Е ба гъёуама Гёбуцеламё бацудай-
дё ёма ин радзурдтайдё хабар. Кёнгё дёр уотё бакодта. 
Гёбуцелайён хабар ёхцёуён куд н' адтайдё, мадёбёл 
дёр базуртё базадёй. Лёгти рази идзаг фингё ёрбай-
вардта, кёмёдёрти дёр ма радзурдтонцё.

Хабар уайтагъд гъёуккёгтё цъухёй-цъухмё кёрёдзе-
мён дзурдтонцё ёма син ёхцёуёндзийнадё хаста. Хъа-
наматбёл ка рамбёлидё, етё ин арфё кодтонцё, дё 
гъуддёгутё фёррёстмё уёнтё, зёгъгё. 

Фаризётён хеуон к’ анхаста, етё ба си ёргомёггаг 
агурдтонцё:

– Нур ба мё сиахс уодзёнё 'ма де ’гъдау…
Кизгуттёй Хъанаматмё ракорун ёнгъёлмё ка кастёй, 

етё ба сё къоси буни никкудтёнцё. Уонён дёр сё амонд 
конд ёй.

Хуцаубони Гёбуцела радзурдта федауци хестёртёмё. 
Фёккувтонцё, фёммийнасё кодтонцё, уёдта куд ёма 
кёмён ёмбёлуй, уони рарвистонцё Нарёмё мийнёвар. 
Мийнёвёрттё устур нифси хёццё сё бёхтёй ёрхизтён-
цё Хъамболти Сабазгерий тургъи. Фусунтёмё ести н’ ад-
тёй, цёмёй исёгъдау кодтайунцё, е! Хуарз фёууидтонцё 
се 'уазгути, уёдта син Сабазгери загъта:

– Сумахбёл ци ёмбалдёй, уой мин лёмбунёг радзурд-
тайтё. Еци фарстай хёццё цёттёй ёрфестёг айтё мё 
хёдзари. Мах дёр муггаг ан. Хеуонтё мин ес, ке хёццё 
баунафё кёнон, уёхёнттё. Рацо-бацо уё берё нё фёк-
кёнун кёндзёнён, иннё Хуцаубони мё бабёрёг кёнетё 
ёма уин уёд дзуапп ратдзёнён.

Еци дзуаппи хёццё фусунтё ёма иуазгутё кёрёдзе-
мён хуёрзбон ёма фёндараст разагътонцё.

Сабазгери ё хеуонти хестёртёй, ке хонгё ёркодта, 
кёмё ба сёхемё фёццудёй, кёбёл ба гъёунги фембал-
дёй, ёндёр гъёуи ёрвадтёлти дёр фёффёрститё код-
та. Хъиргъути Гёбуцелай хуарз ка зудта, ё фурти сёрёни 
хабёрттё дёр ин ка фегъуста, етё загътонцё:

– Хуарз адён ёнцё, хёстёгён нин бёззунцё.
Хъиргъути хуарз ка нё зудта, етё ба ин гъуддаг, ёхе куд 

фёндуй, уобёл арази кодтонцё. Сабазгери, еугурей фён-
дёмё ка байгъоса, уёхёнттёй н' адтёй. Ё фуртти дёр 
бафарста, 'ма ин загътонцё:

– Ду дёхуёдёг ци ‘сунафё кёнай, мах уобёл арази 
уодзинан.

– И лёхъуён, мёхуёдёг ёй куд базудтон, уёдта ибёл 
кедёр бафарстон, уони дзубандимё гёсгё, кадгин ёй, – 
загъта хестёр. 

Сабазгери берё дзорун нё уарзта. Ё хестёри дзурд 
ёгёр даргъмё ку цудёй, уёд ё уосёмё ё бёзгин ёрфгу-
ти бунти бакастёй 'ма 'й уёлдаймёндти фарст ракодта:

– Гъи, ду ба ци зёгъис? Кизгё дёу ку ёй, уёд дё куд 
фёндуй?

– Нур дёхуёдёг ци зёгъай, е ку фёууй, уёд ма мён ба 
къахёгау цёмён фёрсис? – загъта мадё.

– Раст зёгъуй, – гъуди кодта Сабазгери. Нур цалдёр бони 
рабарё-бабарё кёнуй хеуонти фёндё. Ё еу гъуди ёй ара-
зий дзуаппмё худта, иннё ба ё размё ниццёхгёрмё ’й, 
къулумпи кодта. «Лёхъуёни ёгёр ёстаунцё. Ёгёр хуарз 
дёр ма ёй хонунцё. Хуарз ёй, ци си загъдёуа: асёй, кон-
дёй, иуёнгтёй – гъуди кодта Сабазгери. Еунёг мё кизги 
коргути бийнонтё мин ёй бафаудтонцё, ёндёр неке. Уони 
балёдёрун ёнгъезуй. Хунё сёхердигёй куд фёууа, уой 
туххёй алцидёр имисдзёнёнцё. Етё ци фёнди дёр фёуу-
ёнтё. Лёхъуёнён бёргё неци ёй. Фал… Ё фидё…»

Сабазгерийён ё зёрдёбёл ёрлёудтёй. Еу хатт, биц-
цеу ма ку адтёй, уёд будурёй ё фиди хёццё хёргутё-
бёл тиллёг ёрбацёйластонцё.Фидё кедёр хёццё дзу-
бандитёбёл рафёстеуат ёй. Сабазгери ба Кёлухи рёзти, 
хёргутё ё разёй, уотемёй фёццёуй. Гъёугёрони биц-
цеутё гъазтонцё нади билёбёл. Биццеути размё ку 'рба-
хъёрттёй, уёд ёй мёстёймарё кёнун райдёдтонцё, ай-
уан ибёл кодтонцё…

– Хуёнхаг дзигло!
– Уёртё дё фёсмунтё ёгъзёлунцё.
– Дё къёссатёй еу радтай, ци бахуёрён, е нёмё нёй-

йес.
Уотё имё фёйнё-фёйнё дзурди кодтонцё. Биццеутёй 

ин еу ё хёрёг фёццёйёздахта фёснадмё, уотё ибёл 

Сабазгери ёхе ниццавта. Хёрёг ёздахуй надмё, фал 
ёй нё уадзуй кёлухаг биццеу, уёд ибёл Сабазгери фёх-
хуёстёй, ёрбайниурста ё буни. Фал ибёл уёдмё иннетё 
сёхе никкалдтонцё. Еу ма си фёрсёрдигёй кастёй. Е ад-
тёй Гёбуцела. 

«Уёд мёмё цёмё кастёй? – хъур-хъур кёнуй ёхецён 
Сабазгери, – цёмён нё мё байергъёв кодта еци берёгъи 
хъёвдунтёй? На, уомён ё тог нё бёззуй. Хъанамат ба 
уой тогёй нё ‘й?»

Хуцаубони Сабазгери мийнёвёртти ёгъдауи финги уёл-
гъос рабадун кодта, сё хёццё ма хеуонтёй дёр, ёхуёдёг 
дёр ёртиккагён, мийнёвёртти хестёри дёллёй исбадтёй. 

Сё цуди сёр мийнёвёрттё ку балёдёрун кодтонцё, 
уёд син фусун загъта:

– Мёнё бал фёйнё баниуазён, уёдта мин мё дзуапп 
дёр фегъосдзинайтё.

Фал иуазгутё хъёбёр ниллёудтёнцё, мах ардёмё 
хуёрун ёма ниуазунмё не 'рбацудан, бёсти аргъ лёг нё 
ёгъдауи рарвиста, зёгъгё.

– Кёрёдзей ку балёдёрён, уёд ниуазгё дёр кёндзи-
нан, уёдта хуёргё дёр.

Фингёбёл бадгутё ниссабур ёнцё. Уёд фусунти хес-
тёр ёхе бахатта Сабазгеримё:

– Раст зёгъунцё иуазгутё. Зёгъё син дё дзуапп.
Сабазгери фестадёй. Хуарз дзуапп ёнгъёлёй, мийнёвёрт-

тё сах нийгъустонцё, сё бунёттёй дёр ма фестадёнцё.
– Мё хуарз иуазгутё, бахатир мин кёнетё, фал аци 

гъуддагёй неци рауайдзёй.
Фингёбёл бадгутё фёкъкъех ёнцё, бустёги ба – мий-

нёвёрттё цавддортау фёцёнцё. Цума сёбёл цёхёри 
кёфойнё бакалдта, ёма синдзитёбёл лёудтёнцё, уой ху-
зён сёмё кастёй.

– Уёхён дзуаппмё ба дёмё, Сабазгери, не 'нгъёл кас-
тан, – загъта мийнёвёрттёй хестёр.

Берё ма фёдздзурдтонцё ёгъдау исаразуни туххёй, 
фал Сабазгери къёрттёй цъола дёр нёбал рафтудта:

– Ёз еудзурдон дён, мё фёндё раййев-баййев нё 
фёккёнун, – карзёй загъта Сабазгери, – уой бёсти фёйнё 
баниуазён.

– Дё ниуёзтё дёр дёхе ёма дёхуёдёг дёр!
Мийнёвёрттё масти дзёкъёлтти хёццё рараст ёнцё 

сёргубур ёма иуонгхъелёй Хъиргъути Гёбуцелай хё-
дзарёмё. Мастёй уотё истёвдё ёнцё ёма син хуёнхаг 
сатёг ёма кёдзос уёлдёф дёр сё тёвдё фёссорунмё 
неци фёразта. Хори каст дёр цума анёмё кёсгёй ним-
мётъёл ёй, уотё ёнкъардтонцё мийнёвёрттё. Уёд ма 
сё ёгъдауи ка рарвиста, уёлдайдёр ба – Хъанамат, Са-
базгерий дуапп ку фегъосонцё, уёд куд уодзёнцё. Куд ёй 
айфонмё Фаризёт дёр.

Фал Хъанамат дёр, ё адгин комидзаг ёнёууилдёй 
ка ниууадза, уёхён игурд нё ‘й. Ёхсёз анзи ма ёй фёк-
курдта. Ёнсувёртё дёр арази бёргё адтёнцё. Иристони
дзуаппгиндёр лёгтёй ё тургъи ка нё исёнбалдёй, уёхён 
нёбал разиндтайдё, фал Сабазгери ёхе нихъхъёбёр код-
та, ё къёхтё буцёу ниссагъта.

Ёхсёз анзей дёргъи ба Хъанаматён дзурдтонцё, ес 
дзёбёх, кондгин, рёсугъд кизгуттё ёма уони астёуёй 
равзарё. Фал син уёхён дзуапп раттидё:

– Мё бон нё ‘й, мё зёрдёбёл сансау ка ниннихёстёй, 
ёхсёвёй дёр, бонёй дёр мё хёццё ка фёууй, уой ку ис-
тонон, уёд мё мё зёрдё дёр истонун гъёуй.

Фаризёт дёр ё содзгё цёстисугёй ёхе ёхснадта. Ё 
бони рохс ибёл ёхсёви тарау баталингё ёй, ёхсёвё ба 
имё ингёнау талингё кастёй. Ёхсёз анзи ё берё коргу-
тёй еунёг дёр ё зёрди зихъирёй дёр нёбал бакастёй. 
Сёхе имё хаттонцё киндзитё, е 'нгёрттё, ё мадё:

– Еу еске си дёхецён исаккаг кёнё. Дё тъёрёбёл 
бадгё байзайдзёнё. Ма ёнамонд кёнё дёхе…

– Адёймаг ку райгуруй, бони рохс ку фёууинуй, уёд еу-
нёг хатт цёруй, еунёг…

Неке дзурд хизтёй е 'фхуёрд, ё кизгон зёрдёмё.
«Ёндёр ескёмё ёрцёуни бёсти мё уорс киндздзёгтё 

баййевдзёнён сау мёрддзёгтёй», – зёгъидё ё медни-
мёри дёр ёма ёргомёй дёр ё кизгон лимёнтён.

Еци дзурдтё ёнё игъосгё хестёртё дёр ёма ёнсу-
вёртё дёр куд н' адтайуонцё, 'ма си кедёрти хъёбёр 
зёрдитё фёлмёндёр кодтонцё. Сабазгери дёр фёф-
фёлмёндёр ёй, фал ё кизги хевастёй и берё мийнё-

вёрттё ё аразий дзуаппёй неке зёрдё ма барохс кодта.
Еу бон Хъанамати ёнбёлттё уати берё фёббадтёнцё, 

фёстагмё ниллёудтёнцё ёскъёфуни надбёл. Хъанамат-
мё е рёсугъд бёргё нё кастёй: дё уарзони сирдау рас-
къёфё, фал растдёр над нёбал иссирдта.

Ёскъёфгутё рагацау Фатимё ёма Фаризёти ёрдигёй 
сё нёдтё фенцондёр кодтонцё. Багъуди кодтонцё уой дёр, 
ёма Фаризёти ёнсувёртё сё фиди хёццё сё фёззигон 
гъуддёгти туххёй будурмё ёхсёвеуатёй ке рандё ’нцё. 

Ёскъёфт ёрцудёй фёззигон сёлфунёги, ёхсёви та-
линги. Фал… Цийнё ёма зин ёнсувёртё ёнцё. Цийни над-
бёл дёр еуёй-еухатт мёлёт ниццёхгёрмё уй… Ци уёззау 
зин. Ёдта мёлёт, ци хъёбёр ёнёхатир дё?! Дууё 'взон-
гей кёрёдземёй куд ратудтай?! Дуйне ниттар ёй… Ирё-
фи цёхъалтё дёр цума хъонцци бацудёнцё, уой хузён 
ёскъёфгути кёуни хёццё сё нидён гъарёнгё баеу ёй.

Ёнамонди гъуддаг уотё ёрцудёй. Ёскъёфгутёй бёхгин-
тё изайгё цудёнцё, уёрдун ба Фаризёт, е 'мбал кизгё ёма 
бёхдзорёги хёццё Нари надбёл бунмё тунстёй. Ёнамон-
ддзийнадё… Еу фёззелёни уёрдуни цалх уёлнад дорбёл 
ёхе искъуёрдта. Уёрдун сёбёл фёхъхъан ёй. Еунёг дёр 
си цъёрёмухст дёр нё фёцёй. Фал… Дё балгъетёг уотё. 
Ёскъёфгутё ма фегъустонцё Фаризёти фёстаг дзурд:

– Хъана…мат…
Хъанамат ма Фаризёти ё гъёбеси бёргё фелваста. Ку 

ёй ёрлёдёрдтёй, уёд ё фарси дамбацамё фёллёбурд-
та, фал ин ёй е 'мбёлттё райстонцё.

Хъамболтёмё кёд берё кадгин хестёртё барвистонцё 
корёг, уёддёр Хъиргъути зиани уёлгъосмё не 'рбауагъ-
тонцё. Нё сё бауагътонцё ёгъдау раттун дёр. Фал нил-
лёудтёнцё сё маст ёма сё тог райсуни надбёл.

Уёззау зианмё берё адён ёрцудёй. Фёсмардёй, 
ёвёсмардёй ё цёстисугтё кёмён не 'рфёд кодтонцё, 
уёхён еунёг дёр н’ адтёй. Хебёраги дзубанди гёнгёй еци 
бёллёхтё кодтонцё бийнонти сёрбонси фуд. Не 'ри-гъуста, 
нё балёдёрдтёй уарзони, хеуонти, ё бийнонти зёрди уаг. 
Нур дёр ё фуртти тог есунмё рарветидё. Етё ба изёрёй, 
кенё сёумёй сирдти мёрдти хёццё фёззинниуонцё.

Фаризётён ё анзи кёндитё фёййевгъудёнцё. Еу изёр 

Сабазгери бадтёй къонай арти фарсмё ёма кусти фёсте 
ё фурттёмё фёдздзурдта. Ё цёстисугтё фёрдгутёй тул-
дёнцё ё уорс рехёбёл ’ма ёгъзалдёнцё зёнхёмё. Фурт-
тё ба, арси хъёболтау, хестёргай лёудтёнцё ё уёлгъос.

Е нё фидтёлти рёсугъд ёгъдёуттёй еу ёй – фидё ку 
дзурдтайдё, уёд сахат адтайдё, фулдёр, уёддёр фурттё 
ё рази цирагъау лёудтайуонцё.

– Биццеутё, – ёрёгиау нидён гъёлёсёй исдзурдта Са-
базгери, – уё хуёри ёз рамардтон. Ёз адтён… 

Еци дзурдти фёсте нимбухта цёф арсау. Ку 'рсабур ёй, 
уёдта ё дзурдтёмё бафтудта:

– Ёз ёй рамардтон. Неци фудгин ёй Хъиргъуй-фурт.
Фурттё, цума еугурёй дёр гъостё фестадёнцё, уотё 

игъустонцё сё фиди уёззау дзубандитёмё.
– Неци фудгин ёй, – идарддёр кодта ё дзубанди фидё, 

– абонёй фёстёмё имё мацибал гегё даретё. Нё тоггин 
нёхуёдтё ан… Берё уин уарзта уё хуёри, ёхсёз анзи ёй 
фёккурдта. А-хуёздёр, кадгиндёр лёг ёй, уони ба мёмё 
хуёрзгёнёг ёма мийнёвар фервиста. Куййи къахёй ин 
ниддёминё е 'рвист лёгтё, ё мийнёвёрттё. Еу кёддёр, 
биццеутё ма адтан, уёд ё фиди хёццё, будурёй цёугёй, 
фёххилё ан, – ’ма син ёй радзурдта, куддёр адтёй, уотё.

– Нур мёмё дзёбёх ёрбайгъосетё. Хъиргъути або-
ни дёр нё хёццё лимён цёрун фёндуй. Ё федаугутё 
нёмё куд арёх цёунцё, уой уёхуёдтё уинетё. Ёз берё 
'хсёвти нё бафунёй уинё уё хуёри зианёй нурмё. Берё 
фёссагъёс кодтон, царди фёззелёнтё рабарё-бабарё 
фёккодтон ’ма еу фёндёмё ёрцудтён, кёци ’й фиццаги-
дёр сумахён зёгъун. Бафедауён сё хёццё, Хъиргъути 
хёццё лимёнёй цёрун хуёздёр ёй. Хъанамати ба кенё 
уёхецён ёнсувёр искёнетё, кенё ба уин кёд уё кёстёр 
хуёрёбёл ёнвёрсуй, сё кёрёдзей зёрдёмё цёунцё, 
уёд ин ёй раттетё. 

Фидё ё дзубанди фёцёй. Хестёр ёнсувёр ма загъта:
– Нё фидё, раст тёрхон искодтай.
Хъанамат ёма Уарзетё абони дёр ма уодёгас ёнцё, 

цёрунцё Мёздёги. Ес син дууё лёхъуёни ’ма дууё кизги.
Аци хабар мин радзурдта 

Тауитти Мёхёмёт, Беслёни цёрёг

Тамати Хъазбег. Тугъдон радзурдтё

ФЕМБЁЛД

Фёсуарун ёхсёйвон арв раирд ёй. Нёуёг мёйё арви 
кёрони ниййауиндзёг ёй, цума зёнхёмё ёрхезунмё гъав-
та.

– Ё рахастмё гёсгё уарунгун мёйё амонуй, дзурдтон-
цё хестёртё.

Кёмидёр ма идарди ферттевуй ёма иссёуй ё гёбар-гу-
бур. Е арви ферттивд нё ‘й, фал раздёр абёлти ци тугъд 
байевгъудёй, еци уёззау дзармадзанти нёрун ёй. Кёд ёх-
сёвёй дзёвгарё исуадёй, уёддёр и тугъди гъёр ба нё 
нидёндёр кодта. Гъёдтёмё ци адён фёллигъдёнцё, 
етё фёстёмё ёздахтёнцё тёрсгё-резгёй. Мёнё Ок-
санё, ёвддёсанздзуд украинаг кизгё дёр, цёуй сёхемё 
ё гъёумё сё синхонти биццеуи хёццё ёнёнади нёдтё-
бёл. Кёми еу къуми ниххауидё, кёми еу естёбёл ё къах 
искъуёридё. Ё синхон биццеу дёр ё фёдбёл цудёй. 
Тарстёй Оксанё, ескёми си минитё ёвёрд ку разинна, уо-
бёл цуд ку фёууонцё, уобёл сё фидбилизён ку фембё-
лонцё, тарстёй ёма уомён цудёй сабургай. Мёйё дёр 
цума ё цуд фёссабурдёр кодта, кенё ба еугур лёуд ник-
кодта, уой хузён сёмё кастёй.

Сё фалёнбулай ёрдзё ниссабур ёй тугъди ёмбохъула-
ти фёсте, гъёуёй дёр куйти рёйун ёма уасёнгити уасун 
дёр не ’гъустёй. Ёрмёст кизгён ё сагъёсхуз ростёбёл 
масти уолёнтё тёбар-тубур кодтонцё ёма ёвдистонцё 
ёвзонг зёрди катай. Аллирдёмё рагъёуёйттё кодтонцё, 
сё цудёй ёрлёугёй, цёмёй сёбёл ёвеппайди фудём-
бёлёг ма фёууа. Еу уёхён урдуги ку ниууадёнцё, уёд 
сё гъостёбёл исёнбалдёй нётун, адёймаги нидён гъёр-
зун ёма еу дзурд:

– Дон… 
Оксанё ё цуд фёссабур кодта. Нийгъустонцё дууемёй 

дёр, дуккаг хатт сёмё хёстёгдёрёй фегъустёй: «Дон». 
Биццеумё фёдздзурдта ёма цёфи сёргъи балёудтёнцё. 
Е разиндтёй советон афицер. 

– Ай не 'нхус гъёуй, – зёгъуйнаг адтёй, фал ёй дзорун 
не 'сфёразта. Кизгё ба хуарз зудта, ё фидё сёхемё ке 
байзадёй, уёдта ин лёдёрдтёй ё зёрдиуаг дёр, е 'нёуи-

нондзийнадё фашистон берёгътёмё. Уой хёццё ба гъёу 
бунтон хёстёг ёй ёма 'й рафёрсун неци хилё кёнуй. 

Биццеуён цидёртё рафёдзахста, ёхуёдёг ба фёййа-
гайдта. Ё фидё Степанён хабар радзурдта, уёд зёронд 
лёг ниссагъёси ёй, уёдта ёрёгиау загъта:

– Донласт уарунёй нёбал тёрсуй, еске дё фёууидта?
– Неке, мёнмё гёсгё, мёнё нё синхонти Федя мё 

хёццё адтёй. Нур дёр ёй уоми ниууагътон.
– Гъёунгти ёзмёлёг нёййес? – дуккаг хатт бафарста 

фидё ё кизги.
– Папа, ёгёр фёстеуат кёнён!
– Хёлёфёй неци гёнён ес, кизгё. Е уёхён гъуддаг ёй 

ёма минкъий рёдудёй нёхе дёр ёма уой дёр фесафдзи-
нан. Дууемёй ести бакёндзинайтё, уёд уё ёз ба гъёуай 
кёндзёнён. 

Уёдмё мёйё дёр арви кёрони фёлми ё сиутё рацав-
та, цума ма Оксанёмё уотё исдзурдта:

– Цёуон, ёз ба уин уё сосёгдзийнёдтё байаууон кёнон.
Ёхцёуён адтёй Степанён, е 'ригон кизгёмё уёхён 

зунд ке ес, е. Тухст адёймагён зини дёр, дёхецён, дё 
цардён тас уогёй, фёййагъаз кёнун, е устур хъаурё ’й, 
устур лёгдзийнадё.

Цёф адтёй уёззау уавёри: тог си берё фёццудёй. 
Нур цалдёр бони мёрдти астёу ёвёгёсёгёй ка фёллё-
удтёй. Сё бон ци адтёй, уомёй ин фиццаг ёнхусдзийнадё 
равардтонцё. Федяй хестёр хуёрё (фельдшерёй куста не-
муци разёй), Степан, Оксанё ёхсёвё-бон нё загътонцё, 
ёма сёйгё ё цёститёй ракастёй къуёрей бонмё, фал ин 
фезмёлён ёма рабадён ба нёма адтёй.

Ёхе еу минкъий ку ёрлёдёрдтёй ёма ку ракастёй, 
уёд ё фиццаг дзурд адтёй:

– Кёми дён?
Дзоргё нецибал искодта, ёрмёстдёр сёнттё цагъта:
– Размё! Размё!..
Тугъди райдайёни размё цёун зин адтёй. Еуёй, фа-

шисттё ёвеппайди ёрбампурстонцё, иннемёй, сё тухтё 
адтёнцё ёнёкёрон. Фал нё еугай ёфсёдтон хёйттён 
рауёнёй-рауёнти ёнтёстёй. Еци хёйттёй еу адтёй аци 
уёззау цёф лейтенанти ротё дёр …

Тамати Хъазбег. Тугъдон радзурдтё

Батраз ё цёфтёй берё дзёбёхдёр фёцёй. Еу мин-
къий ё хуссёни дёр рабадидё, хуссёни къохбёл ин ци 
бёттён ниббастонцё, уой ёнхусёй. Ё уёргутёбёл лёуун 
ба нёма фёразта. Бунтон исфудхуз ёй, ё рехё ёнёдаст, 
ёнёхсаст хуми хузён, ё бёздайёнтё ивад. А-фёстаг 
рёстёги еу минкъий хуёрун дёр равзаридё ёмё уомёй 
фёффедардёр ёй. Ё дзурди гъёдё дёр фёххуёздёр 
ёй. Степан ёма Оксанё неци аурстонцё. Дохтир син ци 
фёдзёхститё бакёнидё, уонёй еци тухуавёрти иссерён 
цёмёндёр адтёй, уони дорти бунёй дёр искъахиуонцё. 
Оксанё ё мади зёронд дарёстё искёнидё ’ма ёдасдё-
рёй цудёй гъёунгти.

Тугъд бунтон райдард ёй искёсёнёрдёмё. Ами ба, 
гъёуи ци немуцёгтё ёма медбунати уёйёгёнгутё-пъё-
лицайтё байзадёй, етё дёр некёбёл аурстонцё. Парти-
онтё ёма советон раззагдёр косгутёй, уёдта минкъийдёр 
гурухсё кёбёл кодтонцё сё нихмё лёуунёй, уони ахё-
стонцё ёма мардтонцё. А зёронд ёй, а ёнёлёдёргё су-
вёллон, а силгоймаг ёй – не 'ртастонцё сё. Агъуд берёгъ-
тау зилдёнцё гъёунгти, фал ку арбаизёрмелтё уидё, уёд 
уомёй фёстёмё ба хёдзёрттёй нёбал ёндиудтонцё. 
Уотё ёбуалгъ миутё ке кодтонцё, уой туххёй, гъёуккёг-
тёй, ка куд сёрёндёр адтёй, уотё ёгас бийнонтёй сёхе 
гъёдтёмё истонцё, кёд зумёг ёрбахёстёг ёй, уёддёр. 
Ёма гъёди игурун райдёдтонцё партизанти къуёрдтё. Еу 
уёхён къуари хёццё ёсгарёг иссёй Оксанё дёр.

Знаги ёфхуёрён миутён дувёр дзуапп лёвардтонцё 
мастесгутё. Немуцёгтёмё дёр ци адтёй, е адтёй, фал 
уёйёгёнгутёй ба равги дёр ёма ёнё равги дёр кёбёл 
хуёст кодтонцё, – бёлёсти цёнгтёбёл дёр сё ауигътон-
цё. Ёрмёстдёр гъёуи сёрдармё ба цёмёндёр гёсгё 
не 'вналдтонцё. Степан ёй фиццаг берё уарзта, фал ста-
ришина ке ниллёудтёй, уой туххёй ба ин еминё, уодесёг 
фестадёй. Рамарунмё дёр ибёл нё байаурстайдё, фал 
сёмё еубонтё ёхсёви ёнафони фёззиндтёй ёма ин ку 
балёдёрун кодта:

– Дё енцег лейтенантён ами гъёуи изайун истёссаг 
ёй, уотё зёгъунцё сосёг къуар ёма ёй партизантёбёл 
исёмбёлун кёнун гъёудзёнёй. Ёз дёр уин фенхус кён-

дзёнён цонёгъёй, кёд цёун нё фёразуй, уёд. Зёронд 
лёг устур деси бацудёй ёма старшинамё дзоруй:

– Цёй енцег мёмё ес? Кизгё ёма кизгё.
– Нё, Степё, зёнхё дёр дзоргё кёнуй, арв ба – уингё. 

Зонун ёй, партизанти командир Тарас мин ёй загъта.
– Ёз ба дё знаг ёнгъёл ку адтён ёма дё марунмё 

агурдтон, ду ба нёхецёй ку дё, – ёма ёй ё хъури никкодта.
Старшинай рандёуни фёсте Степан ёма Батраз берё 

фёббадтёнцё. Уёдмё Оксанё дёр фёззиндтёй ёма е 
дёр загъта, Батразён гъёуи идарддёр изайун ке истёссаг 
ёй, уой туххёй.

– Биццеу, – райдёдта дзорун Степан, – ёвёдзи, нё 
фёххецёни рёстёг ёрхъёрттёй. Мёхе фурти бёрцё дё 
бауарзтон. Оксани мадё ёма ё дууё ёнсувёри немуци 
къохёй бацудёнцё мёрдтёмё. Дёу ба, куд адёймаг, куд 
ёхсаргин игурд, уотё дё базудтон, фал ке дё, кёцёй дё, 
уой ба нё. Оксани хёццё нин ёхцёуён уодзёнёй, кёд 
ёфсёдтон сосёгдзийнадё нё ‘й, уёд нин дёхе туххёй 
еститё радзорё.

– Зин зёгъён нё 'нцё, ка дён, кёцёй дён, етё. Ёз 
дён Кавказёй. 

– Кавказёй ба кёцёй? Кавказ устур ёй.
– Иристонёй.
– Мёнё мё мё гъудитё куд нё фёссайдтонцё! – зё-

ронд лёги цёститё цидёр ёнахур ёрттивд фёккодтонцё. 
– Иристонёй ба Киристонгъёуккаг? 

Украинаг зёронд лёг ин ё гъёуи ном ке загъта, е Ба-
тразмё дессаг фёккастёй, къартёбёл дёр ку некёми ёй, 
уёд ёй кёцёй зонуй:

– Кёд нёудёсёймаг анзи уорс хъазахъёгти хёццё ёр-
бафтудтё, ёндёр ба ёй кёцёй зонис?

Оксанё ба ё уарзёгой цёститёй ку еуемё бакёсидё, 
ку иннемё. Степан ба, ё уорс бецъотё даугёй, загъта.

– Мён хъазахъхъи хёццё неци гъуддаг адтёй, уёд ёз 
сурх партизан адтён. Фал гъёуи ба цардтён 1921 анзи, 
уёд устур 'стонг анз искодта. Уёрёсей адён мингёйттё 
ёдустур ёма минкъий стонгёй цёгъдуни кодтонцё. Ёвзонг 
Советон хецауади бон ба нёма адтёй уони фёййервёзун 
кёнун. Уёд мё хуёри хёццё ёстонги азарёй исёфтудан 

идард Украинёй Кавказмё, дё Киристонгъёумё. Барён, 
Киристонгъёуи ба кёмёй ёма ке дё?

– Хъибизти Дудари, мё мадё – Гётёр. 
Зёронд лёг лёхъуёнау рагёпп кодта ёма Батрази ё 

хъури никкодта. Оксанё ба сёмё кастёй ёма сёбёл худ-
тёй. Уёдта сёбёл ёхе багёлста ёма Батразён батё кё-
нун райдёдта.

– Мё ервёзунгёнёги фурт, – дзурдта ё фурцийнёй 
Степан. – Дудар ёма Гётёри фурт.

Ёртемёй дёр ку ёрсабур ёнцё, уёд син Степан ракод-
та уёхён устур дзубанди:

– Е адтёй сёрди тёвди. Будуртё басугъта хор, тёвдё, 
цума алли рауён дёр гарнай пец сугъдёй, уой хузён тав-
та. Бёлёстё дёр исбёгънёг ёнцё, ци еугай сифтё ма 
сёбёл байзадёй, етё дёр бампулдёнцё, гёркъёрагё 
гёгъёдий хузён. Дё къохти астёу ёй минкъий раууёрдё, 
уёд тамакуй бугъи хузён фёццёгъдуни ёнцё. Алке рали-
стёг уидё, фонс дёр алли мадзёлттё кодта. Мё фидё, 
мё мадё ёма ме 'нсувёртё дёр рамардёнцё. Адён 
лигъдёнцё алли ёрдёмё: ка Сибирмё, Кавказмё… Уа-
зал рёстёг хаста, ёма си тиллёг уодзёнёй, зёгъгё. Ёз 
мё хуёри хёццё рацудан Кавказмё, беретё ма цудёй 
еци 'рдёмё нё хёццё, фал изадёнцё ёрдёг нёдтёбёл. 
Мах ба кутемёй бахъёрттан дё гъёумё, уой еунёг Хуцау 
зонуй. Цума мёрдтёй цёуёг адтан, уой хузён нё цар не 
'стгутёбёл ниххускъё ’й. Уотемёй бёгъёнбадёй уе 'стур 
гъёунгти цуд фёцан. Уоми дёр тёвдё куд нё адтёй: хор-
мё цёгёр сёр тъёппитё хаудтёй, нё къёхтё ба цума 
тёвдё фунуки адтёнцё, уоййау руги сугъдёнцё.

Ку бахъёрттан, уёд син «бонхуарз» загътан, уёдта сё 
бафарстан, ихуёрст неке гъёуй губунидзагбёл, зёгъгё. Еу 
борхелё устуртё лёг ё гъёлёсидзаг ниххудтёй:

– Атё ба циуавёр ихуёрститё уодзёнёнцё, мёрдтё 
ихуёрстён ка есуй. Мард мёрдтёмё хёссуйнаг ёй. 

Уёд лёгти ёхсёнёй, еу фёндзай анзи кёбёл цудай-
дё, саухелё, рёстёмбес лёг, федар иуёнгти ёвёрд ёв-
дистонцё е 'нёнездзийнадё. И борхелёмё уёхе 'рдигонау 
цидёр исдзурдта мёстгунёй, уёдта мах цормё ёрбараст 
ёй, нё къохтё нин райста: «ёгас цотё», зёгъгё.  

«Мён ихуёрститё нё гъёуй, фал уё еу къуар бони рай-
ервёзун кёндзён, – загъта дё фидё Дудар ёма нё раз-
ёй фёрраст ёй. Ку бацудан, уёд Гётёрмё фёдздзурдта, 
абони хузён ма ёй гъуди кёнун. – Анён гъар хуёруйнаг 
ракёнё. Фиццаг сё берё нё гъёуй, сё ахсёнтё ку нё ис-
косонцё. Гётёр дёр нёмё игъёлдзёгёй ракастёй». 

Уёд ма Дудари мадё дёр ёгас адтёй ёма имё хис-тёй, 
кувдёй, киндзёхсёвтёй дёр хунтё хастонцё. Уонёй мах 
ёнё хай нё уианё. Уомёй фёстёмё, сё бийнонтё ци ху-
ардтонцё, уой мах дёр хуардтан. Ци дон ниуазтонцё, уой 
ниуазтан. Нецёмёй нё гъолон кодтонцё, сё цёрёнбонтё 
берё. Мах дёр нёхебёл ку фёххуёстан, мё хуёри ростё ку 
басурх ёнцё, уёд хёдзари агъаз кодтан. Таня Гётёри къох 
рёуёггёнгёй, ёхснадта бийнонти дарёстё, ёвардта сёбёл 
иту. Ёз бабёй тургъи куститёмё кастён, кёд мё нё уагъ-
тонцё, уёддёр. Дудари хёццё цудтён будурмё, карстан ху-
асё ёма ёй ёнтудтан, уёдта ’й ластан гъёумё. Тиллёг дёр 
ёфснайдтан, цудан гъёдёмё сог ласунмё. Нё дууемё дёр 
топпитё адтёй, тёссаг адтёй абёргутёй. Дё бёх дин ку 
райстайуонцё, уёд дё бийнонтё судёй рамардайуонцё. Ёз 
дёр Дударёй берё кёстёр н’ адтён. Базудтон уин уе 'гъдё-
уттё, ёма мё зёрдёмё хъёбёр цудёнцё. Хестёрён ци 
кадё кодтонцё, е ёхуёдёг царди аргъ ёй.

Зумёги дёргъи дёр нё нёбал рауагътонцё, уалдзёги 
ба кёрёдземён «хуёрзбон» загътан. Уёдёй нурмё са-
гъёси уинё, мё ервёзунгёнёгён цёмёй бафедон ё ху-
ёрзтё, уёдта кёд ёма кёми, фалё мин нё бантёстёй. 
Нур ба саг фёрётмё ёрцудёй. Ё фурти ин мё кизгё 
мёрдтёй ёрбаздахта:

– О, Хуцау, – ё къохтё хёрдмё исхъелгёнгёй, дзурдта 
Степан, – дууё хонхи нё еу кёнунцё, дууё лёги ба, нур ку 
нё уа, уёддёр ескёд фёййеу уодзёнцё, мёнё мах хузён.

Еци бонёй фёстёмё Степани зёрдёмё никки арфдёр 
ниххизтёй Батраз, ё фурт хонун ёй байдёдта. Фал ёй Ок-
санё ба хуарз ёнсувёрёй хёстёгдёр райста ё зёрдё-
мё. Гъёдёй цёун ёй ку нё гъёуидё, уёддёр ёрмедёг 
уидё. Фал нур Степан ку рандё ’й, уёд дууё ёвзонг уоди 
кёрёдзей балёдёрдтёнцё, се 'хсён мёнё аци дзубанди 
ку ёрцудёй уёд:

– Оксанё, – гъудигёнгёй райдёдта дзорун Батраз, – 
хуарз кизгё дё. Мён туххёй уёхецён, ду дёр ёма дё 
фидё дёр, берё зинтё искодтайтё…

– Цитё дзорис, Батраз? – ёма ёй ё хъури никкодта. – 
Мё фидёмё не ’гъустай, куд сё райервёзун кодтайтё ё 
хуёри хёццё. 

– Е неци ёй, лёгён ку ёнтёса хуарз ракёнун, уёд уо-
мёй алли адёймаг дёр гъёуама ирёзгё кёна, ёхецёй 
боз уа, ёгайтима ин тухст адёймаги барёвдаун естёмёй 
бантёстёй. Мёнё сумах… – фал бабёй Батрази дзорун 
нё бауагъта, уотемёй ёй ё фёлмён къохтёй ёрсёрф-
гёй загъта:

– Махён е не 'хёс адтёй, уёдта дёу хузёнён ма ба-
йагъаз кёнё, – ходёзмолёгёнгёй дзурдта Оксанё, ё
цёститё ба цидёр ёнахур ёрттивд кодтонцё.

– Ёз ба иннетёй уёлдай ци дён?
– Дё! Дё!
– Уёддёр ци?
– Куддёр дё зёрдё ёхемё хёстёгдёр есуй иннетёй 

уёлдай, – ниссурх уогёй, дзурдта ёвзонг кизгё.
– Ёз ёма ду ан хуёрё ёма ёнсувёр, – загъта Батраз, 

ёхуёдёг ба комкоммё кастёй Оксани цёститёмё. – Фул-
дёр уарзён нин нёййес нё кёрёдзей.

– Куд нёййес фулдёр уарзён? Зёрдё ку уарза, уёд уой 
ба ка бауорамдзёнёй?

– Оксанё, – загъта Батраз ёма нигъгъос ёй. Лёхъуён 
ци зёгъунмё гъавуй, е ин, ёвёдзи, зин зёгъён ёй комком-
мё, фал ин ёнё дзорун ба нёййес. Еу рёстёгути фёсте 
ба туххёйти исфёразта: – Оксанё, ду уодзёнё мё хуёрё. 
Нё фиддёлтё ёнсувёртё разагътонцё. Мах ба – хуёрё 
ёма ёнсувёрёй цёрдзинан.

– Фулдёр ба?
– Фулдёр ба мё бон нё ‘й. Нёхемё мин, федуд ке хёц-

цё ан, уёхён уарзон ес.
Оксани искёунмё берё нёбал гъудёй, еци дзурдтё ку 

фегъуста, уёд, фал ёхебёл ниххуёстёй, ё цёстисугтё 
ранихъуардта ёма нидёнёй загъта:

– Ци кёнуй, ёнсувёри уарзт дёр уарзт ёй. Боз ди дён, 
дё уарзонбёл дё зёрдё ке не 'ййевис, уомёй. Кёд дин 

мён хузён ё фёлмён зёрдё равардта, ё еугур рёсугъд-
дзийнадё, уёд е ёгадёгёнгё нё ‘й. 

– Ёз ёма ду кёрёдзей цалдёр мёйи зонён ёма дё 
базудтон хуарзёрдигёй, рёсугъдёй, лёгигъёдгунёй уёд-
та хёларзёрдё ёригон кизгёй. Раздёриккон уарзон мин 
ку нё адтайдё, уёд дё арви кёрони дёр иссирдтайнё 
ёма дё уодёмбалён ёрхудтайнё. Фал мё зёрдё кёд 
устур ёй, ёгас дуйне дёр си бацёудзёй, уёддёр си бунат 
ба еунёгемён ес. Мё сувёллонёй ардёмё зонун Лени. 
Еу синхи цардёнцё ёма цёрунцё нё фиддёлтё. Нё 
хёдзёртти къёрёзгитё сё цуппёргай цёститёй кёсун-
цё кёрёдземё. Сёумёй хор ку искёсуй, уёд имё Ленё 
къёразгёй баходёзмолё кёнуй. Ахур дёр еумё кодтан 
еу скъолай. Дёс къласи дёр еумё каст фёцан. Ленё нур 
ахургёнёг ёй…

– Ци хъал айтё, – нийнёфгёй загъта Оксанё, Батрази 
дзурд райсгёй.

– Кёд нё тугъди ёнёхатир фёззелёнтё нё фёххецён 
кёнонцё кёрёдземёй, уёд нё уарзт дзёгёрёг рафтауёг 
бёласау ёрттевдзёнёй. Ду дёр ёнё нивё нё уодзёнё. 
Мёхуёдёг дёмё уодзён мийнёвар кавказаг лёхъуёни 
номёй.

Кёнгё хуёрё ёма ёнсувёр берё фёдздзубандитё 
кодтонцё 'знёгти нихмё тохи туххёй.

Ёхсёвё ё сау базуртёй ёрёмбарзта, Уорсдони билё-
бёл ци устур гъёу ёрёнцадёй, уой хёдзёрттё ёма гъё-
унгтё. Гъёуи астёу, гъёунгти ци электрон цирёгътё сугъ-
дёй, уони рохс ёхецён агурдта нёдтё мёйдари. Рёстёг 
ёхсёвёй кёд дзёвгарё ранихъуардта, уёддёр ма берё 
хёдзёрттёй ба рохс калдёй. Устур зин, тухст, уёззау ёма 
ихёсгин рёстёги хуссёг уотё ке ахёста. Ёнёлёдёргё 
сувёллёнттё уёддёр ёхсёвён лёвардтонцё ёгъдау. 
Мадта зёрёндтё ба уёлгонмё инёфгё лёудтёнцё. Алке 
дёр си мётё кодта ё уавёрбёл.

– Куд ёй, ци ёй айфонмё мё бундор, мё къох рёуёг-
гёнёг, ме 'ййевёг, бийнонти тагё идарддёр хъёртунгё-
нёг? 

Кизгуттё ёма мадтёлтё, ёхсёвёй куд фулдёр рато-
нонцё, уобёл адтёй сё гъуди, фулдёр син бантёса цъопп 

баиссит кёнун ёма балвесун, цёмёй уазал зумёгмё сё 
лёгтё ёма фурттён, сё уарзёнттён, советтон ёвёсмард 
тугъдонтён искёнонцё гъёугё гъар дарёстё: цъоппин 
цъиндатё, къохёрходтё, къандзолтё…

Бадуй Гётёр дёр еунёгёй пеци фарсмё. Арти ёвзёгти 
тунтё гъазунцё ё сагъёсхуз ёма фёллад цёсгонбёл. Нур 
дуккаг анз ё еунёг фурт Батразёй хабар нёййес. Хабаргё-
нёги дёр некёми уинуй. Цёмёй ёй зонуй, ёма ё фурти 
сау гёгъёди кедёр рони римёхстёй лёууй. Дууё анзи… 
Уёддёр ёнгъёлмё кёсуй… Ци дессаг ёй мади зёрдё! 
Ё сувёллони ёхе рази мардёй ку уина, уёддёр си ё мё-
лёт не 'руагёс кёнуй. Некёд мёлуй мади зёрди бёдолё… 
Ёма куд? Е 'ригон, ёвзонг цард кёмён иснивонд кодта, ё 
адгин комидзёгтёй ке фёххаста, авгин къосау ёрхаунёй 
кёмён тарстёй. Еу минкъий ескёми ку рафёстеуат уидё, 
уёд медёмё ке туххёй нё цудёй. Сёумёй ку фестидё, 
уёд ё къахи финдзтёбёл гъузгё ке фудёй цёуидё, ма 
райгъал уа, зёгъгё, нур уомёй дуккаг анз неци хабар игъу-
суй: нёдёр хуарз, нёдёр… Гётёр ёхе бёргё ниффедар 
кёнуй, е 'взаг ё дёндёгутёй бёргё нилхъевуй, – ма ник-
ко, кёуйнаг нё ан, – зёгъгё. Фал цёс-титё ба берё хёт-
ти сёхе ёртаиуонцё цёстисугти сауёдони ёма фёрдгутёй 
ёртулиуонцё уоси ростёбёл уаруни ёртёхау.

Нур дёр бабёй ёй уотемёй ёрбаййафта сё синхонти 
рёсугъд кизгё Ленё. Ленё – Батрази зёрди 'мбес. Сосёк-
каг нёбал ёй дууё ёвзонгей уарзт. Тугъди райдёди фёсте 
дуккаг хуцаубони сё киндзёхсёвёр адтайдё, сёхе имё 
цёттё кодтонцё дууё муггаги, дууё бийнонти, ёгас гъёу-
бёстё…Уёд дууё кёстёри ба? Лёхъуёнтё ёма кизгуттё 
ба сё кафён дзабуртё цёттёй дардтонцё.

Гётёр ба сё муггаги хестёр лёгти ёрхудта, баунафё 
кёнунмё, кёмё бадзорун ёнгъезуй киндзхон, уонён ном-
хигъд ниффинсунмё. Двайноййи хузён стад арахъи ёртё 
сёдё литри боцикъати иуазгутёмё ёнгъёлмё кастёнцё. 
Сау бёгёни дёр сатёг пъадвали лёф-лёф кодта устур 
цёхгёри. Киндздзёгтё цалдёр цумёданеми цурхтёй
лёудтёнцё, туфлитё цёхёртё калдтонцё шифоньери 
бунггаг тёрхёгбёл. Фал ёнёбайрайги тугъд. Арвёй дор 
архауёгау адёни усхъитёбёл ёрёнцадёй. 

Гётёри реуёй ратонёгау кодта ё еунёг уодёнцойни, 
е 'нгъёлдзауи. Адёймагён цума е ’уонтё ё хурфи никкал-
дёнцё, уой хузён нинкъард ёй Гётёр. Фал Гётёр еунёг 
н' адтёй. Дуйней мадтёлти зёрдитё гъёрзтёнцё, тугъдон 
арт ёма мёти астёу сугъдёнцё, сё цёстисугёй сё бил-
тёмё хизтёнцё. Рист ёма сагъёсёй сё сау дзигкотё ра-
гацау исуорс ёнцё.

Гётёри дзигкотё дёр ёхсёвёй-бонмё уорсдёрёй-
уорсдёр гёнгё цудёнцё, цума ин ё сёрбёл еске ёвзе-
сти ругё урзгай итудта, уоййау. Ленё дёр уой ёнё уингё 
н’ адтёй, куд ёййевгё цудёй Гётёрён ё бакаст дёр зё-
рондхуздёр зиннун ке байдёдта, е. Лени дёр уоййасёбёл 
хуссёг нёбал ахёста. Ёма куд нё? Кёд ёма ё уарзти 
цийни хъуми накё кодта, е ё фёззинди исустёй сабургай. 
Ёма куд нё? Кёд ёма ё уарзони сау гёгъёди ё зёрдё-
мё хёстёг реуи сёрмё анзёй фулдёр итувёрдёй лёууй.

Уой Гётёр цёмёй зонуй, ёма ин ё фёлмён киндздзаг 
ё фурти, ё еунёг фурти исёвди сау гёгъёди римёхстёй 
даруй. Ленё ку 'рбахизтёй, уёд ин Гётёр фестёгау кодта, 
фал ёй кизгё истун не 'суагъта, ё усхъитёбёл ин ё къох-
тё февёргёй, уёдта дзотдзёги бадгёй, ёрбахъури кодта 
Гётёри фёллад уёргутё.

– Нана, ёгёр дёхе тухсун кёнис. Хусгё цёмён нё кё-
нис? Ци афонё ёй нур? 

– Уой дёхецён байамонё, кизгё. Ёз ма рацардтён, 
фёууидтон хуарз дёр, цийнё дёр фёууидтон… Фал ду ба 
дё тёккё хуссунбёл ку дё ёма цёмённё хуссис? Ёз ци 
фёдтён, уой фёдтён. Уомёй, биццеуёй зёгъун, хумётё-
ги хабар нёййес, – арф инёфгёй, уёдта цума дзурдтё ёв-
заргё кодта, уой хузён сабургай дзурдта Гётёр. 

– Ма тухсё… Дзёгъёли дёхе хуёрис… Ёвёдзи, син 
финсунмё рёстёг нёййес, ёндёр ба финсидё, – зёрдитё 
ин ёвардта Ленё, ёфсийни цёстёй кёмё кастёй, уой зёр-
дё фёррохсдёрён ёхе дёр игъёлдзёгдёр дардта. Фал ё 
зёрдё ба ёхе къолтёбёл ке хуаста, уой неке лёдёрдтёй 
ёхецёй ёндёр. Ёма куд нё? Кёд ёма дууё муггагей хе-
стёртё федауци гагидёуттё фёккодтонцё, киндзёхсёвёр 
июни фёстаг хуцаубонмё исёнгъуд кёнгёй.

Гётёрён ма Ленё устур нифс адтёй, хор ма имё уо-

мёй бакёсидё. Естёмёй фенхус, фёккёсунгъёуагё ёй 
нё уагъта. Фал нур ёрбацудёй Гётёрмё, цалдёр бони 
ёма ёхсёви ци гъуддагбёл сагъёс кёнуй, е ба, ёфсийни 
цёстёй кёмё кёсуй, ёма ёй ё киндзё ка хонуй, уомё 
куд фёккёсдзёнёй.

– Нана, мадё мадё ёй, фал мин ду ба дуккаг ниййерёг 
мадё, – дзурдта куддёр нифсгун, ёхсаргинёй. – Ка уи мин 
хъазардёр ёй, уой ци фёнди тёразё дёр некёцирдёмё 
фёууёзгёдёр кёндзёнёй.

– Уомёй, кизгё, нецёмёй гурусхё кёнун. Мё кизгё нё 
фёццардёй. Ёнгёрттё адтайтё ёма дё уой бунати киз-
гё ку худтон. Фал мё биццеу ба… – ё дзурди кёрон рани-
хъуёргёй, пеци артбёл еу дууё къуёцёли багёлста.

– Нана, немуц Ёргиунгёгмё исхъёрттёнцё, уёддёр 
дё фурти хабар некёцёй игъусуй. Ёфсёдтон комиссари 
хёццё цалдёр хатти дзурдтон, ёма мин фиццаг нё арази 
кодта…

– Ёма, кизгё, ци сфёндё кодтай? – сабур игъуста фиц-
цаг Гётёр, уёдта ёй рафарста.

– Кёд дё фурт ёгас ёй, уёд ёй иссердзёнён, кёд 
нёбал ёй, уёдта ё бёсти салдат исуодзёнён.

– Кизгё, ёрра кёнис? Е силгоймаги гъуддаг нё ‘й. Уогё 
си нур уёлдай нёбал ес. Берё кизгуттё ку раевгъудёй 
барвёндонёй нё бёстё багъёуай кёнунмё, – дзурдта 
Гётёр, ё уарзон киндзаги къулумпигёнёгау, фал ин фёс-
тагмё ба ё них нёбал къуёрдта.

– Уогё мах ами нё усхъё дардзинан. Ёз не 'ртей бёсти 
дёр косдзёнён. Райгурён бёстё цардау хъазар ёй, ёр-
мёстдёр ёй багъёуай кёнетё, – еци дзоргё фестадёй 
ёма уатмё бацудёй, уордигёй минкъий фёстёдёр ё къо-
хи рахаста цидёр тухтонё ёма Батрази хузё. 

– Райсё сё, кёд биццеубёл ескёми фембёлай, – ёма 
ё цёстисугтё расёрфгёй Лени ё хъури никкодта. Кизгё 
дёр ёнгондёр Гётёрбёл ёхе ниттухта. 

Даргъ зуймон ёхсёвти Гётёри цёстити разёй нё цох 
кодтонцё Батраз ёма Лени сорёттё. Еудадзуг ё цёсти-
тёбёл гъазтонцё, минкъийтёй кёрёдзей расор-басор куд 
кёниуонцё. Кёми сё еу фёббостё уидё, кёми ба иннё. 

Нигулён Украинаг гъёдти ёрёнцадёй партизанти устур 

къуар. Адтёй син зин бацёуёнтё ёма хуарз тохён бунёт-
тё сёхе багъёуай кёнуни туххёй, цёмёй си адёни зи-
антё минкъийдёр цёуа, уомён. Къуар бонёй-бонмё нё, 
фалё сахатёй-сахатмё ирёзтёй ёма тухгиндёр кодта 
адёнёй дёр ёма тохёнгарзёй дёр. 1942 анзи кёронмё 
иссёй тухё, еузагъдёй, знёгти сёргойгёнёг. Ахсгиагдёр 
ихёсён къуари размё лёудтёй хедтё ёма ёфсёйнаг 
нёдтё ихалун, фашистон эшелонтё пурх кёнун, ёзнёгти 
тухтё ёма техникё хедтёй калун. Райгурён бёстё ка ра-
уёйё кодта ёма нё адёнбёл гадзирахатёй ка рацудёй, 
уони ёнёхатирёй исафун. 

Оксанё аци къуари штабмё Батрази ку ёрбакодта е 
'фсёдтон дарёси ёнёнади нёдтёбёл, уёд лейтенант ё 
фиццаг бакастёй дёр фёццудёй сё зёрдёмё. Сё фем-
бёлд райдёдта къохрайстёй, уёдта ёй исбадун кодта 
къелатёй еуебёл. Командир, бёрзондгомау бёзёрхугтё 
арёзт, еу цуппор анзи кёбёл цудайдё, раздёри райкоми 
секретарь, адтёй ёнёдаст. Дзоргё кодта уруссагау, украи-
наг дзурдтёй пайдагёнгёй. 

– Оксани дзубандитёй ёз дёр зонун, не 'знагмё ёма 
нё тохмё дёр ци цёстёй кёсис, уой. Партион дё? – ба-
фарста командир Батрази. 

– Коммунист дён, Орджоникидзей фиццаг училищей ку 
ахур кодтон, уёд 1939 анзи бацудтён, – дзуапп равардта 
Батраз. 

– Дё ном Батраз, Нарти адёмёй, – баходёзмолё кодта 
командир, – мён ном ба Тарас, фал мё Павло хондзёнё.

– Павло, – ёхецён нидёнёй фёнзёгау исдзурдта Бат-
раз.

– Нур ба кёми базонгё ан, уоми гъуддагмё хёстёгдёр 
бацёуён, – дзурдта Павло идарддёр. – Ёзинё къуари хес-
тёр, Олег фёммардёй, – еци дзурдтё зёгъгёй, лёг фен-
къард ёй, – фал уёддёр ё гъуддаг ба идарддёр хёсгё 
’й. Уодзёнё еци къуари командир. Ё хёццё дё базонгё 
кёндзёй Оксанё, – уобёл сё фиццаг дзубанди фёцёй. 

Батраз хёстёгдёр базонгё ёй ё къуари хёццё: кёмё 
ци ахургонддзийнадё ес, ка си цёмё арёхсуй граждайнаг 
куститёй ёма ёфсёдтон гъуддёгутёй, кёмё си циуавёр 
курдиадё ес.

Дуккагёй ба, ё къуари иуёнгтёй ке зёрди циуавёр ёф-
хуёрд, рист ёма маст байагайдта. Батраз еци 'гъдауёй 
дёр базудта ё адёни, кёмён ё хёдзарё басугътонцё, 
кёмён ё фиди, кёмён ё мади рамардтонцё. Партизанти 
хёццё баст дё, зёгъгё, кёбёл фёггурухсё уиуонцё, уой 
исауиндзиуонцё, уёхёнтти астёумё бахаудтёй, ка нёма 
райрёзтёй, уёхён биццеу дёр. Кенё, еу гъёуи ма лёг-
мартё иссирдтонцё зёронд лёг ёма сувёллони, бёхдони 
сё бакодтонцё ёма сё уодёгасёй басугътонцё. Немуцаг 
сирдти фудмиутёбёл арв кёугё кодта, зёнхё ба гъёрзгё. 
Мёстгун сёмё куд н’ адтёй Оксанё дёр е 'нсувёр ёма ё 
мади туххёй, уёдта нин нё сабур цард ке фехалдтонцё, 
уой туххёй дёр. Алке зёрди дёр си адтёй устур маст, ’ма 
сё адён дёр «мастесгутё» уомён рахудтонцё. Батрази 
къуар ёргон кодтонцё ёзнаги сосёгдзийнёдтё, кёд ёма 
кёбёлти, циуавёр уаргъи хёццё цёудзёнцё сё эше-
лонтё, ци афони архайунмё гъавунцё немуцаг ёфхуёр-
гутё партизанти нихмё, кёци рауёнёй райдайдзёнёй се 
'мпурст. Бёрёг кодтонцё уёйёгёнгути цёрёнуёттё, сё 
сау миутё ёнхёст кёнунмё, кёци афони фёццёунцё. Еу-
гур уонити игъосун кодта сё еугонд партизанти сёргълёуу-
ёгён. Сё устурдёр ‘ма зиндёр ихёстёй еу адтёй «ёвзаг» 
иссерун, ёрбакёнун. Ахсгиагдёр ихёслёвёрди Батраз ёху-
ёдёг дёр цёуидё ёмбёлтти хёццё. Еу уёхёни обер-лей-
тенант Курти ё хуссёнёй рахастонцё, ё гъёуайгёсти ба 
ин рамардтонцё. Немуцаг гъёугё ёрмёг ке равардта, уой 
туххёй Батразён лёвёрд ёрцудёй Тугъдон Сурх Турусай 
орден, е 'мбёлттён ба – Сурх стъалуй ордентё. Иннё хатт 
ба исбёрёг кодтонцё: сё райони ёфсёйнаг надбёл гъёуа-
ма Германимё кустмё ластайуонцё, цагъари ци адёни рай-
стонцё, уони, уёдта ист мулк ёма фонс. Батрази сгаргутё 
еци фёдбёл фегъосун кодтонцё штабмё. Ёнёгъигёдар-
дёй цагъарёй адён уёгъдёгонд ке 'рцудёнцё, фонс ёма 
мулк ёнтёстгинёй федар бунатбёл ке сёмбалдёнцё, сё 
поезд ба арти хай ке бацёй, уой туххёй партизантёй бере-
тён лёвёрд ёрцудёй паддзахадон хуёрзеугутё. Батрази 
къуар дёр ёнё хуёрзеуёгёй нё байзадёй. Уёлдёр ху-
ёрзеуёг равардтонцё Батразён дёр. Кёд сё афойнадё-
бёл нё райсидё, уёддёр ибёл ёмбалдёнцё. Партизантё 

ёма сё командиртё устур бёгъатёрдзийнадё ёвдистонцё. 
Ёнёкъулумпитёй алкёд нё рауаидё. Гитлеронтё горёт-
мё ёмбурд кёнун райдёдтонцё ёфсёдтё ёма техникё. 
Ци кёнунмё гъавтонцё, уой ёвёстеуатёй базонун гъудёй 
ёма фегъосун кёнун штабмё.

Еци бардзурдбёл куд сагъёс кодта Батраз, еунёгёй 
бёласи къодахбёл бадгёй, уотё фёззиндтёй Оксанё. Е 
’рбацуд ин нё базудта, цалинмё ёй нё бафарста:

– Ци арф ранигъулдтё сагъёси? Ёвёдзи, бабёй дё 
уарзони хёццё кёмидёр ацауён кёнис?

– Уомён дёр иронхгёнён нёййес, – загъта Батраз, Ок-
санён ё фарсмё бунат дётгёй.

– Мё гъудити мёмё ку фёззиннуй, уёд еци рёстёги 
цума ё фарсмё фёуун, уотё мёмё фёккёсуй. Айфонмё 
кёми ’й? Немуц, дан, Кавкази дёр адтёнцё, цума ци ба-
цёнцё нё адён, мё мадё, синхонтё… 

– Ци хъёбёр хъал ёй дё Ленё, еу усмё дёр ке не 
'ронх кёни, уомёй нивгундёр ма кёми ес арви буни! – 
дзурдта Оксанё хицёгёнёгау. 

– Мё хуёрё, ду ба мин мё сиахси кёд бафёсмёрун 
кёндзёнё? – ходёзмолёгёнгёй бафарста Батраз Оксани. 
Кёд ёй хуарз зудта, ке неке ин ес, уёддёр.

– Аци ёверхъау рёстёги ёз уёхён хъалдзийнадёбёл 
сагъёс дёр нё кёнун. Уомён дёр уодзёнёй рёстёг, – 
дзуапп равардта кизгё.

Батразён ёхцёуён адтёй Оксани дзубанди ёма ёй ё 
еу къохёй ёрбахъури кодта.

– Ёз дё дигорон лёппойён дётдзёнён. Фал нуртёккё 
ба хъёбёр устур ихёс ёвёрд ес нё размё, – ’ма ин Бат-
раз радзурдта, штаби син ци бардзурд равардтонцё, уой. 

Е адтёй Батраз ёма Оксани фёстаг дзубанди: кизгё 
нёбал ёрбаздахтёй цалдёрей хёццё ёнгъуд афонёмё 
ёсгарунёй. Цалдёр бони сёмё фенгъёлмё кастёй. Ца-
линмё син сё бёргутё нё базудта, уёдмё Батраз ёхе-
цён бунат нёбал ирдта, мёхуёдёг сё хёццё цёмённё 
рандё дён, зёгъгё, фёсмон кодта. Батраз куд базудта, 
уотемёй сгаргути нимодзёг фёцёй. Сё бардзурд ёнхёст 
кёнгёй, немуцаг устур къуар сё размё арёсёни бабадтёй 
ёма сё ниййахёстонцё. Бунёттон цёргутё куд дзурдтон-

цё, уотемёй Оксанё ёхе равдиста ёцёг бёгъатёрёй. 
Ауиндзгё ёй ку кодтонцё, уёддёр ма ё сёр бёрзонддёр 
даргёй, нифсгундёрёй дзурдта:

– Махён куд фулдёр зинтё уинун кёнтё, уотё уё кё-
рон хёстёгдёр кёнуй.

Еци дзубандитёмё игъосгёй, Батраз еу ёрдиги сёр-
устур адтёй ё кёнгё хуёрёй, иннё 'рдигёй ба ё зёрдё 
ристёй, ё цёстисугтё гёр-гёрёй ёгъзалдёнцё. Цёй-
бёрцё хъёбёрдёр ристёй ё зёрдё, уойбёрцёбёл 
устурдёр ирёзтёй е 'нёуинондзийнадё хуёддзо ёрцё-
уёг фашистон уодхуартёмё. Кёрон нёййес сё фудми-
утён, куд гъёуама райгурдайдё уёхён дорзёрдё сирд-
тё еци зёнхёбёл, кёми райгурдёнцё Гейне, Маркс, 
Энгельс… Куд исхаста еци зёнхё уёхён ёнёуод, адён 
схонён кёмён нёййес, уони. Етё мади кадгин ёхсир не 
'скомидзаг кодтонцё, фалё берёгъти ёхсирёй хаст ёнцё. 
Мади зёрдё лёдёрагё ку фёууй, уёд ёй куд нё балё-
дёрдтёнцё дуйнейён фидбилизтё, лёгмартё ке цёттё 
кёнунцё, – уотё гъудитё кодта Батраз. Ёма истёрхон код-
та ёхуёдёг, еци бардзурд банхёст кёнун ин ку бантёса, 
уёд цума ё маст фенцаддёр уодзёнёй. Кёд ин командир 
ёхе нё уагъта, уёддёр ёй исарази кодта.

Цалдёр боней фёсте Батраз банхёст кодта командири 
фёдзёхст. Фал, е 'нбёлттё Батрази куд фёнзтонцё, уоте-
мёй ёй ёнё 'взагёй цёун нё бафёндадтёй: 

– Ёма гитлерон болкъони куд рахастан, уотемёй нё еу 
ёнаккаг ёрбагёрёхтё кодта. Ёма дё балгъетёг уотё… 
Батраз фёммард ёй. 

Батрази устур кади хёццё банигёдтонцё Оксани фарс-
мё. Сё еумёйаг циртдзёвёнбёл ба син ниффинстонцё 
«Ёнсувёр ёма хуёрё, Батраз ёма Оксанё». 

ТОГИ ФЁДТЁ

Рагёй дёр Дигорё ’ма Ирёмё, уёдта ма кавказаг берё 
адёнти ёхсён дёр федар ёвёрд адтёй тогесундзийна-
дё. Ке тог никкалдёй, кенё ба ке тог фёрресун киндё ’й, 
уомёй е ё тоггинтёй цалинмё еу дзилагё, еу ёзмёлёг 

байзадайдё, ёма е 'нсувёри, кенё ба ё бийнойнаги тог 
нё райстайдё, уёдмё ци дарёс феййафтайдё, уой нё 
раластайдё, гъар хуёруйнаг нё бахуардтайдё, фёлмён 
хуссёнти нё ниххустайдё. ’Ма уой адёбёл муггёгтё кё-
рёдзей ниццёгъдиуонцё. Муггагёй хумётёги лёг дёр нё 
мардтонцё, фал сё лёгдёртёй, амёй хъёбёрдёр сё 
зёрдитё фёрресдзёнёнцё, уёхёнттё.

Далё Киристонгъёуи Елбайтё ёма Хъибизтё револю-
ций рёстёги кёрёдзей куд ниццагътонцё, кёрёдземёй 
фёйнё фарасти куд рамардтонцё, уой ма абони дёр еске-
тё гъуди кёндзёнёнцё игъосёггагёй дёр. Еу ёма дууё 
уёхён цауи н’ адтёй Иристони зёнхёбёл. Мёнё нур дёр 
Тембол, асуёцкари лёг, цёхёрцёстё, асёй бёрзонддёр, 
фётён реу ёма иуонггин арёзт, ёхе е 'уазёг ка бакодта, 
уёхёни хёццё бадунцё ёма дзубанди кёнунцё. Е ‘уазёг, 
– ёхецёй ёригондёр, куддёр тарстхузёй бадуй Темболи 
рахесфарс ёрдигёй.

Ё иуазёги хуарз зонуй фусун, Габе Темболёй ниллёг-
дёр ёй, музухъарёзт, саухелё, ё кавказаг губур финдз ёй 
ёхсаргиндёрёй ёвдесуй. Дуармё арёх фёккёсё-фёк-
кёсё кёнуй, бустёги ба ёндегёй ести ёзгули ку иссёуй, 
уёд, фал имё ё фусун батхалуй, мён хёдзари мацёмёй 
тёрсё, зёгъгё.

Уёдмё колдуар кадёр ёрбахуаста, ёма Тембол феста-
дёй. Хъёма ци ронёбёл ауигъд адтёй, уой ё астёубёл 
ёрбабаста ёма Габемё дзоруй: 

– Сабур бадё, макёмёй, мацёмёй тёрсё, – загъта 
Тембол, ёхуёдёг ба фендёдуар ёй. 

Тембол дуармё раййафта бёхгин лёг, ёхецёй дзёвгарё 
кёстёр. Фусунён цидёр идард хёстёг ёнхаста. Бёреги хуарз 
зудта Тембол, зундёй дёр ёма хъаурёй дёр. Бонхуарз дёр 
нёма загъта, уотемёй Бёрег фусунбёл фётътъёлланг кодта:

– Тембол, кёд дё маст нё фёндуй, уёд мин ме 'знаги, 
мё тоггини радтё! Дё базури буни ёй ци бакодтай?!

Тембол ё хъёмай сёрбёл хуёцуй, уотемёй Бёрегмё 
дзоруй:

– Бёрег, дигорон нё дё, уёд цитё дзорис?
– Уой дёуён загъдёуа: дёу дёр бафхуардта. Де 'стур 

мади ёрвади дин е рамардта.

– Уой равзардзинан, фал дигорон лёг е ’уазёги некёдма 
бафхуардта, – гъудигёнгё, дзуапп равардта Тембол, – бони 
е ме 'уазёг ёй. Ёз ибёл дзуапп дёттун Хуцауи ёма нё 
фиддёлти ёгъдёутти рази дёр. Мёнёй ку рандё уа, уёд-
та дё лёги гъёдё ёма дёхуёдёг. 

Бёрег ма цидёртё зёгъуйнаг адтёй, е 'хсёй ма бавзи-
ста Темболмё, куд ёй багъёуай кёндзёнё, е ба дёмё 
бёрёг уодзёнёй, зёгъгё. Ё бёхи фёрстё ёрбалхъивта 
ё къёхтёй ёма хъур-хъургёнгё, фудцъухёй ёлгъетгё 
фёййагайдта.

Тембол хёдзарёмё ку баздахтёй, уёд е ’уазёги уоми 
нё рауидта. Куддёр рацёй ёма радзурдта:

– Ци фёдтё?
Габе пеци фёстейёй рацудёй:
– Мёнё дён.
– Фёттарстё?
– Тёрсгё… Уанцон ку нё ‘й. Лёг еунёг хатт райгуруй 

ёма еунёг хатт мёлуй. Мёхе уодён нё, фал дё хёдзари 
тог ку никкёла, мё устур тас е ёй, – дзуапп равардта Габе.

– Цёй, нур ба исбадё ёма мин дё хабёрттё кёронмё 
радзорё. Уёдмё не 'фсийнё дёр зиндзёнёй. Еци къуё-
деппмё циргъаг цёмён исистай? – Тембол ёхе бахатта
е 'уазёгмё ёма ё дзубандибёл бафтудта:

– Кёд, зёгъун, ме 'знаг дё. Еци къуёдепп мин идард
хёстёг дёр ёнхасуй, уёддёр ду ме ’уазёг дёхе бакодтай, 
ёма дёбёл мё хёдзари биндзё дёр нё бабаддзёнёй. 
Мё мёлёт нур ку уа, уёддёр.

– Нимади лёг дё. Мё рёстдзийнадё мин ку базонай, 
уёд, ёвёдзи, не 'хсён федауцё дёр ёрцёудзёнёй, – 
загъта ин нидён хъурёй Габе. 

– Дзорё дё рёстдзийнадё, – загъта Тембол ёма ёхе 
ёрцёттё кодта игъосунмё. – Хуарз фиди фурт дё ёма 
мин ёцгутё радзорё. Ёууёндун дёбёл, рёститё ке рад-
зордзёнё, уой туххёй.

– Мё дзурдти 'хсён еунёг дамугъа дёр нё уодзёнёй 
ёнёраст.

– Хуарз. Дзорё.
Ёма цидёр адтёй, уони ёрдзурдта Габе:
– Ку ма дин ёй дзурдтон, Хъанамат гъазти астёу хъё-

майёй ке рарёхуста, уой. Нурмёти дёр ё буцёу кёнун нё 
ниууагъта. Хъал царди ка исирёза, ёнёмётё иуонёгау, е 
алкёддёр хъёлти кёсуй, тохгё кёнуй. Хъанамат дёр тохуй 
ёнёдёнд галау, алкёддёр ё карёнтёмё уёлцагъдёй сё-
рёй бунмё кастёй. Дёхуёдёг дёр ёй хуарз зонис…

– Гъай-гъай дёр ёй зонун. Уой ба ка нё зудта, устур 
дзурд Тёрхъани фурти, – загъта Тембол дёр.

– Уёд ма мах гъазунгъон биццеутё адтан, – идарддёр 
кодта ё дзубанди Габе. – Гъазтан гъолти, ’ма куд фёууй, 
уотё, еу рамолуй, иннё фёххуёрд уй. Фёммулд ёй Хъа-
намат, ёрмёст е нё, фал ма иннетё дёр, ёз ба рамулд-
тон. Иннетё сабур лёудтёнцё: фёммулд ёй ёма фём-
мулд ёй. Иннё хатт ба е рамолдзёнёй. Фал Хъанамат ё 
фёммулд ёфхуёрдбёл банимадта ёма мёмё лёборун 
байдёдта. Хатир ин кодтон, иннетё дёр имё дзурдтон-
цё, – раст нё кёнис, ёнё хёранёй рамулдта. Уёддёр не 
'нцадёй ё лёборунёй. Ёз дёр кёдмё бухстайнё, ’ма мё 
къохтё сёхе бёрагё рауагътон: е дёр цавта, ёз дёр. Ё 
финдзи тог фемёхстёй, ё уорс цохъабёл сурх фёд ёр-
кодта. Уой Хъанамат ку фёууидта, уёд ё кёун исервазтёй. 
Иннетё ралигъдёнцё, – ами ести цёудзёнёй, зёгъгё, ёз 
ба Хъанамати рази байзадтён. Уёдмё ё хестёр ёнсувёр, 
уёлбекъон Года фёззиндтёй. Цёхёртё калдта, цёхёри 
ёхседёрфтё ё гъёлёсёй гёппитё кодтонцё, ёма мё-
бёл ёхе цёргёсау ниццавта.

– Мёнё куй, хёрёг ке низзадёй, ду ба кёмё ёндеуис!? 
Ке финдзи тог ёркалдтай?!

– Раледзун мё сёрмё не 'рхастон, – идарддёр кодта ё 
дзубанди Габе, – ’ма мён дёр мё фагё фёцёй. Мё къох 
Годамё дёр нёбал исистон. Уёдёй фёстёмё нё рёсог 
дон балёкъун ёй, кёд уой размё дёр дессаг нё адтёнцё. 
Ёз ёй цёстёнгасёй лёдёрдтён, ци зёрдиконд мёмё да-
руй, уой ёма ин ёз дёр еци хузи дзуапп лёвардтон.

– Нури уёнгё дёбёл мё зёрдё некёми ходуй. Идард-
дёр куд уодзёнёй, уомё байгъосдзёнён, – загъта Тембол 
Габей дзурд бауорамгёй.

– Хёран адён ёнцё. Мадта мёнё фёстаг цау куд ёр-
цудёй, уой фегъустайсё?

– Игъосгё ёй фёккодтон, фалё етё сёхе раст хонун-

цё, ёма мин ёй дёхуёдёг радзорё. Дёхецёй дин ёй ку 
фегъосон, уёд мёмё е растдёр кёсуй, ёндёр ба адён 
фёйнё-фёйнё дзурди кёнунцё, – дзурдта Тембол, цума 
алли дзурдбёл дёр ёнцайгё ракёнидё, уотё сё еугай-
дугаййёй ласта кёцёйдёр арфёй. – Габе, мёхе фуртти 
бёрцё дё уарзтон раздёр. Мёхе дзурд мёмё еуёй-еу-
хатт фёстёмё ку ёрёздёхидё, уёд деси бафтуйинё, ёз 
уотё ку нё загътон, зёгъгё.

– Хуарз, – загъта Габе, – Соситёмё киндзёхсёвё  ку 
адтёй, уёд нё дууё дёр уоми фёцан. Хестёртё тургъи 
’дзаг фингитёбёл бадтёнцё. Еу кувд инней фёдбёл уагъ-
тонцё. Мах ба, кёстёртё, кафтан. Гъазт ку истумугъ ёй, 
уёд… Габе расурх ёй ёма ёфсёрмигёнгё исдзурдта, – 
ба мин хатир кёнё, хестёр дё…

– Арфиаг уо. Дзорё идарддёр, ёз дёр лёхъуён адтён.
– Нё гъёуи мёмё хуёздёр ёма рёсугъддёр ка кё-

суй, уой хёццё мёхе ракафун кодтон кегъёрейён. Кавди 
ёмбесмё ку рахъёрттан, уёд мё кадёр мё цонгёй райа-
хёста ёма мё лёхъуёнти ёрдёмё бадавта. Ёхуёдёг ба 
мё бёсти кафун райдёдта. Е адтёй Хъанамат. Лёг ёхе ка 
хонуй, е дёр мён бунати нё ниббухстайдё еци ёфхуёр-
дён. Ме 'взаг мё дёндёгутёй нилхъивтон, мё къохтё ба 
сё кёрёдзей уорёдтонцё.

Уобёл ци рацудайдё, Хъанамати и кизгё гъазти астёу 
кафгё ниууагъта ’ма кизгуттёмё ёхе байста: еци ёвер-
хъау миуё е дёр ё сёрмё не 'рхаста. Ёгъдау ка нё уар-
зуй, уомё дёр еци ёфхуёрд хардау фёккастайдё. Мён-
мё дёр ме 'нбёлттё ферсмё ёрбакёсиуонцё, куд сабур 
лёуун, кенё ба ку исёзмёлон, уомёй тарстёнцё. Кадёр-
тё си мё фёрстёмё хёстёг ёрбалёудтёнцё. Уёдмё 
дин Хъанамат мё уёлгъос хъёма 'лвёстёй ёрбалёудтёй. 
Уой размё дёр мёхе туххёй уорёдтон, фал ма ме 'фху-
ёрёги мё рази уотемёй ку рауидтон, уёд мё хъёма мё 
къохи куд равзурстёй, ёма ёй Хъанамати куд ниссагътон, 
уой лёдёргё дёр нё ракодтон. Мё бёхбёл мёхе ба-
гёлстон ёма гъёди исмедёг дён. Уёдёй нурмё гъёди 
къумти рахау-бахау фёккодтон. Куд цардтён ёма цёмёй 
цардтён, е ёндёр хабар ёй, ёма дё нё гъёуй. Абони ба 
мёнё дё рази дён, – загъта Габе ёма ё реугудурти ’дзаг 

арф ис-уолёфтёй, цума устур уаргъ ё рагъёй рахаудтёй, 
уой хузён. – Е дин мё хабёрттё. Раст лёгёй дё зонунцё, 
’ма мин ду ци тёрхон искёнай, уобёл ёз арази уодзён, – 
загъта Габе ёма е 'нёдаст рехёбёл ё къох ёрхаста.

Тембол имё лёмбунёг фегъуста, еунёг фарста дёр 
имё нёбал равардта, уотемёй цёйбёрцёдёр рёстёг 
ёнёдзоргёй фёллёудтёй, ёрёгиау ба загъта:

– Габе, тёрегъёд дёр дин кёнун, тёрегъёд дёр дин 
нё кёнун: еуёй, де 'знаг зиндзурд ке ёй, уой туххёй дин 
тёрегъёд кёнун, иннердигёй ба адён дёу фарс ке дзо-
рунцё, уой туххёй ба дин нё тёрегъёд кёнун. Адёни 
дзурд дор дууех кёнуй, ёфсёйнаг тайун кёнуй. Уёд мах 
дзурд ба уотё уаззау ку разинна ёма Тёрхъани нард зёр-
дё ку не 'ртайун кёна. Нур ба мёмё дёхе ёрбахаттай…

– Тембол, е ди ма феронх уёд, коргутё ма сёмё мё 
фидё къуар хатти ке барвиста бониггон бонёй фёстёмё, 
– загъта Габе.

– Уой дёр фегъустон, фалё бавзарун неци хилё кёнуй. 
Уёдта нин Тёрхъан нё пъагёнттё исесёд!

Еци фарстай туххёй ку фёцёй сё дзубанди, уёд Тем-
бол сагъёсти ранигъулдёй, нур ци кёнгё ’й, зёгъгё, еци 
гурумухъ ёма зиндзурд лёгмё кёци 'рдигёй цудёуа ёма 
ци хузи дзурдтё иссердёуа, цёмёй тагъддёр ёма хуёз-
дёр балёдёра: ёнё тог никкалгёй бафедаун хуёздёр ке 
ёй, уой.

Дигор-Хъабан Астанти Астани фурти ку рамардта, фондз 
фуртемён сё ахсгиагдёри, уёддёр ма етё дёр ку бафедуд-
тонцё. Ёхецён ма Хъабани фуртён ку райста ё мард фурти 
бёсти. Ё гъудити Тембол, Тёрхъан ёма Астани рабарста, ’ма 
ёй хуарз лёдёрдтёй, догъон бёх се 'хсён бонизёрмё уад 
нё фёууодзёнёй. Астан зундгин, уёзбун, лёдёргё зунди 
хецау, ездон хестёр. Тёрхъан ба рёуёг ёздён лёг. Уёхё-
ни хёццё еу дзурдмё ёрцёун зин уодзёнёй. Берё хёттити 
ё зёрдёбёл ёрлёууидё адёмон ёмбесонд: «Зундгин лёги 
хёццё ёнцон федауён ёй, бус-тёги ба кёмёй нецибал 
уайа, уёдта ма де 'фхуёрёги рас-ти бунати ку уинай, уёд. 
Фал де 'знаг фудзунд ку уа, уёдта...»

Тембол еу бон ёхе дзёбёх исрёвдзё кодта, ё нё-
уёг цохъа ёвзестё ронёй рёсугъд балваста, ё ронё-

бёл цёхёртё калдта циргъ хъёма, ё бухарходё ёркодта, 
ё салин местёлтё ёвзестё зёнгбёттёнтёй бабаста ёма 
ёхемё айдёнёмё бакастёй. Ё зёрдёмё фёццудёнцё 
ё дарёстё. Ёхецён нифситё ивёргё, дзоргё рабадтёй 
ёрттевагё бёхбёл:

– Тёрхъан мёнёй нецёмёй лёгдёр ёй, уотё ма 
'нгъёла, а лёг айдагъ косун нё зонуй, фалё ма цёрун 
ёма дарун дёр ке зонун, уой фёууинёд. Куд фёззёгъун-
цё: «Дё зунди разёй дёр бал – дё бакаст». Тёрхъан ба 
уёхён лёг ёй ёма адёймагён ё хъёппёлмё кёсуй. 
Уёхён ку нё уидё, уёд айфонмё раги бафедудтайдё. 
Дигори разагъди лёгтё имё рагъёвзарёй фёццудёнцё, 
фалё къёрттёй цъола не 'фтауй.

Тембол ё сау нард бёхёй Тёрхъани дуармё ку ёрхиз-
тёй, уёд имё кёстёртё рауадёнцё, сё разёй Года, уо-
темёй.

– Уё бон хуарз, – загъта Тембол ёма райста Годай къох.
– Ёгас цо, – загъта Года дёр иуазёгён, – ёгас цо, иуа-

зёг – Хуцауи иуазёг! Медёмё рахезё.
Къёпхёнтёмё бёрзонд дзатмамё ку 'схизтёй, уёд ё 

размё рацудёй Тёрхъан ёма ё къох ёрбацёуёгмё ба-
лёвардта.

– Ёгас цо, мё хёстёги хай!
Тёрхъан Темболи кадгин лёгти хёццё ке нимадта ёма 

ин устур кадё ке кодта, ё къох дёр имё фиццаг уомён ра-
вардта.

– Хуёрзтё уёбёл цёуёд, фидбилизтё ба не 'знёгти 
ёргъёвёнтё, –Тёрхъани къох райсгёй, загъта Тембол дёр.

Кёрёдзей рафёрститё кодтонцё: «Куд айтё? Цёмёй-
ти, кудтитё цёретё? Цитё косетё?»

Хуарз зонгитё ёма хёстёгутё ке адтёнцё, уой тух-
хёй лигъз цудёй сё дзубанди. Фал Тембол ци гъуддаги 
фёдбёл ёрбацудёй, уой ку загъта, уёд Тёрхъани бёз-
гин ёрфгутё кёми сёхе бёрзонд исесиуонцё, кёми ба 
ёрбалхий уиуонцё. Тембол ба архайдта ё устур зин ин 
фёррёуёгдёр кёнунбёл. Уотё имё кастёй, цума ин ё 
дзубандитё ё зёрдёмё есуй. Фёстагмё ба Тембол ёцёг-
хузёй загъта:

– Ду, Тёрхъан, ёгас коми аргъ лёг дё, устур нимади 

дё де 'гъдауёй дёр ёма зундёй дёр, ёма дёмё лёгти
хуёздёртё корёг ку фёццудёнцё, дё муггаги дёр ёд-
зунд, ёдёгъдау лёгтё ку ес, уёд си куд некёмё байгъу-
стай? Дзёбёх дуапп си куд некёмён равардтай? 

Тембол ё дзурд фёууорёдта, комкоммё бакастёй Тёр-
хъанмё ёма балёдёрдтёй, ё фусуни сагъёси ке багёлс-
та, уой.

«Раст мё ёфхуёрис», – зёгъуйнаг адтёй Тёрхъан, фал 
е 'взаги кёрон райахёста ёма загъта:

– Раст мин зёгъис, – ёхуёдёг ба нийнёфтёй. – Биц-
цеу, фингё ци ёрёгёмё хёссунцё? – рафарста Годай, 
уёдёй-уёдмё сё сёргъи лёудтёй ёнё дзоргёй (ёгъ-
даумё гёсгё кёстёрён хестёри рази дзоруни барё нёй-
йес, кёд ёй фёрсонцё, ёндёр), – цёлгёнёнмё бакёсай.

– Тембол, аци гъуддаги туххёй дёумё ёрветуйнаг ад-
тён, ёгайтима дёхуёдёг ёрбацудтё. Лёг ке хёццё рау-
нафё кёна, уёхён лёгтё, дёхе загъдау, нё муггаги дёр 
ес, фал мё цёмёндёр гёсгё дёу хёццё фёндё адтёй 
радзорун… Ёма дин мё фёндон, – Тёрхъан ё бецъоти 
кёрёнттё раздухта, цума ёй дзорунмё хъор кодтонцё, 
уоййау сё хёрдмё фёссиуё кодта. Тембол ба деси бацу-
дёй: Тёрхъани аци гъуддаги куд зиндзурд ёнгъалдта, уотё 
ку нё разиндтёй. Фал ин Тёрхъан ё фёндон ку радзурд-
та, уёд Тембол балёдёрдтёй, ё фусун ё дзубандитёй 
ёхе уотё фёлмён ёма лигъз цёй туххёй рауагъта, уой. 
– Нё фиддёлтё нин берё хуарз ёгъдёуттё ниууагътон-
цё, – кодта идарддёр ё хабар Тёрхъан, ё цёститё дони 
разелгёй, – уонён сё ахсгиагдёр ёй тоги цитё, мё фур-
ти тог цёмёй нихснёндзёнён. Тембол, мё биццеуи мин 
неке нецёмёй баййевдзёнёй, ёгас дёр нёбал рауодзё-
нёй, фал федаунён ци гъёуй, уой ба агорун.  Зонун ёй, 
– идарддёр дзоруй зёрдхъурмёй Тёрхъан, – тог тогёй 
не 'хснадёуй. Нё фиддёлтё зундгин адтёнцё, идардмё 
дёр, ёнахургонд уогёй, уидтонцё. Сё арф гъудигин ёмбе-
сонди ёгъдёуттё абони уёнгё дёр нё фехсуйунцё… Ё 
дзубандийёй Тёрхъан ёрлёудтёй ёма зёнхёмё дзёв-
гарё фёккастёй. Тембол имё лёмбунёг ке игъосуй, уой 
Тёрхъан лёдёрдтёй ёма ё цёститё зёнхёй фёххецён 
кодта, ё астёу исрастгёнгёй, загъта:

– Тембол, ёрсастай мё, ёз дёр еунёгёй ци ракёндзё-
нён. Куд балёдёрдтён, уотемёй мё муггаги дёр фёндуй 
ёнё тог никкалгёй бафедаун, ёма, Тембол, нецибал зё-
гъун дё фёндонбёл федаунёй ёндёр. Карздёрёй ба 
загъта:

– Федаун мё тоггини хёццё, ёрмёст…
Фиццаг дзурд «федаун» устур ёхцёуёндзийнадё баха-

ста Темболи зёрдёмё, еу кёмидёрти ’й барохс ёй, фал 
ёй… Фал ёй Тёрхъани фёстаг дзурд гурусхи багёлста, 
дзурд «ёрмёст» ма си кёми багъудёй, зёгъгё, сагъёси 
бафтудёй. Темболи балёдёрунмё берё хезун нё багъу-
дёй, Тёрхъан ёй ёргон загъта:

– Тог тогёй нёбал агорун, фал уодмё ба уод агорун, – 
минкъий ё дзубандийёй фенцадёй, комкоммё бакастёй 
ёма идарддёр ё гъудитё раргон кодта. – Нё фиддёлти 
ёгъдёутти ес цити кизгё.

– Адтёй уёхён ёгъдау, – загъта сагъёсхузёй Тембол, 
– кёд муггагмё ёвналис, ёндёр ба сёхемё кизгё нёй-
йес.

– Саис, Тембол… Ес сёмё! – карздёр лёудтёй Тёр-
хъан ё фёндёбёл. Кёми ё гъунтъуз ёрфуг тёрнихмё ис-
гёлдзидё, кёми ё бор бецъой кёрон раздохидё.

– Еске бийнойнаг… Курдуати… – бакатай кодта Тембол 
’ма фестадёй…

– Ёма нур ба мах бийнойнаг уодзёнёй. Курдуати дёр 
кёд мах туххёй бадуй, уёдта?! – никки хъёбёрдёрёй 
дзурдта Тёрхъан.

– Барё дё ес, фал рёдуйис, де 'знёгтё фулдёр кёнис. 
Ёз ци лёхъуёни зонун, е нур, курдуати анзи бёрцё ё ном-
бёл ка бадуй, уой ёнё тог никкалгёй ке нё ратдзёнёй, 
уой авдёйнон сувёллёнттё дёр лёдёрунцё…

– Мадта, Тембол, мёнмё ёндёр дзубандиаг нёбал ес, 
– Темболи дзурд фёууорамгёй, мёстгунёй загъта Тёр-
хъан. – Ёз федаун, ёрмёстдёр еци ёгъдау ку уа, уёд…

– Хуарз, – загъта Тембол, – ёз дин дё фёндон исёнбё-
лун кёндзёнён, фал рёдуйгё кёнис.

– Рёдуйун, нё рёдуйун, е ба дёу гъуддаг нё ‘й…
– Хуёрзбон, Тёрхъан. Къохтё ба нёма есён, – загъта 

Тембол ёгъдаумё гёсгё.

– Уёхён кондгин силгоймаг, – еци гъудитё ’ма дзубан-
дитё Тёрхъан ёхецён ку кодта, уёд исигъёлдзёг ёй. 
Ёвёдзи, е ’взонг фудаг миутёй цидёртё ё цёститёбёл 
рагъазтонцё, ё берёгъи зёронд зёрдё бадзиги-дзиги кё-
нидё. Ё гъудитё уой уалдёнгё исхъёрттёнцё ёма сё 
бидта. – Уёхён рёсугъдёй дёхе бахезё. Уёхён гъуди 
дёр ма ё сёри исмедёг ёй. Темболи рази дёр ма ’й гъё-
рёй загъта, тургъёмё ё фёсте ку рауадёй, уёд:

– Тембол, мё фурт имё ку нё сарёхса, уёддёр нё 
байзайдзёнёй.

Тембол еци дзурдтё ку фегъуста, уёд ё фур мёстгу-
нёй ё сёри гъунтё хъел ислёудтёнцё, ё къох дёр ёхе 
гъёди ёрбатумбул ёй. Фал бабёй ами дёр ёхе бауорёд-
та. Зунд уёззау ку уа, уёд масти фёдбёл еци гъарёй нё 
цёуй, фал зёгъгё ба кодта:

– Дё сёрмё цитё хёссис?! – ёнё хуёрзбон ёма ёнё 
фёндарастёй фендёдуар ёй.

Дуккаг бон Тёрхъан е ‘нсувёри лёхъуён Бёрег ёма Го-
дай бийнонтёй еуварсмё рахудта ёма син загъта:

– Бёрег, мё фурт Годайёй мё зёрдё дёубёл фулдёр 
дарун. Ёхсаргиндёр дё, уёдта дё сёр дёр хуёздёр ко-
суй, ёма уин уёхён ихёс кёнун. Мах Габей ку рамарён, 
уёд нё тог райсдзинан, фал уе ‘нсувёр ба нёбал рай-
гас уодзёнёй, – еци дзурдти фёсте ё цёститёбёл них-
хуёстёй, цума ё цёстисугтё сёрфта, уой хузён, уёдта ё 
боцъотё ёрдаудта ёма дзубанди идарддёр кодта, – фал 
тог райсён ес ёндёр хузи.

Дууё лёхъуёни, ёнё неци исдзоргёй, лёудтёнцё. 
Кёд сёмё ести фарст фёззиннидё, уёддёр си Тёрхъани 
рази ка ‘ндиудта.

– Нё фиддёлтё федудтонцё тоггини муггаги хёццё, 
кёд радтонцё цити кизгё, гъо, гъо, цити кизгё, – ами еу 
минкъий фёллёудтёй, уёдта загъта, – Габейён ес рё-
сугъд хуёрё ёма нин нё тогмё уой радтёнтё.

Бёрег исдзоруйнаг адтёй, курд ёй, зёгъгё, фал ин дзо-
рён нёййес, уой ку рагъуди кодта, уёдта ёхе фёууорёдта.

– Фал нё хъоргёнёг ес. Кизгё курдуати бадуй ёма уо-
мёй цёмёй исуёгъдё уа, уобёл байархайун гъёуй. Бёре-
гён ё киндзёхсёвё ёзинё фёййевгъудёй, фал дёу ба, 

Года, рёсугъд уосё нё гъёуй? Уёд кёмён курд ёй, уой 
раеуварс кёнтё, кёд неци фудгин ёй, уёддёр.

Бёрег ёма Года уёлдай нецибал загътонцё, ёрмёст 
ма син Тёрхъан бафёдзахста:

– Куд неке уёбёл фёггурухсё уа, уотё архаетё, гъома, 
фудгин куд нё исбёрёг уа...

– Хуарз, – загъта Бёрег, – ётдзёй, Года?
– Гъай-гъай, – исарази ёй Года дёр.
Тембол ма надбёл адтёй, уотемёй ба Тёрхъани дзуаппи 

хабар бахъёрттёй Габей бийнонтёмё дёр ёма муггагмё 
дёр. Нур анзи бёрцё курдуати ка бадуй, ё уарзонмё ён-
гъёл ка кёсуй, еци рёсугъд Зёлинён дёр Тёрхъани унафё 
е ‘нбал кизгуттёй кадёр радзурдта, ёма ё зёрдё куд нё ра-
тудта. Донёйдзаг гогойнё ма сауёдонёй сё тургъёмё тух-
хёй ёрбахаста. Гогойнё цёлгёнёни февардта, уатмё ма 
туххёй исервазтёй, ё хуссёнбёл ёхе багёлс-та ёма, су-
вёллон куд ёмбоха, уотё нимбухта. Ё рёсугъд ростёбёл ё 
цёстисугтё ёвзестё фёрдгутёй ёргёр-гёр кодтонцё. 

Зёлини кёун Габе скъётмё райгъуста ёма ё хуёри 
уатмё исхёлёф кодта. Зёлинё ёй ку рауидта, уёд феста-
дёй, никки гъёрдёрёй никкудтёй ёма е ‘нсувёри реумё 
ёхе нилхъивта.

– Ци кёнис, Зёли? Ести сау хабар? – Габе сабургай 
фёлмёнёй фарста ё хуёри. Зёлинё ё кёун фёссабур-
дёр кодта ёма сауёдони рази е ’нбал кизгуттёй ци фегъус-
та, уой ин радзурдта. Габе рамёстгун ёй, фал ёхе уорёд-
та, уотемёй загъта:

– Зёронд берёгъ цитё ёндеуй?! Ёнаггагдёр зёронд ма 
искиндё ’й?! – Габе ма ё фурмёстёй ци дзурдтайдё, уони 
ергё дёр нёбал кодта. – Бахезён Темболи, е ба ци зёгъ-
дзёнёй, – загъта Габе, ё хуёри цёстисугтё сёрфгёй. – 
Уёхён фёндё нё хёдзари некёд уодзёй мён уодёга-
сёй. Мё марди сёрти сё рахезун гъёудзёй.

Уёдмё гъёунги иссудёй бёхти къёхти гъёр.
Зёлинё къёразгёй рауидта, Тембол колдуар куд ёрбай-

гон кодта, ёма ё бёх ё фёсте куд ёрбацёйласта. 
Габе Темболмё рауадёй, ёгас цо ин загъта, ё къохтёй 

ин идонё райста, бёхбёттёни къалеубёл ёй бабаста ёма 
хёдзарёмё бацудёнцё.

Тембол ёма Габе берё фёдздзубанди кодтонцё. Тёр-
хъан ин ци загъта, уони ин кёрёй-кёронмё ёрдзурдта. 
Габе ёнёуой дёр ё масти фунхтёй, фал ма ин Тёрхъани 
фёстаг гъуди ку загъта, уёд ё медбунати хёрдмё исёс-
хъиудтёй, ё цёститё мёстгун ёрттивд фёккодтонцё ёма 
тумбул къох ниттилдта:

– Еци зёронд берёгъи цитё фёндуй?! Кёд ё мёкъур 
фёууиндзёнёй, уёд Зёлинё дёр уони уатёй бакёсдзё-
нёй! Уони хёццё хъёмай финдзёй дзорун гъёуй!

Тембол ёй ёрсабур кодта. Радзубандитё ма кодтонцё 
ёма загътонцё, киндзёхсёвё фёттагъддёр кёнун гъёуй, 
зёгъгё.

Ёгас комбёл киндзёхсёви хабар уайтёккёдёр райгъус-
тёй. Тёрхъанбёл дёр исёнбалдёй хабар, ё маст уотё 
ёнцонтёй ка ниууадза, уонёй нё адтёй. Зёлинё исон 
киндзи цёудзёй, уотё Бёрег ёма Годамё фёдздзурдта:

– Цёттё айтё? – бафарста сё Тёрхъан.
– Мадта ци кёнён? Дёу фёндуй, уёд кёнгё ’й, –

дзуапп равардта Бёрег.
– Коми кёми нарёгдёр ёй, уоми фёндё ёнцондёрёй 

бантёсдзёнёй. Кёд Ёхсинтти хеди рази? Цотё ком уё-
хуёдтё дёр хуарз зонетё. Рагацау уё бунат исбёлвурд 
кёнетё.

Дуккаг бон киндзхонтё дзёбёхёй заргё раевгъудёнцё. 
Уонёбёл ци рацудёй, уёдта Бёрег ёма Года арёсёни 
кёми бадтёнцё, уони никкомкоммё ку ‘рхъёрттёнцё си-
ахси къуар, уёд дууё гёрахи хуёнхти фёхстёбёл азёлгё 
рандёнцё. Сиахс ё цонгмё фёллёбурдта. Кадёр мё ма-
руй, зёгъгё, исдзурдта, тог ё дусёй ку рагъардта, уой фё-
ууингёй. Еу минкъий хъуёцё кёцёй калдёй, уоцирдёмё 
исаразтонцё топпадзагъд. 

– Ёллах, рамё мардтонцё! – фёццудёй кедёр мёлёт-
дзаг гъёр уёлдёр гъёди къохёй. 

Цалдёремёй гъёдёрдёмё исуадёнцё ёма Годай 
мёлгё исёййафтонцё. Еу дзурд ма искодта:

– Хуцау ма ‘сбоз уёд мё фидёй…
Дуккаг бон синхонтё Тёрхъани тургъи фёууидтонцё 

дууё марди. Сё еу адтёй Года, иннё – Бёрег. Фулдёр 

адёни гъуди адтёй: рёстдзийнадё ке фёууёлахез уодзё-
нёй хёрандзийнадёбёл.

Еске, ёвёдзи, бафёрсдзёнёй, сиахс ба уёддёр ци ба-
цёй. Уё зёрдё имё ма ‘хсайёд – райервазтёй. Зёлини 
хёццё сё цёуёт, уони зёнёг ивулунцё. 

ДАН-ДУНТЁ

Елмусбёл цудайдё еу цуппор анзей бёрцё. Гургин, ас-
гин. Хуарз ёй зудтон кизгёй дёр. Уёдта имё ё лёгён 
мийнёвар дёр адтён. Хёстёг мёмё цардёй. Хёлар-
зёрдё ёма адёнуарзон лёги уосё. Кёрёдзей лёдёргё, 
уарзон цард кодтонцё ё лёг Ермени хёццё. Уарзон цард 
ци дууё уоди фёккёнунцё, уонён ба сё зёрдитё 'ма сё 
къумтё дёр ревёд некёд фёуунцё. Зуст дзурд си некёд 
райгъустёй, фёлмён ёма зундгин дзурдён ба сё сувёл-
лёнттё дёр сёхе 'рдёмё фёцёнцё. Сё ездондзийнадё 
ёма хуарз цард син ка зудта, етё сёмё хицё кодтонцё. 
Фёнзгё дёр син кодтонцё сё хуарз миутё.

Елмус хуарз арёхстёй нёлгоймаги 'ма силгоймаги уёле-
дарёс хуйунмё. Ё худт хъёппёл ин адён кёбёл фёууи-
ниуонцё, уой бафёрсиуонцё, ка дин сё бахудта, зёгъгё. 
Уотемёй Елмуси хуйуйнёгтё фулдёр кодтонцё.  Мадта 
ин ё конд хуёруйнагёй ба ка фегъёстё уидё, е ба ёнё 
зёгъгё нё фёцайдё, ёвзаги дёгъёлтё бунмё ласуй, 
зёгъгё.

Фал адён хуарз дёр ёма лёгъуз дёр ёнцё. Ермени 
бийнонти царди къём бахаудтёй, балёкъун ёй сё рёсог 
дон. Кедёр дан-дунтё берети гъостё иссердтонцё, фиццаг 
сё гъос-гъосёй дзурдтонцё, уёдта сё адён цъеутау уа-
сун байдёдтонцё. Еци дан-дунтё сабур бийнонтёмё ёнё 
ёрхъёртгёй ёрдёг нёдтёбёл нё байзадёнцё. Ёнёном 
пъисмотё тахтёнцё сё колдуари цъёстёй ёма къёрёзги-
ти зихъиртёй. Елмус ёхе нихъхъёбёр кодта. Ё зёрдёмё 
ходуйнагёй неци хаста, неци ёнкъардта.

Фал еубонтё ё биццеутё скъолайёй кёугё ку ёрбацу-
дёнцё, уёд сё нёбал уагъта:

– Ци кодтайтё? Ка уё бафхуардта? Еске уё фённадта? 
Лёгъуз бёрёггёнёнтё райстайтё?

Биццеутён ци бафедис киндё ’й, уой, сё мадён зин ку 
уа, уой туххёй зёгъунмё дёр нё гъавтонцё. Фал сё Ел-
мус ку нёбал уагъта, – уёддёр ци кодтайтё, уёдта син 
ёнё зёгъун нёбал адтёй сё мади федис ёма федисгё-
нёги ном дёр. Елмус уомён дёр ниббухстёй, кёд уёззау 
сагъёстё ёма зёрди риститё фёффулдёр ёнцё, уёд-
дёр. Фал дуккаг бон ё кустмё ку ниццудёй, уёд ёй е 'мко-
сёг дохтиртёй еу ку бафарста:

– Абони сёумёй ци хабар фегъустон, е кёд ёцёг ёй, 
уёд мёхебёл дёр нёбал ёууёндун.

Елмус ин дзуапп раттун дёр нёбал бафёразта, ё цёс-
тисугтё фемёхстёнцё ёма гёр-гёрёй ёгъзалдёнцё ё 
халати рёзтёбёл 'ма нидён хъурёй уотё бакодта:

– Уёхёнёй мё зонис? – ёма ё цёстисугтё е 'вад ро-
стёй расёрфта ё къохти уёлвадёй.

Ё кабинети дуар куд байгон кодта ёма ё къелабёл ёхе 
куд ёруагъта, уой лёдёргё дёр нёбал бакодта. Елмусёй 
ма аци бон цёй косёг ес? Ё зёрдё дууехтё ку кёнуй. Нё 
фидтёлти ёмбесонд дёр ё зёрдёбёл ёрлёудтёй: ра-
кондёй – рахабарёй уёлдай нёййес. Бон ибёл уотё нид-
даргъ ёй, цума ёхсёвё дёр бонбёл бафтудёй, уотё ин 
фёууён дёр нёбал адтёй. Изёрёрдёмё ба имё хецау 
телефонёй ёрбадзурдта.

– Еу минкъий мё гъёудзёнё ёма мёмё фёскуст ёр-
бауайё.

Елмус ма телефони хётёл туххёйти ниввардта, ё цё-
ститё ратартё ёнцё, фёддон ёнцё ё уёргутё. Зёрдё 
реугудур исёсхуститё кодта.

Медхуёрё ё фарсмё фёцёй ’ма ин цидёр хуасё ра-
дардта.

Ё хецау ёхецёй кёстёр ’ма ин неци зёгъун бафёраз-
та, фал имё пъисмо бадаргъ кодта:

– Хуарз нёмё фёккустай… Кадгин косёг дё… Фал аци 
пъисмо ци ёй, уой ба сёр нё ахёссуй.

Елмус зир-зиргёнгё райста пъисмо хецау кизги къохёй… 
Сёхемё ку цудёй, уёд ибёл над уотё ниддаргъ ёй ёма 
ин сёхемё исхъёртён нёбал адтёй. Гъёунгти цёугёй 

ибёл кадёр ёмбалдёй, етё цума еугурёй дёр уомё, уой 
фёдбёл кастёнцё 'ма дзурдтонцё, е ба дин нё ездон Ел-
мус, зёгъгё.

Ермен дёр ёнё фегъосгё н’ адтёй еци дан-дунтё. Фал 
нёлгоймаг федардёр ёй. Ё уосёбёл ё зёрдё дардта, 
уёхёнёй ке неци бакёндзёнёй, е си ёруагёс кодта, адё-
ни дзубандитёй ци фегъустон, уонёй мё зёрдё цёмён 
ресун кёнон, – гъуди кодта ё меднимёр Ермен.

Еу изёр Елмус ёрёгёмё хустёй. Бийнонтё ку них-
хустёнцё, уёд еугур уёттё дёр дзёбёх бафснайдта. 
Ниссёрфта син сё зёнхитё, уёдта сё кёдзос нихснадта, 
уётти къумтёбёл дёр кёдзос цъилин радардта, кёд си 
ескёми хёлаури тунтё фёззиндтёй, зёгъгё. Уётти къум-
тё цалдёр хатти басгарста, алци дёр ё бунати ёй, алли 
дзаума дёр хуарз федауй. Цалдёр хатти имё Ермен дёр 
исдзурдта.

– Хусгё никкёнё. Хуссун афонё дин нёма ’й?
– Нуртёккё… Мёнё ма сувёллёнтти дарёсмё ёркё-

сон.
Елмуси ё цёстисугтё нёбал уагътонцё. Цума ё цёс-

титё еугур дон фестадёнцё, уой хузён ивад ростёбёл 
къанёуттёй уадёнцё. Уёдмё Ермен дёр рафунёй ёй. 
Елмус ма бацудёй, ё сувёллёнттё кёми хустёнцё, еци 
уатмё. Берё сёмё фёккастёй, сё сёртё син ё урзтёй 
фёддаудта, сё ростён ма син фёстаг батё никкодта. Ё 
ниббайёй хестёр биццеу базмёлёгау кодта…

Елмус, сувёллёнттё ку райгъал уонцё, зёгъгё, тагъд-
гомау ратунстёй, Ермен ци уати хустёй, уой дуармё ма еу 
каст фёккодта. Тургъёбёл дёр ма ё цёстё рахаста ёма 
алци ё бунати ку адтёй, уёдта колдуармё фёрраст ёй. 
Колдуар куд сабургай райгон кодта, уотё ёй ёнё хъинц-
цёй рахгёдта. Гъёунги астёу цёлхнадмё ку рахъёрттёй, 
уёддёр ма ё хёдзари ёрдёмё берё фёккастёй, уёдта 
ё них исаразта гъёуи кёронмё.

Елмусмё устур дони гъёр куд хёстёгдёр кодта, уотё ё 
зёрди ёсхуститё дёр фулдёрёй ёма тухгиндёрёй цав-
тонцё реуи фёйнёг.

Елмус цалдёр хатти ё цуд фёссабурдёр кёнидё, лёу-
гё дёр ёркёнидё, ёхе фёстёмё разелидё. Уёдта кёрз-

зилд фёккёнидё ёма ледзгё, тарст сёгутау, дони ёрдё-
мё. Бёрзонд къёхёнёй дони гулфёнмё мёйи рохсмё 
ку никкастёй, уёд Елмуси зёрдё бауазал ёй, ё сор хед 
ракалдёй, сёр ба ибёл разилдёй ёма дони билёбёл ци 
устур акъадзи бёласё адтёй, уобёл ёхе банцойнё код-
та. Уорсдони дон ба е 'стур ивулди мёстгун цёхъалтёй 
ёмбохъулатёгёнгё ё билтёмё лёбурдта, ласта лухтё, 
бёлёстё ёд уедёгтё, хуаста дортё кёрёдзебёл, цума 
сёмё мёстгун адтёй ёма сё дёмдта кёрёдземёй.

Ирд мёйё ба арви астёу нидздзангъир ёй, ё тунтёй 
бёласи сифтёрти ёхсёнтёй никкомкоммё ёй Елмуси 
ивад ёма кёунвёллад цёсгонмё.

Елмусмё уёлдай рёсугъд фёккастёй аци ёхсёвё. Са-
тёг уоддзёф ё гъар дёлахъуртёбёл ёхе тохёгау кодта 
ёма циуавёрдёр ёхцёуёндзийнадё хаста Елмуси рист 
ёма фёллад зёрдёмё. Ё рости дёр цидёр рохси тогда-
дзийнё рагъазта. Еу загъдёй, фёстёмё имё цёрун ёр-
цудёй. Фал ин дони цёхъалтё ё зёрдёбёл ку 'рбалёуун 
кёниуонцё, донгёрони цёмён ёй, уой, уёд бабёй расонт 
уидё. Ё зунд исдзёгъёл уидё. Елмусён ё еу къах цирти 
билёбёл, иннё ба ниххаун ёрвонгёй къёхёнбёл ниббу-
цёу ёй. Ка си фёттухгиндёр уодзёнёй? Уотемёй Елмус 
берё фёттохён кодта ё дууё зундей хёццё. Ё еу зунд 
ёй билёй гёлста дони гулфмё, фёстёмё раздёхён кё-
цёй нёбал ес, уордёмё. Иннё зунд ба ибёл фёстёмё 
хуёстёй:

– Дё сувёллёнтти тёрегъёдмё ёркёсё, седзёрёй 
сё ма уадзё, – цума имё дзурдта ё фёстаг зунд. 

– Дё рёстдзийнадё исбёрёг кёнё.
Елмус ёхе марунбёл дувёнди бацёуидё. Фал ё зёр-

дёбёл ку 'рбалёууидё ё федиссаги ном, уёдта бабёй ё 
фиццаг зунд фёттухгиндёр уидё. Еци уавёри ку адтёй, 
уёд цума ё гъостёбёл кедёр дзурд исёнбалдёй:

– Уёртё налат силё… Уодхуар… Цёмё ма ёнгъёлмё 
кёсис?! Еци номи хёццё ма цёрунмё куд гъавис?!

Елмус ёрбайрадёй, ё дуккаг зунд цидёр ёрбацёй, 
фиццаг зунд ёй ё кустаг искодта. Ё сёрбёттён бёласё-
бёл рабаста, дони билёмё хёстёгдёр бауадёй, ё цёнг-
тё идардмё фёххаста ёма... 

Тамати Хъазбег. Тугъдон радзурдтё



100

– Хуарз…з…бон!
Елмус нецибал балёдёрдтёй. Ё гъостёбёл ма кедёр 

зонгё гъёлёс исёнбалдёй:
– Ци гъёла миутё… Ма бакёнё! Ма бакёнё!
Ермен еу афони райгъал ёй. Елмуси хуссён ёфснай-

дёй ку рауидта, уёд тагъд-тагъдёй ё хъёппёлтёй цидёр-
тё ёрбакодта. Ё зёрди цидёр тасдзийнадё исмедёг ёй. 
Хёдзарё ёма тургъи къумти сонт зелёнтё ракодта. Некё-
ми неке, уёдта гурусхагёй дёр неци…

– Аци гъёла ёхецён ести ку нё бакёнидё, – гъуди код-
та ёхе меднимёр Ермен. Уёрдундони дёр электрон цирагъ 
иссугъта, ё бёттёнтё дёр рауидта ёма – сё бунати. Уёд-
дёр ма дзёхёрамё дёр бауадёй, кёд бёласёбёл ёхе 
ниййауигъта, зёгъгё, алли бёласи буни дёр балёудтёй… 
Кёрдтё ё зёрди ёрбафтудёнцё ёма цёлгёнёнмё су-
вёллони хузён батъёбёртт кодта. Кёрдтё дёр – сё буна-
ти. Е 'стур циргъ кард дёр ёвёрёни ёнцад лёудтёй. 

Ермени гъостё райахёстонцё ивулд дони гъёр (донмё 
бунтон хёстёг цардёнцё).

– Уоми маци бакёнёд, – ма еци еу догъёй донмё фёй-
йагайдта. Еу сауёндарг ку бауидта, уёд нигъгъёр кодта:

– Барёнё, ма бакёнё!..
Елмус ёхе донмё куд фёццёйгёлста, уотё ма ин ё 

пъолцъий думёггагбёл хуёст фёцёй ёма й' ёхе ёрдё-
мё ёрбарёуигъта. Елмуси зёрдё багъар ёй. Ермен ба ма 
ё хёццё хилё кодта:

– Цёбёл исёрра дё? Мёнмё хёстёгдёр ку адтёй 
ёма ибёл ёз мёхе ку нё марун.

Фал Елмусмё ку ёркастёй, уёд хуарзау нёбал фёцёй. 
Нёй фёндадтёй, еске сё фёууина, уой. Ёма сёхемё ра-
тагъд кодта.

Елмус еу дзёвгарё рёстёгути фёсте ку ёрискъиттёй, 
уёд ё фиццаг фарст адтёй:

– Ци кодтон? Кёми дён? Мё сувёллёнттё ба ци ба-
цёнцё? – дзурдта ёма фарста. – Ермен, ци кодтон?

– Уобёл ба дёхе бафёрсё. Неци кодтай. Нёхемё дё, 
ёндёр некёми.

Еу минкъий усми фёсте бабёй Ермени маст ратудта:
– Ёдта уотё гъёла уо ёма мацёбёл расагъёс кёнё. 

Ёз ци фёдтён, уой фёдтён, фал сувёллёнттё ба… Ка 
дё хуёздёр зонуй? 

– Дзёбёх мё гъар ёримбёрзё, ехёнёй мё уод хауй, 
мё зёрдё ба ёскъунуй.

Ермен ё бийнойнаги гъар ёрёмбёрзтитё кодта, ёхе 
гъёццол дёр ма ибёл багёлста. Сёумёй бёргё раиста-
дёй, фал Елмус ё къёхтёбёл ислёуун нё фёразта. Ё 
бауёри зир-зир не 'нцадёй, ё зёрди ин судзинттё, цума, 
цавдёй, уой ёсхуститё кодта. Еу загъдёй, ё уод ё кеми 
нёма ёрцудёй.

Сёумёй ин сё синхонти уосё, синхи ё хёстёгдёр ли-
мён, ё сёрбёттён ёрбахаста:

– А дёу сёрбёттён нё ‘й? Уоми дин цёмён адтёй? 
– Ма мё фёрсё, ме 'намонддзийнади туххёй, ёндёр 

мё сёрбёттён уоми цёмён адтайдё, – загъта Елмус, 
ёхуёдёг ба искудтёй. Ёнё уотемёй дёр ё цёстити бун-
тё къумагъёдти хузён зиндтёнцё.

– Ду гъёла миутё ма кёнё! Зонис, дзубанди кёцёй ра-
цудёй, уой. Ниццо прокурормё. Фёссёмё дзорун кёнё. 
Еу загъдёй, дё рёстдзийнадё исбёрёг кёнё, – дзурдта 
Елмусён сё синхонти уосё, уёдта ма ё дзубандитёбёл 
бафтудта: – Уотё ку нё бакёнай, уёд дзубандитё еугурёй 
дёр дё нихмё ислёудзёнёнцё… Еци дан-дунтё ка ра-
уагъта, уой де 'гадё фёндуй, уой хёццё ба ма дё мёлёт 
дёр, де 'сёфт дёр.

Елмус лёмбунёг фегъуста ё уарзон синхонмё, уёдта 
загъта:

– Ёма хъёбёр хеуонтё ёнцё мё фау хёсгутё.
– Хеуон… Хеуон… Зёрдёй хеуон ба хеуони туххёй уё-

хён ёверхъау таус нё фёууадзуй.
Уёдёй-уёдмё Ермен дёр сабур лёудтёй, неци дзурд-

та, уёдта загъта:
– Раст зёгъуй Римё. Дёхе рарёвдзё кёнё, нуртёккё 

цёугё прокурормё, – искарста Ермен.
– Мах ба уин ёгас синхёй дёр ёвдесён.
– Мё куст ба?
– Дё кусти дёр дё базондзёнёнцё, ёма дёмё еци са-

хатти туххёй нурёй ёфхуёрддёр не 'рхаудзёнёй, – загъ-
та Ермен ёма ё хъёппёлтё ёййевунбёл фёцёй.

Тамати Хъазбег. Тугъдон радзурдтё

– Мё бон нё ‘й. Нё фёразун. Мё сёр зелуй.
– Ёз дёр дё хёццё цёун, – загъта Римё. – Ме 'ндё-

мёдавёнтё ракёнон.
Ёртемёй – Ермен, Римё ёма Елмус ниццудёнцё про-

курормё. Елмус разёй прокурормё ку бацудёй, уёд имё 
хецау ё цёститё исдзёгъёлтё кодта:

– Мах ба ма дёмё ёрветгё кодтан. Хуарз адтёй, ёма 
дёхуёдёг ке ёрцудтё.

Прокурор хуарз зудта дохтур Елмуси:
– Гёгъёди дёбёл ёрбацудёй.
Еци дзурдти хёццё дуарёй ёрбадзурдта Римё:
– Мах дёр еци гъуддаги фёдбёл ёрцудан.
– Рацотё… Рацотё, – прокурор син къелатёмё райа-

мудта.
– Елмус, ду бал радзорё. Куд адтёй? Кутемёй ёрцу-

дёй еци уёззау гъуддаг? Нури уёнгё уёхён миуё некёци 
киндзё ма бакодта нё Тъёпён Дигори.

Елмус дзорун нё фёразта, ё цёститё ба дони хъум фе-
стадёнцё. Исхёкъурц кёнидё.

– Ёз мёхуёдёг е 'ртайёг адтён ’ма ё бауёрбёл бин-
дзи фёд дёр нё фёууидтон, – загъта Римё. – Ме 'нбёлт-
тё еугурёй дёр ёвдесён ниллёудзёнцё.

– Мадта гъастгёнгутё ба уотё цёмён финсунцё, гъома 
бёттёнёй ин ё хорх балваста, уёдта ёй ё хестёр фур-
ти хёццё дони багёлстонцё. Сёхуёдтё ба, зёгъгё, сё-
умёй, фондз сахатти дёр нёма адтёй, сёхе сё мади аго-
рёг искодтонцё. Се 'згулимё адён дёр рафёдес ёнцё. 
Рагорё-багорё гъёунгти, тургъти. Фёдфёлевён миутё. 
Хор нёма искастёй, еци афони ба ёй уоми иссирдтонцё 
мардёй.

– Мардёй ёй иссирдтонцё, е раст ёй, – прокурори 
дзурд райста Римё, фал ёй ё киндзё рамардта ёма ёй 
дони багёлста ё фурти хёццё, етё ба имисгё дан-дунтё 
ёнцё. 

Ермен прокурорёй дзурди барё ракурдта:
– Мё мади мардбёл берё нёма цёуй. Нё зёрдити 

уёззау риститё нёма фёррёуёгдёр ёнцё. Нё цёсти-
тё нёма басор ёнцё. Ёма ма дин а ба устур бёллах. Кёд 
цёфёй нё мёлис, уёд дин е ба рёхуст.

Ёма Ермен радзурдта, ё мадё ке базёронд ёй, дёс 
ёма ибёл цуппар инсёй анземёй фулдёр ке рацудёй. 
Адёймагён ёнзтё ё бауёр куд фехсуйун кёнунцё, уотё 
фехсуйуй ё зунд дёр. Ке зёгъун ёй гъёуй, еугуребёл 
ёнхузён нё бёрёг кёнунцё ёнзтё. Мё мадё дзёгъёл 
цёун дёр байдёдта.

Прокурор лёмбунёг игъуста Ермени дзубандитёмё, уой 
туххёй, ёма ёй гъудёй раст унафё рахёссун.

– Еу хатт ёй нё синхонти лёхъуён (шофирёй косуй) 
уёллаг гъёуёй ёрласта. Шофир ёй ку фарста:

– Гуасё, кумё цёуис?
– Нё лёги агорунмё цёун, – дзуапп равардта Гуасё. Ке 

зёгъун ёй гъёуй, мё синхон ёй ёрласта. Уой фёсте ёй 
не 'стур гъёуи дёллаг синхёй исласта ме 'нгарё Савели 
хёрёгуёрдунёй. Е мин уёхён хабар радзурдта:

– Ёз будурёй исцёйцудтён, кёсун, ёма дин уёлё Гуа-
сё тундзгё ёрцёуй. Мё размё ку ёрхъёрттёй, уёд ёй 
рафарстон:

– Гуасё, кумё цёуис?
– Нё лёг хуасё кёрдуни ёй ёма ин хуёруйнаг хёссун, 

– загъта Гуасё, ’ма мёмё ё дзиппёй дзоли къёбёр фел-
васта.

– Мё фидё финддёс анзей размё рамардёй. Уёдёй 
фёстёмё нё дуёрттён сосёг ёхгёнёнтё искодтон, уёд-
дёр ёй багъёуай кёнун нё бафёразтан. Адзали надбёл 
сёкёр ёви муд конд ес, фёззёгъунцё, – ё дзубандийён 
кёрон искодта Ермен.

– Цотё, ку багъёуайтё, уёд уёмё фёдздзордзинан.
Рёстёг цудёй, фал дан-дунтё ба ниллёгдёр нё код-

тонцё, ёфтуйгё ма сёбёл цудёй, базуртё сёбёл за-
дёй ёма еу хёдзарёй иннё хёдзарёмё, еу синхёй иннё 
синхмё гъузтёнцё, тахтёнцё. Гъастгёнгути авинстонцё, 
дан-дунгёнгутё дёр сё архайд фёккарздёр кодтонцё.

Еуемёй загътонцё: марди бони ци ёхца ёрёнбурд ёй, 
уой ёнсувёртёбёл байуарён. Фал еци унафёбёл нё 
арази кодта ёнсувёрти хестёр Ермен:

– Махмё адёни ёнхусёй ци ёхца ёринбурд уй, етё зи-
анён ёхе хистити багъёунцё. Ци минтё си ес, ёрмёст ин 
ёмбеси фагё ёнцё, фулдёрён нё хъёртунцё.

Уёд дан-дунгёнгутё се 'гёнон ёнхёст кёнунмё бацу-
дёнцё. Мард ка ёртадта уонёй, дан, еу загъта:

– Ё хъури бунтёй цидёр сау ёрхёнтё зиндтёй.
Уой адёбёл прокурор бабёй фёдздзурдта Елмусмё. 

Ниццудёй имё Ермени хёццё. Ермен ёй ёппундёр уёгъ-
дё нёбал уагъта, тарстёй.

– Гъастгёнгутё сё гъастбёл карз лёуунцё ёма мён 
дёр гурусхи ёфтаунцё, – загъта сабургай прокурор, уоси ё 
комкоммё ку исбадун кодта, уёд.

– Циуавёр ёрхён стъёлфитё адтёй ё бауёрбёл ё 
марди бони? – бафарста сё фёстагмё прокурор. Лёг ёма 
уосё кёрёдземё бакастёнцё.

Еу усми фёсте ба Елмус загъта:
– Ме 'фсийнё мин арёх ёртайгё ёрцёуидё ёма ибёл 

уёхён ёрхёнтё некёд бафеппайдтон. Кизги бауёрёй 
лигъздёр адтёй ё бауёр.

– Мадта мёнё атё ба куд финсунцё, уомё гёсгё ё 
хъури буни ёрхёнтё адтёй, ёртайгё ёй ка кодта, уонёй 
еу, дан, уотё дзоруй.

Ермен ё уосёмё фёрсёгау бакастёй ёма загъта:
– Тёвдити ёваст марди бауёр лёгъуз кёнуй, ёма имё 

дохтуртё базилдёнцё. Уколтё ин искодтонцё, ёма кёд 
еци уколти фёдтёй зёгъунцё.

Елмусён Ермени дзубанди ёхцёуён адтёй ёма ё 
цёсгонбёл цидёр цийни тёлмё рагъазта. Фал бабёй еци 
цийни фёззинд прокурор дзурдти буни фёккодта:

– Гурусхитё куд нёбал кёнён, уой туххёй мард ёркъа-
хетё, сёйгёдонёмё ’й фёлласетё, ёма си дёсни косгу-
тё экспертизё исесонцё. Еу загъдёй, исбёрёг ёй кёнон-
цё, кутемёй фёззиан ёй, еци гурусхё. 

Ермени цёсгон иссугъдёй, фестадёй, хъёбёр ке ра-
мёстгун ёй, е бёрёг адтёй ё цёсгони расурхбёл, ёма 
карзёй загъта:

– Ёз ёй ёгъдауёй ё сикъити хайбёл исёнбёлун код-
тон. Нур ба е 'сбёрёг кёнун уотё хъёбёр ке фёндуй, етё 
ёй искъахёнтё, фёлла-сёнтё…

– Хуарз, уотё дёр бакёндзинан. Раст зёгъис, – загъта 
прокурор. – Тингун ба ма кёнё. Уотё ку бакёнён, уёд хо-
рёнбёрёг исуодзёй рёстдзийнадё дёр ёма хёрандзийна-

дё дёр. Еу загъдёй, раст ёма фудгин рабёрёг уодзёнцё.
– Ёма уёд мёнгё дауё ка кёнуй, уонён ба неци уод-

зёнёй? –хинцфёрсё ракодта Ермен прокурори.
Прокурор лёдёргё адёймаг ёй. Гъуддагён кёрон ис-

кёнуни хёлёф-тъёппитёй некёд архайдта. Алке дзурдмё 
дёр лёмбунёг байгъосдзёнёй, арф ибёл нигъгъуди кёнд-
зёнёй, уёдта ин аккаг аргъ искёнун ба базондзёнёй. 

Нур дёр имё мард искъахун, экспертизё искёнун раст-
дёр кёсуй. Фёррёдуйуни бёсти, уотё бакёнун хуёздёр 
ёй. Дуккаг бон, хор дзёвгарё исуадёй арви гъёбесмё 
ёма нидздзинёг ёй уёлмёрдтёмё. Берё адён ёрбацу-
дёй. Къуёрдгёйттёй лёудтёнцё ёма сё дзубанди игъу-
стёй. Бёрёг адтёй, дууё ёмбеси ке фёцёнцё, е. Гъаст-
гёнёг Хъази ё хуёри фарсмё лёудтёй ёма ё къохтё 
телгёй дзурдта. Ё хурасанхуз дзиккотё арёх радауидё ё 
къохёй. Еу уёхёни имё ё хуёрё дзоруй:

– Кёд дзёгъёли иселлёг ан, уёдта…
– Нё! – карзёй загъта Хъази. – Мёнён ка дзурдта, етё 

соми артёй сёхебёл дзиуарё бафтудтонцё уой туххёй.
Хъазий дзурдмё лёмбунёг игъуста ё хуёрё Ирё. Етё 

дууё дёр адтёнцё, Ерменён ё мади ёнсувёрёй ка рай-
гурдёй, етё. Еу хёдонё дёр син Ермени хёццё ёгёр 
урух адтёй. Нур ба хёрани цёстёй ракастёнцё сё кё-
рёдземё еу ёнёргъуди дзурди туххёй.

Еу афони Ерменмё бацудёй Хъази ёма имё дзоруй:
– Рауай, дё мади дин къахгё кёнунцё, ёма си хатир 

ракорё дё фудракондён. 
Ермен фур мёстёй ё медбунати иссугъдёй, цума ху-

скъё согти артбёл бензин бакалдёй, уой хузён. Балёбо-
рунмё дёр имё гъавта ёма ёй дзёбёх ратъёппитё кё-
нун, фал Ермен ёхебёл ниххуёстёй ёма сабургай загъта:

– Мёнмё, мё бийнонтёмё дёр, ёгёр хуарз ин ке ад-
тёнцё ё зинхёссёни хёццё, е, ёвёдзи, дё зёрдёмё 
нё цёуй. Кенё ба дёбёл кадёр ёхе сёр ниссагъта ёма 
ин ё дан-дунтё царди уадзис ёнёлёдёргё сувёллони ху-
зён. Цо, ду си ракорё хатир, е ба дин ниххатир кёна дё 
тёрегъёдтё.

Еци дзурдти фёсте Ермен ёхе иннердёмё разилдта. Хъа-
зи ма цидёр зёгъунмё гъавта, ё миутёбёл фёсмон фёк-

кодта, ёви ба ’й ёндёр цидёр гъуди бауорёдта ёма цирти 
дуар игонгёнгути цормё баздахтёй ёма сёмё дзоруй:

– Косетё… Некебал хезён… 
Мард еци бон фёлластонцё, гъёуи сёри ци еунёг нё-

уёг ёма уёладзугон сёйгёдонё адтёй, уордёмё. Сёй-
гёдони тургъи адёнёй къах ниввёрён нёбал адтёй, фул-
дёр – силгоймёгтё. Етё хабар зонунмё цёмёдесдёр 
ёнцё. Еугур сёйгитё дёр, бёрёг уёззау сёйгитёй фё-
стёмё, сё къёхтёбёл ислёудтёнцё. Рёуёгдёр сёй-
гитё тургъёмё рахизтёнцё, иннетё ба къёрёзгитёй ка-
стёнцё. Алке дёр си ёфхуёрёни дзурд гёлста Хъази 
ёма ё хуёри ёрдёмё. 

– Уой бёсти мёлгё никкёнетё!
– Зёронд уоси ё марди сикъитбёл ёнцад ма бауагътё! 
Уёхён ёгъдау ма хётуй нё Дигори: къахт мардёй ести 

гёппёл ку райсай, уёд, дан, сувёллёнти ёнёнезён агъ-
аз ёй, уёдта фулдёр фёццёрдзёнёнцё. Фал Елмус мар-
дмё ку бахёстёг ёй, уотё ба имё Хъази бауадёй ёма 
ёй фесхуститё кодта. Уой Ермен ку рауидта, уёд ёхе ниц-
цавта ёма 'й минкъий хиринкъайёй рарёхуста. Карди цёф 
ёруадёй къохи арми тъёпёнбёл. Адён сё кёрёдземё 
нёбал бауагътонцё. Фал Хъази Ерменмё фёдздзорун код-
та, мади мард фёстёмё ё цирти ку ниввардтонцё, уёд 
уой фёсте. Милицё ёвдесёнти фёрсгёй куд исбёрёг 
кодта, уотемёй Хъазийён ёхе фуд адтёй. Цёмён ёй уой 
уалдёнгё исхъёртун кодта, зёгъгё. Хъазийён уайдзёф 
рахастонцё. Ерменён ба ё хиринкъа райстонцё, дарун ёй 
ке нё зонуй, уой туххёй.

Дохтири экспертизё куд исбёрёг кодта, уотемёй Гуасё 
фёстаг рёстёги зундёй кеун байдёдта. Уой фёдбёл ба 
цитё кёнидё, уонити нёбал лёдёрдтёй. Еци 'хсёвё дёр 
кумё цудёй, уой нё лёдёргёй, донмё бафтудёй – ёма 
дё балгъетёг уотё. Тёх дон ин ё къёхтё ракъуёрдта 
ёма фёхъхъан ёй. Фёгъгъёр кёнунмё ё гъёлёс куддёр 
фёххёлеу кодта, уотё ё хъур донёй райдзаг ёй, ферхуё-
стёй ёма ё бон исуолёфун нёбал бацёй.

Кёд Ермен ёма ё бийнонти рёстдзийнадё адёймаги 
фондз ёнгулдзей хузён исбёрёг ёй, уёддёр Хъази ёхе са-
сти бунати нё уагъта. Маст есуни надбёл ниллёудтёй. Ё тоги 

хёрандзийнадё ёй хатир кёнун нё уагъта. Кёд ёхеуон ёй 
Ермен, уёддёр гъуди кодта нёуёг ёверхъау ести ёримисун.

Сё хъаугъа цёбёл рацудёй, уой ма, ёвёдзи, кёсёг 
гъуди кёндзёй. Хъази ёма ма кедёрти фёндадтёй, зиани 
бони мёрдгинён фенхус кёнуни фёдбёл ци каппеккитё 
ёрёнбурд ёй, уонёй мин ёма ёрдёг соми кёстёр ёнсу-
вёр Болайён раттун. Бола, ёнёнез уогёй, еудадзуг косун 
нё фёразуй. Синхонтё дёр имё магосай цёстёй кёсун-
цё. Ё фёллойни киунугё финститёй байдзаг ёй, – еу ку-
стёй иннемё куд раледзё-баледзё кёнуй, уой ёвдесён. 
Ёппёлди гёгъёди ё фёллойни туххёй некёд ма райста. 
Арахъ ба ё хуёздёр лимён иссёй. Кёрёдзебёл кёци 
дууё ёнсувёри уотё ёхцул уодзёнцё? Сёумёй уа, рёф-
ти уа, ёмбесёхсёви – сё кёрёдзей уайтёккё дёр рае-
рунцё. Уотемёй ба ин цалдёр сувёллони, сё еу иннемёй 
ёнагъондёр, кустгъон си некема ёй.

Ермен ин арёх бауайдзёф кёнидё, фал мегъёмё дё 
куйтё рёйёнтё, дон – хеди бунти. Болайён Ермени дзурд-
тё ё еу гъоси бауаиуонцё, иннё гъосёй ба еци тёвдёй 
расёррёт кёниуонцё:

– Нур ба уомён, – загъта Ермен, – хистити ёхцатё 
арахъ ниуазунмё ислёвар кёнё, нё мади мард ба ёга-
дёй, ёнёгъдауёй ниууадзён. – Еци дзурдтё Хъази ё зёр-
дёмё арф райста.

Болай хёццё арахъ еумё ке ниуазиуонцё, е дёр Ер-
менёй иронх н’ адтёй. Хъази ёхе гоми фёрстё ке хуаста, 
уой дёр ёнё лёдёргё кёми адтёй лёмбунёг адёймаг. 

Хъазийён ё маст куд фулдёр кодта, уотё ё зунд дёр 
еци 'рдёмё ёхе ласгё цудёй. Рёдуйгё ке кодта, е фёсо-
нёрхёги дёр не 'фтудёй. Ермен ин маст дёр уойбёрцё-
бёл бёргё не 'скодта. Фал ёй ё хеваст зунд ёхе барё 
нёбал уагъта. Ахъелгутё кёд фёккунёгдёр ёнцё, уёд-
дёр ма си адтёй еу къуар хеуонти 'рдигёй дёр…

Фал сё фёндитё сё хъури фёббадтёнцё. Хъази мё-
лётдзаг сёйгё фёцёй. Гъе уотё ин бакодтонцё дан-
дунгёнгутё сё дзубандитёй. Ерменён зин адтёй Хъазий 
сёйги хабар:

– Ёнсувёр – ёнсувёр ёй, еу тог, еу 'стёг, ци ’й фёндуй 
ку уа, уёддёр...

БАГЪЁРАТИ СОЗУР – 135!

* Аци хузё ист ёрцудёй интернетёй

БАГЪЁРАТИ Созур

ЁМДЗЁВГИТЁ КИУНУГЁ 

«ЗЁРДИ ДУАР»-ЁЙ

Зёрди дуар

Ци зёгъетё мин сумах?
Фидтёлти дзурд ёцёг ёй.
Ёркёсетё, уё къодах
фиццаг цёфбёл бёрёг ёй.

Лёвари бёх дёндагёй
ма фёйнетё сумах дёр.
Ёнахур лёг къуёзагё ’й,
багъёуй ёй сумах сёр.

Мё лёвар уин зёрди дуар –
ма ’й ниууагътё атемёй.
Ци гъёуагкин ёй мё зар,
уой фёрёзнё уёхемё ’й.

  1908 анзи мартъий 1 бон

Уёлдмёрдхуёрнёг

Мали рамардёй,
мёгур, ёгадёй,
ка ’йбёл никкёуа?
Берё фёццардёй,
нимади н’ адтёй,
ка ’ймё ёрцёуа?

Адтёй дзи мулкён
мёллёг гъог ёма
дугёрдуг богъа.
«Нё фидён хистён
ци фёндё скёнён,
ка сё нивгёрда?»

Адёмён хуали – 
рамардёй Мали, –
ёрёмбурд ёнцё.
Тёфирфёс кёнгёй
сё галеу къохтё
ёррёуегъунцё.
Зёрдигъёлдзёгёй
сё хёдзёрттёмё
фёххёлеуунцё.

1908 анзи июни 13 бон

Къуётти

Ёнё ’взаг ёй, ёнё ’взаг, –
искёнунцё ’й сё кустаг.
Къуётти, къуётти, къуёзёнёг,
карди комбёл дё зёнёг.

Ка сё дёмуй ё дзурдёй, –
ранёмунцё ’й ёмбурдёй.

Багъёрати Созур – 135! 

Ёмдзёвгитё киунугё «Зёрди дуар»-ёй

Маци дзорё ё сёрбёл,
нё ин гъёуй тёрегъёд.
Къуётти кёд ёй – нё хонхбёл
ёвзёгутё ёруедзёд.

   1908 анзи апрели 1 бон

Зёронд лёг

Ё уорс сёрбёл лёгун ходё,
нёбал уинуй ё цёстёй.
Зёронд лёгбёл ма нихходё! –
нё фидтёлтёй фёдзёхст ёй.

Дус ма гъудёй ё къёреди, –
исёнхёст ёй бузуртёй.
Ци ма гъёуй сё зёронди?
Хъёбёр боз ёй ё фурттёй.

Ёрхастонцё сё биццеутё
ёргъёвст цёргёс кёцёйдёр,
фёссайдтонцё дзи зёронди
ё сайтанёй хъёбёрдёр.

Ниггёлстонцё ймё ’й ё уатмё:
«Дё уодесёг ё хёццё ’й».
Ё уоди тёссёй идардмё
ё гъёрзунгъёр игъустёй.

  1909 анзи июни 3 бон

Курес ёма къёлмёг

Фёдес цёуй; ци фёдес ёй?
Куресбёл зинг фёццёфстёй.
Къёлмёг кёсуй ё гъёбесёй, –
Анхос кёнуй ё цёстёй.

Нур ёй даруй ё зёрдёбёл;
Курес хъурмёй куд кудтёй,
Фал уёд хуёстёй ё сунтёбёл, –
Кёунмё гъёр ниххудтёй.

Уомён е ’рдёг ку расугъдёй –
Тухсун райдёдта къёлмёг.
Мах дёр хинцуй гъёла дзурдёй –
Цидёр фёцёй ё ходёг.

Уомёй дёстёг фёййервазтёй.
Къёлмёг бунтёй ниссугъдёй.
Рандёуо нур ёнёмастёй,
Фунук иссёй дёу фудёй.

  1910 анзи майи 25 бон

Фарнё

Донифарси фиццаг фунти 
мегъи пъёсту фёззиндтёй.
Не ’скёнёг Хуцау мёгурти
уёгъдё кёнуй сё зинтёй.

Арви гъёртё фёццудёнцё,
тухгин ех дзи ёрцудёй.
Хуари хумтё никкалдёнцё,
сё нёмуг си фёгъгъудёй.

Хуёнхтё цъёх цирен кёнунцё,
гъёдё содзуй сё тёфёй, –
дортё коммё ёсхъеунцё,
Ирёф неуй сё бунёй.

Зурё хонхёй къир-уёзёгмё
циренгёнгё бацудёй,
ёрцудёй дуйне ёцёгмё,
нё фидбилиз басугъдёй.

Багъёрати Созур – 135! 

Ёмдзёвгитё киунугё «Зёрди дуар»-ёй

Нё над иссёй нёхе барё, –
нурмё дёр нё ку гъудёй.
Уо, ме ’нгарё, ниммин зарё,
Фарнё нёмё ёрцудёй.

 1911 анзи мартъий 24 бон

Нё зумёг

Уо нё зумёг, нё зумёг,
ци даргъ ниццёй дё думёг?
Ёнёсцохёй ку уарис.
Ёнё тиллёг, ёнё сог –
ку нёбал косуй нё тог,
ехёнёй нё ку марис.

Дёуёй тёрсуй нё уалдзёг,
кадгин нёмё ’й иуазёг,
цёмённё нёмё ’й уадзис?
Ку нин зогнис нё рёстёг,
ду ку нё дё нё хёссёг –
цёмённё нё ниууадзис?

 1911 анзи мартъий 1 бон

Ци зёгъон?

Тёходуй ескёд мён дёр
ку фёцайдё дзурди бон,
уёд фегъустайдё мё гъёр,
’ма загътайнё мё фёндон.

Уёд адтайдё мё зуст дзурд
зуст дзорёгён зёрди нез,
фал фёууёд  нур ба мё фуд, –
фёндон миутё нур кём ’ес.

Зёгъун: нур ма ци зёгъон?
Мё дзурд ёгой, ёвёстаг.
Фёлтау мё цъухбёл хуёцон.
Хёфсау мё хъур донёйдзаг.

 1911 анзи апрели 6 бон

Бунгард

Дунгё дё ёвзонгёй кёддёр расаста,
ё цёфтё зёрдёбёл лёуунцё.
Бавзарунмё зинтё дёу ма ниууагъта,
бунтёй дё уедёгтё ресунцё.

Дё цилпё мётъёлёй рёхцуй дё сёрбёл,
бадуй дзи гъолон цъеу астъони.
Сауёнгё, нё кёуис уёддёр дё зинбёл –
цъеу ма дин разаруй хор бони.

   1911 анзи июни 4 бон

Сувёллон

Хуссёд бал, цалинмё неци лёдёруй,
цалинмё е ’знаги нё фёсмёруй.
Нуртёккё алкедёр изёд ёнгъёлуй;
нанатё, бабатё нигъгъёр кёнуй.

Ку феста, – ирёзгё уод ку сёстур уа,
ёнгари, синхони берё уарзгёй, –
уёддёр ё тоггини ку бафёсмёра,
уёд ёй ниххуссунмё нё евдёлдзёй.

   1911 анзи декабри 9 бон

Багъёрати Созур – 135! 

Ёлдаргинтё

Кёдмё цёрдзйан ёнё зёнхёй,
кёд исуодзйан ёнё ’лдар?
Дё фудголмё фёффудёнхё ’й, –
исёрхёнтё уй ё цар.

Ё зёнхёбёл ку фёккосён, –
фёддёттуй ёй ёмбесбёл.
Хевастёй дзи ку фёййесён, –
нё ауёрдуй ё уесбёл.

Ку бакосён нё тиллёгбёл, –
исёйбаруй тёразёй.
Ка нихходуй дзёгъиндзёгбёл,
цъеу ёскъёфгёй ё разёй.

Сё дзёбёхтё син равзаруй, –
ёхе къох ёй ё тёрхон.
Ё уёлдёйттё нин байзайуй,
ранинзёгъуй хуёрзёбон.

Ка дё фёууа, уой ёрласё,
бадзифедё дё хъалон.
Ци хиццаг ёй нё мийнасё?
Ранёфёнзуй нё халон.

Бёргё дзорён нё хабёрттё,
бёргё тухсён нё незёй,
фун уингёй дёр ма ё хёццё
бёргё хуёцён гъёбесёй.

Бёргё косён, фал не ’лдарён
Ци федар ёй ё сёрбонс.
Исёнтёстан гъезёмарён,
ёнгъёлуй нё ё саувонс.

 1911 анзи сентябри 24 бон

Ёмдзёвгитё киунугё «Зёрди дуар»-ёй

Курёнтти сайд

Ёцёг давёг гъёувёдесёй нё фёттёрссуй,
нё радавун ё сёрмё дёр нё фёххёссуй.
Сё гъёурёбунти зилдёнцё сё курёнттё,
ёхсёвё-бонмё хъёрттёнцё сё зинбёнттё.
«Цёун гъёуй, расидавон мёхе фагё», –
ёрбатухтон мё еу цонгбёл мё голлагё.
Багъузинё, бахёстёг уинё ё размё,
ё дуармё мё нёбал гъёуидё изазнё.
Фёгъгъосуидё, ё гъарёнгё фёууадзидё, –
«гулмё инсун, гулмё инсун», – низзаридё.
Хиститён сё багъёуёнтё сё мёнёутё.
Гулми кёрдзин бахуёрёнтё сё къёлёутё.
Еуёй-еу хатт мё еу балци нё фёббёззуй,
ревёдёй мё ёздёхун дёр нё фёффёндуй.
Рамёстгун дён, – сё еуемё фёммедёг дён,
никкёнён син нёбал адтёй ё дзоллёгтён.

   1911 анзи ноябри 29 бон

Бёхвёндагбёл

Бёхвёндагбёл целё,
дорбёл ёнцойнёй,
уазали сёлуй.
Цубур лёг, бор хелё
еу ахёстдонёй
иннемё цёуй.

Ёрхаудтёй целёбёл
фёллад лёг тухстёй.
Салдат ёй нёмуй.
Ё разёй цо, дзёгъёл,
дё мадё мёстёй
кёрдзин нё хуёруй.

1912 анзи апрели 7 бон

Багъёрати Созур – 135!

Фёсмон

Идзулд адтёй мё хёстёг,
ку бацудтён уёрдунёй,
ёнгъёлдзау к’ уа ируст лёг,
уёд баходуй мур-мурёй.

Куд иссонт дён цёф сирдау, –
хъурмё адтён мё незёй,
ниххёццё дён рагацау
нё молломё фёдесёй.

Мёлгё кодтон ехёнёй,
мё еу къах дёр басудёй.
Никкудтён ин зёрдбунёй:
«Дё агъаз мё багъудёй».

«Мабал тёрсё дё уодён,
гъоги къах уёс нё маруй».
Уёззау уёр ин ё дзиппён, –
лёгъуз хуастё нё даруй.

Бадардта мин содзгё марг
сурх сёкёрбёл ёнтудёй.
Мё аст соми ’ма мё карк –
дёдтун ин сё нё гъудёй.

   1912 анзи апрели 1 бон

Нарти фёндё

Бафёндё кодтонцё Нарт:
«Нё лёгъузти ниццёгъдён.
Исинсёд алке ё кард –
ёмвёдёй сё ниццёвён.
Ёнё хилё, ёнё мард
нё рахёссён мёйё дёр,
бонвуддёр кёнуй нё цард –
фёммард уй, цид, нё хуёздёр».

Ёмдзёвгитё киунугё «Зёрди дуар»-ёй

Сё лёгъуздёр гъёр кёнуй:
«Арази ’йбёл дён ёз дёр».
Ё карди сёрбёл хуёцуй, –
мёлён бон ёй кёмёндёр.

    1912 анзи маййи 25 бон

Фёндё

Ёнё мастёй фёрнёй бадё.
Дзурди барён дин ес радё.
Хуёрунмё дин кёрдзин, дзосё.
Сё унбёл син зёрдёй косё.
Лёги зёрдихудтёй тёрсё.
Ку дё бафхуёра, уёд бёлсё.
Ку дё фарстёуа, уёд дзорё,
Ку ди райстёуа, уёд корё,
Ку лёвардёуа, уёд есё,
Ку дё надёуа, уёд ледзё.

 1913 анзи декабри 2 бон

Мётъёл

– Мё уарзон лёг, мё бёстаг!
Цёмён бадис мётъёлёй,
цёмён лёууй дё кустаг
ёнё ’фснайдёй, хёлеуёй?
– Цёмён бадон идзулдёй?
Мётъёл фёууй мёгур лёг!
Ку фёззиндтён игургёй –
нё цагътонцё дзёнгёрёг.
Ци дессаг ёй нё косун.
Рёстбёл надён нё бухсун.
Лёгъуз дзурдёй, ёлгъистёй
мё сау зёрдё фёрристёй.

 1913 анзи декабри 10 бон

Багъёрати Созур – 135! 

Гъарёнгё

Мё бон бакёла, цёмён ма цёрун?
Мё уарзон лёги ку нёбал уинун.
Мё сувёллёнтти кёмён фёххёссон,
Нё фёххёсгёй сё цёмёй исхёссон?
Цёмён бартёстён мё уарзон лёгёй?
Кёми ма уодзёй мёнёй мёгурдёр.
Фудирай фёууон, мё цёсти сугёй
Ёнёхай кёд ёй ё циртдзёвён дёр.
Бёргё байдзулун, мё фуни ’й уингёй,
Бёргё феронх ун мё берё зинтё.
Ку ёй рагорун, ёригъал уогёй, –
Ку нё уорамун мё цёсти сугтё.

  1913 анзи декабри 18 бон

Киндзён

Фёдздзёгъёл дё сувёллонёй,
рахецён дё дё мадёй;
дё уод бёзгёй, рёсугъд уогёй,
исёстур дё ёгадёй.
Ёнагъонёй киндзи цёуис,
цард агорис дё зёрдтёй,
фал, уинён дё, кёугё кёнис, –
гъёстаг ма дё дё рёвдзёй.
Ёвёццёгён, дё ниййерёг
дё зёрдёбёл ёрлёудтёй, –
дё цёстёй ин хуёрзёнгорёг
ци ёрветис ёфсёнттёй.

 1914 анзи феврали 5 бон

Ёмдзёвгитё киунугё «Зёрди дуар»-ёй

Еунёг

Байзадёй еунёг,
дзиназгё, кёугё.
Уой бёсти зарёг
ку’ адтайдё бёргё.

Косунмё тухгин.
Хуссун нё уарзта.
Тохунмё нифсгин –
ё реу лёвардта.

Ё мосмё фёззёг
тиллёг ку хаста.
Фесавдёй еунёг –
дон ёй фёлласта.

 1914 анзи маййи 21 бон

Хёфсё

«Гъурру, гъурру, ци кёнон? –
цадёй хёрдмё дзиназуй, –
цард мин нёййес мё фёндон –
калм мё хуссун нё уадзуй.

Тёрсун хъёбёр мё фурттён,
хасти фёцёй сё хестёр.
Зин ёй е ’сёвд мё зёрдён,
адтёй хорёй рёсугъддёр.

Гъурру, гъурру, ци кёнон? –
накё кёнуй, ёрзилдёй,
ани уёддёр нимёхсон, –
не ’фсёдун ёз сё уиндёй».

  1914 анзи майи 29 бон

Багъёрати Созур – 135! 

Бёхбадёг

Рёнгъёбёл, мё саргъбёл ёрфунёй дён.
Хуссёги нё хизта нё гъёйтт зёгъёг...
Райзадтён, еунёгёй фёдздзёёгъёл дён.
Ёррёстё нё уайуй хуссигъёлдзёг.

Ме ’нбалти ефхёссунцё хъозёнттё, –
тундзунцё хёлёфёй сё хёйттёмё.
Цёттё ’нцё мёнён дёр мё рёуёнттё.
Зёгъдзён син: «Фёццудтён нё хумтёмё!»

Сау бёхи фёссайдтон бёхбадёгёй,
раууелун ёфсёрмёй мё кёрци дус.
Хай к’ уайдё фёстагён, бакоминё ’й.
Ме ’вдесён – мё дзиппи мё уорс къимбус.

    1914 анзи июни 17 бон

Цёмёй къуру дён?

Зёгъун, нё дён гъосёй къуру,
нё дён къуру сёрёй дёр.
Хонетё мё гъолон уру,
фегъосун уой дёуёй дёр.
Мё гъос хёссуй уой мё сёрмё,
сёр ёй дёттуй мё зёрдён.
Зёрдё ’й ёрветуй игёрмё –
е ’сёвд уоми ’й уё дзурдён.
Зёгъун, дзорун ци пайда ёй,
фёлтау хуёцун мё цъухбёл.
Зин ёй цёрун ёнё ’мбалёй,
нёййес хуёцёг мёгурбёл.
Зёгъун, нё дён гъосёй къуру,
нё дён къуру сёрёй дёр.
Мё ном хуннуй гъолон уру,
фегъосун уой дёуёй дёр.

 
1914 анзи сентябри 1 бон

Ёмдзёвгитё киунугё «Зёрди дуар»-ёй

Мёсуги

(Фиддёлти цардёй)

Думуй, гъизуй нё сау хонхи.
Мёсуг гъёрзуй ё фарсёй.
Лёгён ё гёрзтё – ё къохи,
ефтигъд ё фат, ё хуасёй.
Нё лёг зинтёй ёрзёронд ёй,
сёрёй цёстёй  фёлгёсуй,
ёрветуй цард ёнамондёй,
кёсуй, цёстёй фёлмёцуй.
Бунёй, хёдзари бийнонтё –
тёрсуй уонён хёссунёй.

Судёй неунцё биццеутё,
сё еу хуссуй ёрхунёй.
Зинён бухсуй сё ниййерёг,
кёуй, хъуёцёй лёмаруй.
Зёгъуй: «Цёттё ’й уё фезонёг», –
фид син бёрцёй иуаруй.

   1914 анзи сентябри 12 бон

Фёйдтон мё цард

Фёйдтон мё цард, рист зёрдё ’йбёл инёфуй,
арвбёл, хъуёцау, царди нивё исёфуй,
Арвбёл, мегъау, ку ’стъумугъ уй мё сагъёс, –
бадун сёйгау, неуй мёбёл мё дуаргёс.
Сёйгё нё дён, ходун имё сайёгау.
Ресуй мё сёр, зелуй мёбёл расугау.
Фёйдтон мё цард, бавзурстон ёй еунёгёй, –
уёззау мё уаргъ, нё ’й фёразун еу лёгёй.

   1913 анзи декабри 29 бон

Къёрнёхи уосё

(Гъарёнгё)

Мё бон бакёла, мё ниййергутёй
дзёгъёл ку нийзадтён.
Мё хъал ёнсувёр, дё уод есунбёл,
цирагъ дарёг ку адтён.

Цёмён ма цёрун, ёгадёй цёргёй,
цёмён ма фёразун.
Ци хъёбёр зин ёй, хёдзарёй цёугёй,
уёхён мард ниууадзун...

Мё бийнонти цагъд мё цёстёй уингёй,
сё бунбёл ку ниудтон, –
рёузёрдё кизгау цард иссерунмё
цёмён ма нифс кодтон.

Фудирай фёууа, мёнгё ка дзурдта:
«Некёдбал радавдзёй».
Фудёнгъёл фёууон, ку неци ’ймё ес
сё фидтёлти фарнёй.

Тёходуй, ёма нё хедгун кустёй
нёхе ку хёссианё.
Нё сувёллёнтти нё фёдбёл хонгёй,
ку нё син тёрсианё.

Фал е ’сёвди куст ё зунди ’й, ёма ’й
ку нёбал ниууадздзёй.
Ё кустмё бёллёг зёрдё ’й ёма ’й
хъёбёр тагъд ку стъалдзёй.

Бийнонтё

Уазал сё хёдзарё,
биццеу ёрфунёй ёй,
хуссёг ё афони
алке дёр сёттуй.
Ёркёсё сё цардмё,
дуйне куд ёййевуй,
ё мадё ё цори
къелабёл рёхцуй.

Авари талингё –
нёййес дзи мийнасё,
кодта дзи гъарёнгё
хуарз мадё нурмё.
Уарзон лёг фесавдёй,
ёфсёдти байзадёй –
абёл ци дессаг ёй
рист зёрдён хъурмё.

Уёддёр ци? Цёрунцё,
не ’гъдёуттё хуарз ёнцё,
хуарз уосё ё зёрдё
даруй ё синхбёл.
Рёхцуй ё къелабёл,
фестъёлфтёй, фегъал ёй...
Цума лёг фестадёй
сё тургъи бёхбёл.

Рауадёй сонт уосё:
«Уёууёй, ци мин фёдтё?» –
Расхъиудтёй дзатмайёй –
банцадёй е дёр.
Бийнонтё фёцёнцё,
биццеуи гъудёнцё,
хёдзари дзиназгё
байзадёй седзёр.

 1914 анзи декабри 3 бон

Кувдгёнгутён

Ку базудтон хъёбёр раги мё еунёг,
уёд ма мёмё цёмён дзоруй уё хонёг.
Ниммёуагътё, уё кувдмё дёр нё цёун,
уё мийнаси зёрдигъёлдзёг нё фёуун.
Уё астёу мин исарёх уй инёфун,
уё карз дзурдёй фунёййёй дёр ёстъёлфун.
Ниуазетё, мён хузён дзи нё гъёуй;
ёнамондёй уё хъазар лёг нё мёлуй.
Ку фёххуёрун хебёраги мё кёрдзин,
нё мин фёууй, еунёг уогёй, уотё зин.
Ку фёлледзун идарддёрмё уё дзолёй, –
фулдёр уарзун уёд алкедёр изолёй.
Фал дуйнебёл зин цёрён ёй еунёгён.
Хаттёй-хатт, цид, исёнбал ун берёгъён.
Неци зонун, зёрди незён нё зёгъун, –
растисафёг, мёнгёвдесён нё лёуун.
Неци зонун, нёуарзон уин цёмён дён:
некёд ерун хуёздёр над дёр мё фёндён.
Нё фёббоз дён мё ниййерёг – мё мадёй,
цёмён задёй ё биццеуи ёгадёй.
Цёмён хётун бёгъёнвадёй, бёгънёгёй,
цёмён цёрун ёскъуддзагёй, еунёгёй?
Ниммёуагътё, уё кувдмё дёр нё цёун, –
уё мийнаси ёнёфхуёрдёй нё фёуун.

   1914 анзи декабри 14 бон

Мё зёрдё

Мё зёрдё, мё зёрдё!
Цёвагё цёмён дё,
уой мин зёгъё.
Зонун, куд дзёгъёл дё –
цардён куд лимён дё –
«Кардён – сёгъё».
Дё зинтё ниууадзё,
бардзёй сё тёразё

ескёд уёзёй.
Рахгёнё курдбадзё,
дуар дёр ин ниндадзё
тогёй, рёдзёй.
Ресагё цёмён дё?
ниууадззё дё фёндё,
корун дёуёй.
Цардён ё фудёнхё –
райсдзёй нё нё зёнхё, –
ледзён гъёуёй.

 1914 анзи декабри 25 бон

Цёун

Цёун, цёун, идзулд зёрдёй сё уадзун,
гъёуён, синхён сё къох есун фёразун.
Гъёуён, цид, ёз мё зёрди нез ку дзурдтон,
уёд син фёрсёй сё хондунгъёр игъустон.
Ку ’взурстон ёз мё зунди фёрци зин цард, –
хъёрттёй мёнмё уёд алкёмёй дёр ёфхуард.
Кёугёй мёнмё сё зарунгъёр игъустёй,
уидтонцё мён ёгадёдёр сё мистёй.
Цёун, цёун, нурмё дёр дзи нё гъудтён,
мё уод фёууёд сёрбёлтау дёр сё фурттён.

    1914 анзи декабри 27 бон

Сёнттё

Цардтён ёз дёр, мё хёстёгён
адтёй мё дзурд ёнадё.
Алци дёр – нез дзёгъёл лёгён,
еунёг мёгур, ёгадё.

Мастёй, зинёй, ёфхуёрдёй дёр
хай мё фёцёй мё фагё,

цардёй мёлун – берё хуёздёр,
цардён зёгъун: «Ирайгё!»

Хъалён мёгур ци хёстёг ёй?
Гъома, хуссун сё хуаси,
уомёй цума мё хёссёг ёй, –
ё дзурд хезуй мё фарси.

Косуй ми хъал ёртёсунбёл,
еруй цъухёй рёуёнттё.
Ковун ёз дёр мё мёлунбёл,
дзорун тухстёй мё сёнттё.

  1915 анзи мартъий 8 бон, Армавир

Ёнбёлттён

Ма зёгъетё, ёнё ’мбалёй
нё хевастёй исистён.
Ма зёгъетё, афонё ’й, ’ма
нё цёвгути ниццёвён.

Гъёла марёг ци фудгин ёй,
ардауёг ёй кёд ес, уёд?
Сё ардауёг губунгин ёй, –
уё тёрегъёд уин есёд.

Ниннёуагътё мёстёйдзагёй,
ергъёв дёр уё нё кёнён.
Нё хецёуттё кувди бадгёй,
нё кёрёдзей нё цёгъдён.

Ирон тогён ходуйнаг ёй
хёлёф кёнун, нё бёлсун, –
банёуагътё ёмхузонёй
ёд ёмбёлттё исистун.

 1915 анзи августи 4 бон, Воздвиженск

Нё мёрдтён

Сумах нин рохсаг фёцайтё –
хуёздёр загъд уин нё зонён,
мах туххён сумах уё уодтё
ёрхастайтё нивондён.

Хорагор надбёл цудайтё
рёстдзийнади ёдёрсгёй, –
’ма фёцёй сумах уё хайтё
нё хецёуттён сё цъухёй.

Сумах нин рохсаг фёцайтё,
уё дуйней ихёс фист ёй, –
фал тёрсёнтё нё хецёуттё –
нё фёццёрдзйан ёвдустёй.

   1916 анзи августи 19 бон, 
    Воздвиженск

Нигъгъёрзён нё фёрстёй

Нигъгъёрзён нё фёрстёй,
нё хуёддзо ёлдар нин
нё къёхтё ку бёттуй.
Нё зёнхёй, нё бёстёй
цирти фагё дёр нин
туххёй ма ку дёдтуй.

Куд цёрдзйан ёвдустёй,
нё дойрон иуёнгтёй
ку неке ивазён.
Нигъгъёрзён нё фёрстёй,
нё хуёддзой ёфхуёрдёй
ку нёбал фёразён.

Нигъгъёрзён нё фёрстёй,
нё хуёддзо ёлдар нё
нё цармё ку соруй.
Искёсён нё цёстёй,
нё хонхаг фиййау нё
ё зари ку дзоруй.

Куд цёрдзйан ефтигъдёй,
нё бёрзёййи цъёйё
нё хъурбёл ку тёдза.
Куд гъёрздзйан нё циртёй,
нё сау хонхи къёйё
нё реубёл ку ’ндёдза?

  1916 анзи сентябри 1 бон. Дзёуёгигъёу

Мёстиноки мёгуртё

Зёронд мадё, зёронд фидё
кустён агъаз нёбал ёнцё.
Тар изёрмё фёххётунцё
сё хёссёг Мёстинокбёл.
Ёрёздёхунцё фёстёмё, –
зёрдунгёгёй фёккёунцё.
Сё тёрегъёд фёгъгъарунцё
фуребёл хъал дзёгъёлбёл.
Ёфхуёруй сё хъалдзийнадёй:
«Кёрдзин корун ходуйнаг ёй!»
Ниссёттуй син сё гъосинтё
Мёстиноки дзёгъёлзад.
Федисёй син ци нё кёнуй,
зиндёр ма син ци дзурд фёууй? –
«Фёццёуетё, иссеретё
уё еунёги дзёгъёл мард!»
Сё гъосинсёр ниххуфинттё ’й, –
тухгин уарун ку фёззиндтёй,
е дёр сёбёл сё хецонау
сё хуссёнмё ку кёуй.

Сё еунёг фурт тугъди мёлгёй,
ниууагъта сё фур иливдёй, –
ци кёнонцё? Сё неунмё
лёги зёрдё ку ’йхёлуй.

  1916 анзи ноябри 2 бон

Ледзёг

Мё радтёг изёдён ци тёрегъёд федун,
тёрегъёд федунмё ци рантёстён?
Мё райгурён бёстёй изолти ку ледзун,
мё уазон ёнгартёй ку бартёстён.
Ёнахур адёнбёл мё зёрдё нё даргёй,
сё хёццё ку цёун алкумё дёр.
Мё райгурён бёстё мё зёрди ёфтаугёй,
ё уиндёй ку тёрсун ардёмё дёр.

   1916 анзи ноябри 12 бон

Гъёр

Тох фёдес, уёхён гъёрмё нё нёртон лёг
гёпп кёнидё ё циртёй.
Уо, нё лёг! Кёми нин дё, нё сау тог нин
ниуазунцё хъёзинтёй.

Хор фёйдтан, ё фёууинди нё цёститё
фёттарёнцё ё рохсёй.
Фун фёцёй, ё фёуунмё нёуёг ёрдзёги –
бафтудёй нё бёрзёй.

Ёй уёууёй, – хуёздёр ёнгъёл нё тайуёгтён
гъезёмарё, фудёбон.
Дор ку н’ ан, нё берёгътё сё фусдзёртти
ку кёнунцё сё фёндон.

Ес-нёййес, уёддёр, дан, нин уё сау тогёй
нё фёндон мизд нё кустён.
Сугъд зин ёй, басёй сугъдёй ёдонугёй
нё донёй дёр ёстъёлфён.

Къахт цёттё ’й! Ёнсонунцё нё уордёмё
ёд сувёллон, ёд устур.
Ох, зёгъён, ёнгъёл ма кёсён дё циртмё, –
хъёбёр нё гъёуй дё сёр.

Саст фёцан, кёми нин дё, дё цирти фарс
куд нё тонуй нё гъёрёй?
Тагъд фёдес! Дёумё кёсён, ци нин фёдтё,
ислёуерё дё циртёй.

Арв нёруй, ё тухцёфтёй нё зёрдитё
ниррезунцё сё бунтёй.
Арт цёуй, ё циренмё нё не ’знёгтё
фёттёрунцё тумугъёй.

Раззаг рёнгъити,
раззаг дамгъати,
урдугмё ёркёсё –
Къостай ёримисё.

    1917 анзи июни 10 бон

Сёрдё

Хори тёфёй лигъз будурти
фонси хезнё фёббор ёй,
фонси къуёрттё бон-изёрмё
не схезунцё нё донёй.

Гъёди хурфи биндзи хуёстёй
гъёддзауи гал ёстъёлфуй,
хъйамётгун лёг е ’фхёлд къохёй
тарст гали рагъ ёрсёрфуй.

Не ’гуёрдёнти, арф кёрдёги
зеууёнтти гъёр игъусуй,
сатёги син тъёпёнёги
хуари къумёл имисуй.

Иннердигёй мёнёути дёр
не ’фсёдунцё кёрдунёй.
Ёллёх-ёллёх, се ’хсирфи гъёр
ёнтёфи дёр тухгин ёй.

Бёлёути къуар бёкъуёлтёмё
ку ’ртёхунцё пёр-пёрёй, –
се ’рёмбалдёй сурх  мёнёутё
нигъзёлунцё гёр-гёрёй.

   1917 анзи июни 12 бон

Уалдзёг

Еунёгдёр нё бухстёй зуймон ехёнён,
мёгур лёг нё гёлста ё бузуртё,
фёззиндтёй нё уалдзёг, дуйнети нивён,
ё фарнёй ниххудтёнцё будуртё.

Нёбал гъёунцё нур уёззау кёрцитё, –
нё хуймон искафуй уёгъд курёти.
Ёскъунунцё донёй федар мёскъитё,
сё метдон ма уайуй сё цёгётти.

Сё хонсарёй фиййау бёласи бунёй
ё хётёлёй цёгъдуй ё фустёбёл.
Фёййервазтёй алке зиндони зинёй –
ёрёнцадёй дзенет нё бёстёбёл.

Ёвзестау ёрттевуй рёзи дзёгёрёг –
низзарунцё уоми берё мёргътё.
Ходёзмолёй дзоруй мётъёлзёрдё лёг, –
нё уалдзёг, нё уалдзёг, ци дзёбёх дё!

    1917 анзи апрели 1 бон

Уёрёйдё заргёй

Уалдзигон фиййау нин
сугъзёрийнё феста,
уёрёйдё заргёй.
Не Скёнёг Хуцау нё
цёмён исфёлдиста,
уёлгъёди мардёй?

Саугъёдтон берёгътён
сё рёйун игъосгёй,
нёбал фёразён.
Адёнти ёстуфмё
нё сёр исёргъувгёй,
цёмён сё уадзён?

Фезмёлё, косагё,
ёхцинёй дин хинст уа,
кустёй ёруайгёй.
Фесёфё, тёрсагё,
кёрдзинёй дин хист уа,
уёрёйдё заргёй.

1917 анзи августи 20 бон

Кувд

Мёгурти Уасгерги,
хуарз агъаз бакёнё,
не Сфёлдесёгёй дё
уой корёг кёнун.
Мёгурзёрдё лёги
ёнамонд ма скёнё –
е стонг сабийти ин
ма ’суадзё кёун.

Талингё къумтёмё
ёртёхгёй арфёмё,
зиндони цёргути
рауадзё хонхёй.
Не ’лдёртти фёндон нё,
нё кёнгёй ахёрмё,
хумгёнгути фуртти
бафсадё зёнхёй.

 1917 анзи августи 21 бон

Бийнонти цард

Ханбекер ёма Ханиффё,
сё сунтой дёр ма сё хёццё,
сё дёлбазур ёрбадунцё –
хорискастёй хорёфтудмё
кёрёдземё фёдздзорунцё;
ци нё хёссунцё сё сёрмё,
сё фурхилтёй исхуарунцё
сё кёрёдзей сё сётёй.
Ку сё фёрсай, ци кёнунцё,
уёд рёуёнттё фёккёнунцё,
сабур цёрунмё, косунмё
сё синхонти нё фёнзунцё,
багъигё ’й си сё хёссёг дёр,
фёндё кёнун ин зонунцё.
Ниссё уадзуй сё фёрсёг дёр,
нё фёммёлуй сё мётёй.

Кустмё цёугёй сё хёссёг лёг
бёргё фёууй хъёбёр цёрдёг, –
нё фёндонбёл ку низзаруй –
ё цёсти суг ёрёгъзалуй,
фёззёгъуй, цид, ци дессаг ёй,
атё кёугёй цёмён зарун?
Ёвёццёгён мё низзарун

мё рист зёрдён кёун ёй.
Уотё заргёй ку бакосуй –
силти загъдёй ку фёттёрсуй,
фурёстонгёй ёнёбари
ёрёнцайгёй ё хёдзари,
фёсси ледзуй фурёфсесёй;
ка нё ледзуй уёхён тохёй,
фёззёгъуй, мё куст феронх ёй,
рафунёй уй ёрхунёй.

Ёгуст ёнцё сё кустёгтё,
ёдзёттё ’нцё сё рёфтёдтё,
сё биццеутё, сё кизгуттё
ци уинунцё, уой кёнунцё.
Ци кёнонцё? Фурёстонгёй
сё кёрёдзей, сё мадтёлтау,
цъёхахст гёнгёй, нихёй тонгёй,
агайунцё дёндагёй.
Сё куй ма дзи ку ниннеуй,
уёд се ’гасей гъёр ку сеу уй, –
ёрёмбурд унцё синхонтё
сё фёдесмё, сё дессагмё.
Ёрёхсёвё уй уалинмё,
неугё-рёйгёй, берёгъбалау.
’Ма се ’гасдёр ниххуссунцё
мёстёйдзагёй, фёлладёй...

  1917 анзи сентябри 8 бон

Мардён

Фёббёлдтё рохс цардмё,
ёрхъёрттё рохсагмё,
Тахунти Бало!
Дё бёнттё  нё фёдтё, –
фёцёнцё сёхуёдтё,
рохсаг ёрбауо!

Бабун дё, уо еунёг,
не ’нгъёлдзау, не ’суйнаг,
зёгъён дин ёргом.
Де ’ной нё фёразён –
махён зёрдинезён
байзадёй дё ном.

1917 анзи сентябри 20 бон

Уосгорти зар

Устур Хуцаубони гъёуи фёсте гъазти, –
ой, мёгур мё бон, уоми ку фёцайнё...
Мах дзи ёрёмбурд ан тёккё хорискасти.
Ой, мёгур мё бон, уоми ку фёцайнё.

Алке ё уарзонмё хъёбёр листёг кастёй.
Ой, мёгур мё бон, уоми ку фёцайнё.
Алке ё уарзонён исёфунёй тарстёй.
Ой, мёгур мё бон, уоми ку фёцайнё.

Еу дзи исирёзтёй сау рёсугъди уарзтёй.
Ой, мёгур мё бон, уоми ку фёцайнё.
Иннё дзи нийнёфтёй е ’ндёуогъи мастёй.
Ой, мёгур мё бон, уоми ку фёцайнё.

   1917 анзи сентябри 26 бон

Фёдес

Фёдес, фёдес, – нё фёсевёд ци фёцёй?
Догъони хай ёнё уайгёй нё фёцёй.
Фёдесмё тагъд ёрёмбурд уотё къумтёй –
Дёргъёфс, Хъобан, Дигоргомёй, Къёмунтёй.

Кёнуй не знаг ё фёндонтё нё номёй –
Ес ин дёндаг нё фид хуёрунмё хомёй.

Райсён, райсён билтё нёмунмё пурса.
Ес нин нифсён Кермени ном – туруса.

Бёзтёй Кермен, нё фёццардёй ёгустёй.
Уарзта фёндон, ёлдайрадён нё бухстёй.
Фёдес, фёдес, ёрёмбурд уотё тагъддёр –
Гъёуй мёгурти фезмёлунмё мах сёр.

   1917 анзи ноябри 1 бон

Гъёйдё-гъа!

Нё хёсгитё нё фёллёнттёй
ниннёрстёнцё фёсхъосёй
’ма хёссёгбёл фёсаууёнттёй
ёмбохунцё ёфсесёй.

Фёлхётун дёр ёндеунцё,
архайунцё ’йбёл зёрдёй,
ёлдар унбёл ма косунцё
Нурмигконау ёмвёндёй.

Фал хёссёг дёр ку бёззидё,
уёд исуидё ёвёсмон, –
уёд хёсгитёй искёнидё
сё ургвиутёй къусумон.

 1917 анзи декабри 29 бон

Кёуёг

Куд нё кёуон, кёуйнёгтё
берё ку ес зёнхёбёл.
Еугурёйдёр сё зин бёнттё
ку лёуунцё зёрдёбёл.

Уёхён незёй зёрдё цёвгёй,
уёд ё хуасё кёун ёй.

Фудёфхуёрд лёг ёнёскёугёй
фётътъёпп уодзёй ёрхунёй.

Кёун гъёуй! Нури доги
кёбёл нёййес кёуён бон?
Цёмён ёвдулуй ё тоги,
сигит хуёргёй, нё хуймон?

1 918 анзи феврали 4 бон

Гоппойти къуар

Гоппойтё бабёй еске фёллойнёй
ку райдёдтонцё сёхе ёфсадун.
Мёгурти фонсбёл нё марди номёй
ку бандиудтонцё ёргон низзарун.

Мёстзёрдё Къоста, ёгас ма к’ уайсё –
де ’нном исун сё нё бауагътайсё.
Се ’мбесёндти кой муггагмё дессаг –
иссёнцё бабёй нё хуари мосаг.

   1918 анзи феврали 10 бон

Нё фёсевёдён

Уо нё фёсевёд, уё уаргъ исистайтё,
нур ма бауагътё уёхе ниннёхсун.
Бартё байстайтё, фал уаргъ куд хёсдзйайтё?
Уаргъ устур уаргъ ёй, зин ёй ё хёссун.

Еу искодтайтё уё хъаурё, уё фёндё,
хъалтё резунцё тёссёй уё уиндёй,
нур агорунцё сумахмё рёуёнттё,
хъалтё косунмё цёттё ’нцё зундёй.

Тагъд фёххуёцетё сумах кёрёдзебёл,
хъалти ма ’руагътё уёхемё хёстёг,

ард бахуардтайтё ’ма цурд, ёнё дзебёл –
тагъд ёзмёлетё, цёуй уё рёстёг.

Уо, нё фёсевёд, уё уаргъ исистайтё,
уаргъ устур уаргъ ёй, зин ёй ё хёссун.
Ном ёнёмёлгё сумах искодтайтё,
нур ма бауагътё уёхе ниннёхсун.

   1918 анзи апрели 8 бон

Хадзимёт Рёмонти

Нё раст лёг фёммардёй,
нё ирон ёмбал,
хъазауат искёнгёй
нё къуари сёрбёл.

Е уадёй нё разёй,
ё фидбилизён.
Ё мард дёр ёгас ёй,
ёрёй имисён.

Нё мастбёл, нё зинбёл,
хёкъурццёй кёугёй.
Нё разёй, нё фёдбёл
ёмхузён цёугёй,

Нё къуарён е адтёй
 сё уёйуги цонг.
Нёбал ёй, басастёй
нё хуёздёр иуонг.

Фёммардёй, бафедгёй
нё къуари ихёс;
игъусуй, дзиназгёй,
нё кёун гъёлёс.

 1919 анзи сентябри 19 бон

Агубекир

Агубекир лёхъуён ку ’адтёй –
мёгур царди ’й нё фёндадтёй.
Фёццудёй нин зёрди фёдбёл
цардагорёг Урусмё.

Иссердта дзи мудин дзосё,
бийнойнагён – рёсугъд уосё,
кёдзос дарёс, ё фёндон ин
дзёбёх хуёрдё, ниуёзтё.

Рёсугъд уалдзёг зёрди рохсён.
Фёлмён батё – рёсугъд уосён,
ёнёгъдау дзурд – ё муггагён,
нёбал зонуй ё бёстё.

Фал уайтагъддёр ёрзёронд ёй:
хёссуйнаг лёг нёуарзон ёй,
ёрветунцё ’й лёгёнбалён
сё дёлбазур къёбисмё.

   1920 анзи декабри 29 бон

Раздзёуёгён

Ленин, Ленин, ихёс нин ёй
ёгъдау дёдтун дё мардён.
Ду нин дё реубёл ниввёргёй
федар бундор нё цардён.
Махён нё куст ахур кёнун, –
е нин дёуёй фёдзёхст ёй.
Ахур кёнун, размё цёун, –
над нин дё фёрци иссёй.
Махён не ’знаг исёргон ёй,
’ма ду нё дё ёнёнбал!
Соми кёнён дёхе номёй,
ке цёудзинан дё надбёл.

Кёд ма резуй дё цирти дор,
кёд ма дуйне ихёлд ёй, –
уёддёр махён нё царди хор
тунтё фёлмён нивёндуй.
Алкёддёр мах низзардзинан
Рёстдзийнадё дё номёй, –
алкёддёр мах итаудзинан
Дё мугкёгтё ёргонёй.
Ленин, Ленин! Ёрёвардтай
цардён бундор, нё уогёй, –
’ма нё гъёстёй нё ниууагътай,
балхёдтай нё дё тогёй.

   1925 анзи январи 30 бон

Нё царди нивтё

Нё цардён – нивтё, –
берё син – хузтё.
Ефтонгён – бонхуарз,
ёнгъёлдзауён – харз,
гъёздугён – лихстё,
мёгурён – систё,
давёгён – хунтё,
косёгён – зинтё,
берёгъён – дёндаг,
сайёгён – фёндаг,
бёгънёгён – федис,
федисён – ерис.

  1925 анзи апрели 1 бон

Бёллах

Еу мёгур лёг, кустфёлладёй,
цъёх зёлдёбёл фёххустёй.
Еу афони ёригъал ёй,
ракастёй дин ё цёстёй.

Сау калми ё зёрди сёрбёл
хусгё уинуй тумбулёй.
Фёндё кёнуй фезмёлунбёл,
резуй тёссёй, зир-зирёй.

«Ку фезмёлон – фезмёлдзёнёй,
ё фезмёлд мин – фидбилиз.
Ку не ’змёлон – не ’змёлдзёнёй,
ё не ’змёлд мин – зёрди нез».

Ракёсё, – уёхён бёллахёй
не ’ригъал ун хуёздёр ёй.
Ма кёсё – уёхён фёйнунёй
не скёсун дёр хуёздёр ёй.

  1925 анзи апрели 18 бон

Нё бёласё

Ирёзё, ирёзё,
нё бёласё!
Цёуётён дё рёзё –
сё мийнасё.
Дё бунмё цёунцё,
ёвёлмёцгёй.
Дёуау ирёзунцё,
нивё хёсгёй.
Уедёгтё рауадзё
нё рист хуёнхти.
Дё цёнгтё райвазё
нё цъёх ёрвти.
Ма ’руадзё дё бунмё
хуёддзо-цёуёг,
равдесё дуйнемё
дё дзёгёрёг.
Фёндон нё цёуётён
исирёзё.
Нигъзалё дуйнетён
дё сурх рёзё.

Ирёзё, ирёзё,
нё бёласё!
Адёнён дё рёзё –
уоди хуасё.

  1925 анзи декабри 9 бон

Рёстдзийнадё

Ёз агурдтон рёстдзийнадё,
ма ’ймё зёнхёмё цёун, –
фал ци? Нё кёнун зийнадё,
уёддёр зёнхи дёр гъёун.

Гъёстаг-мёстаг нё хестёртё.
Пъурай калм дёр фёццёруй.
Кёд нин телунцё се ’фсёртё,
уёддёр дортё ёгъзёлуй.

Кёд нин не схёссёг – нё мадё
е ’хсир калуй ё реутёй,
уёддёр сирд сирдён ёрвадё –
фонсён гъазуй сё уодтёй.

Рёстдзийнадё, рёстдзийнадё!
Уотё дзоргёй, ёз мёлун,
фал седзёрти хор, ци ’рбадё?
Цёмён сё уадзис сёлун?

  1925 анзи декабри 20 бон

Михал Гарданти

Цёгёр бёласау
тухтаутё кёнгёй,
бёгъатёр арсау,
ёдёрсгё цёугёй,
Нё хуёнхти къумтёй

кёми нё зилдёй?
Нё сонти ёгтёй
кёми нё фунхтёй?

Ёрнинзёронд ёй
ахургёнёгёй,
федеуёг уогёй,
над амонёгёй.
Уёхён фиййауён
куд арфё кёнён?
Къумух ёвзагён
хъёбёр зин зёгъён.

  1926 анзи апрели 30 бон

Дзёгъёл

Нё мёрдтё уёлмёрдти
хуссунцё ёнцад.
Не ’гёстё сё бёнтти
кёнунцё сё цард.

Кёд ёз зёрдёвёрён
кёнун мёхецён,
уёддёр фёдздзёгъёл дён
дууетён се ’хсён.

Кёд ёз нё зинбёнтти
ёнцад нё бадтён, –
нё хуёхти, нё гъёдти
сирдау фёххаттён, –

кёд ёз мё реу даргёй,
зёрдёй фёттухтён,
уёд нур, нез иссергёй,
дзёгъёл цёмён дён?

1926 анзи апрели 13 бон

Фун

Зуймон мёйрохсёй
ирд ёрттивтонцё
Дигори хуёнхтё.
Мёрдон хуссёгёй
ёнцад хустёнцё
Мёцути мёрдтё.

Дорин уобёйттён
цъёх-ех иссёнцё
сё бугъзур фёрстё.
Уадусми ниудён
фёрсаг кодтонцё
сё уёлмёрдгёстё.

Ёхсёйвон угтё
 ёдзох уастонцё,
мардбёл неуёгау.
Рагон хёрнёгътё
нурмё н’ адтёнцё
ести ёнгъёлдзау.

Ку ’ртахтёй сёмё 
Хъёреуи хонхёй
зёронд цъёх цёргёс.
Байгон син кодта
Ёнё фудёнхёй
ё устур гъёлёс:

«Фестетё, мёрдтё,
ёригъал уотё
уё тарф хуссёгёй!»
Хириз ёстугтё
къёс-къёс кёнунцё
сё бериндзунёй.

  1926 анзи феврали 24 бон

Курд

Цард цёуй кустёй аразгёй.
Гъёйтт зёгъун.
Хъуёлти гъазун ме ’фсёйнагёй.
Цъинкк кёнун.

Цард ихёлд ёй, уой ёфсонтёй
сонт сёйуй.
Цъинкк кёнун, мё рист фёсонтёй
хед цёуй.

Хёрмдё хауй зинги стъёлфёг,
пурх кёнуй.
Цох ми бадуй магоса лёг,
финдз тёдзуй.

Цард цёуй кусти фадуатёй.
Гъёйтт зёгъун.
Зунд нё есун магосатёй.
Цъинкк кёнун.

  1926 анзи августи 10 бон

Сау гъёр

Хор мё хъёбёр нёбал тавуй.
Зир-зир кёнуй мё бауёр.
Мё дзурд хъурёй нёбал хауй.
Фегъосё нур мё сау гъёр.

Геун, гъёрзун нё цъетебёл.
Кёдзос бёргё ’й ё уёлдёф.
Мё цард фёцёй нё дуйнебёл.
Мёлун, кёнун хёстуолёфт.

Ёрвист фёдтён мё сау бёнттё,
боз дёр нё дён мё цардёй.
Е дин мё гъёр, мё хабёрттё,
мёлётмё цард ёрвадё ’й.

Кёнун дин ба фёсаууонмё.
Цардёй нёййес ёфсёдён.
Цёрун ме ’гурцёй абонмё.
Хуёрзбон фёууо, хъурмё дён.

  1926 анзи августи 14 бон

Нифсгин

Лёг, дан, ё нифсёй ёй,
ёмбурди дё бартё
агорё ду дёр.
Гъудтаг гъёлёсёй ёй.
Ёмбурдмё гъёлатё
ёрхонё фулдёр.

Уо син кёнгё фиййау,
ёлгъетё дё мади,
ходё син: «хе-хе»...
Нёрсё хёсгё хуййау,
цардён дёр ё цади
ёвдолё дёхе.

 1926 анзи ноябри 5 бон

Мё зин зонёг

Ку никкёун мё сонтёй,
тухст ку фёуун мё реутёй
тог лёмаргёй.
Мё зин зонёг Сёрмёт ёй,
мён туххён ё сёр мётёй
цъоппидзаг ёй.

Рагацау ёй нё гъуддён,
бёласау ибёл нидтён
бёласуёрнё.
Мён ёмхуёрдё нё фёууй,
фал ё зёрдё нё лёууй
мё маст гъёрмё.

 1927 анзи январи 25 бон

Киндзён

Нё ностё, нё ностё,
нийтиндзё дё гъостё,
фегъосё нё гъёр.
Хай дин цёсти сугтё,
фал ду нё мёсуг дё,
гъёуис нё хъёбёр.

Ниууадзё де ’фсёрмё,
нигъгъазё не ’хсёнмё,
райхёлёд дё цъух.
Реу дёр исихалё,
раргом уо, никкалё
сау зёрдён ё пурх.

Ракёнё дё зартё,
райсдзёнё дё бартё,
райсё сё, хёлёф...
Зад хуми равзурё,
тар къуми ма ’взуйё,
ласуй дё Ирёф.

 1927 анзи июли 26 бон

Фурхуёрдёй сёйгё

Цёсгон ци бёзгин ёй.
Зёгъун куд ёндеуис
ёнбёлттё, зёгъгё?
Кёд дин хъёбёр зин ёй,
уёд ду цёмёй реуис,
фурхуёрдёй сёйгё!

Ду нин цёй ёнбал дё.
Мугкёгтё ци ’йтауис,
ёфсерти уингёй?
Дзорунмё мёлгъау дё,
мёнги нё фёгъгъауис
хуёдзелгё фингёй.

Аргъ дин цъас ’абази,
сёрти мабал кёсё
мёгурти номёй.
Берё ’й нур къуар анзи
ма нёрсё, ралёсё
мёгурти гомёй.

Берёгъ дё, фиййау дё,
уёддёр хётёл-уасёй
ци ’скёнуйнаг дё.
Зундгин дё, гъёла дё,
уёддёр уодёгасёй
нистъегъуйнаг дё.

  1927 анзи апрели 15 бон

Ёмдзёвгитё киунугё «Зёрди дуар»-ёй

КЪОСИРАТИ Сёрмёт

«ЗЁРДИ ДУАР»-и раздзурд

Фиццаг киунугё. Фиццаг хатт бацёй Багъёрати Созурён 
ё бон байгон кёнун ё зёрди дуар. Абони уёнгё Багъё-
рати Созури хузёнттён уёхён фадуат н’ адтёй. Мет бам-
бёрзуй фёззегёндё мёнёуи. Ё фиццаг ёвзартё басуй-
унцё... Фал уёдта уалдзёг ралёууй, зёнхё истонуй ёма 
хормё исивазуй ё талатё. Багъёрати Созур дёр, револю-
ций агъонмё баст уогёй, нёдёр ё цъух, нёдёр ё зёрдё 
нё игон кодта.

Уотемёй ба тохи ёхсистёй ё зёрдё. Идардтёуинагё 
цауёйнонау уидта алли гъуддагён дёр ё арфдзийнадё, 
алли гъуддаги исонбон дёр. Созур финсун райдёдта 1908 
анзи ёма 1926 анзи уёнгё ё еунёг ёмдзёвгё дёр муху-
ри некёдма адтёй.

Уотемёй, устур дессагау, ё зёрди уагё ёнё фёккеу-
гёй рахаста абони уёнгё. Багъёрати Созур ёхуёдёг ёй 
мёгур зёнхкосёг адёймаг. Косёг адёни гъуддагмё – ре-
волюцион змёлдмё хёстёг лёуд адтёй сауёнгё райдай-
ёнёй дёр, куд кустёй, уотё финстёй дёр.

Рёдуд кенё аййепп дзубанди нё уодзёнёй, Багъёрати 
Созури хузён хёстёг революцимё дигорон финсгутёй неке 
ёрбацудёй, зёгъгё, ку зёгъён, уёд. Е ба уомён уотё 
ёй, ёма, революци ке сёрбёл адтёй, уонёй, – косёг адё-
нёй сёхецёй адтёй Созур. Устур ахургонд нё уогёй, Со-
зур паддзахи замани дёр ёргъавта гъуддаги хъаппё, ёма 
ёнёбон уогёй финста:

Багъёрати Созур – 135!   

Зёгъун, нур ма ци зёгъон?
Мё дзурд ёгой, ёвёстаг.
Фёлтау мё цъухбёл хуёцон.
Хёфсау мё хъур донёйдзаг.

Ахёсти бунати уогёй, неци дзурдта. Фал е ’гас гъудитё 
дёр гумбулау балваста е ’нгон ёмдзёвгити ёма сё фегъо-
сун кодта революций фёсте.

Багъёрати Созури зартё кодтонцё «Кермен»-и фёсе-
вёд 1917–1919 ёнзти тугъдмё цёугёй.

Созур ахургонд нё ‘й. Уомё гёсгё ё финстити ин ёй-
йевадон рёдудтитё ка агора, е си, ёвёдзи, берё дёр ис-
сердзёй. Фал ё зундёй хъёбёр арфмё игъуста. Ёма ёх-
синтти зёллангау, дзуаппи зёлланг лёвардта царди алли 
гъуддагён дёр. Дигорон финсгутёй берё нё разиндзёй, 
Созури хузён ка бафёразтайдё цард алли ёууёлёй дёр 
равдесун, исёргон кёнун. Царди алли аууёл...

Нё, уогё ба царди ёууёлтё ёвдесунмё нур бавналд-
тонцё. Фал еци куст ка кёна ёма косёг адёни тохи фён-
дагбёл ка цёудзёнёй, уонён ба сё раздзёугутёй еу, 
ёнёмёнгёй нимад уодзёй Багъёрати Созур.

Фёсевёдмё седгёй финсуй:
Уо, нё фёсевёд, уё уаргъ исистайтё,
Нур ма бауагътё уёхе ниннёхсун.
Бартё байстайтё, фал уаргъ куд хёсдзйайтё.
Уаргъ устур уаргъ ёй, зин ёй ё хёссун.

Уо, нё фёсевёд, уё уаргъ исистайтё,
Уаргъ устур уаргъ ёй, зин ёй ё хёссун.
Ном ёнёмёлгё сумах искодтайтё,
Нур ма бауагътё уёхе ниннёхсун.

Созур финсуй 1908 анзёй нурмё. Ёвёгёсёг, ёнё ёр-
гъудигёнёг, царди устур зинти Созур не ’руагъта ё туруса, 
бафёразта гъуддаг кёронмё рахёссун. Уёлдай зин ба ад-
тёй еци гъуддаг махмё:

Къосирати Сёрмёт. «Зёрди дуар»-и раздзурд

...Гъёуён, цид, ёз мё зёрди нез ку дзурдтон,
Уёд син фёрсёй сё ходунгъёр игъустон.
Ку ’взурстон ёз мё зунди фёрци зин цард,
Хъёрттёй мёмё уёд алкёмёй дёр ёфхуард.

Уёхён цёстингас абони дёр беретё нёма раййивтон-
цё. Беретё ма нерёнги дёр къуру ёнцё косёг адёни 
фёдесмё.

Уотё ’й, ёнёмёнгё, ёндёр Созури хузёнттёмё хуёз-
дёр цёстингас дарианё ёма сё Созури хузён ёгудзёгмё 
ёрхаун нё уадзианё.

Багъёрати Созури хузёнтти гъёуккаг адёнён ёргон 
лёвар бакодта революци. Ес ма нёмё уёхёнттё. Берё 
фулдёртё ма разиндзёнёй нёуёг фёсевёди ёхсён.

Уонёмё фулдёр фёрёзнитё ес. Уонён бантёсдзёй 
Созури курдиадё исёнхёст кёнун:

Мё лёвар уин – «Зёрди дуар»,
Ма ’й ниууагътё атемёй.
Ци гъёуагкин ёй мё зар,
Уой фёрёзнё уёхемё ’й.

Багъёрати Созур ёй пролетарон финсгути ассоциаци 
«Зеу»-и иуонг. Уомён е ’нбал зеууёнттё, уёдта еугур нё-
уёг фёсевёди фёлтёр дёр бавналдтонцё литературё 
аразунмё ёма, сё дёсниадё лёмбунёгёй аразгёй, ба-
фёразантё сё куст – аййев финсти рахёссун Багъёрати 
Созури революцион-пролетарион зунд. Созурён бантёстёй 
ё зёрди дуар байгон кёнун. Еци рауён революцион косёг 
фёсевёдён бантёсдзёй иссерун ёма ёмцёдесёй байгон 
кёнун – царди дуар.

Багъёрати Созур – 135!   

ФИНСТЁГУТЁ

Мамати Михали финстёгутё Къосирати Сёрмётмё

1. Ёмбал Къосирати С.!
Стур курдиадё мёмё ес, цёмёй нё зинаргъ газет 

«Рёстдзийнад»-и фарсбёл ниммухур кёнайтё еу хуёд-
ахур-дигорон лёги ёмдзёвгитё. Е ёхецён над агоруй
рохсмё. 

Уё бон ёй ё хёццё финстёгутёй бастдзийнадё да-
рун. Ё бон ёй ёма уин устур ёнхус уодзёнёй уё газет 
«Рёстдзийнад»-ён куд гъёууон уацхёссёг, уотё. Уё фён-
дон мин фегъосун кёнетё Компартий Киристонгъёуи ки-
рёгмё. 

Саламтё Геуёргийён.
Коммунистон саламти хёццё Мамати Михал. 10.12.25 

анз.

2. Ёмбал Къосирати С.!
Мёнё дёмё Багъёрати Созури ферветун ёма си ис-

пайда кёнё. Уёдта ин фёстёмё фёндаги харз исаккаг 
кёнё, ёхуёдёг бустёги ёвёрёз ёй.

Коммунистон саламти хёццё Мамати М. 2.1.26 анз.

3. Ёмбал, Сёрмёт!
Мёнё дёмё ферветун, ё тухё кёмён ёрсастёй, еци 

вулкани фёстаг фёллёнттё. Хъёбёр тёрегъёддаг ёй, 
фал ин ци мё бон ёй. Мёхецён мин ци капеккитё федун-
цё, етё мин мё ёхсёнадон архайди фагё дёр нё кёнун-
цё. Фал сумах ба – сумах!

Фёсмон ма кёндзинайтё, фал байрёгёмё уодзёй. Уой 
ё цирти сёргъи мах бёрзонд дзубандитё ёма цёстисугтё 

нёбал гъёудзёнёнцё. Фёккёсун имё нур гъёуй, цалин-
мё ма уодёгас ёй, уёдмё. Аци дзурдтё финсун мё къох 
тасгё дёр нё кёнуй. Цидёртё ма мё зёгъун фёндуй, 
фал мё зёрдё цидёр ёнахур гёбар-губур кёнун райдад-
та. Саламтё еугуремён дёр!

3.04.26 анз. Киристонгъёу.

БАГЪЁРАТИ СОЗУР ЁМА КЪОСИРАТИ СЁРМЁТИ 
ФИНСУН СЁ КЁРЁДЗЕМЁ

Сёрмёт!
Аци сауфинст исёхсёдунмё ёз дёу мийнёвар кёнун 

Мамати Геуёргимё. Ёхецён еци зин искёнёд, уомёй ра-
цёуёд мё «автобиографи». Хузист мёмё нёййес нуртёк-
кё, фёразгё дёр нё кёнун, фал мин кёд ёнтёса, уёд 
ёй ’смадзал кёндзён.

Арфё кёнун Губадийён Дзагурти, ё лёвар ин райстон. 
Созур. 7.2.26

* * *

Дзёбёх уо, Сёрмёт!
Нуртёккё сёйгё дён, уётдонуг сёйгё. Мё зёрди уаг-

мё хёстёг ке лёууис, уомё гёсгё дёмё къуар дзурди 
финсун, ’ма сё лёмбунёг бакёсё. Мёнмё адтёй дууё 
киунуги, еу – «Сувёллёнтти дуйне», иннё ба – «Зёрди 
дуар». Фиццаги равдесуйнаг адтён зёронд цард, куд ин ён-
гъизтёй рауадзун, уомё гёсгё, фал ёзмёнст ёрёййафта, 
’ма е байзадёй нёхемё мё мади кири; ниууагътон ёй уой 
хинёй, гъома, ести финст ми ку агоронцё, ке нё ба ’й ку 
’ссеронцё, уёд дзи фесинмё ке неци адтёй. Уоми адтёй 
рёуёг финст дууё ма дууинсёй стихотворений. Сувёл-
лёнттён сё гъазунтё, сё зёрди уёгтё, сё ниййергутён 
сёхе куд имонау фёккёнунцё, сё астёу седзёр ка фёу-
уй, уомён тёрегъёд гёнгёй, гъазёнтё куд фёддёдтун-
цё. Дзёбёх син ка фёууй, уой хуарзи кой сё кёрёдземён 
куд фёккёнунцё; ёнёгъёуаги сё ка фефхуёруй, уомё 
фудзёрдё куд фёддарунцё, ’ма никкидёр цидёртё.

Багъёрати Созур – 135!   

Дуккаги федарён равардтон Тогъойти Афаййи уосё Ду-
синкамё, кёци ёй ёхемё дардта, цалинмё адёни нё 
гъёуёй исистун кодтонцё, уёди уёнгё.

 Адёни ку ракодтонцё, уёд мёнён мё зёрди ёрёфту-
дёнцё мё киунугутё. Агорун райдёдтон ёхсёвигон фиц-
цаг нёхе бийнонти. Иссердтон сё, ’ма мин бёрёг базонун 
кодтонцё уотё: финст уёд, ёнё финст уёд – гёгъёдий-
ёй нёмё цидёр адтёй, уони басугътан, нё сувёллёнт-
тён тёрсгёй. Етё фесавдёнцё, иссерён дёр син нёбал 
ес, уотё ма ёз уёхён ести финсгёй фёуун сонтау, мё 
зёрди ци ’рбафтуйа, е мёмё кърандас ёма гёгъёди нё 
феййафта, уёд уайтагъддёр мё зундёй фёййаууон уй. 
Уони бёрёг ку базудтон, уёд райдёдтон агорун Тогъойти 
Дусинкай. Ёхе ин не ’ссердтон, фал мин е ’фсийнё бёрёг 
базонун кодта уотё: гъёуёй сё ку ’стун кодтонцё, уёд еци 
киунугёбёл Дусинка тухстёй: «Ай нё фесафунбёл дзурд 
равардтон, ’ма ’й некёми ниууадздзён», – уотё дзоргёй ёй 
ё рони ниввардта. Уёлдёр ибёл мах еу къуар уоси ’сгъёр-
тё кодтан: «Уой дёмё ку ’ссеронцё, уёд мах дёр ма ку 
’йсафис». Зудтан ёй, ё фесинмё финститё, кёсидё нин 
дзи уой разёй. ’Ма уёд искудтёй, уотемёй ёй ёхе киуну-
гути хёццё ё цёгатмё Акъоти Хёмици уёрми устур кири 
медёгё ниввардта. Гъе, уоми байзадёй киунугё.

Ёнгъизтёй гъёумё бацёун дёр ёма дзи ёндёмё 
рацёун дёр. Кёд адтёй ёвёрд поститё будургёрёнт-
ти цёхгёрмё гъёунгти кёрёнтти, уёддёр постёй пости 
астёути ёхсёвё цёугёй, фёууинун не ’нгъизтёй, уёдта 
гъёуи хурфи уорсити къуёрттё изёрдалингёй сёуми рох-
си уёнгё ёппундёр сё бунёттёй рацёун не ’ндиудтонцё. 
Уомё гёсгё цудтён ёдёрсгёй, ёдёрсгё дёр кёми ад-
тайнё, фал ци? Ка мёбёл исёнбалдайдё, е мё цёттёй 
феййафтайдё ёхсунёрвонгёй. Иссердтон амундмё гёсгё 
мё киунугё, кирё дёр еци ёхсёвён ё сёуми ёд киунугу-
тё ласт ёрцудёй. Ёз ёй фёххастон Ёрёдонмё, ма ’й ра-
вардтон Дзигасти Заурбеги уосё Госгамё, кёци ёй, цалин-
мё адён ёрсабур ёнцё, уёди уёнгё фёддардта ёхемё, 
уёдта мин ёй лёвёртти хёццё, ёхецён мё ёнсувёр ис-
кёнгёй, ёнхёстёй ёрбалёвардта.

Финстёгутё

Мёнмё куд хъазар кастёнцё, ’ма сё ёз куд берё уарз-
тон, уотё ёхцул сёбёл ке дё, ’ма сёбёл исёхсёдунмё 
дёр, рауадзунмё дёр ке нё ауёрдис, уой туххёй дёбёл 
мё зёрдё даргёй, ёз дён дёуёй устур арази.

Дё Созур. 16.2.26

* * *

Мё хёлар Созур!
Дёумё пъисмо ниффинсунбёл ’сбадтён дууё-ёртё 

хатти, фал мё фёхъхъор кёнунцё ёма бабёй ёй ниу-
уадзун. Даргъ пъисмо дёмё финсуйнаг дён, хъёртдзёнёй 
дёмё.

Нур бал еу дууё дзурди – гъуддаги туххёй. Ёз ами ба-
дзубанди кодтон кедёрти хёццё, гъома, дёу дзёбёх кё-
нуни туххёй. Ёнёнездзийнади хаййадё мин загъта, цё-
мёй исцёуай ардёмё ёма дё къамис фёууина.

Зёрдё сёвардтонцё еу мёнкъёй ёхцайёй дёр фёк-
кёсунёй. Фатер дёр ’ссердзйан. Мёнмё гёсгё дин хуарз 
уодзёнёй, ардёмё еу къуар бонемё ку ’сцёуай, уёд. Ами 
дё ёхсёз-авд бони фёуун багъёудзёнёй.

Куддёр дёмё дохтирти къамис ёркёститё кёна, уотё 
дин идарддёр бабёй ести амал кёндзйан. Цёугё ракёнё 
тагъддёр. Хъёбёр даргъ пъисмо финсуйнаг дёмё адтён, 
фал ниххатир кёнё. Тагъд ёнгъёл дёмё кёсдзёнён. Ми-
хал дин ратдзёнёй газет «Рёстдзинад», кёций финстон еу 
дууё дзурди дёу туххёй.

Дё хёццё-еу исхёссё дё финститё еугурёй дёр. Къо-
стай туххёй дёмё ци финст ес, уой бабёй газетти рауадз-
дзёнён.

Дёу хуарзмё бёллёг Сёрмёт.
Кумёдёр цёуйнаг дён ёма фёстйат ма бакёнё, куд-

дёр райсай аци пъисмо, уотё рацо. Ёз ами фёууон гъёуа-
ма 6-8 апрели уёнгё.

1 апрели 1926 анзи.

Багъёрати Созур – 135!   

* * *

Сёрмёт!
Райстон дин дё пъисмо, кастён дё финст дёр мёхе 

туххён «Рёстдзинади». ’Ма нур куд зёгъон, уой нё зонун, 
фал арфё кёнун...

Ёвгъау ёй мёнён дё цитё, дес ба кёнун хъёбёр; не 
’хсён разиннун ёнгъёл н’ адтён ёз дёу.

Еци финститё Губадимё дёр ёрвист адтёнцё, ’ма ку 
не ’змалдёнцё, уёд сё ескёдмё исёвёрунмё фёстёмё 
ракурдтон.

Нур ёз ёвеппайди, ёнё зонгё, ёвёсмард уогёй, мёхе 
дёубёл кутемёй ба бёласвёрнё кодтон, е дёр мёмё 
кёсуй фуни хузён.

Хъёбёр хуарз мин адтайдё, ку бафёразтайнё фёццё-
ун, уёд, фал нуртёккё тог хуфун, кёци нез мёмё ес авд 
анземёй нурмё. Фёззиннуй ’стёнмё. Хёсгё ба ракёнуй 
– фулдёр уёд къуёре. Ку рацох уй, уёд мин фенцон уй, 
цума ’сдзёбёх ун, уотё, фал ё сахатти ба мёнён ’змё-
лён дёр нёййес, кенёдта фулдёр кёнуй. Уомё гёсгё 
байзадтён.

Финст мёмё зёронд финст нецибал ес, фал ма нур ке 
ниффинстон, уони ба дёмё ёрветун мё хузи хёццё.

Благодарность инсургенту
шлет, читая книгу эту,
шлет ему большой привет
полуграмотный поэт.
Созур. 2.3.26

* * *

Байрайай, мё хёлар Созур!
Куд дё, ци дё? Ку некёцёй бабёй мёмё цёуй дё 

кой? Хуссёнёй фестадтё? Ардёмё исцёун дё бон нёма 
ёй? Кёд дин ести амал ёма гёнён ес, уёд ардёмё исцо 
ёма дёмё дохтирти лёмбунёг ёркёсун кёнён.

Лёмбунёг ку ёркёсонцё, уёдта сё кёнун дёр, ести 
бакёнун кёндзйан. Мёхуёдёг ёнёнез дён.

Нё хабёрттё нин фегъустайсё! Мё лимён Мамайти 
Геуёргий хёццё исёрра ан ёма уоститё ёркурдтан. Фал 
ёвёдзи, фегъустайсё.

Дёу финститёй еу дзёвгарё уадздзёнён бабёй газет-
ти, уёдта «Зеу»-и дуккаг киунуги. «Къостай номер» дёбёл 
исёнбалдёй? Уоми дёр дё финститёй дууё рацудёй. Га-
зет ба дёмё хёццё кёнуй? Ёз дин рафинстон ёма дёмё 
кёд нё хъёртуй, уёд мин фегъосун кёнё. Цёй, ёнёнез 
мин уо, дё хуарзи хабар мёбёл ёмбёлёд!

Фёууинунмё!
Сёрмёт. Дзёуёгигъёу, 1926 анз, 1 май
Зёгъай мин, табуафси, ци дзурд ёй азбар? Дё ёндзёв-

гё «Ёнцон дин ёй»-и ёй финст – «Дёуау азбарбёл Дзё-
уёгигъёуи зёрди дзёбёхён ку нё цёун»?

* * *

Сёрмёт!
Хъёбёр ёхцёуён мин ёй дёу ёма Геуёргий хабар, 

уомёй мёбёл дё зёрдё даргёй, исарази уотё ёрёгйау 
уин арфё ракёнунбёл, ёппун нё уни бёсти. Цёретё нив-
гунёй уе ’нкъёйтти хёццё, уе ’хсёнти уарзондзийнадё 
уогёй, хёлёмулёй цёуёд нивгун цёуёт. Ме ’нсиахс дёр 
искодтай дёхе, мах Гётинё дёр Дзагурти хуёрифурт ёй. 
Мёнё мё рази уогёй нуртёккё, саламтё зёгъуй номхун-
дёй Зинё ёма Даскайён.

Газет мин еунёг номер дёр нё дзёгъёл кёнуй, фал 1 
маййи пъисмо рарвистай, ма ’й гъенур райстон 21 маййи. 
Ё мухур – 4.5.26. Кёд мён пъисмотё дёр дёумё уотё 
цёунцё? «Азбар» – тротуар ёй. Нё фидтёлтё сё фёс-
цёгётти кенё дорёй, кенё ба гъёдёй ’скёниуонцё – аз-
бартё, фал зёнхё сор кёнун ку райдёдта, уёд ёй нёбал 
кодтонцё ёма ин ё ном дёр байронх ёнцё.

Зеууонён дёр бёззун? Раги зеууон цёуагё адтён. Хус-
сёнёй фестадтён, гъавун нё райгурён хуёнхтё бабёрёг 
кёнунмё – «Цъете». Идарддёр курорттёмё некумё мё 
нифс хёссун мё бёгънёг, мё тухстдзийнадёмё гёсгё, 
ёма мин уёхён сагъёс кёнунбёл дёхе ма ’сефтиндзё.

Дё Созур. 21 май 1926 анз

* * *

Созур!
Аци финсти хёццё дзёбёл ци киунугё исёнбёла, е 

дин берё дзубандити бёсти. Куд ёма цёмён атё байрё-
гёмё ’й, уобёл дин нёбал фёдздзубанди кёндзёнён. Зин 
зёгъён ёй, уотё ёхцёуён мин ёй ё рацуд. Еу инсёй 
анзи сувёллон кёмён нё фёууй, е дёр, ёвёццёгён, ё 
фиццаг сувёллонбёл уотё фёццийнё кёнуй...

Зёрдёвёрёнтё кёнун нё уарзун, ёма дин уой туххёй 
мё зёрди фёндёнттё дёр нё дзорун, уомён, ёма тёр-
сгё кёнун: ку нё мин бантёсонцё. Фал еу гъудтаг зёгъуй-
наг дён: «Зиу»-и Пролетарон Финсгути Ассоциацийён лите-
ратурон изёр искёнуйнаг ан. Гёнён ёма нин амал ку уа, 
уёд ёй Киристонгъёуи аразуйнаг ан сентябри, кенёдта ок-
тябри райдайёни. Мё гъудий ма ес еци финститё еугурёй 
дёр иронаумё раййевун ёма уони дёр рауадзун. Фал, уой 
ба фёстёдёр: дигорон киунугё ку фёууёйё уа, уёд.

Еу гъуддаг ма: «Зиу»-и дуккаг киунугё мухурмё рад-
туйнаг дён ёма мё фёндуй дёуёй хуарз финст райсун. 
Зёрдиуагёй цёбёл бакосай, аййевадёй лёмбунёгёй ке 
’сгъёцай ёма дёхе зёрдёмё ка цёуа, уёхён финст. Фал 
дин ёнёуой дёр ци амал уа, уомёй ёрветё дё финститё 
мё адресбёл.

Дё цёргёсти балён ёма де ’фсийнён салам мёнёй 
(ёма не ’фсийнёй).

А. С. Мё финст мин Зинё фехалдта – нё фёццудёй ё 
зёрдёмё. Фал ёй балёдёрё.

Дё дзёбёхти хабёрттё мёбёл ёмбёлёнтё.
Сёрмёт. Дзёуёгигъёу. 1926 анз. 13 сентябр

* * *

Сёрмёт!
Райстон дё киунугё, дё пъисмотё дёр абони. Ёнгъёл 

ци н’ адтён, уой дё фёрци фёууидтон мё цёстёй.
Куд раарфё кёнон дёуён, уой зёгъун нё фёразун. 

Фал ёз ке уарзтон, уёхён финститёй байзадёй берё, 
ёма кёд нё цёунцё, уёд мин сё фёстёмё радтетё. 
Тагъд дёмё ёрветдзёнён нёуёг ёндзёвгитё дёс (10), 
фал сё уотё ку уорамайтё, уёд мё уёгё мёлуй. Евдёл-
гё дё ке нё кёнуй, уонёбёл ба берё куст ке ес, уой зо-
нун, фал мин зёгъё, табуафси, ести ма си рартасдзёнё, 
ёви сё ниууадзён?

Дё Созур. 18 сентябр. 1926 анз

Гъудикёнуйнаг. Пъисмоти хёццё ивёрён Сёр-
мёти мёнё аци уац («Рёстдзинад» № 62 (179) – 
2.10.26). Ами аййевёй бёрёг ёй, сёйгё Созури сёр-
бёл куд зёрдиуагёй тох кодта Сёрмёт.

Ёрхи тас

Киристонгъёуккаг Багъёрати Созур ёхе гъёдёмё райс-
та. Дигори сау гъёди «Кермен»-и фёсевёди хёццё тох 
кодта уорсити нихмё. Уоми исуазал кодта ёма фёссёйгё 
’й. Еци нез рахизтёй ё рёугутёмё. Нур авд анзей дёргъи 
сёйуй, хёдзарён ёнёпайда, хёссуйнагёй, ё хёдзари ба 
авд хёссуйнаги. Сё хестёрбёл цёуй 11-12 анзи.

Созур гъёдёмё ку лигъдёй, ё бийнонтё ба – Ёрёдон-
мё, уёд сё тургъи исмедёг ёнцё Вадбольскиййи хъаза-
хъёгтё. Сё хёццё ма кадёр адтёй Киристонгъёуккаг 
дёр. Сё хъёлёба син игъуста синхонти тургъёй кадёр. 
Уидта, Созури уоси дзаумёуттё куд хастонцё, уой. Цъёх 
ниллёгходгин хъазахъаг идзаг голлагёй ракалдта мёнёуи 
инсад бёхти къёхти бунмё ёма ’й байдзаг кодта аллихузон 
дзаумёуттёй: «Бери все – это большевик! Он ушел с кер-
менистами».

Уотё ци Киристонгъёуккаг дзурдта, е ёхуёдёг дёр 
ёнхус кодта хъазахъагён. Знаггадёй тёрсгёй, синхонти 
зёронд лёг не ’сгъёр кодта еци лёги. Фал ё уод ку иста, 
уёдта ма бафёразта сдзорун...

«Созури хёдзари пурхгёнёг... Сёбе».
Ёндёр нецибал исфёразта.
Сёбе кёмёй адтёй, е ёнёзундгондёй байзадёй. Сёй-

гёй, ё берё бийнонти хёццё ёрцардёй Созур ё хёдза-
ри. 

Ё хёдзёрттё – лёгёт. Ёнё фёккёсёг. Сёйгё – карз 
сёйгё.

Тоги хёццё хёлёмулёй хауй Созури хъурёй хёппёр. 
Хёдзари берё цёргутё, берё зёнёг. Руги хёццё уолё-
фунцё чехотки нез. Созури уоси мадё ё бор ёрхи тас ё 
кизгён равардта (хъазахъёй ёй сё дзёхёрай римахста).

Мади зёрдё тёнёг ёй, тёрсуй ё бёдоли зёнёгён.
Дохтуртё куд амудтонцё, уотё кёнун райдёдтонцё: 

тас донёйдзагёй ёппунёдзох дёр лёууй Созури хуссёни 
цори. Фал хъалон ба феддуйнаг ёй. Созурбёл ёнёхати-
рёй ёвёрунцё  хъалон. Созурмё ба неци ес – нё косёг, 
нё ба мулк. Еу курдиадё балёвардта... ё фёсте дуккаг... 
ёртиккаг. Къамиси косгутёй еу ёй Сёбе. Фал... Магъа... Е 
нё униау ёй. Ё курдиадёбёл ин ке не сарази ёнцё, уой 
ин ку дзурдтонцё, уёд Созур Сёбемё кастёй, е ба Созур-
мё.

Ёрёги ба тёлётгёнгутё иссудёнцё Созури хёдзарё-
мё. Уонёй дёр еуей ном Сёбе. Сёбе еци ёрхи тас донёй 
рахснадта ёма ’й фёххастонцё.

Сабийтёй кадёр искудтёй. Созур ёдзинёгкёсё кёнуй. 
Ё хъурёй тог искалдёй ёма сикъит зёнхин пъол гъолон 
радардта.

Сувёллёнттё фёсдуар бакъупхё ёнцё. Кёстёр ё 
кёун фёууорёдта, ё кёстёр ёнгулдзё ё бунгкаг билё-
бёл февардта ёма кастёй, ё фиди тог зёнхёмё куд тагъ-
дёй, уомё...

Сёрмёт

* * *

Сёрмёт! Дё бон хуарз!
Куд цёрис, куд цёунцё дё гъудтёгутё?
Ё абони 5-аг бон, кёдёй рацудтён, уёдёй. Зёрбатгути 

хёццё еумё фёззиндтан. Нури уёнгё ёз партизанти ни-
мёдзи нё адтён, ёма мёстгун кодтон, хъёбёр гъигё мин 
адтёй, сё кёрёдзей дёр, уёдта сё кёрёдзей хёстёгути 
дёр ниффинсун ке нё феронх ёнцё, е...

Адтёй сёмё мёнёй дууё хатти зёйёвленитё дёр.
Фал нур ба сёбёл мё маст искалдтон. Цума ми ду хъё-

бёр ёхсицгё курдтай аци гёгъёди, уой рёуагёй.
Саламтё Зинён, Губадийён ёма иннетён дёр.
Созур. Апрели мёйё. 1927 анзи

* * *

Сармат!
Ввиду того, что некоторые люди даже из старых партий-

ных не стали признавать мою прошлую активную работу, 
которая разъясняется вами, шлю к тебе оставшиеся у меня 
документы для приложения их к моей биографии.

С. Баграев

Мёнё, Созур кёмёй зёгъуй, еци документти къопи-
тё:

– «Кермен»-и партий иуонг ке адтёй, уой гёгъёдитё.
– Иуонги ихёстё (взностё) ке фиста, уой ёвдесёндар.
– Хегъёуайкёнунади (самооборона) комиссар ке адтёй, 

уой ёвдесёндар.
– Багъёрати Созур сурх партизан ке адтёй, уой ёвде-

сёндар.
(Оригиналтё ёнцё ЦИНЁИ-и архиви.)
1а. Осетинская Революционно-Демократическая партия 

«Кермен».
Членский билет № 5.
Фамилия – Баграев.
Имя – Созрико.
Отчество – Курманович.
Печать «Кермен». Казначей А. Толасов.
Октября 23 дня 1917 г.
От Владикавказской организации.
1б. Осетинская Революционно-Демократическая партия 

«Кермен».
Членский билет № 2
Фамилия – Баграев.
Имя – Созрико.
Отчество – Курманович.

Печать «Кермен».
За казначея А. Гибизов.
Октября 27 дня 1917 г. Христиановское.

2. Осетинская организация Российской Коммунистической 
партии (большевиков).

Райком сел. Христиановского.
«Кермен». Членский билет № 4
Фамилия – Баграев.
Имя – Созур.
Отчество – Курманович.
Председатель (Б. П. Чихтисов).
Сентября 30 дня 1918 г.
(На обороте)
Членский взнос получен за октябрь 3 руб.
За казначея Б. Акоев.

3. Осетинская Революционно-Демократическая партия 
«Кермен».

Членский билет № 5.
Фамилия – Баграев.
Имя – Созрико.
Отчество – Курманович.
Казначей А. Толасов.
(На обороте)
Членский взнос получен: ноябрь – 50 коп.
23.10.1917 г.

4. Комиссар с. Христиановского 4-го участка Владикавказ-
ского округа Терской республики

26 января 1919 г. 
№ 173  Удостоверение
Дано сие Созуру Баграеву о том, что в бытность свою 

участковым комиссаром по самообороне, он нес службу по 
самообороне честно и аккуратно, что подписью и приложе-
нием печати удостоверяется.

А сего 26 января он освобождается от обязанностей ко-
миссара.

Председатель В.О. – Н. Золоев.

5. Российская Коммунистическая партия (большевиков)
Северо-Осетинская автономная область
Дигорский окружной комитет
4.4.27 г.
№ 250
с. Христиановское
Удостоверение
Предъявитель сего гр-н с. Христиановского Баграев Со-

зур действительно являлся Красным партизаном, что и удо-
стоверяется.

Основание: список Облкомисси по выявлению красных 
партизан.

Секретарь комитета А. Тибилов.

* * *

Мё хёлар, Созур!
Райстон дин дё пъисмотё еугурёй дёр. Дё кизги тух-

хёй ци гёгъёдитё исёрвистай, уонёй нецибал бакодтон. 
Дё пъисмо дин райстон Уёллагири хонхи – Цъёййи. Ку ра-
цудтён, уёд еци бони бацудтён ёма ракурдтон, фал мин 
загътонцё, гъар донмё ёрветуни барлёвёрд ке ёй зилд-
тёмё. Зилди бавзарё гъудтаг бакёнун ёма уоми ести ку 
рауайа, ёндёра сё куд балёдёрдтён, уотемёй ами неци 
бантёсдзёнёй.

Дуккаг гъуддаг: ци ёхцайёй дин зёрдё байвардтон, 
уони дин нё рарвистонцё, уой туххёй, ёма ёз ку рандё 
дён, уёд си иронх фёцёй; аци бонти ба си къасси ёхца н’ 
адтёй. Фал берё нёбал ниууадздзинан, ёма дёбёл ём-
бёлдзёнёнцё еци ёхца дёр. Ёртиккаг гъуддаг: дё пен-
сий туххёй, нё гъёуккёгтёй ма кадёртё (Гостити Мёхё-
мёт) балёвардта курдиадё пенсимё, фал айдагъ дёуёй 
ёндёр некёмён рауадёй пенси. Ами дин рацудёй ёртё 
тумани мёйён, фал ма никки рахастонцё тёрхон Мёску-
мё курдиадё бадёдтун, цёмёй центри номёй рацёуа 
устурдёр пенси.

Ци ма дёмё ниффинсон?

Мах дзёбёх ан. Салантё зёгъё де ’фсийнён ёма дё 
сабийтён.

Гъаст ма ракёнё.
Дё дзёбёхдзинёдтёмё бёллёг Сёрмёт.
Дзёуёгигъёу. 1927 анзи 25 августи.
П.С. Ферветун дин дё пенсион киунугё ёма дзи уоми, 

уё зилди финансон хаййади есдзёнё ёхца. (Ёхца арди-
гёй рарвистонцё).

Ферветун дё кизги туххёй гёгъёдитё дёр.

* * *

Хуёрзбон, Сёрмёт! Нур ёнгъёлдён ёрхёццё ’й мё 
мёлёт. Ка ‘й зонуй, кёрёдзей ку нёбал фёйнён.

Дёуёй цёун мёрдтёмё аразийёй! Мё бон ке нёбал 
адтёй, уомё гёсгё аци дууё ёндзёвгемёй ёндёр неци-
бал бакустон. Некёми неци ниууагътон, мё зунд мёхемё 
’й, фёсаууонмё дё мё хъури кёнун, мё цёстисуг калгёй, 
ёнсувёри адё мин ду равардтай.

Созур. 7 апрели 1928 анзи

Ёндзёвгитё: «Уёрми цёрёгён» – 1928 анзи феврали 
18 бон; «Хумгёнёги мётё» – 1928 анзи феврали 18 бон.

* * *

Къосирати Сёрмёти ку ёрахёстонцё, уёд прокурату-
рёмё ци гёгъёдитё ёрвист ёнцудёй 9.8.1937 анзи, етё. 
Ист ёнцё раздёриккон ПЁК-и (Паддзахади Ёдасдзийнади 
комитет) архивёй.

Финстёгутё

ГЪУДИКЁНУЙНЁГТЁ

1. Фиццагидёр Багъёрати Созури хабар Къосирати Сёр-
мёт Мамати Михалёй фегъуста 1925 анзи декабри. Еци 
дзамани Къосирати Сёрмёт адтёй газет «Рёстдзинад»-и 
бёрнон редактор, Мамати Михал ба Киристонгъёуи ЁКП(б) 
партий секретар. Фиццаг пъисмой хёццё Мамай-фурт 
исёрвиста Багъёрати Созури дууё ёмдзёвги – «Раздзё-
уёгён», «Нё бёласё».

2. Мамати Михали дуккаг пъисмой (1926 а. 2 январи) 
хёццё Багъёрати Созур иссудёй Дзёуёгигъёумё (нур 
Орджоникидзе) ёма исхаста ё еугур финститё дёр.

3. Багъёрати Созур тухгин сёйгё адтёй еу ёртё-цуп-
пар анзей дёргъци, фал уёддёр ё финсун нё уагъта. Ма-
мати Михали ёртиккаг пъисмо финст адтёй Багъёрати Со-
зури нези фёккарздёри дзамани.

4. Пъисмой ци Геуёргий кой кёнуй Багъёрати Созур, е 
Мамати Михали хестёр ёнсувёр Геуёрги ёй. 1925–1926 
ёнзти зумёги Дзёуёгигъёуи еумё цардёнцё Къосирати 
Сёрмёти хёццё ёма еу афони (1926, апърел) ёрхудтон-
цё бийнонтё. Гётийнё – Багъёрати Созури уосё. Къоси-
рати Сёрмёти уосё адтёй Дзагурти Дзабой кизгё – Зинё, 
Мамати Геуёргий уосё ба адтёй Дзотдзоти Хадзеумари 
кизгё – Даска (Даря). 1926 анзи ма пост Цёгат Иристони 
хъёбёр лёгъуз куста ёма ёрёгёмё хъёртун кодтонцё 
пъисмотё. Уой разёй пъисмоти Созур цёмёдёр гёсгё 
азбари кой ракодта, Къосирати Сёрмёт ёй ё пъисмой ба-

фарста еци дзурдбёл. Еци пъисмой ма Къосирати Сёрмёт 
Багъёрати Созури Цёгат Иристони пролетарон финсгути 
ассоциаци «Зеу»-мё худта. Никки ма ин курортмё рарвету-
нёй дёр зёрдё байвардта. Еци унафити фёдбёл финс-
та Багъёрати Созур. Багъёрати Созурён гъигё адтёй, ё 
финститё еугурёй ке нё рацудёнцё, еци гъуддаг.

5. Кёци финстити ма ’й рауадзун фёндадтёй, уобёл 
фёстёдёр дзубанди кодта Къосирати Сёрмёти хёццё.

6. Созур ёхе номёй автобиографи финсун ёфсёрми 
кодта, ёма уой адёбёл курдта, цёмёй Мамати Геуёрги 
ниффинса. Ёвёдзи, ёй Мамай-фурти финст.

7. Багъёрати Созури хъёбёр бафхуёрдтитё кодтонцё 
Киристонгъёуи совети номёй тёлётгёнгутё. Уой адёбёл 
финст адтёй «Ёрхи тас» газет «Рёстдзинад»-и; кёсё № 
62 (179) – 2.10.1926 анз.

8. Багъёрати Созури «Кермен»-и партий билеттё, уёдта 
ёвдесёндартё бёрёг кёнунцё, ёцёгёй фиццёгти хёц-
цё ке адтёй. «Кермен»-и билеттё 1917 анзи 23 октябри 
Дзёуёгигъёуи, 27 октябри 1918 анзи ба Киристонгъёуи 
райста уомён, ёма партий ёхцай ёвёрёнтё нури хузён 
еугонд нё адтёнцё.

9. Тогъойти Афай ёма ё уосё Дусинка – большевиктё, 
уорсити дзамани адтёнцё сурх партизантё, советон Цёгат 
Иристони зингё косгутё.

10. Къосирати Сёрмёт ма Багъёрати Созури фёстаг 
пъисмой фёсте фёууидта ё хёдзари медёгё. Ё мёлё-
тёй ёртё мёйи раздёр финст адтёй еци пъисмо.

Гъудикёнуйнёгтё

ГУЛУТИ Ёндрей

БАГЪЁРАТИ СОЗУР

Багъёрати Созури ном ёз игъосун райдёдтон Стур Октя-
бри революций фиццаг ёнзти. Еци рёстёгути ин бакас-тён 
ё еуёй-еу ёмдзёвгитё дёр. Фёндё мё адтёй, ку ёй ба-
фёсмардтайнё, ё хёццё ескёд лёгёй-лёгмё ку исён-
балдайнё, е дёр. Фал Созур, ёвёдзи, Дзёуёгигъёумё 
арёх цёуагё н’ адтёй, цардёй ё райгурён гъёу Кирис-
тонгъёуи ёма-еу кёд горётмё ескёд иссёуидё, уёддёр 
кёрёдзебёл некёд исёнбалдан. Ёвёдзи, ё рамёлётёй 
еу дууё-ёртё анзи раздёр Къосирати Сёрмёти хёццё 
ёрбацудёй Цёгат Иристони финсгути Цёдесмё. Сёрмёт 
ё къохёй байамудта Созурмё ёма мин загъта: «Мёнё дин 
поэт Багъёрати Созур», Созурён ба загъта: «Мёнё дин е ба 
поэт Гулути Ёндрей», уёдта ма ё дзубандибёл бафтудта: 
«Абонёй фёстёмё уё кёрёдзей фёсмёретё».

Базонгё дён Созури хёццё. Созур мёмё фёккастёй 
бёзгинтё арёзт адёймаг, тумбулдзёсгон, устур цёститё 
ин.  Ё сёрбёл адтёй нёхемё ходё, ё уёле курёт, ё 
къёхтёбёл циуавёр къахидарёс адтёй, уой ба ин нёбал 
гъуди кёнун дзёбёх. Созур мёмё хъёбёр сабур адёйма-
ги хузён фёккастёй, ёфсёрмигёнагё. Куд ма гъуди кё-
нун, уотемёй уа дессагёй нецёбёл радзубанди кодтан. Ёз 
мёхуёдёг ёфсёрми кодтон ё хёццё дзубанди кёнунёй. 
Цубур рёстёги фёсте Сёрмёт ёма Созур еумё рацудён-
цё Цёдесёй. Ёз еунёгёй байзадтён азгъунсти. Мёхе ни-
мёр сагъёс кодтон, Созур куд сабур адёймаг ёй, уобёл. 
Уой фёсте Созури некёдбал фёууидтон. Цубур рёстёги 

фёсте ба нёбёл сёмбалдёй ё рамёлёти ёнкъард ха-
бар.

Мё зёрдёбёл арёх ёрёфтуидё Созури сабур со-
рёт. Фёстёдёр ба ин бакастён ё тогёй финст револю-
цион ёмдзёвгитё, сёрмагонд уацгъуди дёр ниффинстон
е ’сфёлдистади туххён ёма ’й ниммухур кодтон (Багъё-
рати Созур. Дзубанди ё финсти уагёбёл. «Размё». № 4, 
1928 анз).

1959 анзи Цёгат Иристони киунугути рауагъдадё нимму-
хур кодта мён редакцигондёй Созури ёмдзёвгитё уруссаг 
ёвзагмё тёлмацигондёй. Ёмбурдгондён раздзурд ниф-
финста Богазти Умар. Созури ёмдзёвгитё уруссаг ёвзаг-
мё раййивтонцё Дзансохти К., А. Греков, О. Зверев, М. Ха-
ким ёма ёз.

Созури райгурдбёл 60 анзи сёнхёст ёй, ёма ибёл 
ниффинстон статья «Поэт-революционер – Багъёрати Со-
зур». Фёндуй мё еци гъудитё абони журналкёсгути размё 
рахёссун.

Зундгонд поэт-революционер Багъёрати Созури райгурд-
бёл аци анз ёнхёст кёнуй 60 анзи. Созур адтёй, мёгур 
фёллойнёгёнёг адёни сёрбёл ка дзурдта ёма гъёзду-
гутё, еске фёллойнёй ка цардёй, етё ёнёуинон кёмён 
адтёнцё, уёхён скурдиадгун поэт. Ёнёгъёнё 20 анзи, 
1908–1928 анзей дёргъи, сауёнгё ё рамёлёти уён-
гё дёр Созур е ’гас цард дёр равардта фёллойнёгёнёг 
адёни революцион тохён. Еци революцион тохи фёндаг-
бёл цёугёй, Созур некёд фёккиудтёй ё раст нисанёй 
сёребарёмё турнунёй, ёма Иристони фёллойнёгёнгути 
зёрдити байзадёй ё адёни сёребарёдзийнадёбёл тох-
гёнёгёй. Аци бон дёр ма ё уадзимистё ёрлёуун кёнун-
цё ё сорёт нё советон фёсевёди зёрдитёбёл, рево-
люций агъонмё, сёребарё цард ралёууни сёрбёлтау сё 
хестёр ёмбёлттё куд тох кодтонцё, уой.

* * *

Циуавёр социалон-экономикон уавёрти рарвиста Созур 
ё сабийдогёй, ё ахури ёнзмё?

Гулути Ёндрей. Багъёрати Созур. Уацгъуди

XIX-аг ёноси 80–90 ёнзтё... Еци рёстёгути (1881–1834 
ёнзти) Уёрёсей паддзах адтёй Александр III – «еугуруё-
рёсейаг жандарм». Устур уруссаг адёни хуёздёр фурттё 
сё революцион кусти туххён адтёнцё идард Сибирмё 
хаст ёма, гъезёмёрттё ёвзаргёй, бадтёнцё ахёстдёнт-
ти. Еунёгей бон дёр н’ адтёй еу дзурд дёр сёребари тух-
хён исзёгъун, уомён ёма паддзахи хецёуттё хъёбёр 
карзёй ёфхуардтонцё сёребари туххён ёргомёй ё гъу-
дитё ка зёгъидё, уони. «Нёуёг цард исаразунмё-еу ка 
фёсседидё адёнмё, уомён ё тёрхон – мёлёт», – уотё 
загъта еци уёззау рёстёгути туххён Иристони генион поэт 
Хетёгкати Къоста.

Паддзахи сатраптё Иристони хуёздёр зёнхитё ниддех-
тё кодтонцё ирон-дигорон ёлдёрттё, Баделиатён ёма 
уруссаг афицертён. Зёнхитё байстонцё хъазахъёгти ста-
ницити пайдайён, къазнай косёндёнттён ёма иннетён.

Цёргути къохти ма ци минкъий зёнхи гёппёлтё байза-
дёй, уони ба сабургай ёлхёдтонцё къолёктё. Уотемёй, 
1915 анзи уёнгё Иристони адёни фулдёр хай цардёнцё 
ёнё зёнхитёй.

Еци рёстёгути ё куст иситинг ёй базарадон капиталён 
дёр. 1890–1910 анзи уёнгё, инсёй анземё, Иристони хе-
цён базаргёнгутё сёхецён исаразтонцё 650 тукани. Ёр-
мёст Киристонгъёуи – Багъёрати Созури райгурён гъёуи, 
еци рёстёгути адтёй 75 тукани.

Ке зёгъун ёй гъёуй, уёхён социалон-экономикон уа-
вёрти нё адён дёхтё кёнун райдёдтонцё гъёздугутё, 
рёстёмбес цёргутё ёма мёгуртёбёл. Созур дёр хауд-
тёй мёгуртёмё.

Багъёрати Созури уадзимистё мухургонд ёрцудёнцё 
дууё хатти: «Зёрди дуар!» (Дзёуёгигъёу, 1926 анз) ёма 
«Зёрди дуар» (г. Орджоникидзе, 1939 анз). Уомёй уёлдай 
ма Созури хецён уадзимистё мухургонд цудёнцё газет 
«Рёстдзинад»-и ёма альманах «Зеу»-и фёрстёбёл.

Цёй туххён финста Созур ёма цёмё бёлдтёй ё цубур 
царди медёги?

Багъёрати Созур ёмдзёвгитё финста дигорон ёвзаг-
бёл. Финсун райдёдта революций агъонмё, фал ё фин-
ститё фиццаг хатт мухури фёззиндтёнцё Стур Октябри 

социалистон революций фёсте. Хецён киунугёй ба ин ра-
цудёнцё 1926 анзи, «Зёрди дуар», зёгъгё, уёхён сёр-
гонди хёццё.

Созурён ё ёмбурдгонди райдайёни ци ёмдзёвгё ес 
«Зёрди дуар», зёгъгё, уой буни финст ес датё «1908 анз, 
1-аг мартъи. Зёгъун ёмбёлуй, Созур финсун дёр еци рё-
стёг райдёдта. Еци догё ба адтёй Столыпини сау реакций 
рёстёг ёма уёззау фёд ниууагъта нё поэти сфёлдиста-
дёбёл дёр.

Ё поэтикон гъёлёс федар ке нёма адтёй, уой туххён 
Созур ё фиццаг ёмдзёвги уотё загъта:

Ци зёгъетё мин сумах?
Фиддёлти дзурд ёцёг ёй.
Ёркёсетё: уё къодах
Фиццаг цёфбёл бёрёг ёй.
...Ёнахур лёг къуёзагё ’й,
Багъёуй ёй сумах сёр.

Поэт бёрзонд бунати ёвёруй поэтикон сфёлдиста-
ди ахедундзийнадё адёни царди, ёма кёд нерёнгё ёхе 
ёцёг цёттё поэтбёл нёма нимайуй, уёддёр ё гъудитё 
– ё «Зёрди дуар»-и туххён зёгъуй:

Мё лёвар уин зёрди дуар,
Ма ’й ниууагътё уотемёй,
Ци гъёуаггин ёй мё зар,
Уой фёрёзнё уёхемё ’й.

    («Зёрди дуар»)

Цудёнцё бонтё, евгъудёнцё ёнзтё ёма поэти гъё-
лёс федардёр кодта, поэт уидта, куд тохёнтё кодтонцё, 
куд ёнёбарё адтёнцё адён паддзахи хецёутти къох-
ти буни, уой. Фёндё ’й адтёй сёребарё гъёлёси уагёй 
фёллойнёгёнёг адёни гъудитё ёргомёй зёгъун:

Тёходуй, ескёд мён дёр
Ку фёцайдё дзурди бон.
Уёд фегъустайдё мё гъёр,
’Ма загътайнё мё фёндон.

Гулути Ёндрей. Багъёрати Созур. Уацгъуди 

Уёд адтайдё мё зуст дзурд
Зуст дзорёгён зёрди нез...

    («Ци зёгъон»)

Фал сёребарёуарзагё поэтён уёхён фадуат кёми ад-
тёй, ёма ё уадзимисё балхий кодта уёхён рёнгъитёй:

...Нур ма ци зёгъон?
Мё дзурд ёгой, ёвёстаг,
Фёлтау мё цъухбёл хуёцон,
Хёфсау мё хъур – донёйдзаг.

Уёхён уёззау уавёрти Созури маст фунхтёй, тохмёсе-
дёг гъарёнгитё ёхе цардбёл ёма мёгур, ёфхуёрд адё-
ни цардбёл.

Е ’мдзёвгё «Уёлмёрдхуёрнёг», зёгъгё, уоми Созур 
финсуй мёгур зёронд лёг Малий туххён. Мали рамардёй 
ёма ё фёсте байзадёй нецёййаг мулк: мёллёг гъог ёма 
дугёрдуг богъа. Ке къох батасдзёй уони хистён равгёр-
дунмё? Ке зёрдё бакомдзёнёй Малий зёнёги бустёги 
мёгур уавёрти ниууадзун? Фал рагон ёгъдёуттё хъаурё-
гин адтёнцё ёма ёдзёллагмё тардтонцё мёгур фёллой-
нёгёнгути. Равгарстонцё Малий фудхуз гъог ёма дугёрдуги. 
Адён хисти ёрбадтёнцё, сёхе хуарз бафсастонцё, – уёдта:

Тёфирфёсгёнгёй,
Сё галеу къохтё
Ёррёуегъунцё,
Зёрдигъёлдзёгёй
Сё хёдзёрттёмё
Фёххёлеу унцё.

  («Уёлмёрдхуёрнёг»)

Бустёги уёззау адтёй фёллонгун адёни цард паддза-
хи доги. Сё сау хед ёма тог ци тиллёгбёл фёккалиуонцё, 
уомён ба-еу ё агъаззагдёр хай бацёуидё гъёздуги къё-
бецмё:

Ку бакосён нё тиллёгбёл,
Исёй баруй тёразёй.
...Сё дзёбёхтё син равзаруй,

Ёхе къох ёй ё тёрхон.
Ё уёлдёйттё нин байзайуй,
Ра нин зёгъуй – хуёрзёбон.

    («Ёлдаргинтё»)

Ёфхуёрд, ёстъёлд адён сё кёрёдземён сё гъёсти-
тё бёргё кодтонцё, сё незтёй тухстёнцё – сё уёззау 
цардёй, сё фуни дёр ма ёлдари хёццё гъёбесёй хуёс-
тёнцё, фал син ёлдари ёфсоййи бунёй фёййервёзунён 
ба мадзал н’ адтёй.

Бёргё косён, фал не ’лдарён,
Ци федар ёй ё сёрбонс.
Исёнтёстан гъезёмарён,
Ёнгъёлуй нё ё сау фонс.

    («Ёлдаргинтё»)

Фёллойнёгёнёг дзиллитё ци гъезёмайраг цард код-
тонцё революций агъонмё хуёнхбёсти, уой туххён поэт 
уотё финста е ’мдзёвгё «Мётъёл»-и. Поэт фёрсуй ё 
уарзон лёги – е ’мбёстаги, мёгур фёллойнёгёнёги:

Мё уарзон лёг, мё бёстаг,
Цёмён бадис мётъёлёй?
Цёмён лёууй дё кустаг
Ёнёфснайдёй, хёлеуёй.

«Бёстаг» мёгур лёг уёхён дзуапп равардта:

Ци дессаг ёй нё косун,
Рёстбёл надён нё бухсун.
Лёгъуз дзурдёй, ёлгъистёй
Мё сау зёрдё фёрристёй.

Мёгур фёллойнёгёнёг адёнён устур кувдтитё аразун 
сё бон н’ адтёй. Уёхён устур кувдтитё, мийнёстё-еу иса-
разиуонцё гъёздугутё, мулкгинтё.

Етё ба поэтён алкёддёр уиуонцё е ’нёуинон. Уой 
туххён поэт финсуй е ’мдзёвгё «Кувдгёнгутён», зёгъгё, 
уоми. Поэт не ’сарази ёй гъёздугути кувдмё фёццёунбёл 
ёма зёрдитёгтёй финсуй:

Цёмён хётун бёгъёнвадёй, бёгънёгёй?
Цёмён цёрун ёскъуддзагёй, еунёгёй?
Ниммё уагътё, уё кувдмё дёр нё цёун,
Уё мийнаси ёнёфхуёрдёй нё фёуун.

Фёллойнёгёнёг мёгур адёни уёззау царди туххён 
поэт финсуй ё иннё ёмдзёвгити дёр: «Бадёг ёма ко-
сёг», «Нё зумёг», «Тухст», «Гъарёнгё», «Еунёг», «Хёф-
сё», «Бийнонтё» ёма иннетёми.

Адёни гъезёмёрттё уингёй, поэт катайти дузёрдуг кё-
нун дёр райдайуй, мёгур лёг исонибони ескёд цагъайраги 
ёрвёдзёгёй фёййервёздзёнёй ёви нё, уобёл:

Зёгъун: дзорун ци пайда ёй,
Фёлтау хуёцон мё цъухбёл.
Зин ёй цёрун ёнё ’мбалёй,
Нёййес хуёцёг мёгурбёл.

   («Цёмёй къуру дён»)

Фал поэтён ё еци дузёрдугдзийнадё берё нё рахёс-
суй. Фёстёмё имё ёууёнкё ёрёздёхуй, рёхги уёхён 
фёсевёд ке рагъонбёл уодзёй, е ’фхуёргути, е ’знёгти 
ка раертасдзёй ёма сё нихмё ка стох кёндзёнёй адёни 
сёребарё царди сёрбёлтау. Нерёнги ма авдёни ка хус-
суй, уёхён сувёллони туххён поэт уотё зёгъуй:

Хуссёд бал, цалинмё неци лёдёруй,
Цалинмё е ’знаги нё фёсмёруй,
Ку феста ирёзгё уод, ку сустур уа,
Ёнгари, синхони берё уарзгёй,
Гъе уёд е ’знаги ку бафёсмёра,
Уёд ёй ниххуссунмё нё евдёлдзёй.

     («Сувёллон»)

Созур ёгёрон уарзтёй уарзта мёгур фёллойнёгё-
нёг адёни ёма цийнё кодта сё цийнёдзийнадёбёл. Е 
’мдзёвгё «Гъазти», зёгъгё, уоми поэт финсуй:

Рахес фарсёй сё хестёртё,
Низзарунцё цёрдёгёй.
Ниххуёцунцё, ёрзелунцё
Сё фингёбёл зилдёгёй.

Галеуфарсёй дзи кёстёртё
Ёсхъеунцё сё рёнгъёй.
Сё фёндурдзёгъдёг – еу кизгё –
Куд син цёгъдуй ё зёрдёй!

Уёлдёр куд загътон, уотемёй 1914 анзи поэти ракод-
тонцё империалистон тугъдмё, паддзахи ёфсадмё. Поэт 
лёдёрдтёй, империалистон тугъд гъёздугути пайдайён 
ке адтёй ёма бонёй-бонмё тухгиндёр кодта ё маст фёл-
лойнёгёнёг адёни ёфхуёргутёмё.

Фёстагмё ба нёбал бафёразта еци къазармай бадун 
ёма райста тугъдёй ёхе ёма цардёй ё райгурён гъёуёй 
еппард рауён. Уой туххён поэт ёхуёдёг уотё финста:

Тёрегъёд федунмё ци рантёсттён,
Мё райгурён бёстёй изолти ку ледзун,
Мё уарзон ёнгёрттёй ку бартёсттён.

    («Паддзахи тугъдёй ледзёг»)

Еци рёстёг станицё Воздвиженски сё хецёутти нихмё 
исистадёнцё ирон-дигорон фестёг бригади ёфсёдтонтё.

Еци тохи ёфсёдтонтёй еу цалдёр фёммардёй. Уони 
фёммардбёл анз рацуди бонмё поэт финста:

Сумах нин рохсаг фёцайтё,
Уё дуйней ихёс фист ёй.
Фал тёрсёнтё нё хецёуттё,
Нё фёццёрддзйан ёвдузтёй.

    («Нё мёрдтён»)

1917 анзи революцибёл Созур исёнбалдёй устур ций-
ни хёццё. Ёмдзёвгё «Киристонгъёу», зёгъгё, уоми поэт 
ёвдесуй е ’нёкёрон цийнёдзийнадё:

«Нё ист лёгтё нё паддзахи
Фёссурдтонцё сё мадзалёй», –
Уотё дзоргёй нё лёхъуёнтён
Сё ура-гъёр игъусуй.
Нё паддзахён нё ист лёгтё
Ниссастонцё ё дёндёгтё...
Ёлдайрадё, гёртанхуартё
Нёбал уодзёй Уёрёсей.

Революций фёууёлахез поэт хонуй «Уалдзёг», «Дзе-
нет» ёма финсуй:

Сё хонсарёй фиййау бёласи бунёй
Ё хётёлёй цёгъдуй ё фустёбёл.
Фёййервазтёй алке зиндони зинёй,
Ёрёнцадёй дзенет нё бёстёбёл.

     («Уалдзёг»)

Созури зёрди устур бунат ахёста Иристони ёнёмёлгё 
фурт Хетёгкати Къоста. Поэт бёллуй, – Къоста ма ёгас ку 
адтайдё, уёд фёллойнёгёнёг адён цийни бонтё дзёвга-
рё раздёр ке фёууидтайуонцё, уомё:

Нур дёр ма нин ку цардайдё,
Бёргё гъудёй нё ё сёр.
Уёд абони игъустайдё
Нё бёрзонд хуёнхтёй ё гъёр.

   («Къостай фёсмёрдё»)

Фал поэти цийнё берё нё рахаста. Поэт фёууидта, нё-
уёг экономикон политики рёстёги бабёй гъёздугутё хе-
цаудзийнадё сё къохтёмё ке райстонцё, ёма бабёй сё 
мулк фёффулдёр кёнунбёл идарддёр ке архайунцё, уой. 
Уой туххён финсуй е ’мдзёвгё «Гъёр»-и:

Дор ку нё ан, – нё берёгътё сё
Фусдзёртти ку кёнунцё сё фёндон.
Къагъд цёттё ’й! Ёнсонунцё нё
Уордёмё ёд сувёллон, ёд устур.

Багъёрати Созур – 135!   



177* 12

1917 анзи фёззёги Иристони арёзт ёрцудёй револю-
цион-демократион парти «Кермен». Созур дёр бацудёй еци 
партий рёнгъитёмё ёма тох кодта ёлдёрттё-баделиати 
нихмё. Еци рёстёги саугинтё, моллотё, афицертё ёма 
ёндёр уёхён контрреволюцион фудгёнгутё саразтонцё 
сёхе къуар, ё ном ба ин исхудтонцё «Къостай къуар». Етё 
гъавтонцё Къостай номёй спайда кёнунмё. Созур син сё 
хийнёдзийнадё уайтёккидёр балёдёрдтёй ёма сё ё еу 
ёмдзёвги рахудта «Гоппойти къуар».

Гоппойтё бабёй еске фёллойнёй
Ку райдёдтонцё сёхе ёфсадун...
Мастзёрдё Къоста, ёгас ма ку уайсё,
Дё ном имисун сё нё бауагътайсё.

    («Гоппойти къуар»)

Граждайнаг тугъди рёстёги Созур седтёй фёсевёдмё, 
цёмёй етё сёхемё хёстёг ма ёруадзонцё мулкгинти. Поэт 
седуй мёгур фёллойнёгёнгутёмё, цёмёй ёнауёрдонёй 
тох кёнонцё се ’знёгти – контрреволюционерти нихмё:

Хъазауати бафёразё,
Бёх нё уогёй, фестёгёй.
Дё сабийти ма ниууадзё
Кёуйнагёй, косёгёй.

  («Нё косёг лёг, ци нин фёдтё»)

1919 анзи Деникини ёфсёдтё Цёгат Иристон ку байа-
хёстонцё, уёд Созур дёр Дигори партизанти хёццё ёхе 
райста «Сау гъёдёмё». Уоми цардёй, партизанти хёццё 
еумё тох кодта Деникини фудгёнгути нихмё, финста ём-
дзёвгитё ёма прокламацитё, адёнмё седтёй, цёмёй 
ёмхузонёй исистонцё ёма багъёуай кёнонцё револю-
ций уёлахездзийнадё. Еци рёстёги Созур ниффинста е 
’мдзёвгё Рёмонти Хадзимёти номбёл. Поэт хъёбёр зёр-
дёй фёхъхъонц кодта бёгъатёр керменист Рёмонти Ха-
дзимётбёл. Е, бёгъатёрёй тохгёнгёй, фёммард ёй де-
никинон ёфсёдти къохёй.

1920 анзи Цёгат Иристони ёрфедар ёй Советон хеца-
уадё. Фёллойнёгёнгутён сёхе къохтёй райдёдтонцё 
нё-уёг цард аразун. Созур дёр ёрбаздахтёй ё райгурён 
гъёумё ёма кодта ёхсёнадон-политикон куст. Еци рёстё-
ги Созур ниффинста е ’мдзёвгё «Еумёйаг мардён», ди-
горон ёвзагмё ратёлмаци кодта дуйней пролетарти гимн 
«Интернационал».

Ёмдзёвгё «Еумёйаг мардён» финст ёрцудёй, граж-
дайнаг тугъди рёстёги советон хецауади, адёни сёрбёлтау 
уорсгвардионти нихмё хъазауатонёй тохгёнгёй ка фём-
мард ёй, еци бёгъатёр ёнбёлтти ёримисуни фёдбёл.

Поэт седуй, цёмёй алли фёллойнёгёнёг адёймаг 
дёр кадё кёна, адёни сабурдзийнади сёрбёлтау тохи ё 
цард ка равардта, уонён:

Цёйтё нур радтён
Кадё ’ма ёгъдау
Еумёйаг мардён,
Ке фёрци махёй
Райхалдёй туххёй
Не ’носон бёттён.
Махён нё надбёл
Уодесён бонмё
Ка не ’сфёлмёстёй,
Махён рохс цардбёл
Не ’знёгти къохёй
Арти ка сфунх ёй,
Ё тог, ё бауёр
Ка снивонд кодта
Мёгурти сёрбёл.

Е ’мдзёвги кёронбёттёни поэт ард хуёруй, е дёр уони 
хузён ё цард раттунмё цёттё ке ёй революций бартё 
багъёуай кёнуни сёрбёл тохи.

Ёгас дуйнети фёллойнёгёнёг адёни раздзёуёг В. 
И. Ленин ку рамардёй, уёд Созур ниффинста ёмдзёвгё 
«Раздзёуёгён».

Поэт фётёги хонуй нё царди «Федар бундор» ёма фин-
суй:

Махён нё куст – ахур кёнун,
Е нин дёуёй фёдзёхст ёй, –
Ахур кёнун, размё цёун,
Над нин дёу фёрци иссёй.

Поэт финсуй, фёллойнёгёнёг адён алкёддёр Ленини 
амунд фёндагбёл ке цёудзёнцё, уой туххён:

Махён не ’знаг исёргон ёй,
’Ма ду нё дё ёнёмбал.
Соми кёнён дёхе номёй,
Ке цёудзинан дё надбёл.

1925 анзёй ба сауёнгё ё рамёлёти уёнгё Созур е 
’гас хъауритё дёр равардта нёуёг царди арёзтадён. Еци 
рёстёги финст ёрцудёнцё е ’мдзёвгитё: «Нёуёгдзаути 
ёмцуд», «Ёмцёдес», «Нё бёласё», «Хуёрз басилтё», 
«Трактор», «Нёуёг зарёгён» ёма ёндёртё.

Е ’мдзёвгё «Нё цийни бон», зёгъгё, уоми Созур фин-
ста:

Зарё, ирон, де ’скъуд кёрци,
Махён ку ёй цийни бон.
Ленин ёма партий фёрци,
Ходуй нёмё Гизёлдон.

Зарё, ирон, абони бон –
Не ’знёгтён дёр кёуйнаг.
Ленин ёма партий фёндон
Не ’нккётемён – кёнуйнаг.

Фёллойнёгёнёг адёнёй некёд феронх уодзёнцё сё-
ребарёуарзёг поэт Багъёрати Созури революцион тох ёма 
зёрди тогёй финст ёмдзёвгитё.

1948 анз, журнал «Мах Дуг»

ГЁДИАТИ Цомахъ

БАГЪЁРАТИ СОЗУР

Аци дзубанди Цомахъ ракодта, 1928 анзи 16 августи 
Багъёрёти Созури имисён литературон изёри

Багъёрати Созури сфёлдистадё цёмёй балёдёрай, 
уой туххён бал ин фиццагидёр гъёуй ё царди хабёрттё-
бёл лёмбунёгдёр ёрлёуун.

Багъёрати Созур райгурдёй 1888 анзи 18 июни Цёгат 
Иристони Киристонгъёуи. Ё сабийбонтёй фёстёмё Со-
зур гъонбёл кодта, тухмадзёлттёй сёхецён къёбёр ка 
амал кодта, уёхён зёнхкосёг бийнонти ёхсён. Ёма кёд 
ё фидё Хъурман бустёги ёвёрёз ёма цубуркъох адтёй, 
уёддёр ё фурти балёвардта райдайён скъоламё ёма ’й 
каст фёцёй 1904 анзи финддёсанздзудёй. Цёмёй ё ахур 
раидарддёр кодтайдё федёни поэт, уой туххён ба гъудёй 
фёрёзнитё, фал уёхён равгё ба нёдёр ё фидёмё ад-
тёй, нёдёр ба – ё хеуонтёй ескёмё.

Созури багъудёй скъола ниууадзун ёма ёнёгъёнё цуп-
пар анзей дёргъи ёнхус кодта ё фидён хёдзари кустити.

1908 анзи Созурмё фёдздзурдтонцё ёфсёдтон служ-
бёмё ёма службё кодта бёхгин дивизиони. 1910 анзи рай-
дайёни фёстёмё сёхемё ёриздахтёй, бийнонти гъуддаг 
бакодта ёма, цалинмё империалистон тугъд нё райдёдта, 
уёди уёнгё куста ё хёдзари. 1914 анзи имё фёдздзурд-
тонцё тугъдмё ёма си фёцёй анз. Ку балёдёрдтёй, еци 
тугъд мёгур адёнён амонд ке нё хёссуй, ёрмёстдёр си 
ёвудёй тог калд ке цёуй, уой, уёдта си ёхе райста ёма 

сауёнгё 1917 анзи феврали революций уёнгё ёхе римах-
ста.

Революций фёсте Созур фёстёмё ёриздахтёй ё рай-
гурён бёстёмё ёма активонёй архайдта нё бёсти по-
литикон царди. Еци анз сёрди бацудёй революцион парти 
«Кермен»-и рёнгъитёмё. 1918 анзи ба парти «Кермен»-и 
иуёнгти хёццё Созур дёр бацудёй Уёрёсей Коммунистон 
партимё.

1919 анзи Цёгат Кавказ ёма Иристон уорсгвардионтё ку 
баахёстонцё, уёд Созур дёр ёхе бафёсвёд кодта иннё 
керменистти хёццё Дигори хуёнхтё ёма сау гъёдти. Пар-
тизанти къуари иуонг уогёй, Созур фёссёйгё ёй рёугути 
незёй ёма байзадёй ё райгурён гъёуи, иннё иуёнгтё ба 
сёхе райстонцё Фёскавказмё.

Цалинмё партизанти къуари хёццё Сау гъёдти адтёй, 
уёдмё ин Киристонгъёуи ё цёрён, куд «большевикки 
хёдзарё», уотё фехалдтонцё хъазахъёгтё. Ё бийнонтё 
астемёй ёнё къёсёр, ёнё фёрёзнитёй байзадёнцё.

Ёрмёстдёр Цёгат Кавкази 1920 анзи Советон хецауадё 
ку ёрфедар ёй, уёд фёххуёздёр ёнцё нё поэти уавёр-
тё дёр. Нёуёгёй бабёй рацудёй Созур ёргон цардмё, 
райдёдта ё хёдзари куститё кёнун, активонёй архайдта, 
куд коммунистон партий иуонг, уотё гъёуи ёхсёнадон ёма 
политикон царди.

Ё бийнонтё даруни еудадзуги мётё, ци берё уёззау 
зинтё бавзурста, ёгудзёгдзийнадё, етё ибёл фёстагмё 
ёртёфстёнцё ёма е ’нёнездзийнадё бонёй-бонмё лё-
мёгъдёр кёнун райдёдта, фёссёйгё ’й рёугути незёй. 
Фёстаг ёнзти ма ин ци минкъий пенси нисангонд ёрцудёй, 
е ё бийнонтёбёл дёр нё хъёрттёй, уотемёй 1928 анзи 8 
июли рахецён ёй ё цардёй.

Гёдиати Цомахъ. Багъёрати Созур. Уацгъуди

МАМАТИ Геуёрги

СОЗУРИ ЦАРД ЁМА СФЁЛДИСТАДИ ТУХХЁЙ

1. Созур1 

Уёллагири комёй, Мизури гъёуёй рацудёй будурмё 
Дигори бёстёмё фиййау ё фиди хёццё. Ё ном – Тасо
Гуатдзауи фурт Хасити.

Куд ёрцёуёккаг адтёй, уомё гёсгё дзи фустёй Хъу-
бадтё хъалон ку есиуонцё, уёд син нё уодёнсидё ’ма, 
цид, сё кёрёдзей хъёматёй ёркъуёхтё кёниуонцё. Уо-
темёй си мёрдтёмё бацудёй хъёрёуёй, игёккити хёц-
цё, сёхебёл дёр син ниууадзгёй дангъатё.

Уомён ё еунёг байзайёккаг, – ё фурти фурт Созур 
Хъурмани фурт Багъёрати райгурдёй 1888 анзи 18 июни 
Киристонгъёуи.

1904 анзи каст фёцёй гъёууон скъолай. Уоми райста 
дзиуари ёгъдаубёл ковунмё, зарунмё хъёбёр арёхсги 
ном.

Ёхсёрдёсанздзудёй рацох ёй ардигёй. Идарддёрмё 
’й ё фиди цубур къох раргъувун нё бафёразта, ’ма байза-
дёй ё фидён ёнхусгёнёгён хёдзари кусти цуппар анзи.

Ё дууё хестёр ёнсувёри паддзахи кусти фесавдёнцё. 
Сё еу Япони тугъди фёммардёй, иннё ба служби уёгъд 
цохъай басудёй ёнсури мёйи, ’ма е дёр уотемёй рамар-
дёй. 1908 анзи бабёй Созури халё исхаудтёй службё-

1 ЦИНЁИ-и архивёй ист ёй аци ёрмёг

мё, ’ма ’й агорун райдёдтонцё. Цёмён уотё арёх ха-
удтёнцё мёгурти хёлттё, е нерёнгё иронх нёма ’й 
адёнёй. Фондз тумани бафедун ке бон исуидё, уой ном 
асикмё нё ниххезидё. Ка имё нё ниххезидё, е ба дзи уё-
лёмё дёр не ’схезидё, ’ма уотемёй алкёддёр мёгуртё 
’ма тухститё службё кодтонцё. Загъта Созур: «Нё косун, 
нё цёун. Берё уёд махён – дууё ни дзёгъёли фесавдёй 
ма берё фёууёд. Мё фёндон раст, –  лигъдёй цёрдзё-
нён». Кудтёнцё ё мадё ёма ё фиди мадё, фал уайтагъ-
ддёр ё фёндёбёл исарази ёнцё, ’ма ’й сёхуёдтё ёр-
ветун райдёдтонцё, ку ёй зёгъуй ё зари:

...Мадтёлтё истунцё сё хуссёнтёй,
истунцё, дзорунцё сё биццеумё:
Рандё уо, феййафта дё нё сёумё.
Фёлледзё идардмё нё гъёубёстёй...

Цубур загъдёй ёй сёхуёдтё ёрветун райдёдтонцё. 
Уёд хётун райдёдта. Хонх, будур, саугъёдё – кёми не 
’взурста. Зартё, кадёнгитё финсун райдёдта. Уалинмё ё 
фидё рамардёй ’ма бунтон ку ’сеунёг ёй, уёд гъёумё 
ёрёздахтёй. ’Ма ’й, куд еунёг, уомё гёсгё бийнонти да-
рёгён исуёгъдё кодтонцё, фал ёй ниввардтонцё запъаси 
ескёдмё тугъдмё.

Ёрлёмбунёг ёй. Ё мадтёлти хёссун райдёдта. Бий-
нонтё ёрхаста 1910 анзи. 1914 анзи устур тугъди рёстёги 
ист ёрцудёй службёмё ’ма цалинмё тугъдмё бахёццё 
’й, уёдмё син куста. Тугъдмё ку бахёстёг ёй, уёд бабёй 
уордиги дёр ёхе райста. Бригади бунтгёнгути фёндёмё 
хёстёг нё бакумдта, нёдёр е ’мбёлттёй неке, фал ле-
дзун фёндё искодтонцё. Дзоргёй, гъарёнгё кёнгёй рацу-
дёй:

Сумах нин рохсаг фёцайтё –
хуёздёр загъд уин нё зонён,
мах туххён сумах уё уодтё
ёрхастайтё нивондён.

Уордигёй ку ралигъдёй, уёд цалинмё паддзах ахёст 
фёцёй, уёди уёнгё ёппундёр нёбал ёрёнцадёй. 

Мамати Геуёрги. Созури цард ёма сфёлдистати туххёй 

Львов, Броды, Эрзерум, Турки – кёми  нё хаттёй... 1917 
анзи Дзёуёгигъёуи исёвзурстёй Кермени номбёл къу-
ар. Уордёмё бацудёй фёндзёймагёй. Уордигёй ёрвист 
адтёй Киристонгъёумё, уоми дёр ниввёрунмё, кёцими 
ёхуёдёг дёр бацудёй дуккагёй.

1918 анзи мах дёр Уёрёсей нифсёй коммуни ном ку 
’сёргон кодтан, уёд нёуёг къуармё бацудёй цуппёрёй-
магёй. Уотё хёстёг лёудтёй гъуддагмё, косидё, цид, 
парткоми, совдепи, культпросветти, земотдели, самооборо-
ни комиссар дёр фёцёй. Косгё кодта алкёддёр лёвар, 
айдагъ е нё, фал ёгас «керментё» дёр. Куд финста воз-
званитё, куд иурст ёрцёуиуонцё адёнбёл алли хузийёй, 
етё зёрдё сёттунмё куд нё адтёнцё агъаз:

Фёдес, фёдес, – нё фёсевёд ци фёцёй?
Догъони хай ёнё уайгёй нё фёцёй?
Фёдесмё тагъд ёрбамбурд уотё къумтёй –
Дёргъёфс, Хъобан, Дигоргомёй, Къёмунтёй...

Земотдели косгёй никки дёр финста уёхён зёрдё сёт-
тён дзурдтё:

Нё зёнхгин лёг! Фёффистан дин,
нё хедгун кустёй ферхуёстё –
мабал бёллё нё фидмё. 

     («Ёрёгзумёги»)

Къуар исаразунмё хъёбёр берё исагъаз ёнцё аци 
финститё:

Цёмённё фестис зёрдёсастёй?
Изаис бабёй сёрёй бастёй. 

     («Нё косёг лёг»)

Ке нё ба:

Багъёрати Созур – 135! 

Хъазауати бафёразё,
бёх нё уогёй, фестёгёй –
дё сабийти ма ниууадзё
кёуйнагёй, косёгёй.

     («Кермени къуар»)

Зёронд гъёуи зёрдёмё нёуёг гъёуккаги куст нё бацу-
дёй, ’ма ибёл ё мугкаг дёр бавдесён кодтонцё. Фал уёд-
дёр ёдёрсгёй, ё еу къохи даргъ рёхис, е ’ннё къохи ба 
цубур топп, уотемёй зёнхити къёхдтити сёрти бахезидё, 
цид, зёнхё иуарунбёл.

Шкурой тугъди ёхе райста саугъёдёмё, ’ма уоми бон 
ефхёссён кодта иннё фёсевёди хёццё. Фёсевёдёй 
тугъдмё ке кёниуонцё, етё саугъёдтон къуармё лигъ-
дёнцё, ’ма син уоми аргъёуттё кёнидё Созур, цёмёй сё 
зёрдё нёуёг гъуддагмё хёттайдё, уёхён дзубандитё. 
Коми думёги отрядёй еу уазал рёстёги некебал адтёй, – 
ка ёхе хонхи гъёутёмё байста, ка – будури уотёрттёмё. 
Ёзнагён е зунд куд нё адтайдё, нёхе цъуххёсгути фёр-
ци! Серебряков е ’фсади хёццё Азнауртёй Дигори хонхмё 
ё уад не ’халдта, цёмёй хонхи хурфё ’ссирдтайдё. Сёр-
тё къуёрун ёй фёндадтёй – Дигори сёртё. Разёй ин – 
Дигорёй сёхецёй хонгутё, над амонгутё.

Фал уонёй раздёр Циколай сёрёй цуппар ёнбалей 
хёццё фёууайуй Созур фёдесгёнгё. Еске бёхбёл, гъём-
пё ’ма голлагёй ин саргъ, бёндён ин ёгъдинцёнтти. Коми 
думёги над ихалунбёл ё бёгънёг къохтёй ёфсёйнаг 
къёхёнау хурё къахта. Над ихёлд ёрцудёй, ёфсад дёр 
ёрбахёццё ’нцё ма ёрлёудтёнцё. Ёрветунцё дигорон 
мийнёвёрттё: «Райсетё уёхе гъёдёмё, хонхмё нё ра-
уагътё». Сё записгё син Созур байаргъудта, Хёллати Хам-
би ба ’й раскъудта. Уалинмё ёрёхсёвё ’й. Сёумё ба Гё-
бётёфтауёнбёл ёнсёндун ёвзарунцё уорситё. Иннетё 
Згиди ёфцёгбёл исхизтёнцё, фал ’ма сё хонх – Уёллаг-
ком – сёхемё кёми уагътонцё. Ёнбёлттёй еуетё Гурдзи-
мё, иннетё гъёдёмё сёхе райстонцё. Хонх дёр ёзнаги 
цёнхё ’ма дзолёй исуазёг кодтонцё, фал Созур тухгин 
сёйгёй, сонтёй уони ёхсён байзадёй. Райласта уёрду-

Мамати Геуёрги. Созури цард ёма сфёлдистати туххёй 



186

нёй ёфсадён се ’хсёнти Дзалати Кудзи ё уоси хётдзё, 
раййервёзун кодтонцё, фёйластонцё Синдзигъёумё. Е 
Синдзигъёуи нимёхстёй ку садёй, уёд ин ё хёдзарё, куд 
лёвёрд адтёй, уомё гёсгё, нийхалдтонцё, ё ес – бес ин 
фёххастонцё ’ма ё аст бийнойнаги хёссуйнёгтё хормё, 
уарунмё, стонгёй, бёгънёгёй дзиназгё байзадёнцё.

Нё власт ёрёздахтёй, нё лёг дёр исдзёбёх ёй ’ма 
фёстинонёй е ’хёлд хёдзари бурёнттёбёл ё тарст зёр-
дё бийнонтё ’ма сувёллёнтти хёццё ёрёнцадёй. Уёд-
дёр ё косун нё ниууагъта. «Регистраци» къуар ёхсёдун 
ку райдёдтонцё, уёд ёхуёдёг сауёнги дёр «член комис-
сии» – ёхсёдгутёй уогёй, ниффинста воззвани ёмбёлт-
тёмё уотё:

...Ёмбёлттё, фуд гириз
берё ’й нё незтён,
ёрцотё, фидбилиз
не ’хсёнёй фехсён.

     («Ёмбёлттё»)

Никкидёр хёрандзийнадё кёми ёрцёуидё, уордёмё 
’й ёрвистонцё раст лёгён, ’ма цёуидё алкёддёр ёнё 
зийнадёй. Стонг анзи Мостиздёхи цёдес искодта ’ма син 
сё берё фёллёнттёбёл хор ку никкастёй, уёд син сё 
бунтёй фесавдёнцё. Еци сахат агъаздзийнадё куд некё-
цёй адтёй, уомё гёсгё ё къуар дёр фёххёлеу ёнцё.

Ёхуёдёг дёр ’снезгун ёй, фал ёй нур, 1925 анзи, ё 
курдиадёмё гёсгё, фёстёмё райстонцё къуармё. Хъё-
бёр ёхцёуён адтёй зёронд ёнбёлттён, ку фёууид-
тонцё се ’хсён сё рагон ёнбали, уёд дзурдтонцё: «Ци 
кёдзос цёсгон ниууагътай не ’хсён, уой дин фёстёмё 
дёдтён дёхецён, ’ма ’й дарё фёрнёй».

2.10.1926 анз

Багъёрати Созур – 135! 

«ТЁФИРФЁСТЁ» ЁМА ХЪОНЦ КЁНУНИ
ИМИСУЙНЁГТЁ

1

Багъёрати Созур

Революцион литературёбёл ёрцудёй устур зиан. Кири-
стонгъёуи рамардёй нё финсёг Багъёрати Созур. Хумё-
тёги косёг лёг, хуёдахур Багъёрати Созур ёрдзёй ра-
хаста поэти скурдиадё ёма ё зар кодта фёллойнёгёнёг 
адёни туххён, революций туххён.

Хуёрзёрёгити уёнгё дёр ма Багъёрати Созури ном 
неке зудта, фёххуёцёг ибёл на ’дтёй. Уотемёй ба ё зунд 
исаразта революцион фёндагбёл. Сёйгё лёг уогёй, е 
бауарзта цард ёма ё фёндур цагъта кустён, уомён ёма 
«Цард цёуй кустёй аразгёй».

Цёгат Иристони революцион финсгути къуар «Зеу» ку 
фёззиндтёй, уёд Багъёрати Созур еци къуарён ёрлёуд-
тёй ё тёккё раззаг рёнгъити. Кёд нё финсгутёй ескё-
бёл федауй пролетарон финсёги ном, уёд тёккё фиццаг 
– Багъёрати Созурбёл: уомён адтёй еу революцион хан-
хё, ёма си фёккеун некёцирдёмё бакумдта. 

Устур зиан ёрцудёй нё литературёбёл Багъёрати Со-
зури рамёлётёй. Ё ном муггагмё байзайёд!

«Хурзёрин» № 26 (198), 19.07.1928 анз.
Феппайуйнаг. Аци газети ма уёд мухургонд ёрцудёй Багъёрати 

Созури ёмдзёвгё «Курд» дёр.

2

Рамардёй Созур

Рамардёй не ’мбал.
Алли бон ци царди тохбёл харз кодта ё хъауритё, уо-

мёй сосёггай, давёгау, е ёхе кодта фудёхсёвё, уой ёф-
хуардта, саста ёй ё бауёри ёнёнездзийнадё ёма финста 
ё «Зёрди дуар». Цёрунгъёуагёй рамардёй не ’мбал.

Ё тогёй исгъолёнттё кодта ё гъудитё, цёмёй сё ма-
хён ниууадза. Ёма нин ниууагъта лёвар, ёностёмё цёр-
гё лёвар.

«Зёрди дуар» не ’хсён цёргёй, нё зёрдитёбёл нин 
лёуун кёндзёнёй ёппунёдзох, тухст уавёрти ке цардёй, 
нё хуёздёр ёмбал адзал ке иссирдта.

Фёндуй нё, Багъёрати Созурён ку байзаидё ё ном 
никкидёр, ёппун ёй ка нёма фёсмёруй, уони ёхсён дёр. 

22-аг июли Созурён ё «Зеу»-уон ёмбёлттё ёрбадтён-
цё ёма фёндон рахастонцё:

1. Цёгат Иристони ёнхёстгёнёг комитетёй ракорун, 
цёмёй, Созур ци пенсии ста, е ардигёй фёстёмё уорёд 
ма ёрцёуа, фал лёвёрд цёуа е ’нагъон ёхсёз сувёлло-
немён. Етё байзадёнцё мёгур ёма ёнёдарёгёй.

2. Ёнхёстгёнёг комитетёй ракорун, цёмёй еу сёрма-
гонд стипенди федаргонд ёрцёуа Созури номбёл Мёскуй 
рабфакмё еске ахурмё рарветунён. Еци стипенди гъёуама 
лёвёрд цёуа, Цёгат Иристони финсгути къуар рабфакмё 
ке ёрвета, уомён.

3. Киристонгъёуи советёй ракорун, цёмёй, Созур астё-
уккаг синхи ци скъолай кастёй, уомён лёвёрд ёрцёуа 
Багъёрати Созури ном.

Ассоциаци ёнгъёл ёй, аци фёндонтё ёнхёстгонд ке 
ёрцёудзёнёнцё, гъуддаг кёмёй аразгё ’й, уони ’рдигёй, 
уобёл.

«Размё», № 3, 2 август, 1928 анз
Феппайуйнаг. «Размё» адтёй газет «Рёстдзинад»-и литературон 

уёлёнхасён рауагъд.

3

Устур зиан ёрцудёй нё литературёбёл

«Багъёрати Созур нё литературён устур зинаргъ лёг 
адтёй. Багъёрати Созур фиццагидёр, мёгур, зёнхкосёг 
лёг, незёфхуёрд уогёй, ёнахургондёй низзардта ё рист 
хётёлёй 1908 анзи нё Иристони фёллойнёгёнёгмё, 
цёмёй е ёхебёл исхуёца, ё бартё ё къохтёмё райса 
ёма фудтохёнёй мабал мёла.

«Кермен»-и къуар адёни ёхсён косун ку райдёдта, уёд 
Тогъойти Данел Багъёрати Созури революцион финститёй 
стур прокломацитё 1918 анзи е ’мбёлтти хёццё рахёлеу 
кодта ёгас фёллойнёгёнёг дзиллити ёхсён дёр. Уоййа-
сё тухгин финститё кодта Созур Багъёрати.

Багъёрати Созур мёгурёй, ёдзёрёй байзадёй ё не-
згун мади хёццё. Берё фудёбёнттё бавзурста ё фиди 
ёнсувёрти хёццё, цалинмё ёхе дарунгъон фёцёй, уёди 
уёнгё. Ке зёгъун ёй гъёуй, Багъёрати Созури бон уёхён 
уавёрти скъолай фагё ахургонддзийнадё райсун нё ба-
цёй.

Еу дууё анзи ку бакастёй скъолай, уёд ин фадуат нё-
бал адтёй ёма идарддёр ёхуёдёг ёхе ахур кодта. Никки 
ба ма ё бийнонти дёр дарун гъудёй ёма тухмадзёлттё 
кёнгёй, фудёбонтё уингёй, паддзахи рёстёги, Багъёра-
ти Созури ёрёхёста нё кълассон нез – раугути нез. Еци 
незёй сёйгёй, уёддёр Созур уомёй нё гъёрзтёй, фал 
ристёй мёгур адёни ристёй.

Багъёрати Созур ё зёрдё ёма ё сёри зунд иснивонд 
кодта мёгур фёллойнёгёнёг адёни революцион тохён. 
1908–1928 анзи уёнгё Багъёрати Созур цидёриддёр 
ёмдзёвгитё ниффинста, уони ’хсён еунёг рёнгъё дёр 
нёййес ёма мёгур адёни мётё кёми нё кёнуй, бонгин-
тёмё, мёгур, косёг адёни ёфхуёргутёмё знаги цёстёй 
кёми нё кёсуй.

Нё Иристони кёуйнаг гъуддёгути сёйрагдёртёй еу е 
ёй, ёма лёгён аргъ ке нё фёккёнён. Багъёрати Созури 
финститёбёл фиццёгти беретё ходгё дёр ма кодтонцё, 

«Тёфирфёстё» ёма хъонц кёнуни имисуйнёгтё

цалинмё сё Къосирати Сёрмёт ёхемё нё райста ёма 
сё геппи нё рауагъта, уёди уёнгё. Сё еуетё уотё дзурд-
тонцё: «Ёма етё цёмён бёззунцё, – дигорон финститё». 
Иннетё дзурдтонцё: «Ёма е финсунён ци лёдёруй, ахур-
гонддзийнадё дёр имё ку нёййес».

Уотемёй ба лёмбунёгдёр ку ёркёсён, уёд Уёрёсей 
устур финсгути ёхсён дёр адтёй, ахургонддзийнадё кё-
мён нё фагё кодта, уёхёнттё. Махён уёхён уёлёнгай 
цёстёй кёсун не ’мбалдёй Багъёрати Созури сфёлдиста-
дёмё.

Багъёрати Созур ё незёй еугур тухст ку скодта, ё хъау-
рё ку нёбал адтёй, финсуйнёгтё ёма имё зёгъуйнёгтё 
ба ма дзёвгарё ку адтёй, ё зёрдё кёбёл ристёй, уо-
нёй, уёд ин Иристони хецауадё пенси исаккаг кодтонцё 
– 30 соми, фал ин уой дёр ё рамёлётмё хастёг ба нё-
бал равардтонцё. Уотемёй, зёрдёресгёй, ё ёдзёллаг 
сабийти хъеу-хъеумё игъосгёй, ё берё сувёллёнттёбёл 
мётё гёнгёй, мёрдтёмё бацудёй. Ё марди бони дёр ин 
Киристонгъёуи уойбёрцё организацитёй ё фёдбёл еу ту-
руса дёр неке рахаста.

Еци ёнёхъаурё ёма ёнёсёрён миутё ходдуйнаг 
ёнцё, фал ин ё берё зёнёгён ба тагъддёр ести ёнухс 
гъёуй раттун, адгин дзубандити бёсти, цалинмё судёй 
нёма рамардёнцё, уёдмё.

Къорнати Б.
«Хурзёрин», № 31 (203), 29.08.28 анз

  Багъёрати Созур – 135!



191

НОМЕРЁНТЁ

Созурён

Рёстзёрдёй райгурдтё,
Рёстзёрдёй бацудтё
Царди цёхъали.
Нё зудтай зийнадё,
Адтёй дин ёнадё
Бонгинти хуали.

Хуцау дин ё хуёрзтёй,
Ё зинги стъёлфёгёй
Балёвар кодта.
Адтёй еци лёвар
Федёни «Зёрди дуар», –
Ном дин ка скодта.

Рёстдзийнади сёрбёл,
Рохс сёребарёбёл
Карз тох фёккодтай.
Дё рохс царди бёнтти
Де ’нгъёлдзауи сёнттё
Ку нё иссердтай.

«Рёстдзийнадё», зёгъгё,
Ёрдеуагё кёнгё,
Зёнхи гъёбесмё
Рёстагор бацудтё...
Фудёнгъёлдзау фёдтё,
Фал дё зар гъе уёддёр
Цёрдзёй ёносмё.

  Созури кизгё Зинё

Багъёраты Созырён

Ацух дё не ’хсёнёй,
Кадджын фёндырдзёгъдёг,
Басаст дё хъару, дё тых...
Рухсаг ёрбауай ды,
Чи кодта зарджытё,
Чи уыд йё куысты хъёддых!
«Рухс цард куыстёй цёуы»,
Афтё ды зарыдтё,
Афтё уыд да ’мынд дёуён.
Рухсаг ёрбау ды!
Рухсаг! Цы дын кёнём!..
Нал вёййы зианён гёнён...
Зианён хуыздёр хосён
Ноджы хъёдтыхдёрёй
Кусдзыстём ног царды мах.
Зианён хуыздёр хосён
Тынгдёр ныззардзыстём,
Райсдзыстём ноджы дё уаргъ...
Иу бонёй иннёмё
Бирётё бакёнынц
Ног царды гутон, дзёбуг...
Рухсаг! Ёрынцадтё...
Нал дё ды махимё,
Нал федтай ног царды дуг!

Хуытъинаты Ципускё.
«Размё», № 3, августы 2 бон, 1928 аз

Ёмдзёуины мардмё

Ёрбахаста сау уац Дыгурёй
Нё кёмтты хъёргёнёг – дымгё.
Мёгуыры зёрдё дзы
Ныддур и,
Мёгуыры зёрдё дзы –
Уынгёг.

 Багъёрати Созур – 135!



193

Номерёнтё

Ёрхаудта ёмдзёвинтёй раззаг.
Фёндараст,
Нё уарзон фётёг.
Фёндараст, нё фёндырдзёгъдёг,
Дё фёндыр нын сидзёрёй баззад...
Ныууагътай дё сидзёрты ихыл,
Кёй зёрдётё ма сём лёууынц.
О, Созыр!
Дё фёндыры джихыл
Дё уёлхъус мёрддзыгой кёуынц.
О, Созыр!
Мё хъарёг дын фидар!
Дё фёндыр нё зыдта ёнцой,
Дё ном дын дзы адём хынцой,
Дё кой нын кёндзёни «Зёрди дуар»...

    Хъамбердиаты Мысост,
     1928 аз

Багъёрати Созурён

Нё хуёнхтён сё гёстёй,
Дигори мёгуртёй
Фёгъгъудтё, Созур.
Нё дзиллён дё мёстёй
Нё зёнхё нирризтёй –
Адтёй син базур.
Рагёй син раздзёуёг,
Нёуёг над искёнёг
Адтёй Дигорён.
Не ’знагбёл фёттонёг,
Бартёбёл фёдздзорёг –
Зёрдён сё дзорён.
Сау гъёдти фёххатё,
Незгунёй ёрцудтё,
Иссердтай кёрон.
Нё хуёнхтён сё гёстёй

* 13

Фёгъгъудтё, нёбал дё.
Зёгъён дин: «Хуёрзбон!»

Алибек Акъоти, 1928 анз

Багъёрати Созурён

Незёйёфхуёрд, ёнёзингё,
Ка дин зудта дё бёрёг.
Ку равдистай нур дё уиндё,
Ку разиндтё ёгёр лёг.

А бонмё дёр корёгкагёй
Нё мёгур цард ёрвистан,
Ёрхун кодтан, фур гъёуагёй,
Къостай «Фиййау» имистан.

Нурмё махён нё хумгёнди
Хуар нё задёй нё фёндон.
Абонёй ба муггагён ди
Ёнгъёлдзау ан, нё хуймон.

Раргом кёнё дё «Зёрди дуар»,
Маци-еу фёууо иронх,
Раст рауадзё, нё готондар,
Фиццаг ауёдзё ёй хонх.

      Ботъоти Агко

Созур Багъёрати

Монолог

О, фудрун, исмё уадзё минкъий.
Къирругау ци ниббадтё мё хъури,
’Нё дёу дёр мё цард фуд зинти ’й,
Ци фёразун ристёй, ци нихъуёрун!

Ёнккётемён исдён сосдзурдтаг.
Мё зингёй фёффулдёр ёй мё хъуёцё.
Мён тёруй топпи цъухмё ме ’знаг,
Ёнсувёр нёбал дзоруй мё хёццё.
Мё хёдзарё иссёй тар лёгёт,
Ёнгъёлун, ёрцёудзёй сёребарё,
Мё рист зар, мё рист уоди тёлёт,
Цийни цори кудён фёддёлбарё ’й.
Ёгудзёг, ёнирай ёгудзёг,
Гёппёлгай фёррёдовуй мё фёрстё.
Салд къёрес мин иссёй уодхуёцёг,
Кадёр ба мё кустёй фур ёфсёст ёй.
Къуёрёхау ёз байзайун еуварс,
Уё нимади фёуун ёнёбари.
Фёллёууй ма поэзи мё фарс,
Зёрди гъигё цёуй зёрди зари.
Мён мё бёлдё ме ’сонмё хёссуй.
Нёй дессаг фёццёрун райдзаст уати.
Цъилинга ци лёгёти цёфсуй,
Ирддёр ёй е сумах галауантёй.

   Колити Витали

Дё зёрдёйы дуар

    Багъёраты Созырён

Дё зёрдёйы дуар –
дарай йё иугёндзон,
ёхсёв ёмё бонёй гомёй
Цыдис ыл дё зёрдёмё цард –
Цыдис ыл ёд фыдтё, ёд хёрзтё,
ёд хъыгтё, ёд цинтё
Цыдысты йыл
лёгёй зёгъай, усёй,
зёдтё ёмё зинтё,
Цыдысты йыл

Номерёнтё

мёгуыр ёмё хъал,
рёсугъдтё, гуылмызтё,
Цыди ыл дыгурон ёвзаг –
йё зёлтё, йё хуызтё...
Дис ыл кодтой
дё алфамблай –
дё кёстёртё, дё хистёртё.
Уый – сё зёрдё, ёппётвёрс,
ёмё ёнёмёнг –
дёхи зёрдё.
Йё дуар ын гомёй дардтай
ёмё йё ныууагътай гомёй,
Цёуынц ыл алкёд
быдыр ёмё хох ёмё комёй,
Чи йыл бахиза –
хион, ёддагон,
хёларёй, знагёй,
Фёстёмё нё раздёхдзён,
нё баззайзён хъёстагёй,
Чи йыл бахиза –
Чи зоны, раздёхдзён
иу цъус уёддёр
сыгъдёгёй, хуыздёрёй,
Чи фёнды дёр ма уёд –
бухъёй, ёфсёстёй,
гёвз ёмё стадёй –
Йё зёрдё сдуддзён
рёстдзинад ёмё  рёстадёй,
Уыдзён ын ахъаз
йёхиуыл ёрхудынён, фёсмонён...
Дё зёрдёйы дуар –
ныууагътай йё гомёй
абонён, сомён.

  Дзуццаты Хадзы-Мурат, 1998 аз

 Багъёрати Созур – 135!

Багъёрати Созурён

Нё мёгуртё дин адтёнцё
Дё унгёг бёнтти хъазар.
Ёнёуинон дин иссёнцё
И бонгинтё, и ёлдар.

Дё рист зёрдё и сау доги
Цагъайрадён нё бухстёй.
Ивулдёй дё маст дё тоги,–
Нё фёразтай ёвдустёй.

Низзардтай нин тохи зартё,
Фёндон цардмё мах худтай, –
Хуёздёр догё, урух бартё
Нё дзиппитён агурдтай.

Сёребарё! Сёребарё! –
Дёхуёдёг ёй фёууидтой.
Дё зарти ин ду ё хъаурё,
Ё тёмёнтё фёдздзурдтай.

Бахуардтай ду нё фётёгён
Ёнёсётгё ард уобёл.
Мах алкёддёр иуёндагёй
Ке цёудзинан ё надбёл.

Муггагмё нин фёццёрдзёнёй
Зёрди тогёй финст лёвар, –
Нё рохс бёстён ёрттевдзёнёй
Дё дессаги «Зёрди дуар».

    Гулути Андрей

Номерёнтё

АРХЕОЛОГОН 
ИСКЪÆХТИТÆ ДИГОРГОМИ 

Александр МОШИНСКИЙ

ДИГОРИ ФАРНИ ФЁДБЁЛ1 

ЁРТИККАГ ХАЙ

Туруса иссердтан

1991 анзи фёззёги нё къохти бафтудёй Иристонмё 
командировкё. Ранёхстёр ан Денис Журавлеви хёццё 
еумё. Чиколай баздахтан Дзирати Омарбёлти. Бадён Ома-
ри хёдзари фёрнуг фингёбёл, дзубанди кёнён. Уёдта 
дин Омар уотё ку фёккёнидё:

– Айфиццаг Донифарсмё надбёл цидёр ёстёгутё 
ёрёстёфттён!

– Цёмёдессёг уидё сё фёууинун...
– Мёнё ме ’нсувёртё аци бон хуёнхбёстёмё цёунцё 

ёма уё сё хёццё райсдзёнёнцё.
Загъд ёрцудёй – нур ба гъуддагмё. Изёрмелтёмё

хёстёг Омари дууё ёнсувёри машини кабини бабадтён-
цё, мах ба гуфёмё исхизтан. Ранёхстёр ан. Изёригон ке 
ранёхстёр ан, е хуёздёрён ёй. Бунёттон цёргутё уар-
зунцё ёхсёвигон цёун. Еуемёй, фёндёгтё, фёззелён-
тё сёхе ёнгулдзитау зонунцё, иннемёй ба – машинё Къа-
ри хёрди уотё нё тёвдё кёнуй.

1 Идарддёр. Райдайён 2022 анзи 4-аг ёма 2023 анзи 1-аг номерти.

Медкоммё бацёуёни ёрёстёфтан, кёдёй Дигоргоми 
архайён уёдёй фиццаг хатт ке фёууидтон, уёхён ёрдзон 
нивё. Ёхсинтти хедёй тъуннелмё бахизтан ёма еу дзёв-
гарё ку бауадан, уёдта нё рази Задёлески урух фёзуёт-
тё ёристадёнцё сё алёмёттаг рёсугъдади. Дууердигёй 
дёр къёдзёхтё. Дёлиау коми ёнсёндёнтё кёнуй Ирёф, 
ё разёй тугул дортё, ёсхъиудтитёгёнгёй, хёсгёй. Нё 
хуёдсёрмё цёхёртё калунцё стъалутё. Иннё хёттитёй, 
аци изёр нецёмёй хецён кёнуй. Фал нё тёккё бакомком-
мё ба – идзаг мёйё, комкоммё имё фёццёуён. Фанар-
тён сё кой дёр нёййес. Ёгайнёгтё рохс кёнунцё мёй-
рохсёй. Бонигон бунтон ёндёрхузи фёззиннунцё.

Фал нуртёккё ёй цидёр тузмёг, фал еци-еу рёстёги 
ба – бёгънёгхуз. Цидёр уалёрвон нивё. Аци дуйнетёбёл 
уёхён нивтё нё фёууй. Дениси хёццё ёмирлёууё кё-
нён, нё къохтёй кабини сёрбёл хуёцён, нёхуёдтё ба 
нё фур дессагёй дзурдгъон дёр нё ан. Алёмёт ёма дзё-
нёт! Медкоммё бахизтан ёма Къари хёрдбёл Донифарс-
мё исхард кодтан къёдзал-мудзул надбёл. «Изёрхуарз» 
загътан Омари фидё Ехйайён ёма фурфёлладёй нё лис-
тёнти ниллёстан. Сёумёй нёмё фёдздзурдтонцё сехуар 
искёнунмё. 

Ехйа бунёй кёцёйдёр исёргъувта арахъи четверт ёма 
агувзитё. Хуцауёй корёгау си ракурдтан: «Мах нуртёккё 
косунмё цёун гъёуй», – зёгъгё. Ё дзуапп адтёй еугён-
дзон: «Сёумёй дё цард куд исёвёрай, изёрмё дёр уотё 
уодзёй!»

Ци гёнён ма нин адтёй, фёйнё дёр баниуазтан, ко-
мидзаг дёр искодтан ёма нё фусунтён «хуёрзсёумё» 
разёгъгёй, надбёл раурдуг кодтан. Омар нин ци рауён 
амудта, уордёмё ёрхъёрдтан, надбёл дон цёхгёрмё 
кёми уайуй, уордёмё. Фёндаггёрон ёцёгёй дёр ёрё-
стёфтан адёймаги стгутё. Денис нидздзиназта еци корё-
гау: «Фёндагбёл ци иссердзинан?»

– Гъёйдё раагорён, ци нё фёууй!..
Ёртё минутти дёр нёма рацудёй, уёдта мё гъостё 

фёццёйёмир ёнцё ме ’мбёлццони фёдесгъёрёй: «Ис-
сердтон!!!» Ё къохти бронзёй конд сёрвасён, сирдти ни-
вёфтудтитё ибёл. Ёнёгъёнё адтёй, кёд къёдзтё 

адтёй, уёддёр. Сёрмётти догё: III–II ёностё нё доги 
агъонмё. Гъе уотемёй иссердтан нёуёг циртуат.

Циртдзёвён исхудтон «Къари Цёгат». «Къарё» дигоро-
нау неци нисан кёнуй, тёккё райдайёнёй дёр гурдзиагау 
амонуй: «Хонхмё бацёуён». Дууё ёвзагемёй ба тёлмац 
кёнуй: «Зинвёндаг». Фал аци фёндаг ёрёги арёзт ёрцу-
дёй машинттён. Уомёй минкъий ёндёдёр ба ес зёронд 
над хёрёгуёрдунтён.

Е дёр еци номи хёццё ёй ёма цёуй киристон аргъа-
уён «Сатай обау»-мё. Е арёзт ёрцудёй XV ёноси. Ёвё-
дзи, аргъауёни кустонцё гурдзиаг саугинтё ёма уонёй 
байзадёй нади ном дёр. Уомёй ба рахизтёй Къаридонмё, 
ёппунфёстаг ба «Къари Цёгат»-мё. 

Циртуат иссерун – хуарз гъуддаг ёй. Фал ёй цёмёй ёр-
къахай, уомён ба ёхцай фёрёзнитё гъёуй. Кёми сё ис-
сердёуа? Нёуёг уавёрти ’й лёдёргё дёр нё кодтан: куд 
райдайён? Кёмёй ци ракорён?

Владикавкази нин фенхускёнунмё бёргё гъавта музейи 
директор Дзеранти Тимур, фал ё къохи неци бафтудёй. 
Уойхигъд нин равардта «Иркомбанк»-и директор Хабици-
фурти телефон. Банк ёй Мёскуй. Ёнхёст дёр ёй нё ба-
лёдёрдтён, еци телефони номерти хёццё ци гёнгё ’й, 
уой. Уёдта Хабици-фурти хёццё дзоргё дёр цёбёл код-
тайнё, байгъосунмё мёмё ку сарази адтайдё, уёддёр. 
Фал мин ёндёр хуёздёр фёггёнён дёр ци адтёй?

Биццеутё хъёппёрес равдистонцё ёма билеттё бал-
хёдтонцё г. Владикавкази уёнгё сёхецён ёма мёнён 
дёр. Сёхе капеккитёй. Ци гёнён ма мин адтёй – дзорун 
райдёдтон банкмё. Секретар мёмё игъосунмё дёр нё 
гъавта, фал ми ё бон ку нёбал адтёй, уёдта исарази ёй, 
цёмёй мё банки президентмё бауагътайдё, уобёл.

Бацудтён банкмё. Президент ё кустмё фёззиндтёй 
фёсарёфтё. Секретари барлёвёрдёй бахизтён прези-
денти кабинетмё ёма ин лёмбунёгёй дзорун райдёдтон 
мё фарстай туххён. Ёхца си уотё берё дёр нё курдтон. 
Ёрмёстдёр мёйи дёргъи мё коллектив – 8 лёги – ци ху-
ёронцё, уой фагё. 

Хабици-фурт мёмё десгёнёги каст никкодта, уёдта 
мёмё равардта ё фарста: «Ардёмё дё ка ёрбауагъта», – 

зёгъгё. Оххай, – секретармё дзурд ку ёрхауа, уомёй тёр-
сгёй ин, ё фарста цума игъосгё дёр нё фёккодтон, мёхе 
уотё нецилёдёрёг искодтон, фал ма ин загътон: «Ёнё 
мён экспедицийёй Иристон берё фесафдзёй», – зёгъгё.

Нё дзубанди ниддаргъ ёй. Хабици-фурт нё зудта, ку-
темёй ма ми фёййервазтайдё, уой. Ёппунфёстаг ба ё 
зундмё бацудёй, – мёнёй фёййервёзун ёмбёлуй ёр-
мёстдёр тухёй. Мёскуй Паддзахадон Историон музейи ко-
сёги банкёй е ’фцёкъуатёй рантъохун ё сёрмё ёнхёст 
не ’рхаста, никки ба ма дзубанди цудёй цидёр капекки-
ти туххён ёма ёппунфёстаг ёрсастёй. Никки ба ма мин 
загъта, – гъёуама ирон музейи директори хёццё бал раз-
вёлгъау радзубанди кёнон, – зёгъгё. Фёггёпп кодтон ёма 
ёхствадёй секретармё фендёбилё дён. Телефонёй рад-
зурдтон ёма мё амондён Тимур ё кусти разиндтёй. Ти-
мур, дзёгъёлбадт ка кёнуй, еци адёнтёй нё ‘й, ёппунёд-
зох дёр фёндагбёл ёй, косгё кёнуй. Уомё гёсгё ба ’й 
ё бунети иссерун устур амонд ёй. Секретар Хабици-фурти 
телефони хёццё баеу кодта Тимури телефон. Радзубанди 
кодтонцё, уёдта Президент арф ниууолёфтёй ёма ёп-
пунёрёгиау исфёразта: «Циуавёр хигъдмё уин рарветон 
ёхца!..» «Циуавёр хигъд, – мах тёккё исон нёхстёрбёл 
ан, – мах къохи ёхца гъёуй». Хабици-фурт бустёги дёр 
фегуппёгау ёй мё бёздзёсгондзийнадёй ёма ма сдзорун 
бафёразта: «Уёхён ёхцайён гъёуй доверенность!»

Нёуёгёй бабёй фёййагайдтон дзорун Тимурмё, фал е 
ё бунати уёдмё нёбал адтёй. Радзурдтон музейи косёг 
Эльбрусмё. Уомён ё кабинети къёрёзгитё тургъёрдёмё 
адтёнцё.

– Эльбрус! Марауадзё, Тимури мин ёвёстеуатёй иссе-
рё.

– Дёлё тургъи ёрбацёуй.
– Хётёл имё тагъддёр февёрай! 
Эльбрус имё радзурдта.
– Тимур! Тагъд мё доверенность гъёуй! Хезун дё!
Ёма ёнгъёлмё кёсун райдёдтон. Цёмёй доверен-

ность искёна, уой туххён ёй гъудёй культури министради 
еугонд бухгалтеримё фестёгёй фёццёун, е ба – дзёвга-
рё дёлдёр, машинё ба имё нёййес. Факсёй ёй цёмёй 

рарветай, уой туххён ба ма ’й цёун гъудёй горёти Сёй-
раг Почтамтмё, е ба – горёти иннё фарсёй. Бадун, ён-
гъёлмё кёсун. Рёстёг ёхсёз 15 минути гъёуаггин, банк 
ба ёхсёземё косуй. Ёппунфёстаг мё доверенность исён-
балдёй ё адресбёл. Ёз – банки Президентмё, райстон 
си визё ёма ёй доверенности хёццё сёйраг бухгалтер-
мё бамедёг кодтон. Силгоймаг ёркастёй гёгъёдитёмё 
ёма мин ралёхурдта: «Къохмё ёхцатё? Факси гёгъёди-
тёбёл? Нецидёр хузи!» – «Цо дё Президентмё ёма уой 
хёццё дзорё!» – рахизтёй ёма еу усми фёсте фёстёмё 
ку ёрбаздахтёй, уёдта телефонёй радзурдта: «Кизгуттё! 
Сейф нёма нихгёдтайтё? Барёнтё бал. Мёнё аци лё-
гён ё къохтёмё ёхца радтетё!»

Раст изёри ёхсёз сахаттебёл банкёй ёхст фати тахт 
ракодтон, мё дзиппи, уой бёрцё кёбёл фёттохён кодтон, 
еци капеккитё, уотемёй. Телефон-автоматбёл мёхе ниц-
цавтон ёма биццеутёмё дзорунбёл фёдтён: «Ёхца ис-
сердтон! Нёхстёр кёнён! Продукттё нё райсун гъёуй!»

Олег, Шарль ёма Мелешко уайтёккидёр мё уёлгъос 
ёрбалёудтёнцё. Тукёнттёбёл зелун райдёдтан ёлхёд-
титё кёнунмё. 1993 анзи продуктти уавёр еу гёзёмё 
фёххуёздёр ёй, талонтё исистонцё, ради лёуун нёбал 
гъудёй. Уёдта фенцондёр ёй продукттё исмадзал кёну-
ни гъуддаг дёр. Сё хуёрзгъёдёдзийнадё бустёги зёр-
дёмёдзёугё кёми адтёй, фал, куд фёззёгъунцё: «Ёп-
пун неций бёсти», – етё дёр цудёнцё. Китайаг тушенкё 
банкити: «Цитгин фарс». Фал ёй хуёрун ёнгъезуй. Алли 
ёртиккаг банки дёр фиди бёсти-хёцъёфтё. Мелешко 
кёддёр еу дзиуиттаг тукани фёууидта пакетгёндтитё цу-
муйнаг искёнунмё. Загъта нин, хуёрзадё ёй, зёгъгё. Баи-
бёл ёууёндтён, ёма си ёнёгъёнё мёйвагё нилхёдтан, 
фал си уой фёсте цумуйнаг ку исфунхтан, уёдта нё сёртё 
хуайун райдёдтан. Ёнёуой ёнадё ке адтёй, е еу содзгё 
мард адтёй, фал ма нёдёр уазал дони, нёдёр ба ирайгё 
дони хёццё дёр нё хёлёмулё кодта.

Еу бони сёри нё косгутёй еу хали къёбёлбёл бай-
йивта фуси сёр. Исёйарудта ёма ’й фицунмё байвардта, 
зёгъгё некёмён кодта, уотемёй. Мё уоди сконди некёд 
адтёй фицгё кёстиронки сёр игон кёнун, фал ёй еци хатт 

ба цёмёдёр гёсгё фегон кодтон ёма, мё фур тёссёй 
уёлгоммё рахаугёй, къоли бунмё фёццёйзилдтён. Кё-
стиронкёй мёмё комкоммё кастёнцё фуси игон цёсти-
тё. Ё сёр мё къохтёй ёрхаудтёй ёма лёхъуёнён алли 
фудтё фёккалдтон, цидёриддёр мё цъух карста, уони...

Ёндёр бёллахёрцуд адтёй нё лагер ёрёвёруни гъуд-
даг дёр. 

Адтёй нёмё цуппар нёуёг палатки. Балхёдтон сё, 
1991 анзи нин Иристони ци ёхцатё равардтонцё, уонёй 
ма ка байзадёй, еци капеккитёй. Ёртё «Лотос»-и ёма еу 
«Сенеж». Се ’ртё дёр адтёнцё бунтон цёмёдессаг. Худ 
ёрцудёнцё конверсимё гёсгё цидёр ёфсёдтон заводи.

«Лотостё», ёвёдзи, ёргъуди кодта, ё дуйнебёл дёр 
палаткё ё цёстёй дёр ка некёд фёууидта, уёхён тех-
ник. Конд адтёй ёндон уестёй, цъопсёр. Медёгёй ёф-
сён уестё федаргонд адтёнцё пъолмё, сёрёй ба – 
сёрмагонд механизммё. Цёмёй еци механизм палаткё 
райвазтайдё, уой туххёй си медёгёй адтёй сёрмагонд 
цёг. Цёмёй палаткё райтигътайсё, уомён гъудёй цуппар 
лёги: еу – медёгёй, ёртё ба – ёндегёй. 

Ё хурфёмё бацёуён адтёй цуппёрдегъон ёма 
ёвёрд адтёй тёккё зёнхрёбун. Уомё гёсгё ба имё ба-
хезун гъудёй хуггонмё лёсёгау. Фал етё листёг хабёрт-
тё адтёнцё, сёйрагдёр адтёй, палаткён ё бунмё уомёл 
ке нё гъардта, е. Ё компёл дёр ма хёрдмё цудёй 10 сан-
тиметри. Медёгёй зиндтёй амёнтёни хузён. Ёма ёцё-
гёй дёр уотё адтёй. Уарун бони имё дон ёнёхъорёй уа-
дёй ёма бунёй еу 10 см бёрцё ёрёнбурд уидё. Уёд ма 
дунгё гобёнттёбёл хустан. 

Палатки цёрёги дон хёрдмё исесидё ёма ин гёнён ку 
нёбал уидё, уёдта и дон къурускайёй ёндёмё калун рай-
даидё. Ё дзёкъолё ба сёрёй еци механизмбёл ёрауинд-
зидё.

Ёз мёхуёдёг ци «Сенеж-2» палатки цардтён, е дёр 
бустёги «ёнхиццаг» дёр н’ адтёй. Ё дёргъё ёртё, ё 
уёрхё ба – дууё метри. Еци парус итуд адтёй алюминё 
хётёлтёбёл. Цёмёй ёй ёрсагътайсё, уомён гъудёй 
ёхсёз лёги, кенё ба ин некутемёй адтёй ёрёнбурдгё-
нён. Цёмёй алюминё хётёлтёбёл парус ёритудтайсё, 

уомён ба ма гъудёй цалдёр лёги – ёдеугурёй дууадёс, 
мах ба адтан аст. Уомё гёсгё ба гъёдин цёгиндзитё ёр-
кодтон. 

Ё бацёуён ёхгёдта ёрмёстдёр еунёг рауён – бунёй 
ёма дунгё ку ёрбафутт кёнидё, уёд хуссёнёй, къела-
йёй, стъолёй, еугурёй дёр сёрмесиндзёгтё исуиуонцё. 
Дунгё ба хуёнхти ёнёхатир ёй.

Хуарз рёстёги Донифарси дунгё кёнун райдайуй еуён-
дёс сахаттебёл ёма фёууй изёри ёхсёзебёл. Цубур 
дзурдёй, ёгас косгё бон дёр нё банцайуй. «Дигорон бу-
гъёнбурдгёнён», уёхён номёй ёй исхудтон.

Мё зёрдёбёл ёрёфтудёй Юля Хазинабёл ци цау ёр-
цудёй, е. 

Юля ёй архитектор ёма куста Гёстон Уётти. Райста 
баргъондёр планшет ёма ранёхстёр ёй къахён бунат-
мё. Еуёндёс ёрдёгбёл ба дунгё ёрбафотт кодта ёма ё 
планшет парус фестадёй. Кизгё асёй адтёй ниллёггомау, 
уомё гёсгё ба ’й дунгё ку еуёрдёмё фёддавидё, ку ин-
нердёмё къахёнтёбёл. Уёдмё мё гъостёбёл ё листёг 
хъури фёдесгъёр исёмбалдёй: «Хецау! Уё, хецау! Ауё-
хён карз дунгитё уёмё арёх фёууй!?»

– Нё, ёрмёстдёр рёстёг хуарз ку фёууй, уёд!
– Ааа!!!
Дууё анзи сёрдигёнтти бакустан 4–8 адёймагемёй. 

Къахён куститё кодтан ёрмёстдёр Къари Цёгати. Гёс-
тон Уётти ёма сауёри ци куститё кёнуйнаг адтан, уони 
бал рёстёгмё бауорёдтан. Ци циртуёттё исигон кодтан, 
етё фулдёр адтёнцё Астёуккаг ёности конд алайнаг цир-
титё. Сёрмётти доги ци сёрвасён иссердан Дениси хёц-
цё, уомёй уёлдай ма нё къохи бафтудёй дууё цонгбёл 
даргё браслети ёма дууё гъосини. Иссердтан ма еувар-
сдёр дууё циртуати. Еуеми стёгдар дёр н’ адтёй, иннеми 
ба стгути хёццё неци дзаумёуттё разиндтёй. Етё дёр, 
ёвёдзи, еци догон адтёнцё.

Къари Цёгати надмё хёстёг ма иссердтан, Хъобани 
доги агъонмё ка хауй, уёхён цалдёр фёрдуги. Етё дёр 
цидёр ёнахур хуггойнёгонди. Фал уордёмё ба бахъёрт-
тан фондз анзей фёсте. Уобёл ма дзордзинан фёстё-
дёр...

Иссердтан, адёймаги нивондён кёми ёрхастонцё, уё-
хён бунат. Махмё гёсгё е адтёй алайнаг доги. Цёгат Кав-
кази фиццаг хатт. Стёгдар ёвёрд адтёй дори буни ёнё 
циртёй. Мард бадтёй ё фёстагбёл, ё уёраги сёртёбёл 
ё дууё баст цонги размё итигъд, ё цори ба ёртуат. Ёр-
туати иссердтан ёрцъинк ёма ёфсёйнаги хъуёл – ётдор. 
Ёнёуой адёни еци хузи некёд ёвардтонцё. Ёрбайкодтон-
цё цёнгтё бастёй, ё уёргутёбёл ёй ёрлёуун кодтон-
цё, арт исёндзарстонцё. Уой фёсте ёрцъинк ёма ётдор 
артмё ниггёлстонцё, лёги ба рамардтонцё. Фёстёдёр 
ба ибёл дортё никкалдтонцё. Уой фёсте ма никкидёр 
еума нивондёрхаст адёймаги стёгдар дёр иссердтан. Е 
дёр дорти буни конд, фал ибёл дортё адтёнцё ёррё-
стё калд. Ёвёццёгён, ёгёр уёлёнгай ёмбёрзт адтёй 
ёма ин ё къохи ёма къахи фидтё сирдтё бахсидтонцё. 
Ё сёри къудур адтёй листёг пурхё. Ёвёдзи, ин дорёй ё 
сёр ёрцавтонцё...

Астёуккаг Ёносмё хаст ка цёуй, уёхён циртуёттёй 
уёлдай ма ами иссердтан ёндёр аллихузи циртитё дёр. 
Зёгъён, еу реуён нигёд ёрцудёй бёх, иннё реуён – гал, 
сёгътё, фуритё. Еу цирти – листвонси авд стёгдари. Ал-
кёми дёр ма си разиннидё еу кенё дууё гъосини, сё сёр-
тё тъёпён дортёй ёхгёд. Еу уёхён циртуат ку къахтон, 
уёд мёбёл ёрцудёй ходёги цау. Кёдзос кёнун зёнхё. 
Разиндтёй гъосин. Ё сёр тъёпён къёйдорёй ёхгёд. Ё 
сёр ин исигон кодтон, мё къохи циргъагёй ин райдёдтон 
ё хъурвёрстё кёдзос кёнун, уёдмё ба дин ё хурфёй ци-
дёр цъёхгондбауёр исбуруй. «Цирти хелагё», – мё цир-
гъаг мё къохтёй ёрхаудтёй ёма еуварсмё мёхе фехстон. 
Фал мёмё цидёр гъунтъуз фёккастёй. Хелаги хузён нё 
‘й. Ёрёйахёстон ёма ’й спирти ниггёлстон. Адтёй даргъ 
ёма гъунтъуз, ставд. Нё хёццё куста биолог Виталий До-
броносов ёма ’й уомё бавдистон. Куд рабёрёг ёй, уоте-
мёй е адтёй киртё гёлёбой ёддзёгёй рацёугё золкъё.

Виталиййи хонён цёргёсгин. Еци номёвёрдён ес ёхе 
истори. Дигори коми арвбёл арёхдёр ёрёстёфён ес 
дууё хузи устур маргъи: сау цъеусортё ёма уорссёр цёр-
гёстё. Цъеусортё ёнцё тогмондаг, иннё ба хаст цёуй 
хуалихуарти къуармё. Цъеусори базурти райтигъд хъёртуй 

– 1,5 метремё, цёргёстё-хуалихуартён ба – 2,5 метремё. 
Мах син сё нёмттё нё зудтан ёма сё дууей дёр худтан 
цёргёстё. Бёрзонд ке тёхунцё, уомё гёсгё уотё устур 
нё фёззиннунцё. Виталий нин еухатт радзурдта, устур 
цёргёс ке фёууидта ёма нин ё къохтёй равдиста 10 
сантиметрей дёргъён гъолон гёлёбу. Уёдёй фёстёмё 
ибёл ниффедар ёй цёргёсгини ном...

Цёргёсти номхигъдмё халёнттё некёд хаудтёнцё, 
кёд уонёй дёр сё еуетён сё базурти райтигъд 1,5 метре-
мё хъёртуй, уёддёр. Фал нё сёрмё ба некёд тахтёнцё. 
Кёцёйдёр Сауёри бунёттёмё ёрбатёхунцё, ёгайнёг 
тегътёбёл ёрбадунцё ёма нёмё еуварсёй ёдзинёг каст 
кёнунцё. Кёд нёмё хуалий цёстёй кёсунцё, уёддёр 
син ка ци зонуй, мёлёти листёг нё ёвзарунцё. Ёппун-
фёстаг сёхе исистонцё ёма «хъуахъ-хъуахъгёнгё сёхе 
райстонцё. Сё зёрдё нёмё, ёвёдзи, неци уоййасё ба-
рохс ёй.

Еу устур маргъ ма ёрёстёфтан тёхгё-тёхун. Ци дор-
бёл бадтёй, уой цёстёй ку рабарстон, уёд ёрцудтён уё-
хён хатдзёгмё: ё бёрзёндё адтайдё 50 сантиметри. Нё 
биццеутёй еуемё дзорун:

– Кёсай, цёййасё цёргёс бадуй!
– Е цёргёс нё униау ёй!
– Нё, цёргёс ёй!
– Нё ми ёруагёс кёнуй!
Ёнёзийнадёй мё палаткёмё раздахтён ёма кёсён-

тё рахастон. Лёмбунёгдёр имё ку никкастён, уёд тоймон 
разиндтёй.

1993 анзи нё экспедицион дзурдуати фёззиндтёй нё-
уёг дзурд ёма уёдёй фёстёмё ниффедар ёй не ’хсён. 
Мёцути киунугутё уёйёгёнён тукани фёззиндтёй Гёз-
дёнти Гайтой киунугё «Вечер у Клэр».

Рауагъта ёй киунугёуадзён «Ир». Уёди уёнгё еци 
финсёги сфёлдистадё Уёрёсей мухургонд нё цудёй. Ре-
волюций рёстёг ё цёрёнбунат баййивта фёсарёнбёл. 
Кедёрти ни хъёбёр бафёндё адтёй еци киунугёбёл 
фёххуёст ун. Рарвистон Мёцутёмё нё фёдесони, тукан 
ба разиндтёй ёхгёд. Нё фёдесон баздахтёй хуёйрёгтё 
уёйёгёнён туканмё ёма си водкитё балхёдта.

Цалдёр боней фёсте бабёй Мёцутёмё рарвистон 
ёндёр фёдесони. Е дёр бабёй нин киунугути бёсти ни-
уёзтё исмедёг кодта. Ёртиккаг хатт дёр бабёй уотё. Уой 
фёсте нё водкитё «Газданов» хонун райдёдтан.

Ёппунфёстаг, киунугутё нё къохти бафтудёнцё, фал 
еци дзурд ба ниффедар ёй нё медёхсён. Уогё еци дзур-
дён дёр адтёй дууё хузи нисанеуёг: «Ёцёг Газданов» 
ёма «Ёррёстё Газданов». Фиццаг амудта устур финсё-
гён ёхе, иннё ба – ниуёзтё. «Ёррёстё Газданов» уагъд 
цёуй республикён ёхе медёги. Ёй ёнёхуёрзгъёдё, 
уёдта ё хъёбёрдзийнадё дёр 40 градусемёй ёй дзёв-
гарё ниллёгдёр. Ами ма нёмё фёззиндтёй еума нёуёг 
дзурд дёр «Библиотекё», гъома нё ниуёзтё кёми фёд-
дарён, уёхён асиккё. Ниуазгё берё нё кёнён бёрцёй. 
Фал нин хёсгё ба арёх ёрбакёнунцё бунёттон арахъ, 
сёнтё, шампанский ёма коньяк. Хатгай, нё кусти рёстёг 
кёронмё ниуёзт ке нё фёууён, еци ёвгитё иннё сёр-
дёмё дёр байзайунцё асикки ёхгёдёй г. Владикавкази 
националон музейи пъадвали.

Цёргё кодтан циртуёттён сёхе хуёдфарсмё. Дууё 
анзей фёсте куд рабёрёг ёй, уотемёй е адтёй устур 
ёдулидзийнадё. Еуёрдиги хуарз адтёй. Дё палаткёй ра-
хизттё ёма ёртё метри уоддёр ба дё куст. Уёдта ё бу-
нат дёр тъёпён. Кёддёр уобёлти цудёй галвёндаг. Ё 
фётё фондз метрей бёрцё кёмён ёй, уёхён фёзуат. 
Дё хёссуйнёгтё дё дё рагъи хёссун нё гъёуй. Машинё 
нёмё комкоммё лагермё ёрбацёуй. 

Куд Гёстон Уётти, уотё ами дёр циртуёттё ёнцё бай-
буни буни. Е ку фезмёла, уёд адёймагён цирт къахун дёр 
нёбал багъёудзёй.

Тёккё фиццаг тёссаг уавёр исёвзурстёй 1994 анзи. 
Уёд нё лагерёй 300 метри уёлдёр еу рауён иссердтон 
гъосини сёстдзёгтё. Хъобайнаг культури ёвдесёнтёй 
си ёндёр нецибал разиндтёй, фал си еу обаугонд ба ра-
къахтон. Е адтёй, Астёуккаг ёностёй минкъий фёстёдёр 
арёзт ка ёрцудёй, уёхён циртуат. Къахён куститё араз-
гёй, лёхъуёнтён еу дор бунмё раервазтёй къоли ёма, 
кёми кустан, раст тёккё уобёлти ратулдёй. Хуцау хуарз, 
ёма ни неке бастъалдта.

Иннё хатт ба нё, минкъий ма багъёуа, ёма богъа ма 
бацарёфтуд кёна. Еу сёумёраги нё лагермё уёлкъолёй 
ёртулдёй дууё богъай. Сё еу, Олег кёми хустёй, еци па-
латки бёндёнбёл исбуцёу ёй. Метр дёлдёр ма ку ёр-
тулдайдё, уёд хуссёг биццеуи ё буни нинсанстайдё. Олег 
ёригъал ёй ёма игъосуй: ё тёккё гъосмё ин богъа уасуй. 
Адён сехуар кёнунбёл ёрбадтёнцё. Нё лагери хъёнт-
тёй лёуунцё дууё гали. Цалинмё сехуар кодтан, уёдмё 
сё еу фестадёй ёма, цоттё-моттёгёнгё, ёхе къёхтё-
бёл ранёхстёр ёй. Иннё хъанёй лёууй, ёзмёлгё дёр 
нё кёнуй. Уёдмё нё цорти ёрцёйевгъудёй машинё, ё 
гуфи ба – фёнсгёстё. Басё уорёдтан, аци стормё ёркё-
сайтё, зёгъгё. «Аци стор ёвгёрдгё ’й», – исхаццёг код-
тонцё фёнсгёстё ёма ни кард ракурдтонцё. Нё хуёрён-
донёй ёрбахастон, ё дуйнебал дёр циргъгёнён кёбёл 
некёд исёнбалдёй, уёхён кард. Цёй ёвгёрдун, ёррёс-
тё ин ё царё минкъий фёцъцъёрёмухст кодтонцё ёма 
сё фёндаг идарддёр радардтонцё. Нё фёдесони бабёй 
Темболат ёма ё дууё ёрвадемё рарвистан – Федар ёма 
Рамазанмё. Рамазан Лезгори цардёй, Федар ба минкъий 
идарддзёфдёр хецён цёрёнти.

Федар, цёмёй ин ё гъёр игъустаййанё, уой туххён 
надмё рацёуидё ёма нёмё нигъгъёр кёнидё: «Рацотё 
ёма ёхсир фёххёссетё», – зёгъгё. Бонё имё биццеутё 
цудёнцё дууё хатти. Сёумёй си хастан нёуёгдугъд ёх-
сир, изёрёй ба – месин. Нё чайники цудёй 7 литри. Ёхца 
ни некёд бакумдта.

Ёртемёй дёр нё лагери ёрбалёудтёнцё.
«Аци стор ёвгёрдтуйнаг нё ‘й», – рахастонцё ёртё ён-

сувёри сё унафё. Уойфёсте тёрхёнттё кёнун райдёд-
тонцё, гъома, бунатбёл ёй кутемёй исёнбёлун кёнён, 
зёгъгё. Ёз дёр сё цори ке адтён, уомё гёсгё дзурдтон-
цё уруссагау.

– Федар, дёумё экскаватор ку ес, уой къахёни ёй ис-
ёвёрён!

– Дёхе дин си исёвёрёнтё, кёд уой уордёмё нё бар-
гъувдзинан, уёд.

Ёппунфёстаг и ёнамонд стори машини гуфёмё исёр-
гъувтан ёнбурдемёй ёма ’й фёлластонцё.

Археологон искъœхтитœ Дигоргоми

Ё дессаг ба уой медёги адтёй ёма цёф стор сёрё-
гасёй байзадёй, ёхе къахёй ка ранёхстёр ёй, уой ба 
уёддёр ёвгёрдун багъудёй. Цидёр ниццавта ё хурфи-
дзаумёуттёй. Махён дёр ма си фидихай ёрбарвистонцё, 
сауёнгё.

Ёппунфёстаг ба нёбёл ёрцудёй ёртиккаг хабар. 
1995 анзи ёрцудёй минкъий зёнхёзмёлд. Ёхсёвигон 

мё буни базмалдёй мё дунгё гобан. Иннетё ’й лёдёргё 
дёр нё бакодтонцё. Куд рабёрёг ёй, уотемёй еци ёх-
сёвё Донифарси дёр хёдзёртти сёртён игъустёй сё 
къалагъёр. Етё ба федар худ фёуунцё, цёмёй сё До-
нифёрсаг карз дунгитё донгони ма исмедёг кёнонцё, уой 
туххён. Дигоргоми хёдзёрттён сё фулдёр хай фёуунцё 
тъёпёнсёртё. Сёрёй ба ма сёбёл дортё ёрёвёрунцё, 
цёмёй сё дунгё ма исеса, уой туххён. Омар ба ё хёдза-
ри сёри арёзтмё бацудёй бунтондёр сфёлдистадон хузи. 
Сёри еу кёронёй иннемё ёфсёйнаг лентъитё рауагъта, 
сё кёрёнттёбёл ба син агъазиау тъёпён дортё ёра-
уигъта. Уотемёй уёзё алли рауёнти дёр уидё ёмхузон. 
Цёмёй уёхён сёр низмалдайдё, уой туххёй ёй гъудёй 
дзёбёх базмёлун кёнун.

Сёумицъёхбёл райдёдта тухгин дунгё. Иннё палатки-
тёй игъаугидёр, мёнон, устурдёр ке адтёй (хуёрёндонё 
ма нимайё), дунгё ёд федаргёнён дзодзёнтё истудта. 
Иннети ба ратухтон. Куддёр мё палаткё пёрт-пёрткёнун 
райдёдта дунги змёлдмё, уотё биццеути фегъал кодтон. 
Гъулёггагён, Дигори уёхён тухгин дунгитё арёх нё ’нцё, 
фал син анз еу-дууё хатти ба ёнёрцёуён нё фёууй.

Уомё гёсгё нёмё си уадессагёй неци фёккастёй. 
Нуртёккё исахур дён, дунгё кёнун райдайдзёй, уёдта 
тухгин уодзёй ёви нё, уобёл, уёдта ма мё бон базонун 
дёр ёй, цалебёл райдайдзёй, уой дёр. Арвбёл кёсалги 
стёгдари хузён мегътё рабадуй, уой ба – тъёпён кёсал-
ги хузён. Кёд бустёги устур нё фёууй, уёд дунгё тух-
гин фёууй. Сауёнгё ма хёдзари амёдтитёй дортё дёр 
ёрёгъзалдзёй. Арви ёмбес ку баахёсса, уёдта дё палат-
китё ёма лагер фёййервёзун кёнуни мётё кёнё.

Нё лагер тёрфёгай ёй. Еу тёрфи – нё ёртуат, ё сёр-
мё ба – нё хуёрёндонё. Нё ёртуати ёвзалутё нин дун-

гё фёйнердёмё ку фёххаста, уёдта ёрёстёфттён нё 
хуёрён стъол уёлгонмё фёлдёхтёй. Куд рабёрёг ёй, 
уотемёй нин нё хуёрёндонё фёххаста дунгё, стъол ба 
аци тёрфёмё ёрёскъафта...

Аци дунгити хёццё нин берё цаутё баст ёнцё. Еу анз, 
куддёр косун райдёдтан, уотё изёрёрдёмё райдёдта 
думун. Нё лагер нин ниффалгёрон кодта, ёрмёстдёр ма 
си мён дууёуатон палаткё байзадёй, уёдта цалдёр еубу-
натон палатки. Ёз исахур дён палаткё раст ёвёрунбёл. 
Цёмёй ин ё бёттёнтё ёма ё фёрстё ма тона, уой тух-
хён сё гъёуй лёмёгъдёр уадзун. Райдайёни нё къуар
ёдеугурёй адтёй авд адёймаги. Изёрёй еугурёй дёр 
мёнмё ёрёнбурд ёнцё. Мёскуйёй Владикавказмё ку 
иссудтён, уёд мин ами мё зонгитё балёвар кодтонцё ко-
ньяки рёсугъд авгё.

Исфёндё кодтан, дунгёй ке фёййервазтан, уой туххён 
ин ё буни рохс исуадзун, фал ёй кутемёй байгон кодтай-
йанё, уой ба нё зудтон. Ё хъури къёрмёг адтёй гъёдин. 
Игонгёнён кёмидёр хуёрёндони мигёнёнти буни фё-
цёй, талинги ёй ергё дёр не ’скёндзёнё. Мё зёрдёбёл 
ёрбалёудтёй, нёхе кёми фехснён, уоми фарсбёл ай-
дёнё сёрёйзелгё зёгёлбёл федаргонд ке ёй, е. Зелён 
ёма аргъёвнё алкёддёр, мё палаткёбёл ёндаг фарсёй 
ци дзиппёгонд ес, уой хурфи фёуунцё. Къёрмёги еци зел-
гё зёгёл низзилдтан, уёдта ’й аргъёвнёй исрёдувтан. Уо-
темёй исбёрёг кодтан, дунгёй ке фёййервазтан, еци цау.

Фёстёмё ма мё еци цаутёмё раздёхун фёндуй. Дун-
гё бёргё басабур ёй. Нё лагер фёстёмё барёвдзитё 
кодтан. Еу бон косгё дёр бакодтан. Исёхсёвёр кодтан. 
Уёдта нёбёл сахуарун райдёдта. Алли ёртёх дёр нёмё 
цъифдзастау кастёй. Ёппунфёстаг, басабур ёй ёма мё 
адён сёхе ёндёмё райстонцё палаткитёй. Фал куд ра-
бёрёг ёй, уотемёй уёлхонхи бунмё ци мёрё адтёй, е 
уойбёрцёбёл ёрцъифё ’й ёма зёнхё пъёзутёгай дё-
лёмё, урдугмё лёбурун райдёдта, ё буни ци дортё ад-
тёй, уони ё хёццё размё ёнсонгёй. Кёлгё ба кодтонцё 
нё тёккё сёрти. Нё лагери сёрти дортё сёррёттитё 
кодтонцё. Ёз ёнцад лёудтён ёма сёмё уёлёмё кас-
тён. Ескумё раледзё – дзёгъёли, ервёзён фёрёзнё 

дин некёци ’рдиги ес. Кёд дё Уёллаг ервёзун кёна, уёд 
дё амонд, кёд нё, уёдта... Еци усмё рахаста цалдёр ми-
нутти. Нё амондён ни неке исёргъавтонцё. Сауёнгё ма 
палаткитё дёр не ’сёргъавтонцё. Ёрмёстдёр нё палат-
китёй еуей цори ёрхаудтёй тъёпён ёгайнёг ёма дууё 
дехи фёцёй. Ё еу ёрдёг фесхъиудтёй ёма ёндёр па-
латки цори ёрбунёттон ёй. Еци рёстёг палатки хурфи ба 
адтёй ёртё адёймаги.

Дорзелён фёцёй. Нё радгёс цъифёйдзаг тёбёгътё 
таси ёрёнбурд кодта. Ёхсёвёри фёсте дорзелён ёма 
сахуарунтё ку ниллёудтёнцё, уёд сё рахснун ё къохи 
нёбал бафтудёй ёма сё нур донмё бахаста ёхснунмё. 
Куддёр къанаугондмё бахъёрттёй ёма ё тас дорбёл 
ёрёвардта, уотё ба уёллёй дон райвулён кодта. Раст 
тёккё еци рёстёг надбёл ёрбацёйцудёй машинё. Нё 
къостёёхснёг ё фур тёссёй машини гуфёмё истёр-
рёст кодта. Уёдмё ивулд дон еу тугул дор машини раззаг 
дууё цалхей ёхсёнмё фёммедёг кодта ёма ’й ё фёстаг 
цёлхитёбёл ислёуун кодта. Агъуд дон ку банцадёй, уёд 
ин ёнбурдемёй и дор ё бунёй раластан ёма идарддёр 
Донифарсмё ранёхстёр ёй. Нё тёбёгътё дёр ёгасёй 
байзадёнцё, уомён ёма, ци дорбёл ёвёрд адтёнцё, уой 
уёнгё ёнхёст не ’схъёрттёй и хёрё. Уой фёсте нёбёл 
мегъё тъёпёнбадт ёркодта, ёма фёлабулай нецибал 
ёстёфтёй цёстё. Уобёл фёцёнцё нё еци бони цаутё. 

Иннё анз нё лагер донуордёг къулдунмё бахастан 
ёдасдёр рауёнмё. Ами нё фадуёттё къундёгдёр ад-
тёнцё, фал уёддёр нё сёрмё уёлтегъти н’ адтёй уотё 
тёссаг. Аци лагери дёс анзи фёффусунуатеуёг кодтан, 
уёдта никки ёдасдёр рауёнмё раййевтан.

Нё нёуёг лагер ци фёзуати ёрбунёттон ёй, е адтёй 
къохёй арёзт. Кёддёр си гъавтонцё гъёууон хёдзара-
дон гъуддёгти испайда кёнунмё, фал ёй скодтонцё диго-
рон бёрцбарёнтёмё гёсгё. Еугур лигъз син нё рауадёй. 
Уомё гёсгё палатки мё хуссён цёмёй ёмраст лёуд-
тайдё, уой туххён ин ё еу кёрони цёвун гъудёй ести бу-
зуртё. Бустёги хохолёгёй ба нё мардта хуёрёндони не 
стъоли ёвёрд. Ёмраст ёрёвёрён ин неци хузи адтёй. 
Ёррёстё ’й ку ёрёвардтайсё, уёд, цума хёрёг ё фё-

стёгутёбёл ислёудтёй, уотё къолёрагъау зиндтёй. Цума 
нуртёккё еу сёррётт ракёндзёнёй ёма ниййарцё уо-
дзёй, фиццаг бакастёй уой хузён зиндтёй.

Фёндагёй нё лагермё цудёй кёрзхёрд къахнад. Еу 
кёронёй инней ёхсён къолёгонд хъёрттёй 30 метремё.

Уобёлти цёун, уёлдайдёр ба уёргътё хёсгёй, ма-
хён адтёй устур зинёвзарён. Нё хёссуйнёгтё еци кёрз 
хёрди лагермё исхёссун ёнцон гъуддаг н’ адтёй. Уёз-
зау ассигутё, рагъбёл хёсгё голлёгтё, парустё ёма нё 
хуссёнтё... Рагъбёл хёсгё голлёгтё сёрмагондёй конд 
ёнцё уёзёгтё хёссёг хайуантён. Фал махмё ба уё-
хёнттёй неци адтёй, уомё гёсгё ба нё къуари ёхсён 
«гъонбёл» кодтан уёхёнттё. Бустёги зин ба уидё радгё-
стён.

Уони алли бон дёр еци хёрди хёссун гъудёй, 20 ли-
три кёми цёуй, уёхён канистритё донгонёй лагермё, гъе 
уотемёй бабёй нё къуари дзурдуати фёззиндтёй нёуёг 
дзурдтё: «Дигори хёрёг».

Фал уойхигъд нё лагерёй дзёбёх зиндтёй ёндаг-скё-
сёйнаг фарс. Фёсхуёрдё нё къуари иуёнгтё сёхе рай-
сиуонцё ёндёмё ёма сё каст исаразиуонцё Уорс хонхи 
рёбунтёмё... Кастёнцё «Дигорон телевизормё». Сё бон 
уотемёй фёлгёсун адтёй сауёнгё изёрдалингтёмё. 
Ку ёрталингё уидё, уёдта ёндаг фахсбёл еугай-дугай-
йёй иссодзиуонцё Задёлески цирёгътё, ёма мёнё цума 
ёцёгёйдёр арвбёл стъалутё фёззинниуонцё, уой хузён 
зиндтёнцё.

Еухатт бабёй нёмё ёрцудёй еу ёнёнгъёлёги цау. 
Иуазёгуати нёмё ёрцудёй музейи директор Габоти Еле-
нё. Ёнёуагё дессаги хуарз силгоймаг. Берё музейи ди-
ректортёй игъаугидёр нёбёл алкёддёр ё фарс хъёбёр 
дардта. Бадён дууемёй нё фёлгёсён бунати ёма Уорс-
хонхи тегътёмё кёсён. Талингё. Идардёй ёрттевунцё 
цирёгъти рохситё. «Еци гъёу ёз хуарз зонун. Е Задёлески 
гъёу ёй!» – сдзурдта Еленё. «Мадта уёлё еци еунёг ци-
рагъ ба кёцёй рохс кёнуй?» – бафарстон ёй ёз. «Е ба ци-
рагъ нё ‘й, Марс ёй», – адтёй дзуапп. Нё «Дигорон теле-
визори» хецён равдиститёй еу ёй Къари хёрд. 

Нё «телевизор» нин сёйрагдёр ёвдесуй дууё хузи 
равдисти: Задёлески фахс ёма Къари хёрд. Нё бон кё-
сун ёй, Къари хёрдбёл ци хузи машинё ёма кумё ис-
хард кодта, уой балёдёрун. Иннё фарсёй ба – фонси ёр-
гъёутти цуд. Ёма, нё къахён куститё кёми кёнён, еци 
циртуётти цорти ку исхард кёнунцё, уёд ёнбурд къуарёй 
дёр ниррёнгъё уён, уоцирдёмё ледзгёй, цёмёй нин 
нё фудёбёнттё ма низмёнтонцё, уой туххён. Ёппундёр 
нёмё ку нецибал фёззиннуй изёригёнтти мегъи фёлмёй, 
уёдта ёррёстё бадён ёма нё сагъёсти нигъулён.

Уогё хемедёги сагъёсти ранигъулунён ес сёрма-
гонд бунат Лезгори фёлабулай. Хуннуй Нихёс. Ёвёрд ёй 
нё лагери уёлкъулдунбёл. Нё биццеутё ардёмё арёх 
ёрёнбурд унцё. Бонигон фёйнердёмити рафёлгёститё 
кёнё ёма уинис ёгас Дигоргом дёр ё дессаги алёмёттаг 
рёсугъддзийнёдти хёццё. Изёригон ба никки дессагдёр. 
Раст цума ёрвон итигъдади хёццё исеу уй адёймаги уод, 
уотё фёккёсуй лёгмё.

Нихёси фёлабулай устур тъёпён къёйдортё тумбул 
ёвёрд. Ами раги кёддёр хестёргай рабадиуонцё Лез-
гори дзурддзёугёдёр лёгтё ёма тёрхёнттё хастонцё 
гъёуи цёргути ахсгиаг фёрстатё ниллух кёнуни фёдбёл. 
Е дёллаг фарсёрдигёй. Уёлдёр ба иннё ёндзёри лёу-
уй устур тъёпён къёйдор – косартгёнён. Ё бауоддёр ба 
ма – ёртё къёйдори. Гъе уонёбёл рабадиуонцё Лезгори 
хестёртё, мёйи цалх ку исёнхёст уидё, уёд. Ёрмёст-
дёр еци рёстёгути искёсуй идзаг мёйё Уорс хонхи сё-
рёй. Ёндёр рауёнёй ёй ку гъёуай кёнай, уёдта кёми 
еуёрдиги исзиннуй, кёми ба – иннердиги. Мах дёр ин ё 
еци искёститё къуар хатти фёууидтан. Ё хузтё дёр ма ин 
фёййистан. Зёрдёбёл хъёбёр ёмбёлуй еци фёззинд. 
Лезгори хестёртё ба еци рауён косарт никкёниуонцё ёв-
гёрдён дорбёл. Еци ёгъдаубёл берё ёностё цёуй...

Нихёси ёвёрд мах сёрмагондёй ёртастан. Цёмёй 
ин ё еумёйаг ханхёрфинст исаразён, уой туххён цуппар-
къумон хизёг райтигътан. Алли цуппар метремё дёр дзо-
дзёнтё никъкъуёрдтан ёма сёбёл бёттён райтигътан. 
Уотемёй нёбёл ёррёфтё ’й ёма рёфдтад кёнунмё ра-
цудан. Фёстёмё ку сёздахтан, уёд кёсён, ёма нё бёт-

тён зёнхи лёууй гёлстёй. Цъёрёхснёгутё ’й рахсид-
тонцё еци усмёмё. Аци ёхсинёгойтё нин нё экспедици 
хъёбёр батухсун кёнунцё. Сё нимёдзё анзёй-анзмё 
фёууй фёйнёхузон. Хатгай уотё арёх фёуунцё, ёма си 
размёлёнтё дёр нё фёууй, уой хёццё ба ма алцихуар 
ёнцё. Цидёриддёр ес бахуёрунмё, уонёй нецёбёл ау-
ёрдунцё, уарзунцё хъёппёлтё ёхсинун дёр, мадта син 
гёгъёди ниппухцё кёнун ба уодибёсти хузён ёй. Оле-
гён ё сёдё сомей гёгъёди бахсидтонцё. Нё архитектор-
тёй еуемён ба ё ханхёрфинстёй къурусафё исаразтон-
цё, цалинмё рёфтадмё цудёй ёма фёстёмё ‘здахтёй, 
уёдмё. Уой уёлёнхасён ба ма ёвзаргё дёр кёнунцё. 
Зёгъён, нё къахён куститёмё цёстёдарёг Катя Васи-
льевайён айдагъ ё уёледарёс нё, фал ма ё къахидарёс 
дёр нихсидтонцё. Уотемёй силгоймагбёл нёдёр хъёп-
пёл нёбал байзадёй, нёдёр ба – дзабуртё, ёма цудёй 
ёрдёгигёнттёй... Мёнён мёхе хъёппёлтё дёр рауё-
нёй-рауёнти фёцъцъёсгитё кодтонцё. 

Аллихузон цъёрёхснёгутё ёма гёлёботё, сонгун хез-
нитё, – етё ёнцё Задёлески комуати ёрдзи сёйрагдёр 
хузтё.

Кёрдёг фонс нихсидтонцё. Ёстён бёлёстё нё алли-
варс. Нё лагери ёндёгёрон зайуй гъёддаг фёткъу, иннё 
фарсёй еу 200 метри уоддёр дёр еу уёхён гъёддаг бё-
ласё, нё куститё ци циртуати кёнён, уой фёлабулай ал-
лихузон деденгутёй идзаг. Уомё гёсгё ба нё кизгуттёй 
ескёмён а игурён бон ку фёууй, уёд нё деденгутё агору-
ни сёр нё фёгъгъёуй.

Нё алливарс ма берё ес цагъанай къотёртё дёр.
Раздёр е ирёзтёй ниллёгути, тёккё дони билтёбёл, 

фал куд фёстёмё ба нё лагери уёнгё исхъёрттёй ирёз-
гё-ирёзгёй. Ёма кёд еуёрдиги пайда ёй, уёд махён ба 
зёранёй ёндёр неци ёрхаста. Гёстон Уётти циртитё 
къахён куститё ку кодтан, уёд сёмё бацёуён нёбал ад-
тёй, ёма сё фёрёттёй цагътан.

Кёддёр, къахён куститё кёми кодтан, уой хузтё ис-
тон иннёфарс-ёрдигёй. Уёд имё адтёй дзёбёх къахнад, 
нур ба имё цагъана ёма пурусайёй бацёуёнтё нёбал ес. 
Фёстёмё цъёрёмухститё ёма тёппёлттёй ёрбаздах-

тан. Ести хузтё есун мё ку багъёуй еци ёрдиги, уёд сё 
идардёй фёййесун. Хёстёг имё къотёртёй нё бацёу-
дзёнё, уойбёрцитёбёл рахуёстёй цагъана. Ци гёнён ес?

Инсёй анзей дёргъи ци куститё фёккодтан, етё цёмёй 
арви буни игон музейи хузён байзайонцё, уой туххён нё 
гъёуй еци къотёртё бундзарёй цёгъдун.

Зёронд ёма нёуёг археологон кустити ёхсён иссерд-
тон, лёхудзёй аллихузон мигёнёнтё кёми сугътонцё, уё-
хён бунат. Уой фёсте ёй нимбарзтан, сёрёй ибёл клеен-
кё ёрёхгёдтан ёма ’й дууё анземё еу хатт ба фёстёмё 
исигон кёнён, ё уавёрмё ин ёркёсён.

Еу уёхёни ’й ку рагъавтан исигон кёнун, уёд, минкъий 
ма багъёуа ёма нё зёрдитё ма багъар уонцё. Цагъанай 
къотёри уедагё гарнамё нийрёзтёй ёма ’й бацъасё код-
та. Уой размё ба си мистё ёхецён уогён исаразта. Багъу-
дёй нё мистити марг ёлхёнун. Уёд ё фёд бёргё фесав-
дёй.

1995 анзи Дигоргом бабёрёг кодта республики хецауади 
сёрдар Берёгъти Юрий. Ё зёрди адтёй Донифарс ёма 
Лезгори кадгиндёр хестёрти хёццё фембёлун, радзубан-
ди кёнун. Хестёртён развёлгъау балёдёрун кодтонцё 
гъуддаг. Зёрёндтё ба мён дёр баагурдтонцё еци фем-
бёлдмё. Ёз мё хёццё рахастон, раззаг бон Гёстон Уёт-
ти ци бронзё рони рёсугъд ёргъёвёг иссердтан, уой, ёма 
ранёхстёр дён уёлдёр хецауади хёццё фембёлдмё. 
Берёгъи-фурти зёрдёмё фёццудёй еци ёргъёвёг ёма 
нин федарёй зёрдё байвардта, иннё анз нёмё ёхцай 
фёрёзнитёй ке фёккёсдзёнёй, уой туххён.

1996 анзи ранёхстёр ан, моргай ци капеккитё ёрён-
бурд кодтон, уонёй тушенкё, макъаронтё, къурупатё, 
салё, гъёдиндзё ёма цай балхёнгёй. Еци хуёруйнёгтё 
балхёнуни фёсте нёмё капеккитё нёбал байзадёй. Ци 
ёхцай мортё нёмё адтёй, етё нин къуёревагё дёр не 
’ссёнцё. Дзол балхёнун дёр нин исзин ёй.

Хецауади хёццё бадзубанди кёнун нёдёр мён къо-
хи, нёдёр ба Дзеранти Тимури къохи не ’фтудёй. Бустё-
ги мёгургори уавёрмё ёрхаудтан. Нё цорти ка евгъуидё, 
етё нин еу кенё дууё буханки ёрбадёдтиуонцё. Хатгай ба 
бустёги ёнёзонгё адён дёр. Нё уавёр нин уингёй, Ти-

мур исфёндё кодта Чикола ёма Дигорай амалгъон адёй-
мёгтёбёл сёрмагондёй ёрзелун, цёмёй нин естёмёйти 
фенхус кодтайуонцё, фал неци. Раст зёгъгёй, кёцидёр 
ёхсири заводи ин дууё цихти ё къохти бакодтонцё.

Еу бони сёри ба нё бабёрёг кодта Ирёфи райони га-
зет «Ирёф»-и сёрмагонд уацхёссёг. Разиндтёй дёсни 
журналист. Хъёбёр лёмбунёг мёмё байгъуста. Уой фё-
сте ба газети ниммухур кодта устур уацгъуди «Кавказаг уа-
цайрёгтё», зёгъгё, уёхён сёргонди хёццё. Ёцёгёйдёр 
нёмё, фёстёмё билеттё цёмёй райстаййанё, уомён 
капекк дёр нёбал адтёй. Уацгъуди мухургонд ёрцудёй 
газети бунккаг хаййи. Адтёй си дууё рёдуди. Хатгайти ёр-
мёгутё ку фёккёсуй адёймаг, уёд ё сёри фёрстёбёл 
ниххуёцуй. Фёууй си ёнёраст нимёцтё ёма бёрёггё-
нёнтё. Еу ирон газети финстонцё мён туххён, гъома, мё 
ёндаг бакасти туххён: «Кёсёнцёстити бунёй кастёнцё 
сёнтцъёх цёститё». Ёз ба мё дуйнебёл дёр кёсён-
цёститё некёд дардтон, уёдта цъёхцёстё дёр некёд 
адтён. Ёнёгъёнё сахат мё хёццё архайдтонцё журна-
листтё, дзурдтонцё... финстонцё... Мё хузё дёр мин ним-
мухур кодтонцё газети, фал си цёмёдёр гёсгё ба цъёх 
цёститё дёр нё зиндтёй, уёдта кёсёнцёститё дёр.

Ёппунфёстаг, Берёгъи-фурт нин ци ёхцатёй зёрди-
тё ёвардта, уонёбёл Тимури фёрци фёххуёстан ёма 
си билеттё дёр балхёдтан. Тимур кутемёйдёрти базуд-
та, республики премьер кумёдёр балций цёуйнаг ке ёй, 
уой. Балёдёрдтёй, Иристони нё ёстонгёй нё адзал ке 
ёрёййафдзёнёй, уой. Еу бони сёри ёндегёй бангъёл-
мё кастёй министрти хецауи рацудмё, ё фёлабулай адё-
ни ёхсён-мёхсёнти имё тухлёгёрдё бакодта ёма имё
нидздзиназёгау кодта: «Юрий Григорий-фурт! Хуёнхти экс-
педици ёстонгёй исёфуй! Ёхцай фёрёзнитёй син зёрди-
тё ку ёвардтай!» Устур хецау е ’нхусгёнёгмё ёхе разилд-
та ёма ин бардзурд равардта: «Ёхца син радех кёнетё!»

1996 анзи еци-еу рёстёг археологон къахён куститё 
аразтан ёртё рауёнеми: Сауёри, Гёстон Уётти ёма Къа-
ри Цёгати. Ёз ёртё циртуёттей ёхсён разелё-базелё 
кодтон. Еу райдзаст бон ба бафтудтён Сауёрмё. Ёнён-
гъёлти циртуатмё ёрбагулф кодта ёнёгъёнё къуар.

Бёрёг адтёй сё дарёсбёл, ардигон ке н’ адтайуонцё, 
е.

Адтёй си силгоймёгтё, нёлгоймёгтё, сувёллёнттё. 
Исхизттён къагъдёй. Уёдмё мёмё ёхе рахатта еу нёл-
гоймаг. Бёрёг адтёй, е сё хестёр ке адтёй, е. Бафар-
ста мё, ци къахетё, уёдта ци ахсгиаг фарстатё уёмё ес, 
зёгъгё. Ёз ин дзуапп равардтон: «Еунёг нёхъёртондзий-
надё нёмё ес – ёхца. Дзол цёмёй балхёнён, е дёр 
нёмё нёййес!» Загътон ёма загътон! Уой фёсте син лём-
бунёг ёрдзурдтон нё кустити туххён. Етё мёмё устур 
цёмёдесдзийнади хёццё байгъустонцё.

Мё дзубандий кёрон еци нёлгоймаг ёнёнгъёлти ё 
дзиппёмё нивналдта ёма си ёхцай цъёпёра исесгёй, 
загъта: «Багъёуаги нё заводмё уёхе хатетё!»

Ёз мё фур десёй ци загътайнё, уой дёр ёнхёст нё 
лёдёрдтён, ёрёгиау мё кеми ку ёрцудтён, уёдта ’й ба-
фарстон: «Циуавёр завод? Сумах ка айтё?»

– Бёгёниуадзён завод «Балтикё». Ёз ба дён ё дирек-
тор.

Нёуёгёй бабёй ёй ёфсёрмигёнгё бафарстон, еци 
рёдау директор ка ёй, уобёл. Куд рабёрёг ёй, уотемёй 
е адтёй Боллоти Хъазбеги фурт Таймураз, къумбултаг, ёма 
цёуй ё райгурён бёстёмё.

Боллой-фурт ёма е ’нбёлттё фёстёмё раздахтёнцё 
сё машинттёмё ёма ранёхстёр ёнцё. Ёз мё фур дё-
сагёй еци ёхцатё нимайун райдёдтон ёма разиндтёнцё 
ёнёгъёнё миллион соми. 1996 анзи уотё берё уёзгун 
ёхца дёр нёбал адтёнцё, фал Боллой-фуртён «дзиппи 
хёрзтён» ка бёзтёй, етё махён ба сауёнгё нё кусти кё-
ронмё хуёлци фагё нё, фал ма гитари фагё дёр иссён-
цё.

Еци «ленинградаг» гитарё нин дзёвгарё рёстёг фёл-
лёггадё кодта фёскуст гъар изёрти. Фал фёстагмё ба ё 
аразёнтё уёгъдёзелё кёнун райдёдтоцнё. Фал алцё-
мён дёр ес фёрёзнё. Ё аразёнтё ин баййивтан. Ё тел-
ти хуёцёнти буни ин листёг дортё бацавтан ёма ’й уё-
дёй фёстёмё «дигорон гитарё» хонён.

Нуриккон китаййаг гитаритё хуёнхбёсти берё нё цё-
рунцё. Сё мурдзёгъдёнтё арёх ниффёсхъитё унцё. 

Уой фёсте ма горёти еума гитарё дёр балхёдтан, фал 
уотё уёззау адтёй ёма ибёл исхуёцёнтё н’ адтёй. Фё-
стагмё нин соги бёсти рацудёй.

Ёхцатё ёхцатё ёнцё, фал нё куст ба ё цуди кой код-
та. Тёккё гъёздугдёр разиндтёй, Гёстон Уётти ци цирт 
исигон кодтан, е. Цирти разиндтёй, астёуккаг кари нёл-
гоймаги стёгдар. Ё усхъёбёл разиндтёй хъобайнаг фе-
даргёнён. Ёвёдзи си ё цонгбёл плащ федар кёнидё, 
ё хъурбёл – сёрвасён, ё реубёл ба –  астёуи уёнгё 
тёнёг рёхис. Уёхёнттё дардтонцё кавказаг уёледарёс-
бёл. Ё фарсмё – циргъфий дзаумау саги къембури хузён, 
цубур хъёма, ё хуёцёнбёл – сирди хузё. Уёхёнттё код-
тонцё Дигоргомён ёхемедёги, никкидёр ма еума хъёма-
гонд, ёвёдзи, устурдёрёй конд ка ёрцудёй фёстёдёр, 
уёхён, рёнтти дууё ёргъёвёги (сё еуебёл, фёранк тум-
булёй кёми хуссуй, уёхён хузё) ёма саздахъи цалдёр 
фатей кёрёнттё. Ё иннё фарсёй разиндтёй идони рёв-
дзитё, илиггёнттё, бронзёй конд 21 ёргъёвёги цёргёс, 
домбаййи ёма айдагъ домбёйтти сёрти хузти хёццё.

Адтёй ма си дууё дзёнгёрёггёнёг мури. Махмё гёс-
гё, еци идонё ёлхёд адтёй скифтёй, фал аййевдёргонд 
ба ёрцудёй хъобайнаг культури хузи. Ёхе лёгбёл ка ни-
мадта, еунёг уёхён скиф дёр ё бёхи идонёбёл муртё 
нё бакодтайдё.

Ци дзаумёуттё си иссердтан, етё сё еугурдёр дзорёг 
ёнцё, аци лёг бунёттон ке адтёй, уобёл. Адтёй бунёт-
тон гъёздугутёй. Еци рёсугъдгёнёнтё, гёнён ес, ёма 
скифтён сёхецёй дёр нё балхёдтайдё, фал будури цёр-
гутёй. Уонён федар ёма ёнгон бастдзийнёдтё адтёй 
скифти хёццё.

Куд алкёд, уотё аци хатт дёр. Куд фулдёр дзаумёут-
тё ирдтан нё археологон къахён кустити, уотё рёстёг ба 
ихёлгёдёр цудёй. 1996 анз нё зёрдитёбёл байзадёй 
мегъгунёй. Куд бундёр, уотё уёлдёфи ёлхъивдадё ад-
тёй ниллёгдёр. Мегътё фёлабулайтё бустёгидёр ёрёх-
гёдтонцё. Мё адён изёригёнтти мегъи сё палаткитё 
ергё дёр нёбал кёниуонцё, хатгайти ба ёндёмё кёсгё 
дёр нё ракёнианё. Талингё ёма мегъи метрёй идард-
дёр фёууинён неци уидё. Фанартё дёр неци уоййасё-

бёл ёнхус адтёнцё. Ё рохс, цума ести фарсбёл сён-
дзёвидё, уотё неци лёвардта. Уёлдай хъёбёрдёр мё 
зёрдёбёл бадардтон дууё цауи.

Фиццаг. Талинги, мё адён хуссунмё куд фёццёйцу-
дёнцё, уотё мё гъостёбёл ёруадёй кедёр фёдесгъёр: 
«Кумё лёсис – а мён палаткё ёй», – зёгъгё.

Дуккаг. Иуазёгуати мёмё ци дууё лёхъуёни ёрбацу-
дёй, уони фёсте ракасттён. Етё сё бёхтё къотёрбёл 
бабастонцё нё лагерёй минкъий дёлдёр. Етё раевгъу-
дёнцё. Фёстёмё исхард кодтон, къахнадбёл нё, фал ёр-
рёстё къолёбёл. Уёдмё мёмё кадёр гъёр кёнуй:

– Хецау! Ду дё?
– Ёз!
– Ами мёнё къанау цёуй ёма ма ниххауё!
– Ёма ду ба уоми ци косис?
– Фёдздзёгъёл дён мёхуёдёг дёр...
Бёзгин мегъё ку ёрбадуй, уёд арти фарсмё адёйма-

гён ё аууон ё сёрмё фёууй. Дессёгтё ёма...
Мегъи рёстёг фёлабулайтё еугур уомёл фёууй. Ал-

цёбёл дёр гъуна исхуёцуй. Олегён ба ё сёдё доллёри 
гёгъёди дёр ма нигъгъуна ёй. Ёхцаёййевён кассёмё 
’й бахаста, райхалдта ёй ёма дин ё хурфё цъёх-цъёхид 
гъуна. Ёхцаёййевёгён ё фурдессагёй ё бунгкаг ёфсё-
рё, минкъий ма багъёуа, ёма ё реугудурбёл ма сбуцау 
уа. Баин лёдёрун кодтан: «Мах археологтё ан, нё лагер-
бёл хёрёмегъё арёх фёббадуй... Уомёйладё берё... 
Фёддугъд-дугъ кодта, фал нин ёй уёддёр баййивта.

Гъе уёхён мегъёмбёрзт бонти финст ёрцудёй нё экс-
педиций гимн дёр. Мё уомёл палатки гобанбёл мёхе раз-
елё-базелё кодтон. Уотемёй мё «сфёлдистади» уолён 
ёрахёста. Дзурдтё уайтагъддёр сёхе ёгъдауёй равзур-
дёнцё. Мегътё дёр си сёхе сёрмагонд бунат ахёссунцё.

Дё уомёл уаледарёс кёми басор кёнай, уёхён фаду-
ёттё нин нёййес. Уомё гёсгё ёгасёй дёр хуфён. Изё-
ригон ба, рёугути незёй сёйгити хузён. Мёхемё дёр уа-
зал багъардта, мё тёвдё исбёрзонд ёй. Сфёндё кодтон 
еу бон лагери фёуун, фал мин нё бантёстёй. Гёстон уа-
тёй мёмё Лешё лёфлёфгёнгё ёрбамедёг ёй ёма мин 
балёдёрун кодта: «Хецау! Нё домбай фёццидёр ёй!» Е 

адтёй, домбаййи сёри нивё кёбёл адтёй, еци ёргъёвёг. 
Мё риститё дёр ми ёрбайронх ёнцё, уотемёй цуппёр-
вадёй циртуати цори балёудтён. Ледзун ба мё багъудёй 
лагерёй еу 150 метри идарддёр. Ёрбахъёрдтён, лёмбу-
нёг ёркасттён идонёмё ёма алцидёр ё бунати. Ё сёри 
ци фёммедёг ёй Лехён, уой нё балёдёргёй ёй мё 
медзёрди дзёбёх исёлгъиститё кодтон. Махёй неци исё-
фуй. Уёдта сё ка радава, уёхён дёр си неке ес. 

Уогё еци гъуди дёр бустёги раст нёй. Донгонмё хёс-
тёг, нё лагерёй минкъий уоддёр еу боцикъагонд азгъунсти 
ёрбунёттон ёнцё гурдзиаг бийнонтё. Ниййергутё ёма 
цуппар сувёллони. Сё сёйраг куст адтёй сёгътё хезун. 
Сё мадё ёма син сё хестёр кизги некёд уидтан. Сё хес-
тёр фурт Митё адтёй ёмбаргё биццеу ёма нё хёццё 
цардёй лимёнёй.

Фал сё кёстёр кизгё ёма биццеу ба, ёвёдзи, ёнтёст 
адтёнцё мах ёнамонддзийнадён. Сё фудагдзийнёдтён 
кёрон дёр н’ адтёй.

Еу бон кустан Сауёри Шарли хёццё. Теодолит ёма ба-
рён рекъи хёццё исбёрёг кодтан нё федёни кустити 
бунат, – 50 квадратон метри. Тухтё-амёлттёй си никъкъу-
ёрдтон 70 дзодзёни фёзуати фёлабулай. Уотемёй нё-
бёл раевгъудёй ё гас бон. Куст фёцан, исуолёфтан, нё 
кустёй ирайгё адтан. Сёумёй фёстёмё ку ниццудан, 
уёд кёсён ёма не ’гас дзодзёнтё дёр фёстёмё ист сё 
бунёттёй, сувёллёнттё сё цидёр цъаййи хузён исцур-
хтонцё. Сё амонд адтёй ёма сёхе афойнадёбёл бари-
махстонцё...

Еухатт ба, къахён куститё кёми кодтан, уордигёй нин 
нё еугур белтё дёр фёххастонцё. Сё «боцикъа» хёдза-
рёмё син бацудтён ёма си хестёр хуёри баййафтон. Фё-
стёмё нин сё равардтонцё.

Еухатт бабёй нё косгутёй еуей хузесён рафёсвёд код-
тонцё. Нёуёгёй бабёй мё еци «боцикъамё цёун багъу-
дёй ёма син сё фиди уоми баййафтон. Ёцёг «гурдзиаг» 
хузи сё ёрфёрститё кодта. Ёппунфёстаг басастёнцё сё 
миуёбёл, фёстёмё нин ёй равардтонцё, фал ё пленкё 
ба нёбал исбёзтёй.

Кёдёй нё экспедици куста, уёдёй нёмё еунёг хатт 

ёрцудёй давди хабар циртуёттёй. Нёхебёл ёгёр фен-
вёрстон, – неке нё бахъор кёндзёнёй, – зёгъгё. Нё къа-
хёнтён нин гъоцитёй уёлдай тас некёмёй ёй.

Ёгас бон фёккустан, изёри ба нё иссерд дзауматё сё 
бунётти ниууагътан ёма сё пленкёй ёрёмбарзтан уаруни 
тёссёй. Гъоцитё уой уёнгити нё хъёрттёнцё хезгё-хе-
зун. «Гурдзиаг сувёллёнттё» бабёй си радавтонцё брон-
зё булавкё. Еци анз нё хёццё куста Аня Шитова, худтан 
ма ’й Аня Черная, уомён ёма нёмё никкидёрма куста Аня 
Бирбраер. Уой ба худтан Аня Рыжая, цёмёй сё ма хёлё-
мулё кодтайанё, уомё гёсгё. Е дёр дессаг ёй. Нё экспе-
диций ци силгоймёгтё куста, етё се ’гас дёр Анитё хунд-
тёнцё.

Еци Аня аци хатт арёхстгиндёр разиндтёй ёма фудаг 
сувёллёнттён нё бронзё булавкё къариндасбёл баййив-
та. Ёцёг Песталоцций скурдиадё...

«Гурдзиаг сувёллёнти» хестёр ёнсувёр ёгас изёр-
тё дёр мах лагери ёрвиста. Ё бон цёмёй адтёй, уомёй 
нин ёнхус кодта, хатгай ба ма нин ёнёгъёнё сёгъё дёр 
раттидё фезонёггагён. Еухатт ба ёрцудёй ёцёг зёрдре-
сёнгёнён хабар. Ёрёхсёвеуат нёмё кодта Мити фиди 
лимён Славик. Сёумёй ба нин загъта: «Митё нин сёгъай 
зёрдё байвардта!» Изёри уёхе цёттё кёнетё фезонёг 
хуёрунмё!» ЗЁёрдё байвардта ёма байвардта. Фезонёг 
ке зёрдё нё зёгъуй, уёдта нёмё сог дёр фагё ес.

Кёсён ёма дин мёнё донгёнтти сёгъи дзогё ёрцёуй, 
Митё ба сё хёццё нёй. Славик нёмё дзоруй: «Сёгъё 
ахёссун гъёуй! Мити мёхе барё уагътё. Ёхуёдёг нин 
зёрдё байвардта!» Махёй сёгътё ахёссун нё, фал сё 
хезун дёр неке зонуй. Ахур нё ан. Уёд дин Сашё-фи-
зик ёхе ку фёггебогъ кёнидё: «Мёхе мин бауадзайтё!»» 
Еци дзурдти хёццё донёрдёмё фескъарёдта. Райдёдта 
ахёссун. Сёгътё къулдунтёбёл фёйнердёмити фёппурх 
ёнцё, ёрмёстдёр си еу лёугё байзадёй дори сёрбёл 
ёма бёрёг адтёй, ледзунвёндё имё ке нёййес, е...

Сашё ёй ё фёстаг къахёй ёрахёста ёма ’й Славик-
мё фёллесуй, еци-еу рёстёг ба имё гъёр кёнуй: «Доцгё 
сёгъё ке ёй, е нё ести хъор кёнуй?» Славик имё лёмбу-
нёг никкастёй, уёдта уотё бакодта: «Мёнмё гёсгё ба е 

хуёрзмуггаг цёу ёй...» Уой фёсте ёй ракосарт кодтонцё. 
Цёуён е ’фсонёрхёги дёр, ёвёдзи, н’ адтёй, ахёсгё 
ёма ’й ёвгёрдгё ке кёндзёнцё, е. Уёхён ёгадё ёхе не 
’нгъалдта, фал ин ё кадё неци фенхусёй. Сахатти ёрдёги 
фёсте фёззиндтёй Мишё ёма цёуи ёвгёрсти хабар ку 
базудта, уёд ё фур адёргёй ё дууё къохемёй ё сёри 
фёрстабёл ниххуёстёй. Еци хуёрзмуггаг цёу ёлхёд ад-
тёй Иристони иннё кёрони 500 доллёремёй. Миши ба-
гъудёй ё фидён «тауёрёхътё» ёргъуди кёнун, ома, 
цёуи уёйё нё ракодта, къёдзёхёй расхъиудтёй, неке ёй 
радавта, зёгъгё. Ё сёр дёр ин ниххаста хецаумё.

Бёргё ма фёффёсмон кодтан, фал ма фёрётёй дон-
мё лёборё. Фезонёг ба дессаги хуёрзадё рауадёй...

Цидёриддёр бёллёхтё нёбёл цудёй, етё баст ад-
тёнцё, сёрдигон ци гъонгёстё байхуёрсионцё, уони хёц-
цё. Етё нин нё лагер арёх бабёрёг кёнионцё, кёми ба 
нё циртуёттё.

Еу уёхён изёр нё мё ёрбафтудёй еу гъонгёс. Изёри-
гон нё хёццё фёббадтёй арти фарсмё, уёдта Олеги па-
латки ёрёхсёвеуат кодта, сёумёй ба бонисцъёхи ё бёх-
бёл рабадтёй ёма ниффардёг ёй. Ё рандёуни фёсте 
рабёрёг ёй, Олегён ё нёуёг къахидарёс дунд-далагъан 
фёцёнцё. Ёз, нё рёзти ци машинё исцёйевгъудёй, уо-
мёй Омармё рафёдзахстон. Дуккаг бон нёмё давёг ёхе 
къахёй ёрбамедёг ёй Олеги къахидарёси хёццё ёма 
загъта: «Бахатир кёнетё, сёхуёдтё мё фёсабёрцёбёл 
фёццёфстёнцё!» Донифарси ин бунёттон цёргутё хуарз 
«балёдёрун кодтонцё, – ка ёй ёма ци ёй, уой. Райстон 
Олеги кроссовкитё ёма ’й куд идарддёр, уотё рарвистон. 
Уёдёй фёстёмё ’й нё цёстёй дёр некёдбал фёууид-
тан.

Иннё гъонгёси хёццё ба нёбёл ёрцудёй ходёги 
цау. Адтёй гулувзаггомау ёма нёдёр уруссагау, нёдёр 
ба дигоронау дзёбёх нё лёдёрун кодта ё дзурд. Мад-
та е ’змёлдтитёмё дёр зёрдё бунтон кёми ирадёй. Еу 
бон ё бахёй ёрхаудтёй нё лагери тёккё цори. Ё цёсгон 
дорбёл ёрцавта ёма ин ё цъёрёмухститё нё кизгуттё 
ёрёхснадтонцё, уёдта ин сё йодёй байсарстонцё, уоте-
мёй Донифарсмё исхъёрттёй.

Бунати ’й гъонгёстё фёрсунцё: «Ци дёбёл ёрцудёй, 
ка дё ниттудта», – зёгъгё. Уомён ба ёнхёст дзуапп рат-
тун ё бон н’ адтёй ёма ёрмёстдёр дзурдта: «Археолог-
тё, кизгуттё...» Гъонгёстё бангъалдтонцё, нё кизгуттё-
мё нин ёрурдуг ёй, зёгъгё, ёма ’й мах ёрхуастан. Мёгур 
лёхъуёни ма сёхуёттё дёр ёрдзёгуда кодтонцё.

Иннё цау ба ма мёмё абони дёр бустёги ёнёлёдёр-
гё кёсуй. Нё косгё бон кёронмё фёццёйхъёрттёй, уо-
темёй нёмё, къахён куститё кёми кодтан.

Уордёмё ёрбафтудёй еу ёригон гъонгёс. Нё кизгут-
тёй еуей, Марини исбадун кодта саргъбёл, ома, лагермё 
дё баласон, зёгъгё. Ёз еци рёстёг уоми дёр на ’дтён. 
Уогё ёнёзонгё адёни хёццё нё кизгуттён бёхбёл ба-
дун уадзгё дёр некёд кодтон. Кизгё исарази ёй. Саргъ-
мё исбурдёй, гъонгёс ба идонё райста ё къохтёмё ёма 
бёхи разёй ранёхстёр ёй. Рацудайдё еу сахати бёрцё 
– кизгё зиннёг ба нёййес. Ёризёрдар ёй, уёддёр Ма-
ринё бунати нёма адтёй. Ёмбесёхсёвё исесёй, уёд-
дёр нёма адтёй бунати. Кёми ’й агурдёуа, уой нё сёртё 
ахёсгё дёр нё кодтонцё. Кёд ёй ёскъёфгё ракодтон-
цё?!. Уалинмё уёлнадёй машини тъёр-тъёр ёригъустёй. 
Рацудтён надмё. Е Дзирати Омар адтёй. Баимё цудтён 
ёма ин салам равардтон.

– Омар! Фёдеси уавёри ан! Нё кизгё фесавдёй.
– Е ба куд ёй? Куд фесавдёй?..
Ёз Омари рагёй фёсмёрун. Ё дзурди уогёй ин ё алли 

хийнё дёр балёдёрун. Цидёр хийнёйдзаг идзулд бакод-
та.

– Бауоддёр кёнай!
Къёбинёмё бакастён ёма дин ё фарсмё Маринё ба-

дуй. Хуссунмё ’й рарвистон. Омар лба ходёгёй бакъуё-
цёл ёй: «Ёрмё игъал кодта. Ци ин зудтон, ка ёй, уой ёма 
имё айдагъ медёггаги ракастён». Омарён раарфё кодтон. 
Уой фёсте ё машинё разилдта ёма фёстёмё Донифарс-
мё ранёхстёр ёй. Фёстёмё лагермё исёздахттён. Ма-
ринё ма игъал адтёй. Игъосун имё ёма ёхецён еци еу 
дзубанди кёнуй.

«Еу адёймаги уал горени цёмён гъёуй». Цалинмё 
Омари хёдзарё агурдта, уёдмё  не цалдёр дордзёндей 

сёрти багъудёй бахезун. Кёми сёбёл исцурёвёрё ёй, 
уой нё лёдёрун, Омармё еунёг горен ес.

Маринё куддёр ё палаткёмё бацудёй, уотё ба мё-
гъостёбёл ёрцуёёй бёхти къёхти гъёр. Бёхгин лагери 
исмедёг ёй:

– Ёрбахъёрдтёй?
– Ёрбайластонцё.
– Ёма мёнёй цёмёй фёлледзёги ёй?
Куд рабёрёг ёй, уотемёй еци мёрзёздугъди бон нё 

бацёй мах уёнгё рохсёй ёрбахъёртун. Уой агъоммё ху-
ёнхбёсти некёд адтёй. Талингё нё бандиудтё кёрзурду-
ги ёрцёун ёма сфёндё кодта хёрдмё Лезгорёмё исёз-
дёхун ёма уобёлти устур надбёл фёстёмё ёрёздёхун. 
Уёддёр хёрдмё цёун ёнцондёр ёй, урдугмё цёунёй. 
Уотемёй Донифарсмё бафтудёй бёхи идонёбёл хуёц-
гёй. Надёндёргъци Маринён дзурдта алли хузи игъёлд-
зёг хабёрттё, е ба саргъбёл бадтёй ёма ё фур тёссёй 
зир-зир кодта и къолти. Гъонгёс ба ёфсёрми кодта, ке рад-
зёгъёл ёй, уой кизгён балёдёрун кёнун. Донифарси ба 
хёдзарёмё фёммедёг ёй дзиппидаргё цирагъмё. Гъе, 
еци рёстёги Маринё саргъёй ёргёпп кодта ёма ралигъ-
дёй. Уой фёсте нёмё алли изёр дёр лагермё фёззинни-
дё арти фарсмё бабадунмё. Кодта ёрмёстдёр футболи 
кой, ёндёр ёй царди нецихузи фарста ёфтудта цёмёде-
си...

Фёззёги, нё куститё кёронмё ку ёрхъёрттёнцё, уёд 
фёстёмё ёздёхгёй, мё над Питербёл ракодтон Боллой-
фуртбёл, бёгёнифицён завод «Балтикё» бёлти. Дууё 
смети ёрцёттё окдтон мё хёццё. Сё еу минкъий дёр, 
иннё фулдёр. Косён къабинетмё имё ку бацудтён, уёд 
ин мё гъуддаг ёргомёй балёдёрун кодтон, дууё смети ке 
бацёттё кодтон, уой туххён. Боллой-фурт бахудтёй ёма 
унаффё рахаста, цёмёй нин, куд фулдёр, уотё банимай-
онцё, уой туххён, уой уёлёмхасён ба ма мин балёвар 
кодтонцё, фондз литри кёми цудёй, уёхён боцикъагонд 
ёд бёгёни. Ёз мё фурцийнёй ёсхъиуттитёгёнгё Эрми-
тажмё мё лимёнтёмё ниццавтон.

Бацудтён Кавказаг фонд хайади гъёуайгёнёг Ярослав 
Доманскиймё. Е мё еци-еу комкоммё – фарст ракодта:

– Цёй, ци? Ёхца дин ести равардтонцё?
– Равардтонцё!
– Бёгёни ба?
– Бёгёни дёр!
Мё сумкёмё нивналдтон. Ё хурфи пакет, уоми бабо-

цикъагонд. Исёй ластон, пакет ба сумки ниууагътон. Стъол-
бёл ёй ёрёвардтон. Фёдздзурдтон Юрий Пиотровскиймё 
(археолог, кавказертасёг). Ёртемёй бадён бёгёний бо-
цикъай фёнё фарсеми, фал ёй кутемёй байгон-киндёуа, 
уой ба нё сёр нё ахёссуй. Еузёгъдёй, гъёддёгтё. Юрий 
ёхе къабинетмё бауадёй ёма цидёр ёфсёйнаги хъуёл 
ёрбамедёг кодта. Туххёйти сис ницъцъасё кодтон ёма 
нёбал ё финкё хёрдмё ниццавта. Ёз ёй ме ’нгулдзёй 
фехгёдтон. Юрё бабёй нёуёгёй рауадёй ёма ё къаби-
нетёй шланг ёрбахаста. Уотемёй ёй шлангёй цъирун рай-
дёдтан. Ё буни рохс ин исуагътон. Уой фёсте фусунуатмё 
рандё дён. Хуарз ёма ё фусунуат Эрмитажмё хастёг ёй. 
Мё номермё бацудтён. Мё сумкёй пакет исистон ёма 
дин уоми ба игонгёнён, къёхтё ёма кърант...

«Балтикё» нин ци ёхцай фёрёзнитё равадта, уонёй-
балхёдтон: нёуёг польшёйаг палаткитё пленкити хёццё 
(уёд ёндёр хузти нёма адтёй), видеокамерё «Панасо-
ник», хузесёнтё; гази пец ёд баллёнттё. Уони фёрци нё 
фётёгенёй артгёнёнтёй еугур ервёзт фёккодтан. 

Балхёдтан ма, дзёнгёрёг ка цагъта, уёхён электрон 
сахат. Уой фёрци экспедиций мё царди уавёртё дзёвга-
рё фёррёуёгдёр ёнцё. Уой агъоммё хумётёги сахат-
тёй зинтёй райгъал кёнинё Олеги – нё хуёруйнаггёнёги. 
Ё цори сахат ку низзёлланг кёнидё, уёд ин Олег – сёрёй 
ё кънопкё ралхъевидё ёма идарддёр фунёй кодта. Уотё 
алли сёумё дёр.

Сёумёй, иннети исистунёй сахат раздёр ёригъёл 
уинё ёма олеги телун райдайинё. Ё палаткё ин барёй 
мёхе палатки цори ниввёрун кодтон. Нё бонивайён райда-
идё уотё:

Олег!
– ...
Олег!
– ...

– Олег!
– Ёригъал дён! Тамаку дёр ма исдумдтон...
Еци дзурди фёсте мё бон уидё нёуёгёй ниххуссун, ца-

линмё иннетё истадайонцё, уёдмёти.
Нёуёг сахатён сёрёй кънопкёй ёрхуссунгёнён н’ ад-

тёй, цалинмё ин фёстегёй ё сёрмагонд къёпсур нё ба-
залдтай ес уёдмёти. Хусигъёлдзёг хуёруйнаггёнёг ца-
линмё уой сгаридё ёрдёгфунёййёй, уёдмёти ёригъал 
уидё. Еци сахат еу ёма дууё хатти не ’рхауидё стъолёй, 
цалдёр хатти ’й скотчёй дёр банихастонё, фал уёддёр 
абони уёнгё дёр ё куст кёнуй хуёруйнаггёнгутён...

Ци видеокамерё балхёдтан, уой фёрци ба 1997 анзёй 
фёстёмё аразён видеобонуг. Е нин устур ёнхус ёй нё 
кусти кёрони хатдзёгтё искёнунён. Нур нё къохёй фин-
сун нёбал гъёуй, иннемёй ба хузтё есун. Нивтёмё гёсгё 
конд цёуй лёдёрунгёнён дзубанди. Дуккагёй ба нивтё 
ист цёунцё алли фарсёрдигёй, куд минкъиййдёр, уотё 
устурдёр хузи дёр, ёртиккагёй ба алли ёрмёгён дёр ес 
комментаритё дзорён. Уой уёлёмхасён ма имё есён нё, 
оперитё» арти фарсмё ёма нё кусти зёрдёбёлдаруй-
нагёй ци фёууй, уони. Уёдёй ардёмё нёмё ёрёнбурд 
ёй дззёвгарё ёрмёг. Мадта еу ёма дууё камери дёр нё 
байивтон. Ёнё видеоистёй косён нёбал ес, цубурдзур-
дёй.

Нё отчеттёй еуебёл косгёй нёбёл ёрцудёй еу зёр-
дёбёл бадаруйнаг цау.

Бадён Белецкийи хёццё ёма ёвзарён нё ханхёрфин-
ститё. Цидёр ёнёлёдёргитё адтёнцё. Видео бафтуд-
тон. Нё кадёбёл мард бадуй камери цори ёма цидёртё 
мур-мур кёнуй, хъор мё даруй феппайуйнёгтё кёнунмё. 
Ёз имё дзорун: «Белецкий, фёддёргъосдёр уай!» Тёккё 
еци усми компъютерёй дёр райгъустёй: «Белецкий, фёд-
дёргъосдёр уай!»

Видеокамерёбёл ку фёххуёст ан, уёд мёмё ёхе ба-
хадта Омари хестёр фурт Сослан:

– Сашё! Нё бёхтё нин видеомё исесай!
– Сосик! Уобёл ба ци дзубанди ес! Исон уолёфён бон 

ёй. Къёбёр рауёгёй сё исесдзинан...
– Исон фараст сахеттебёл Донифарсмё иссёуай.

– Ёнёёнгё уодзёнён...
Дуккаг сёуми фарастебёл Донифарси балёудтён.
Кёсун ёма бёхтёй цалдёр ёд сёргътё лёууй.
– Гъёдёмё цёуён нё бёхёргъау агорунмё!
Гъёдёмё, уёд гъёдёмё! Базудтон, исахур дён бёх-

бёл бадун дёр. Мё доги уарзтон бёхти спорт. Мё къах 
ёгъдинцойни ратъунстон ёма саргъмё рёуёггомау исгёпп 
кодтон. Фёййагайдтан... Экспедиций сёргъи ку фёуун, уёд 
мин ёнё метёбёл мётёгёнён нё фёууй. Адёй маги ус-
хъитёбёл ци бёрнондзийнадё ёвёрд фёууй, е ёй ён-
цойнё нё фёууадзуй. Алли адёймаги мётё дёр дёумё 
хауй.

Ами ба дё нецёй мётё ес. Дё над дё барё. Гъёдикё-
ронмё исхъёрдтан. Мёнё къёдзёхрёбунтё. Бёхёргъа-
уён бёхъёстё нёййес. Сёхуёдтё хуёдехуарзёй хезун-
цё. Иссёирдтан. Еу инсёй сёри адтёнцё. Сё сёргъи урс 
бёх. Уёхён хуёрзмуггаг бёх некёдма фёууидтон. Агъази-
ау, фётёнтё, дзёгъар. Бунёттон бёхти муггагёй ёй. Мё-
нён мё буни ёфсё. Урс комкоммё махёрдёмё ниййарцё 
’й  ёфсё ё фёстёгутёбёл ислёудтёй. Мёнён мё еу 
къохиидонё, иннеми – камерё. Мё къёхтёй ёгъдинцойни-
тёбёл ниннодёр дён гёбуйау, фал уёддёр нё расхъиуд-
тён, бадгё байзадтён саргъбёл.

Сауёнгё ма урси дёр исистон видеомё. Фёстёмё ла-
гермё ёриздахттён. Сосиккён ё къохи бакодтон сё ёфсё 
ёма ци ёрмёг исистон, уой. Уой фёсте бабёй нёуёгёй 
нё экспедиций гъуддёгтёмё раздахттён...

Александр Мошинский. Дигори Фарни фёдбёл. Идарддёр

ДИГОРОН ÆГЪДÆУТТÆЙ

БУЗОЙТИ Артем 

УАГЁ, ФЁТКЁ, ЁГЪДАУ, ДИН

Киристон ёма пусулмон дини ахедундзийнадё нё адён-
бёл лёмёгъ ке нё ’й, уобёл, ёвёдзи, сек неке хёссуй. Фал 
уёддёр нё фиддёлти ёгъдёуттё ’ма нёхе традицион дин 
дёр исёфт ке нё ’нцё, уобёл  дёр гурусхё неке кёнуй. 
Адён сё иронх нё кёнунцё, фёлтёрёй-фёлтёрмё сё 
дётгё цёунцё. Еци бафеппайуйнаг мах уой туххёй ёрха-
стан, ёма беретё, не ’гъдёутти фёдбёл дзоргёй, ёгёр 
карзёй ниллёуунцё сёхе «рёстдзийнадё» бавдесун ёма 
уой ёрфедар кёнунбёл. Мах неке ёууёндундзийнади них-
мё дзорён, алкёмён дёр ё барё ёхе ’й. Ёрмёстдёр нё 
фёндуй баханхё кёнун еу гъуди: ё ном ёгас дуйнебёл игъ-
устгонд кёмён ёй, науки еци зингё мийнёвёрттёй беретё 
устур аргъ искодтонцё, нё адён се ’взаг, сё культурё ёма 
фёткитё, сё дин ке багъёуай кодтонцё, еци ёнёмёнгё 
уавёрён. Номхигьдёй сё нё нимайдзинан, фал фёсарёй-
наг ёма уруссаг ахургёндтё нё культури хёзнадонёмё ба-
хастонцё хъёбёр устур байвёрён. Нёхе курхон лёгтё ’ма 
ахургонд адён дёр устур куст бакодтонцё не ’взаг ёма не 
’гъдёуттё багъёуай кёнуни гъуддаги.

Еци уавёр ба не ’гасей дёр ихёсгин кёнуй, цёмёй ни 
алке дёр е ’взаг ёма фёткитё зона ёма сё фёлтёрёй-
фёлтёрмё дётгё цёуа. Уомён, ёма ёхе ’взаг, ёхе истори 

ёма ёгъдёуттё кёмён нёййес, уёхён адёни хатт зёнхё-
бёл нё цёруй. Е ’взаг ёма культурё ка феронх кодта, еци 
адёнтёй ба историй кёмёндёрти байзадёй ёрмёстдёр 
сё ном, сё кой, кенёдта етё дёр нё. Сё байзайёггёгтёй 
беретё цёрунцё зёнхёбёл, фал етё нимад цёунцё ён-
дёр адёнихаттбёл, ке ’взаг ёма ёгъдёуттё райстонцё, 
уонёбёл. Нё ахургонд адён ёма наукон архайгутё уавёр 
рагёй дёр лёдёрунцё. Фал айдагъ уони тухархайд фагё нё 
’й. Ёрмадзи медёгё зёрингурдтёй ёндёр ма ёндёрхузи 
дёснитё ёма косгутё куд гъёуй, ёнё уонёй устур гъуд-
дагён исирёзён куд нёййес, уотё не ’взаг ёма фёткити 
фёлтёрёй-фёлтёрмё цёрунмё, уомён гъёуй ёгас адё-
ни ёмархайд ёма ёновуд куст, сё фарнё. 

Берети зёрдиагёй фёндуй аци гъуддагбёл байархайун. 
Фёрсгё дёр арёх кёнунцё ёгъдёуттёбёл, коргё дёр 
фёккёнунцё, еу минкъий сёбёл ку ниффинсианё, уой. 
Лёмбунёгёй сёбёл нё рахъёртдзинан, фал арёхдёр 
ци фёззелёнтёбёл фёрсунцё, кенё ба ёгъдау дётгёй, 
ёнёзонуни, кенё ёнёргъудий лазёй рёдуд кёми уадзён, 
еци гъуддёгти туххёй цубурёй финсён.

Дигорон адён ковёндёнттёмё арёх нё цудёнцё. Фул-
дёр рауёнти, гъёу ци изёдмё кувтонцё, уой ковёндонёмё 
цудёнцё анз ёрмёстдёр еу хатт, изёдён кенё идауёгён 
ё кувди бони. Фал Устур Хуцау, изёдтё ’ма идаугутёмё ба 
ёнё ’сцохёй дёр кувтонцё, сё ном син ирдтонцё. Фулдёр 
хёттити Хуцаумё кувтонцё сё хёдзёртти, ё номбёл ин 
ёртё къерей искёнгёй.

Ёвёдзи, уомё гёсгё дигорон фингён адтёй устур ниса-
неуёг ёма кадё. Барстонцё ’й ёма ’й бастонцё уёларвон 
тухти хёццё. Адтёй ин ёхе ’гъдау. Гъулёг макёмё фёккё-
сёд, фал зёгъён ес, нё фингё дзиуари хёццё рабарун ён-
гъезуй, зёгъгё. Нё адён ёууёндунцё Дуйне ’Скёнёгбёл, 
Мёрдти бёстёбёл, Изёдтё ’ма Идаугутёбёл, Уодбёл. 
Мах адён муртак динбёл нё хуёцунцё. Ёрдзи астёу уогёй, 
къотёртё ’ма дортёмё нё ковён, фал Устур Еунёг Хуцау 
ёма изёдтёмё. Саугинтёмё нё дзорён, кедёр ёнхус нё 
агорён. Ковён комкоммё не ’Скёнёгмё. Ковёг лёгён ёв-
зарён, адёни рази кадгин ка ’й, адён ке нимайунцё, уёхён 
лёгти. Мах куд нимайён, уотемёй ёцёг ковёг лёгти дзурд 

адёймаги кёдзос кёнуй ё тёрегъёдтёй, уёларвон тухти 
хёццё ’й федарёй бёттуй, ё хъауритёбёл ин ёфтауй. Ко-
вёг адён турнунцё Рохсмё, нифсгундёрёй тох кёнунцё 
царди гъёндзийнёдти нихмё, ёнцондёрёй уёлахез кёнун-
цё сёхе лёмёгъдзийнадёбёл дёр.

Хецён цёстёй кёсунцё рамёлёг адёймагмё, нимайун-
цё уотё: «Рамёлёг ёдёймагён ё уод ёгас ёй, ёгёсти 
хёццё федар бастдзийнадё не ’сафуй». Уомё гёсгё ковун-
цё, корунцё си, цёмёй ёгёстён хуёрзауодён кёна.

Лёг, уёлдайдёр ба еу къуар адёймаги, финги рази ку ис-
бадунцё, уёд еци бадт, ковёндони ци ‘гъдау ес, уоййау ёй: 
лёг си ёхе даруй хуёдёфсармёй, алли дзурд дёр баргё 
кёнуй. Ёхецён аргъ ка кёнуй, уони цъухёй фингёбёл ёнё-
фёткё загъд нё, фал схъёлдзурд дёр некёд исхаудзёнёй. 

Ёцёг дигорон лёг хецён уарзт кёнуй кёстёрти, гъёуай 
сё кёнуй фидбилизёй, рёдуйунёй. Амонуй син зунд. Неци 
хузи исзёгъдзёнёй кёстёрти рази лёгъуз дзурд, не ’рхёсд-
зёнёй ё сёрмё фудконд миуё. Гъе уомё гёсгё, кёстёртё 
ку багъомбёл унцё, уёд хестёртён уёлдай кадё кёнунцё, 
ёгъдау син дёттунцё. 

Еумёйаг бадт
Нё адён ёгъдауи ку бацёунцё, уёд сё бадт ёнхузон 

ёй. Еу фингёбёл хестёргай рёнгъёбадт кёнунцё ёмба-
рёй ёма еумёйагёй комидзаг кёнунцё, гъёздуг лёгбёл 
нимад ка ’й, е дёр, ёма ё царди фёрёзнитё кунёгдёр кё-
мён ёнцё, етё дёр, куст иссерун ё бон кёмён нё ’й, ёма 
хецауи бунат ка ахёссуй, етё дёр, ёгас Дуйнебёл ё ном 
игъустгонд кёмён ёй, е, ёма хатгай медгъёуи дёр дзё-
бёх ке нё фёффёсмёрунцё, уёхёнттё дёр. Ёмбарёй 
хабёрттёбёл, ёхсёнадон фарстатёбёл, кёбёл ци ихёс 
ёвёрд ес, уоци гъуддёгтёбёл дзубанди кёнунцё. Финги 
фарсмё, ёгъдауи медёгё ёхе иннетёй уёлдёр неке ёвё-
руй, уой фёрци нё адён дехтёдзийнадёбёл уёлахез кё-
нунцё, еу ёхсёнадё, еу адён ке ан, уой ёвдесунцё. Еци 
уагё фёлтёрёй-фёлтёрмё кёрёдземё дётгё цёунцё, 
кёд нё паддзахади ёхсёнадон-политикон арёзт цалдёр 
хатти ёхе раййивта, уёддёр. 

Ёркёсуйнаг. Фёстаг рёстёги еуёй-еу хатт бафеп-

Дигорон œгъдœуттœй

пайён ес фингёбёл: хецауадёмё ка хауй, кенё ё кисё нёр-
стдёр кёмён фёууй, уёхёнтти рази фингёбёл ёвёрд 
ёрцёуй, иннетён ка нё фёууй, уёхён хуёруйнёгтё ‘ма 
ниуёзтёй цидёртё, кедёрти ба ма си ’сбадун кёнунцё 
хецёнёй, адёнёй еуварс, аууон рауёни. Етё ’нцё нимад 
козбау миутёбёл. Гъёуама фусунтё дёр, ёма иуазгутё 
дёр уой сёхецён аккагбёл ма нимайуонцё, адёни цёсти 
сёхе ма ёгадё кёнонцё.

Мах нёхе цёститёй берё хёттити фёууидтан (уёд-
та сумахён дёр уё фулдёр ’не вдесён) Иристони берё 
уёхён курухон лёгтё, кёцитё сё рёстёги ёхсёнадон 
царди, паддзахадон, кенё наукон кусти хъёбёр бёрзонд 
къёпхёнтёмё исхизтёнцё, кенё бёрнон бунётти ку-
стонцё ’ма косунцё, фал дигорон финги ёгъдауи домёнтё 
ба нё феронх кодтонцё, лёмбунёгёй сё ёнхёст кодтон-
цё ’ма кёнунцё. Хъёбёлоти Билар, Берозти Темирсол-
тан, Хъулати Хъубади, Гаппати Иван, Галазти Ёхсарбек, 
Хуадонти Зураб, Темирати Дауит ёма берё ’ндёр хестёр-
тё, ёгъдау куд дётгё ’й, уой дзурдтёй нё амудтонцё 
– ёвдесгё ’й кодтонцё. Мах сё кедёр дзубандитёй нё 
зудтан ёма зонён. Еу ёма дууё хатти нё фембалдан сё 
хёццё, уомёй ба канд Иристони зёнхёбёл нё, фал ён-
дёр рауёнти дёр. Уонёй адёнёй фёсвёд рауён исбадун 
ёхецён некёд неке исаккаг кодта.

Нуртёккё дёр ёхе ёцёг дигорон лёгбёл ка нимайуй, е 
ё сёрмё не ’рхёсдзёнёй адёнёй ёма ёгъдёуттёй ёхе 
фёсвёд кёнун. Темирати Виктор ёма Мёхёмётти Ахур-
беги нё республики ка нё зонуй, уёхён берё нёййес. Сё 
еуей дёр некёд неке бафеппайдта аууон бунат байагоргёй.

Еу цалдёр анзей размё (еци цау беретё гъуди кёнун-
цё, ка си фембалдёй, уонёй) нё Республики зундгонд дууё 
лёги Хетёгкати Хъазбег – Цёгат Иристони гъёдикуст-
гёнгути хёдзаради министр, ёнккётдуйнеуон ёхсёнадон 
ёзмёлд «Аланти нихёс»-и разамонёг ёма инёлар-болкъон 
Суанти Станислав Хетёги Уасгергий бёрёгбони Хетёги 
къохи буни кувд искодтонцё. Берё адёни ёрбахудтонцё. 
Еци рёстёги махмё иуазёгуати адтёй уруссаг финсёг 
ёма журналист, Мёскуйёй ка ’рбацудёй, уёхён. Мах ёй 
нё хёццё кувдмё рахудтан.

Еу минкъий рёстёг ку рабадтан, уёд дин мё и журна-
лист фёрсуй: «Уотё ку загътайтё, – инёлар-болкъонмё 
цёуён иуазёгуати. ’Ма кёми ’й»?

 – Уартё тёбёгъ хестёртён фёххёссуй.
– Куд? Инёлар-болкъон фёсдзёуийнёмё ’рхаудтёй?
– Е махмё фёсдзёуийнёдзийнадё нё ’й. Не ’гъдау уотё 

амонуй. Дёхуёдёг ёй уинис, куд берё фёсевёд зелён кёнуй 
нё сёргъи, фал фусун ё иуазгути ке нимайуй, уой еци хузи 
ёвдесуй. Ауёхён уавёри инёлар уа, ёви хумётёг саугосёг 
– сёхе ёмхузон дарунцё, ёгъдауи размё ёмбарё ’нцё.

Суани-фуртбёл ёфсёдтони фёлуст н’ адтёй, ‘ма не ’уа-
зёг цидёр ёнёууёнкё каст бакодта фиццаг уомё, уёдта – 
махмё. Бёрёг ибёл адтёй, нё дзубандитёбёл сек ке кодта, 
е. Ё фарсмё ка бадтёй, уой цёбёлдёр рафарста. Дзуапп ку 
фегъуста, уой фёсте ба ё цёмёдес ёнгас Суани-фуртёй 
нёбал еуварс кодта. Уёлдайдёр ба ма Станислав ёма Хъаз-
бег арфёмё ку рацудёнцё ёгъдауи хёццё ’ма фингён ё 
еу кёронёй инней уёнгё алкёбёл дёр ку ’рзилдёнцё, сёхе 
къохёй алли къуарён дёр ниуазёнтё ку равардтонцё, уёд 
не ’уазёг фур десёй ёхе ци фёккодтайдё, уой нёбал зудта. 
Уотё мин зёгъуй: «Мёнбёл нё ’й уё фусун, уой лёдёрун, 
фал мин фадуат исаразё, еу дууё фарстай имё раттон».

Фингёй ку исистадан, уёд нё фусунён балёдёрун код-
тан хабар.

Еу усмё радзубанди кодтонцё, уёдта журналисти фар-
стайён дзуапп дётгёй, Суани-фурт загъта: «Ёз нёуёгёй 
неци ’ргъуди кодтон. Е нё фиддёлти ёгъдау ёй, ’ма мён-
мё хъёбёр федауцё кёсуй. Адёни фёлдесонд ёй, ёма ’й 
фёлтёрёй-фёлтёрмё дётгё фёццудёнцё. Лёггадё 
ба… Историй байзадёй уёхён цау: 1877–1878 ёнзти урус-
саг ёфсад Болгарий сёребарёбёл ку тох кодта Турки них-
мё, уёд уони рёнгъити, ёвёдзи ’й, дёхуёдёг дёр зонис, 
архайдта алайнаг полк дёр ёма сёхе уотё хъазауатонёй 
бавдистонцё, ’ма сё инёлар М. Скобелев паддзах Алексан-
дрён рапбёлттёй. Ёпбёлгё сё бёргё ракодта, фал еу 
минкъий хъонц дёр бакодта: «Тохгё бёргё хуарз кёнунцё, 
дёсни ёма ёдёрсгёй, арёхстгинёй, фал сёмё хестёр 
афицертёй уайдзёф дёр ёрхауй.Ёфсёддон уагёвёрди 
домёнти сёрти рахезунцё».

Дигорон œгъдœуттœй

– Гъома?
– Стёри цёугёй, уолёфунмё ку ёрлёуунцё ’ма фин-

гё ку райаразунцё, уёд афицертё салдёттён лёггадё 
фёккёнунцё.

– Тохгё бёгъатёрёй кёнунцё, загътай?
– Ёгёртё.
– Мадта син сё фёткитё ба сёхе барё уадзетё, ма 

сёмё ’вналетё.

Куд уинён, уотемёй кусти бунётти ци бартё лёвёрд 
ёрцёуй лёгён, уонёй адёмон ёгъдёуттё ’ма фёткитё 
царди медёгё агъаззагдёр ёнцё. Кёд еци уавёр сауёнгё 
паддзах дёр хуарз гёмёрзё кодта, уёд махёй ба гъёуама 
иронх фёууа? 

Арёх рёнгъёйбадт ихёлд ёрцёуй киндзёхсёвёртё, киз-
гёрвиститё ёма кувдтитё хёдзари нё, фал ресторанти ку 
фёккёнён, уёд. Цард размё цёуй, ‘ма ресторанти беретё 
аразунцё киндзёхсёвёртё. Амёй фёстёмё дёр сё аразд-
зёнёнцё, фал уоми дёр архайун гъёуй рёнгъёй бадунбёл. 
Е ку нё уайа, 10-12-гёйттёй хецёнгомау ку бадонцё, уёдта 
алли къуарён дёр федауй хестёртё. Уонён ёхсён-мёх-
сёнти сё бон ёй ёндёр кувдтитё кёнун, фал финги хестёр 
ци дзоруй, уомё си алкедёр ё гъос ку дара, уёд еумёйаг 
бадт федауцёдёр ёй. Хёдёгай, нё рагфиддёлти еци ‘гъдау 
(рёнгъёй бадт) Венгримё ка рафтудёй ’ма уоми, Ясберени ка 
байзадёй цёргё, сауёнгё еци ассаг адёни байзайёггёгтё 
дёр багъёуай кодтонцё. Е, ёвёдзи, хумётёги нё ‘й.

 
Киндзё хонун ёма кизгё ’рветуни ёгъдёуттёбёл 

(цубурёй)

1. Раздёри дзаманти лёхъуён ёма кизгё арёх кёрё-
дзей фиццаг хатт сё киндзёхсёви фёййиниуонцё. Нур еци 
фёткё царди нёбал цёуй. Фал уёддёр ёригёнттё сё 
цард байеу кёнуни фёндё ку искёнунцё, уёд ёгъдау ка 
лёдёруй, е хестёрти фёрсуй. Лёхъуён кизгёй ракоруй 
барё, цёмёй кизги хёдзарёмё мийнёвёрттё барвета, уой 
туххёй. Уой фёсте лёхъуён ё ниййергутён ёхуёдёг нё 
зёгъуй, фал е ’мбёлттёй еске байхёсгин кёнуй, цёмёй син 

гъуддаг балёдёрун кёна. Ёма уёд бийнонтё сёхе цёттё 
кёнун байдайунцё. Иснисан кёнунцё мийнёвёрттё. 

Кизгё дёр е ’мбёлтти ёнхусёй балёдёрун кёнуй ё 
бийнонтён, иуазгутё сёмё ке ’рбацёудзёнёй, уой. Еуёй-
еу хатт кизгё ё мадён ёхуёдёг балёдёрун кёнуй гъуддаг, 
‘ма уоми дёр рёдудёй неци ес.

Мийнёвёрттё
2. Мийнёварён агорунцё, ёгъдёуттё хуарз ка зонуй, 

ёхуёдёг дёр ёгъдаугин ка ’й, уёхён нёлгоймёгти. (Сил-
гоймаг мийнёвар не ’рветунцё).

Мийнёвёрттён сё бёрцё фёууй ёнёнкъай: ёртё, 
фондз. Сё хёццё фёууй уосгори синхаг, лёхъуёни бийнон-
тёй, кенё ба муггагёй еске. Федауй мийнёвар цёун мади 
’рвадён дёр.

Кизги хёдзарё лёхъуёни ку нё фёззонунцё, уёд ин ён-
гъезуй мийнёвёртти хёццё бацёун, ёрмёст сё хёццё бад-
гё нё кёнуй, хецён уати фёууй е ’мбёлттёй еске хёццё. 
Уёхён уавёри син фусунти кёстёртёй фёууй кегъёретё.

Кизги хёдзарё лёхъуёни сёхуёдтё дёр байагорунцё. 
Уёхён къахдзёфи дёр рёдудёй неци ес.

3. Мийнёвёрттён ёрёвёрунцё фингё. (Еуёй-еу рау-
ёнти мийнёвёрттён бафедауни размё фингё нё ёвё-
рунцё. Фингё нё, фал син дон дёр нё дёттунцё. Еци 
«ёгъдау» нё рагфиддёлтёмё некёд адтёй. Кадёр ёй 
фёрсёй ёрбахаста. Алкёмён ё фёндон ёхе ’й, фал мах-
мё рёсугъд нё кёсуй. Уёхуёдтё ибёл расагъёс кёне-
тё, циуавёр «иуазёгуарзондзийнадё» римёхст ес къёбёр 
ёма дон нё раттуни буни? Гёр, дё хёдзарёмё тоггин ку 
бафтудайдё, уёддёр ма ё исбоц кёнун, ё багъёуай кёнун 
де ’хёс ку адтёй, уёд дё хёццё бахёстёг кёнунмё ка 
гъавуй, уой ба билёй гёлдзис?)

Раст зёгъгёй, фиццаг цуди мийнёвёрттён ёртё къерей 
ёнёкарстёй не ’вардтонцё сё рази. Гъома, дан, ёнёвнёлд 
ёртё къерей ку ёрёвёрай мийнёвёрттён, уёд е аразий 
дзуапп амонуй, зёгъгё.

Хестёрён бадуй фусунти синхаг нёлгоймаг, кенё ба муг-
гагёй еске, ё кари лёг.

Финги хестёр дууё кувди ку искёнуй, уёд иуазгути хе-

стёр дзурди (кувди) барё ракоруй. (Мах ёгъдаумё гёсгё, 
гъёуама фусун иуазгути ма бафёрса, се ’рбацуди сёр цёй 
фёдбёл ёй, уой туххёй). Ё дзубандий медёги балёдёрун 
кёнуй, се ’рбацуди сёр цёй фёдбёл ёй, уой. 

(Бафеппайуйнаг. Дигорон адёнмё цийни фингёбёл 
ёвёрунцё ёртё ёхцини. Хонунцё сё «къеретё». Ковун-
мё ци къеретё ёвёрунцё, уонён сё гахё гъёуама уа цих-
тёй. Зиани номбёл ци фингё аразунцё, уоми ба ёвёрунцё 
дууё. (Феппайуйнаг: зиани гахи хёццё не‘вардтонцё, уомё 
гёсгё сё худтонцё «кёрдзинтё», уомён ёма гахё кёми 
нё фёууй, уой фёххонунцё «кёрдзин»). 

Мийнёвёрттё сё дзубандий медёгё гъёуама уотё ма дзо-
ронцё: «Лёхъуён ёма кизгё бадзубанди кодтонцё», – зёгъгё. 
Е уёд хестёртён гъулёг фёууй. Уёлдайдёр ба – мийнёвар 
уотё ку дзора: «Кизгё арази ёй», – зёгъгё, уёд кизги хёдзарё 
уотё фёрсунцё: «Махёй ба ма уёд ци агоретё?»

Растдёр уодзёнёй, лёхъуёнён фидё ку уа, уёд мий-
нёвар уой номёй ку зёгъа, е нё ёрбарвиста, уё хёццё ’й 
бахёстёг кёнун фёндуй, зёгъгё, уёд.

Лёхъуёнён фидё ку нёбал уа, уёддёр ин мийнёвёрт-
тё ё ном ку иссеронцё, муггаги номёй ку зёгъонцё: «Уё 
хёццё нё бахёстёг кёнун фёндуй», – зёгъгё, уёд е фе-
дауцё уодзёнёй.

Бийнонтё сё кизгё раттунбёл арази ку фёуунцё, уёд 
финги хестёр мийнёвёрттён фёззёгъуй: «Нуртёкки уин 
дзуапп раттун нё бон нё ’й. Мёнё хёстёгути, хестёрти 
фёййинён ёма сё бафёрсён, баунаффё кёнён. Уё иннё 
цуди уин дзуапп ратдзинан». 

Бийнонтё сё кизгё раттунбёл арази ку нё фёуунцё, уёд 
мийнёвёрттён ёргон фёззёгъунцё: «Аци гъуддаги фёд-
бёл сумахён махмё фёндаг нёййес». 

Федауни ёгъдау
Дигорёмё раги дзамани федудтонцё кизги хёдзари. Нур 

дёр фулдёр рауёнти уотё кёнунцё. (Раст зёгъгёй, еф-
стаг рауёнти лёхъуёни хёдзари дёр бафедаунцё, ’ма уотё 
дёр царди цёуй). 

Мийнёвёрттё цёунцё хуцауёхсёви, кенё геуёргихсёви.
4. Мийнёвёрттё дуккаг хатт ку бацёунцё, уёд сё медёг-

мё бахонунцё, хуёрдё ёма син ниуёзтё ёрёвёрунцё, 
фал уёддёр фингёбёл ёнёкарст ёртё къерей нёма ивё-
рунцё. Финги хестёр дууё (кёмидёрти ба – ёртё) кувди ку 
искёнуй, уёд мийнёвёртти хестёрён кувди барё раттуй. Е 
фёззёгъуй, не ’ рбацуди сёр нин зонетё, ёма уёмё дзуап-
пмё ёнгъёл кёсён, зёгьгё. Хестёр син фёззёгъуй: «Мах 
уё фёндонбёл арази ан».

Еци дзуаппи фёсте ёфсинттё фингёмё рахёссунцё 
ёртё ёнёвнёлд къерей. Косарт си ку уа, уёд косарти сёр 
ковуйнаг хёйтти хёццё. Ис сё ковунцё, ёма уой фёсте мий-
нёвёрттё ёма фусунтё кёрёдземё сё къохтё раттунцё. 

Бафеппайуйнаг. Мах ёгъдауи къох раттуни устур ниса-
неуёг ёма бёрнё ес. Къох раттун ёй ард бахуёруни ён-
духё. Сауёнгё ма тоггинтё ку бафедауиуонцё, уёддёр 
и ’гъдауён ё кёронбёттён адтёй кёрёдземё къохтё 
раттун. Ести гъуддаги дёхемё ихёс ку райсай, уёддёр 
уотё ку зёгъай: «Мёнё дин мё къох», – зёгъгё, уёд е 
цёуй соми кёнуни, кенё ард бахуёруни бёсти. Нё хестёр-
тё, естёбёл дё ку ёууёндун кодтайуонцё, уёд уотё 
зёгъиуонцё: «Мёнё дин мё Хуцауи къох».

Къохтё ку раттунцё кёрёдземё, уёд кёмидёрти иуаз-
гутё ёфсинттёмё дёр бацёунцё, арфё син ракёнунцё. 
Иннё рауёнти ба ёфсинттёмё цёунцё, ёрмёст фингёй 
ку исистунцё, уёд. Махмё гёсгё сё дууети раконди дёр 
рёдудёй неци ес. 

Мийнёвёртти хестёр нисайнаг ёхца ёрёвёруй фингё-
бёл (арёхдёр, ёртё къерей ци тефсеги ёвёрд фёуунцё, 
уой буни). Уойадёбёл дууё хёдзари ёма дууё муггаги ни-
мад ёрцёунцё федудбёл.

Иуазгути хестёр фёззёгъуй: «Уё еугурей цёрёнбон дёр 
берё уёд. Устур арфё уин кёнён, уё рёсугъд ёгъдау Диго-
рён фёнзунмё бёззуй. Нё бёллеццаг гъуддаг нин исараз-
тайтё ’ма уи мах куд арази ан, не ’Скёнёг, не ’сфёлдесёг 
Устур еунёг Хуцау уи уотё исарази уёд. Фал ма нёмё еу 
курдиадё ес: «Фадуат нин исаразетё, цёмёй, ци хёзна нин 
балёвар кодтайтё, уой фидё нё размё рацёуа, ёма ин мах 
ба арфё ракёнён».

Фусунтё еци дзубандий фёсте кизги фидёмё рацёунцё 
ёма ’й ёрбахонунцё. Е ёрбацёуй еу-дууё лёгей хёццё. Фул-

дёр хатт етё фёуунцё, хуарз ке хёццё фёццёруй, уони ни-
мёдзёй. Иуазгутё сёмё ниуазёнтё раттунцё. Кизги фидё, не 
’гъдаумё гёсгё, гъёуама ёхе мадзорайёй ёвдеса. Ё бёсти 
гъёуама е ’мбёлттё арфё кёнонцё. Ниуазёнтё ку райсунцё, 
уёд сё арфи медёгё фёззёгъунцё: «Нё кадгин иуазгутё, уё 
цёрёнбон берё уёд. Ёр нё гъуди кодтайтё, ’ма уи ёнёргъу-
дий фудёй макёд маци раервёзёд. Мийнёвар ёма ковёгён 
дзурддзёугё ёма ёгъдаугин адёни фёййагорунцё. Кадё-ра-
дёй ёрбацудайтё, ’ма уе ’рбакъахдзёф хёдзарён амонди хуа-
сё фёууёд. Амёй фёстёмё дёр уё Дигори медёгё ауёхён 
гъуддёгти агорёнтё. Уё кёстёрти хортёй бафсёдетё».

Кизги фидё дёр цубурёй райарфё кёнуй иуазгутён: 
«Нё боц иуазгутё, уё цёрёнбон берё уёд. Нё лёвар уин 
хаир уёд. Нё абони фембёлд фёсмойнаг макёд фёууёд». 

Уой фёсте иуазгутё ракорунцё, цёмёй кизги фидё ёма 
е ’мбёлттё сё хёццё исбадонцё, ёма финги ёгъдау идард-
дёр еумёйагёй кёнонцё, уой. Фулдёр хатт кизги фидё ёма 
е ’мбёлттё фингёбёл нё бакомунцё бадун. Хаттёй-хатт ба 
сбадунцё. Махмё гёсгё, уоми дёр рёдудёй неци ес. 

Аци бунати мах фёндуй баханхё кёнун еу фездёхён: ёр-
тиккаг кувд цёй туххёй кёнгё ’й, уобёл арёх нё фёффе-
даунцё. Беретё уотё зёгъунцё, ёригёнтти ёнёнездзий-
надё, уони цёрёнбони туххёй гъёуама ёрцёуа ёртиккаг 
кувд, зёгъгё. Гъома, дан, уони туххёй ёрёмбурд ан. Махмё 
растдёр кёсуй, дууё муггагей туххёй раздёр ку исковон-
цё, уёд е. Федаугё дууё муггаги бакодтонцё, хёстёг етё 
разагътонцё. Мах ёй уотемёй ёрёййафтан, ёгъдёут-
тёбёл ка финсуй, етё дёр уотё зёгъунцё.

Сё бадт кёронмё ку рахъёртуй, ёма ку исистунцё, 
уёд иуазгути хестёртё ёфсинттёмё бацёунцё, ёма 
син арфё ракёнунцё. Ёфсинттё сёмё гъёуама раттон-
цё ниуазёнтё. Ниуазёнтё ку баниуазонцё, уёд агувзити 
рази фингёбёл федауй къанфетти аргъ ёрёвёрун. (Бере-
тё еци ёхца ёвёрунцё ниуазёни хурфи ’ма уоми дёр рё-
дудёй неци ес, фал нёмё гигиени домёнтёмё гёсгё ба 
уотё кёсуй, цума сё фингёбёл ку ёрёвёрай, уёд федау-
цёдёр ёй. Уомёй рахезгёй ба – алке бон агувзё кёронмё 
баниуазун нё ’й, ’ма уёхёнттён тухё кёнун не ’мбёлуй). 

Бафедуди фёсте лёхъуёни бон нёбал фёууй ёндёр 

кизгёмё мийнёвар ёрветун, кизги хёдзари бон ба нёбал 
фёууй ёндёр еске мийнёвар сё хёдзарёмё уадзун.

Федауён бони беретё бадзубанди кёнунцё, киндзёхсё-
вёр кёд исаразонцё, уой туххёй, цал киндзхони ёрветдзё-
нёнцё ёма ёндёр гъуддёгтёбёл. Кадёртё ба еци гъуддаг 
кёстёртён (къохбёлхуёцёг ёма ёндзиуаргинён) бабарё 
кёнунцё. Уёддёр етё киндзёхсёвёри размё гъёуама киз-
ги хёдзарё бабёрёг кёнонцё, сё хуёри базононцё.Уё-
хён фёткё дёр ес.

Бафеппайуйнаг. Фёстаг рёстёги еуёй-еу хёдзёрт-
тё киндзё ку фёххонунцё, кенё кизгё ку ферветунцё, 
федаугё дёр еци бон бакёнунцё. Махмё еци ёгъдау еугур 
раст нё кёсуй. Ёнё бафедаугёй, киндзёхсёвёрмё куд 
цёттё кёнис? Ёнё устур «гуппитё» никкёнгёй дёр ба-
федаун ёнгъезуй. Бонзонгё ёгъдёуттё ку искёнай, уёд 
дё алкедёр гъёуама балёдёра.

Федаунбёл хёдзари фусёвгарст ку фёууй, уёд косартён 
ё рахес иуонё ’ма фондз-авд фёрскъи ёртё къерей ёма 
ниуёзти хёццё рарветунцё лёхъуёни хёдзарёмё. Етё ба 
сё дуккаг бон синхёгтёй еу къуар лёгей хёццё исковунцё. 
Уотемёй синхёгтё дёр базонунцё, бийнонтё цийнёдзий-
надёмё сёхе ке цёттё кёнунцё, уой. Арфё син кёнунцё: 
«Уё гъуддёгтё амондгун уёнтё», – зёгъгё.

Бафедауни фёсте берё ёгъдёуттё кёниуонцё нё раг-
фиддёлтё. Нуртёккё царди уавёртё сёхе ёййевгё цёун-
цё. Берё фёткитё нёбал ёнхёст кёнён, ниссё уагътан, 
фал мёнё аци ёгъдау ба гёлдзунмё ёвгъау ёй.

Сосёгцуд
Бафедаунбёл еу, кенё дууё къуёрей ку рацёуа, уёд сиахс 

е ’мбёлтти хёццё бабёрёг кёнуй кизги хёдзарё. Сиахси къу-
ар берё нё фёуунцё. Еу фондзей бёрцё. (Сиахс ёхуёдёг, 
къохбёлхуёцёг, ёндзиуаргин ёма еу-дууё ёмбали). Берё ке 
нё фёуунцё, уомё гёсгё сё бацуд «сосёгцуд» хуннуй. 

Кизги хёдзарё еци бон ёрбахонунцё, зёрдёй ёма сёмё 
тогёй хёстёгдёр ка фёууй, уёхён фёсевёд. Еци къуари 
хёццё гъёуама синхонтё дёр уа. Исцёттё кёнунцё фин-
гё, исаразунцё гъаст.

Кизги фидё фингёмё хёстёг нё цёуй, фал синхонтёй 

ескёмён (фёсевёдёй, иуазгутёмё карёй хёстёггомау ка 
уа ёма ёгъдёуттё хуарз ка зона, уёхёнён) байхёс кёнуй, 
цёмёй финги хестёрён исбада ёма иуазгутён ёгъдау ратта.

Уосгор гъёуама ёхе дара хуёдёфсармё ёма ездонёй, 
мадзорайёй. Сиахси къуари хестёр къохбёлхуёцёг фёууй. 
Адёни байгъёлдзёг кёнун, нёуёг хёстёгути бафёсмёрун 
ёма сё хёццё базонгё ун, сё хабёрттё син исбёрёг кё-
нун уой ихёс ёй. Е нур айдагъ киндзи нё хонуй ё хуёрё. 
Бийнонтён се ’гасемён дёр сёхеуон исуй. Ёнгъезуй ин ба-
раггенёй ёхе дарун.

Финги рази ку исбадунцё, уёд райдайёни урдугистёг 
гъёуама сиахс ислёууа. Еу ёртё кувди ку искёнунцё, уёд 
иуазгути хестёр (къохбёлхуёцёг) финги хестёрёй барё 
ракоруй, цёмёй сё нёуёг хуёри бабёрёг кёнонцё, уой 
туххёй. Къохбёлхуёцёг, ёндзиуаргин ёма сиахс, сё раз-
ёй кегъёре (синхаг лёхъуёнтёй еске), уотемёй бацёунцё 
киндзи уатмё ниуазёнти хёццё. Сё къохти фёууй къан-
феттё (сиахси къанфеттё), рёсугъд къопп, кёцими фёууй 
ёвёрд киндзён пъолци кенё костюм ёма къахидарёс. (Еци 
фёлусти киндзё фёууй кизгёрвисти бон, цалинмё ибёл 
разкъёрттё ’скёнунцё, уёди уёнгё, уой фёсте ба сё ё 
нёуёг хёдзари бадаруй).

Фёстаг рёстёги уосгор еци бацуди киндзён балёвар кё-
нуй къохдарён. 

Иуазгути ’рбацуд кизгуттё фёззонунцё, лёугёй сёмё 
фенгъёл кёсунцё. Киндзё фёллёууй къуми. Къохбёлхуё-
цёг ниуазён райсуй ёма кизгуттён арфё ракёнуй: «Мёнё 
хуарз кизгуттё! Фарнё уёмё бадзорёд. Уё еугурей царда-
монд дёр, ёмбал кёмён нёййес, еци еунёг Хуцау берё 
’скёнёд. Аци бон ёвдесён айтё мах нёуёг хуёри амондён, 
цийнё кёнетё нё хуарздзийнадёбёл, ёма уи амондагор ка 
’й, е дёр тагъд рёстёги хуарзамонд куд иссера, еци лёвар ин 
не ’скёнёг Хуцау исаккаг кёнёд. Мах ёрбауадан, нё нёуёг 
хуёри цёмёй базонён, уой туххёй. Ё цард ци лёхъуёни 
хёццё баеу кодта, е дёр нё хёццё ’й, ёма нё фёндуй, 
цёмёй ин ё къохдарён е ’нгулдзёбёл бакёна. (Кизгёмё 
ё номёй дзоруй.) Амондгин хуёрё нин фёууо! Дё цардём-
бали хёццё нё берё ’нзти уё хуарз гъуддёгти ёвдесёнён 
куд агорайтё, уёхён амонд уё хай, нё сёртё ди бёрзонд 

куд дарён, уёхён хъаурё дёмё разиннёд! 
Кизгуттё, гъе нур ба исаккаг кёнтё нё ниуазёнтё райсун, 

ёма сиахси къанфеттёй уё ком раадгин кёнун».
Кизгутти хестёр, уой фёсте ба ё дууё ’мбали ниуазёнтё 

райсунцё. Кизгутти хестёр арфё ракёнуй иуазгутён, ёма 
фёззёгъуй: «Ниуазён догъон бёхёй уёлдай нё ’й, ёма сё 
мах ба уёхемё дёттён». Иуазгутё ниуазёнтё баниуазун-
цё. (Сиахсбёл баниуазуни ихёс нёййес, уёдта аци ниуа-
зёнти ёхца гъёуама маке ёвёра).

Уой фёсте къохбёлхуёцёг фёззёгъуй, ёма лёхъуён 
кизги ёнгулдзёбёл бакёнуй къохдарён. Кёмидёрти кизгё 
дёр лёхъуёни къохбёл бакёнуй къохдарён. (Аци ёгъдау 
ёрёги фёззиндтёй. Алкёми ’й нёма кёнунцё, фал ёй 
ёнгъезуй кёнун, рёдудёй си неци ес). Киндзён ци фёлуст 
ёрбахастонцё, уой ниууадзгёй, иуазгутё финги размё раз-
дёхунцё. Сиахси ’сбадун кёнунцё кёстёри бунати. Фёсе-
вёд идарддёр кафунцё ёма зарунцё, хестёртё ба финги 
ёгъдау кёронмё рахёссунцё.

Сиахси къуар гъёуама бунтон ёнафонёмё ма фёууонцё 
кизги хёдзари.

Киндзёхсёвёр, кизгёрвист
Киндзё хонуни (кизгё ’рвисти) бон ку исбёрёг уй, уёд 

хёдзари хецау, хёстёгутёй кенё синхёгтёй зиангун еске 
хёдзарё ку фёууй, уёд уонёмё барветуй хатиркорёг. Ра си 
коруй, цёмёй барё раттонцё киндзёхсёвёр исаразунмё. Е 
ёй рёсугъд ёгъдау, дууё хёдзари кёрёдзей ке лёдёрун-
цё ёма нимайунцё, уой ёвдесёг. (Хёдзарё зиангунбёл ни-
мад цёуй, сё зианбёл анз цалинмё исёнхёст уа, уёдмё). 
Зиангинтё дзуапп раттунцё: «Авдёнё ’ма кирё хуёрё ’ма 
ёнсувёр ёнцё. Цардён бауорамён нёййес. Цийнёдзийна-
дё ’ма зиан фёрсёй фарсмё цёунцё. Уё киндзёхсёвёр 
куд ёнгъезуй, уотё рёсугъд ёма игъёлдзёгёй рарвететё».

Еуёй-еу хатт зиангинтё ку базонунцё, цийнёдзийнадё-
мё ёхе ка цёттё кёнуй, еци хёдзарё сёмё ёфсёрми кё-
нунцё барё ракорунмё бацёун, уёд сёхецёй еске бацёуй 
бийнонтёмё, ‘ма син, уёлдёр ци дзурдтё ёрхастан, уони 
фёззёгъуй, ба ма сёбёл ёфтауй: «Аци гъуддаги къёндзё-
стуггагёй неци ес».

Идарддёр хёдзари хецау ёрбахонуй синхёй ёма хеуон-
тёй, ё зёрдё кёбёл фёддаруй, уёхён къуар. Кёбёл си 
ци йхёс ёвёруй цийнёдзийнади, уой син балёдёрун кёнуй.

Исбёрёг кёнунцё, цийни бони тургъён ка унаффё кёнд-
зёнёй, финги хестёрён ке исбадун кёндзёнёнцё, киндзхон 
ке ’рветдзёнёнцё, уонён хестёр ка уодзёнёй, зелёнгён-
гутё, урдугистгутё, косартгёнгутё, артгёнгутё, фидёгъзёл 
ка исфицдзёнёй, къёбеци хецау ка уодзёнёй, силгоймаг 
киндзхонтён хестёрён ке ’рветдзёнёнцё, еци хабёрттё 
еугурёй дёр. (Къохбёлхуёцёг ёма ёндзиуаргин раздёр 
иснисан кёнунцё).

Финги хестёр ёма киндзхонти хестёрён агорунцё, ёгъдё-
уттёмё дёсни ка ’й, ёхуёдёг дёр ёгъдаугин ка ’й, адён ке 
нимайунцё, ё дзурд царди кёмён цёуй, уёхёнтти. Бёрёг-
бон цёмёй игъёлдзёг ёма рёсугъд рацёуа, е уонёй аразгё 
‘й. Алли гъуддагмё дёр етё гъёуама сё цёстё даронцё.

Алкёмё дёр си рагагъонмё барветунцё: «Нё бёрёгбон 
нин бафедауцё кёнё, адёнён ёгъдау раттё», – зёгъгё. 
(Раздёри дзамани хестёрён ке агурдтонцё, е хёдзарёй 
еуварсдёри ку цёридё, уёд имё бёрёгбони ёрвистонцё 
бёхгин лёхъуён, ё фарсмё ба хестёрён ефтонг бёх. 
Лёхъуён хестёрён хёдзари уёнгё кегъёре адтёй, кё-
стёреуёг ин кодта. Сё фёстёмё фёндаг дёр еци уаг-
бёл. Нуртёкки рёстёги бёхтёбёл, гъай-гъай, некебал 
хётуй, фал бёхи бёсти машинё ёрветунцё хестёртё-
мё, ‘ма еци ‘гъдау рёсугъд ёй).

Ёрёги дёр ма киндзё ’рхунди бёрёгбон цалдёр бони 
хаста. Киндзё еу бон ёрбахониуонцё, киндзёхсёвёр ба 
кодтонцё дуккаг бон. Нуртёккё ’й архайунцё еу бонбёл 
фёййевгъуйун кёнунбёл. Уомё гёсгё ба киндзхон ке фер-
ветунцё, уонён фёззёгъунцё, иннё иуазгутёй еу - дууё 
сахатти раздёр ёрбацотё, зёгъгё. Е, кизги хёдзарёмё 
цёйбёрцё рёстёг гъёуй бацёунмё, уомёй кёнгё ’й. 
Зёрдёбёл дарун гъёуй уой, ёма лёхъуёни хёдзарёмё 
ци адён ёрцёунцё, етё, цалинмё киндзё хестёрти фин-
гёмё ёрбахононцё, ‘ма ин етё исковонцё, гъёуама уёди 
уёнгё ёнгъёл кёсонцё, ‘ма рапурх уонцё. Фал рёстёг ку 
ниддаргъ уй, киндзё ёрёгёмё ку ёрбаласунцё, уёд адён 
ниййеугай унцё, хатгай хестёртё еу-ёртемёй байзайун-

цё. Е нё федауй. Киндзё дёр ё зёрдёбёл уёхён къода 
нивё цёмён бадара гъёуама? Цёмёй уотё ма уайа, уой 
туххёй лёхъуёни хёдзари фингити фарсмё раги бадгё нё 
‘й. (Киндзхонти рандё унёй уёддёр еу дууё-ёртё сахат-
ти фёстёдёр). Киндзхонтён хецёнёй фингё исаразунцё. 
Хестёрён син сё хёццё балций ка нё цёуй, уонёй еске 
фёббадуй. Арёхдёр – тургъи хецау. Кёрёдзей бафёсмё-
рунцё, надбёл куд цёудзёнёнцё, сёхе куд дардзёнёнцё 
ёма ёндёр фарстатёбёл цубурёй баунаффё кёнунцё.

Хестёр ёртё кувди ракёнуй, уёдта сё рафёндараст кёнуй.
Еци рёстёгмё силгоймёгтё, кёстёр фёсевёд син ён-

хус кёнунцё, уотемёй машинтти исёвёрунцё, хёдзарё ци 
ёгъдёуттё‘ма лёвёрттё ферветуй сё нёуёг хёстёгутён, 
уони.

Бафеппайуйнаг. Лёхъуёни хёдзарёй кизги хёдзарё-
мё, уордигёй ба – фёстёмё, раздёр берё лёвёрттё 
’рвистонцё. Нуртёкки рёстёги хёрзтё дууердёмё дёр 
минкъийдёр куд уонцё, уобёл архайун гъёуй. Кёд ёма 
фиццёгти сауёнги идард хёстёги номбёл дёр ести ёр-
вистонцё, уёд мах рёстёги хёдзайронтё ёма муггаги 
хестёри ном ку иссерай, уёд е фагё ’й. Рауёнёй-рауён-
ти дууё хёдзари баунафё кёнунцё, ‘ма кёрёдземёй лё-
вёрттё нё фёххезунцё.

Устур лёвёрттё кёнун раст нё ‘й. Алке равгё ёнху-
зон не ’ййафуй. Ёма кёрёдземё гёсгё тухамёлттё дёр 
берё рауёнти ма берё бийнонтё кёнунцё. Еуёй-еу хатт 
ба ёригёнтти фёффёндуй сё цард баеу кёнун, фал сё бий-
нонтёмё ёхцай фёрёзнитё ке нё фёффагё кёнуй, уой 
фудёй цалдёргай ёнзти кёрёдземё тайгёй байзайунцё. 
Цума кизги ёскъёфгё ракёнунцё, уоци хузи дёр бавдесунцё 
гъуддаг. Уотё дёр фёууй, ёма цёмёй сё бёрёгбон «адё-
нёй дёлдёр ма уа», уой туххёй хёдзайронтё сёхе ёфстё-
утти буни фёккёнунцё. Махмё растдёр кёсуй, лёг «ё 
къёхтё, ё хуссён куд амонуй, уотё ку даргъ кёна», уёд е. 

Устур лёвар ракёнун дё бон ёма дё зёрди ку уа, уёд 
ин ёнё берё адёни цёстити рази дёр ракёнун ёнгъезуй. 
Уёд ё равналёнтё цубурдёр кёмён фёуунцё, етё сё 
бонзонгё ’гъдау ёдзёстхездёр ёма ёнёкъёндзёстугёй 
кёнунцё адёни рази). 

Бийнонтён рёстёмбес лёвёртти хёццё ма киндзхонтё 
хёссунцё ёртё гудуни (устур къерей), косарти базуг ёма 
иуонё фунхёй, кенё ба гогуз (фунхёй), ниуёзтё.      

Киндзхон цёунцё, ёрмёстдёр хёдзарё ке иснисан код-
та, етё. Хуёддзо ёгадё ’й. Зёрдёбёл дарун гъёуй, сё 
номхигъд ёма нимёдзё раздёр бёрёг конд ке ёрцудён-
цё, уой. Еци гъуддагмё гъёуама къохбёлхуёцёг ё цёстё 
дара. Уой ихёс ёй. Уёлёнхасён ма уой зёгъён, ёма ёнё 
хонёгёй киндзхонти хёццё ка ниййарц уа, е ёй ёгъдау иха-
лёг. Аци рауён хёлхъой кёнуй, уёд кумё бацёуа, уоми дёр 
ёхе дарун нё базондзёнёй, цийнёгёнёг адёнён сёрине-
зи хуаллагёй ёндёр нецёмён исбёздзёнёй. 

Киндзхонти бацуд кизги хёдзарёмё
Киндзхонти ёрбацудмё кизги хёдзари фёууй гъазт. Фу-

сунти хестёртёй еу ёртё лёги кёстёрти хёццё рацёун-
цё иуазгути размё. Еци рацуд ци хузён гъёуама уа, уобёл 
арёх буцёутё раеудагъ унцё. Ка зёгъуй, «ёртё къерей», 
иннетё – «ревёдкъохёй». Фёстаг рёстёги кёмидёрти ра-
цёунцё ёртё къерей, ёртё фёрскъи ёма ниуёзти хёццё. 
Е ёй бундорон рёдуд. (Ёртё къерей исковунён ес ёхе уа-
гёвард. Ёнё фингёбёл ёрёвёргёй сё ковун нё фёткуй, 
ёнё ’сковгёй бабёй сё ахуадун не ’мбёлуй. Аци уагё ихёлд 
кёми ’рцёуй, уоми ёртё къерейемён сё медес фесёфуй).

Ёгъдёутти туххёй фёстаг рёстёги берё киунугутё рацу-
дёй мухури. Фал аци фарстамё еу цёстёй нё кёсунцё. Мах 
син ёхсёни тёрхони лёгтё нё ан, фал нё къохи бафтудёй, 
аци ёгъдау раги куд кодтонцё, уой туххёй ёрмёг. Фёндуй 
нё, кёсгутё дёр ёй ку базониуонцё, е. Нё зёрдё дарён, 
аци финститё ка бакёса, етё уой фёсте сё дзубандитё 
«мёнмё уотё кёсуй», кенё ба «ёз фёййидтон»-и геппбёл 
нёбал амайдзёнёнцё. Мёнё сё еуетё, хъёбёр цубурёй.

«Киндзхонтён ёмбёлуй ёндёколдуар сё бёхтёй рафе-
стёг ун ёма рёнгъёй ислёуун хестёргай».

Бёстихаййи равгё ку амона, уёдта «киндзхонтё еци-еу 
цудёй тургъёмё бацёунцё ёма уоми хестёргай ёрлёу-
унцё». 

Ёркёсуйнаг. Лёуунцё, цалинмё сёмё хёдзарёй еске 
рацёуа “ёгасцёуай” зёгъунмё, уёдмё».

«Фиццагидёр-фиццагидёр киндзхонтён ёмбёлуй сё 
бёхтё… се ’ндагон дарёс… бафснайун».

Бафеппайуйнаг. Ами бёхтё раййевё машинттёй. Иннё 
хабёрттё ба аразё финстмё гёсгё.

«Иуазгутё ку ёрёнцойнё уонцё, уёд агкаг ёй къохдон 
раттун». (Мёнё уин, раздёр фусунтё киндзхонтёмё куте-
мёй рацёуиуонцё, уой нивё. Абони дёр еци уагё раййеву-
нён мах нециуавёр рёуонё уинён. А.Б.)

«Киндзхонтён уой фёсте ёмбёлуй ниуёзтё (арахъ, бё-
гёни) рахёссун, еу минкъий дзоли къёбёртё ’ма цигъди 
морти хёццё».

«Киндзхонтё сё фусуни… фёрзеу ку ниййахуадунцё, уёд 
уордёгёй фёстёмё гъазун-ходун райдайунцё. Кёстёртё 
кенё симдбёл ниххуёцунцё, кенё ба ёнёуой кёфтитё кё-
нунцё».

Фусунти кегъёретё иуазгути медёгмё бахонунцё, ёма 
сё хецён фингёбёл исбадун кёнунцё. Хестёрён син ис-
бадуй фусунтёй еске. Федауй, ё хёццё ма еу цалдёр лёги 
иуазгути рёнгъёбёл ун. Кёстёртё фёйнё кафти ку ракё-
нонцё, уёд уой фёсте ба уони дёр фингёмё ёрбахонунцё.

Иуазгути (ами – кидзхонти) хестёри бадун кёнунцё киз-
гёрветгути хёццё, дуккаг хестёри бунати. 

Фусунти кёстёртё фенхус кёнунцё хундзаутён сё хёрз-
тё хёдзарёмё бахёссун. Киндзхон силгоймёгти хестёр, 
кирё байгонгёнгёй, радзоруй хёрзтё ’ма сё адёнмё бав-
десуй. Еци рёстёги игъёлдзёги нисанён кизгёрветгутёй 
еске кирёбёл ё сёрбёттён ёрбабёттуй, кенё ба си ё 
къохмёрзён ниггёлдзуй. Уотё ка фёййарёхстгин уй, уони 
номбёл кири фёууй ёвёрд минкъий лёвёрттё. 

Киндзхонтё киндзи хёдзарёмё афойнадёбёл ку не 
’рбацёуонцё, уёд фусунтё сё финги ’гъдау ёнё уонёй 
дёр райдайунцё кёнун. Исбадунцё, ёма бёрёгбонмё ка 
ёрёмбурд уй, етё сё гъуддаг кёнунцё. Уоми рёдудёй 
неци ес, фал архайун гъёуй афойнадёбёл ёрбацёунмё, 
уёд иуазгутё фусунти хёццё ёнхузонёй ёрбадунцё ’ма 
бёрёгбон рёсугъддёрёй цёуй. Уёд фиццаг кувд кёнгёй, 
хестёрён равгё фёууй къохбёлхуёцёг ёма ёндзиуаргини 
кёстёрти хёццё байагорун. Арфё син ракёнуй, ниуазёнтё 
сёмё хёйтти хёццё раттуй.

Дигорон œгъдœуттœй

Хестёртё цалдёр кувди ку ракёнунцё, уёд сёмё къох-
бёлхуёцёг ёма ёндзиуаргин бацёунцё ниуазёнти хёццё 
’ма барё ракорунцё сё хуёри рабёрёг кёнун ёма йбёл ё 
киндздзон дарёс искёнунмё.

Кизгён е ’нсувёр, кенё хёстёгдёр ёрвадтёлтёй еске, 
ниуазёни хёццё исковуй: «Де ’цёг хёдзарёмё цёуис ёма 
си амондгунёй берё ’нзти фёццёрё, дё цард дёхе фён-
дёуагё уёд, мах ба ди нё сёртё бёрзонд куд хёссён, еци 
хъаурё дёмё разиннёд».

Уой фёсте барё раттуй, ёма йбёл синхонтёй ёма ёр-
вадтёлтёй еу ёртё ёригон кизги ё киндздзон дарёс ис-
кёнунцё. Еци кизгуттён къохбёлхуёцёг ёма ёндзиуаргин 
раттунцё къанфетти аргъ. (Еуёй-еу хатт еци кизгуттё 
сёхе цъухёй байагорунцё фулдёр ёхца – е, дан, ёгъда-
уи уотё федауй. Махмё гёсгё ба уёхён дёмёнтё ’нцё 
ёнёгъдау миутё).

Киндзхонти хестёрён кувди барё ку раттунцё, уёд е 
фиццагидёр арфё ракёнуй синхбёстён, фусунтён, сё цё-
рёнбони туххёй син раковуй, уёдта ракоруй, кизги фидё сё 
размё куд рацёуа, цёмёй ин иуазгутё арфё ракёнонцё, 
уой туххёй.

Кизги фидё еу-дууё лёгей хёццё сё размё ниуазёнти 
хёццё рацёуй. Фиццаг ё хёццё ка ’рбацудёй, уонёй еске 
арфё ракёнуй иуазгутён, уёдта ёхуёдёг; ниуазёнтё рат-
тунцё иуазгутён. Уой фёсте син иуазгутё арфё ракёнунцё. 
(Кизги фидё ’ма е ’мбёлттё бадгё не ’скёнунцё). 

Къохбёлхуёцёг байархайуй, цёмёй киндзё афойнадё-
бёл исрёвдзё уа, ‘ма ’й хестёрти размё рахононцё, уобёл.

Кизги хёдзарёмё муггагёй хёстёгдёр ка уа, уёхён 
нёлгоймаг ин арфё ракёнуй, ёма ибёл хизё ёритауй. 
(Аци фёткё еуёй-еу рауёнти ёндёр уагбёл аразунцё. 
Мах Дигорёмё ’й фулдёр куд кёнунцё, уой финсён). Кё-
стёртё низзарунцё, фёндури цагъд райгъусуй. Муггаги мий-
нёвар кизги ё рахес къохёй къёсёри уёнгё рахонуй, уоми 
ба ’й къохбёлхуёцёг ёма мадёндзиуаргини бёгъдауонд ба-
кёнуй. Киндзён ё рахес цонгбёл хуёцуй къохбёлхуцёг, ё 
галеу цонгбёл ба – мадёндзиуаргин. Фёсевёд фёндурёй 
цёгъдунцё, зарунцё, уотемёй киндзи финги хестёрти раз-
мё ёрбахонунцё. Цийни бадти адён еугурёй дёр исистун-

цё. (Еугурёйдёр! Фингё некумё «раледздзёнёй», уомён 
«гъёуайгёнёг» бадун нё гъёуй. Еци «ёгъдау» махмё не-
кёд адтёй, кадёр ёй фёрсёй ёрбахаста. Мабал ёй кё-
нён). Ёндзиуаргин хестёрти рази ёрёвёруй ёртё къерей, 
косартёй хай ёма ниуёзтё. Етё кизгён раковунцё, ё хёц-
цё ци къуар фёууй, уонён дёр сё искувди медёгё арфё 
ракёнунцё, ’ма сё еугуремён дёр фёззёгъунцё: «Фён-
дараст». Фёндур нёуёгёй ниццёгъдуй, фёсевёд заргёй 
киндзи машинёмё фёххонунцё.

Ёркёсуйнаг. Машинттё киндзи хёццё тургъёй ку ра-
нёхстёр унцё, уёд син кёстёртё сё фёндаг нихгёнун-
цё, размё сё нё фёууадзунцё, «ёгъдау» фёййагорунцё.
Уотё кёнунцё берё рауёнти, раги дзамани дёр кодтонцё. 
Минкъий раздёр еци «ёгъдау» гъазун ёма ходуни нисанён 
кодтонцё, адён цёмёй байгъёлдзёг адтайуонцё. Къох-
бёлхуёцёг кенё ёндзиуаргин ёртё къерей ёма карк ниу-
ёзти хёццё рахёссиуонцё ‘ма «буцёу» уобёл ралух уидё. 
Киндзён ё фёндаг исуёгъдё уидё. Нуртёкки ба ёхцатё 
агорун байдайунцё, базарадё райдайуй тургъи, исхёлхъой 
унцё, цийнёдзийнадё хъаугъамё рацёуй. Цубур дзурдёй, 
уёхён адён ёгъдау нё, фал ахёстаргъ байагорунцё. Алкё-
мён дёр ё барё ёхе ’й, фал махмё уотё кёсуй, цума еци 
фёткё гёлст ку ’рцёуидё, уёд хуёздёр уайдё.

Машинттё уотё ёрёвёрунбёл архайгё ’й, ёма тургъёй 
рацёугёй сё фиццаг фёззилд рахесмё куд уа. (Уё фён-
дёгтё, уё гъудтёгтё ’ма цард рахесмё, гъома, рёстмё 
уёнтё, зёгъгё).

Киндзи хёццё исбадунцё къохбёлхуёцёг, мадёндзиу-
аргин ёма кенкегъазё (кизги хёстёгутёй лёхъуён).

Еу минкъий рёстёг ку рацёунцё, уёд бауорамунцё ’ма 
хестёртёмё бангъёл кёсунцё. 

Киндзё тургъёй ку рацёуй, уёд фусунтё байархайунцё 
иуазгути афонадёбёл исуёгъдё кёнунбёл. Зонунцё ’й, 
лёхъуёни хёдзари ци адён ёрёмбурд ёнцё, етё уонёмё 
ке ёнгъёл кёсунцё, уой. Киндзё дёр е ’цёг хёдзарёмё, 
ёнё хестёртёмё бахонгёй, куд бацёуа?

Иуазгути хестёртё фингёй исистунцё, ’ма ёфсинттёмё ба-
цёунцё арфё кёнунмё.Ревёдкъохёй арфё кёнун нёфёд-
гуй, уомё гёсгё ба сёмё силгоймёгтё ниуазёнтё раттунцё.

Дигорон œгъдœуттœй



247

Иуазгути хестёр ниуазён райсуй ’ма си арфё кёнуй, фин-
гитё ка исрёвдзё кодта, еци синхёгти силгоймёгти хестё-
рён. Ниуазён уомё раттуй.

Дуккаг ниуазёнёй арфё кёнунцё, синхон нё уогёй, ёф-
синтти фарсмё ка балёудтёй адёнён ёгъдау раттунмё, 
уонёй ескёмё.

Ёртиккаг ниуазёнёй арфё кёнунцё кизги мадён, ёма 
’й уомё раттунцё. Ниуазёнтё ка райсуй, еци силгоймёгтё 
фёззёгъунцё: «Ниуазён дууердёмё ’й», – ёма сё фёстё-
мё иуазгутёмё раттунцё. Етё сё баниуазунцё ёма ниуа-
зёнти рази ниввёрунцё «къанфетти аргъ». Сёрдёр фин-
стан, ниуазёнтён сё хурфи дёр ёнгъезуй ёхца ниввёрун. 
Берё уёлдай си нёййес.

Аци ’гъдау кёмидёрти ёндёрхузти кёнунцё. Мах син 
уотё нё зёгъён: «Ёмбурдёй дёр раст нё айтё, рёдуйгё 
кёнетё», – зёгъгё. Ёрмёстдёр ниффинстан, Дигори астёу 
ёй фулдёр рауёнти ци хузи фёккёнунцё, ёма нёмё раст-
дёр куд кёсуй, уой.

Ёфсинттёй рацёугёй, хестёртё, ёнё фёстеуатёй, фал 
уёздан цуд ракёнгёй, машини ’сбадунцё. Киндзи къуари ку 
баййафунцё, уёд хестёрти машинё разёй, дуггаг бунати 
киндзи машинё, сё фёсте ба иннетё, уотемёй лёхъуёни 
хёдзарёмё рараст унцё. (Аци надбёл ёздёхун некумё ён-
гъезуй, нёдёр ёнсувёрон уёлмёрдтёмё, нёдёр цёмёдеси 
бунёттёмё. Машинттёй догъ аразун ёнёгъдау миуё ’й, фуд-
конд. Хестёртёбёл серф кёнун мах ёгъдауи некёд адтёй. 
Уомёй рахезгёй ба фидбилизи дёр берё хёттити бахаунцё). 
Раст зёгъгёй, фиццаг дзамани, бёхтёбёл ку цёуиуонцё, уёд 
киндзи хуёдфёсте ка ёрбахъёртидё, еци бёхгинён кодтон-
цё ёгъдау. Фал еци фёткё машинттёбёл бёттун фидбилизи 
хуасёй ёндёр неци ’й. Уёдта машинттёй киндзи къуармё хё-
стёгдёр ка фёууй, уонёй сёрмагонд ёгъдау конд некёмён 
бал цёуй. ‘Ма кёд уотё ’й, уёд и машинттё фидбилизи тагъд 
ёскъёрун ёма догъи уадзун дзёгъёли ’нцё.

Лёхъуёни хёдзарёмё ку ’рбахёстёг унцё, уёд феда-
уй машинтти гъёрёй ниууасун кёнун. (Раздёр рёстёгути 
дамбацатё ’ма топпитёй гёрёхтё гёнгё цудёнцё, нур еци 
фёткён ёнхёст кёнён нёбал ес.)

Уодзёнёй ма.

ПУБЛИЦИСТИКÆ

«РЁСТДЗИНАД» – 100!

Арфётё «Рёстдзинад»-ы 100 азы юбилейы фёдыл

Зынаргъ хёлёрттё!
Сёдё азы размё рухс федта газет «Рёстдзинад»-ы фыц-

цаг номыр. Уый ссис ахсджиаг ёмё арфёйаг цау ирон адёмы 
царды. Ирон газеты фёзындмё бёллыдысты нё интеллиген-
цийы хуыздёр минёвёрттё, уымён ёмё ёхсёнады мыху-
ырон фёрёзён кёддёриддёр уыд стыр ёмё бирёвёрсыг 
ахадындзинад, уёлдайдёр та – уыцы рёстёг. Ёмё уыцы 
хъуыддаг къухы бафтыд. Гёдиаты Цомахъ ёмё йе 'мцёди-
сонты хъёппёрисёй даргъ ёмё ирд фёндагыл акъахдзёф 
кодта газет «Рёстдзинад».

Цыбыр рёстёгмё ирон газет ссис адёмён уарзон. Йё 
кёсджыты зонгё кодта Ирыстоны, Уёрёсе ёмё ёгас ду-
нейы хабёрттимё, адёмы рёгъмё хаста ног дуджы идеятё, 
кодта стыр рухстауён куыст.

Уёдёй абонмё рацыд ёнёхъён ёнус, фёлё 
"Рёстдзинад"-ён нё фёмынёг йё ахсджиаг нысаниуёг 
Ирыстоны царды. Ныртёккё дёр газеткёсджытё, уыдони-
мё ёз дёр, ёнхъёлмё кёсынц алы ног номырмё дёр. 

Дызёрдыг нё кёнын, уыцы фёрныг хъуыддаг дарддёр 
дёр кёй ахёццё уыдзён, ууыл. Уымён ёмё "Рёстдзинад"-ы 
абон дёр кусынц дёсны журналисттё ёмё ёндёр специ-
алисттё. Уыдон дарддёр бёрнон ёмё рёсугъдёй хёссынц, 
газеты бындурёвёрджытё ёмё, йё райрёзтыл цы бирё 
фёлтёрты минёвёрттё фёллой кодтой, уыцы адёмы фарн. 

Зёрдёбын арфётё кёнын редакцийы кусджытё ёмё 
газеты ёппёт кёсджытён дёр ацы фёрныг юбилейы фё-
дыл! Уый у нё иумёйаг цины бон. Мё зёрдё дарын, "Рёс-
тдзинад" дарддёр дёр ирон дзырды фарн хъахъхъёнёг кёй 
уыдзён, дзыллон информацийы иннё фёрёзты 'хсён нымад 
ёмё кадджын кёй уыдзён, ууыл. 

Уёлахиз ёмё фёрнёйдзаг ут! 

Сергей Меняйло, 
Республикё Цёгат Ирыстон-Аланийы Сёргълёууёг

Зынаргъ хёлёрттё!
Абон мах бёрёг кёнём республикёйы царды ахсджиаг 

цау — газет "Рёстдзинад"-ы фыццаг номыры рацыдыл сёх-
хёст 100 азы.

Рагондёр ёмё кадджындёр мыхуырон фёрёзтёй иуы 
юбилей ирд ёвдисён у нё республикёйы фёстаг сёдё азы 
хъёздыг историйён – уый баззад журналистты репортажтё 
ёмё иннё уацмысты. 1923 азы мартъийё райдайгёйё, 
"Рёстдзинад" абоны онг бёстонёй ёвдисы ёппёт ахсджи-
аг цаутё дёр, нё адёмы удварны хёзнатё хъахъхъёны, 
Ирыстоны кадыл кад чи ‘фтауы, уыцы адёмы архайд уёрёх 
ёвдисы.

Алы азты дёргъы, "Рёстдзинад"-ы редакцийы кусгёйё, 
ирон мыхуыры рёзтмё стыр ёвёрён хастой Гёдиаты Цо-
махъ, Барахъты Гино, Малиты Георги, Коцойты Арсен, Дзу-
гаты Барис, Хъаныхъуаты Валодя, Хъесаты Валодя ёмё 
нё национ культурё ёмё ёхсёнадон царды иннё зынгё 
архайджытё. Уыдон уыдысты, йё дёсныйадён йё цард чи 
снывонд кодта, ахём курдиатджын зёрингуырдтё. Сё хъа-
руйё ёвёрд ёрцыд фидар бындур газеты дарддёры рай-
рёзтён. 

Ныртёккё дёр редакцийы коллектив Хозиты Барисы раз-
амындёй, хистёр фёлтёрты рёсугъд традицитыл ёнцой 
кёнгёйё, къёрцхъус у царды тёвагмё, арёхстджынёй пай-
да кёны мыхуырон ныхасёй. Уыцы ёууёл та гуырын кёны 
газеткёсджыты ёууёнк.

Ацы зёрдылдарён бон Цёгат Ирыстоны Парламенты 

«Рёстдзинад» – 100! 

депутатты номёй сымахён бузныг зёгъын уё ёрвылбонон 
ахсджиаг куысты тыххёй. Мё зёрдё уын зёгъы ахадгё, ён-
тыстджын архайд! Уёхицён ёмё газеткёсджытён дёр ёх-
цондзинад чи хёсса, ахём цымыдисаг ёрмёджытё фылдёр 
куыд уа!

Тускъаты Таймураз, 
Республикё Цёгат Ирыстон-Аланийы Парламенты Сёрдар

Зынаргъ Барис Раздены фырт!
"Рёстдзинад"-ы редакцийы зынаргъ кусджытё!
Зёрдиаг арфё уын кёнын ахсджиаг цау – "Рёстдзинад"-ы 

фыццаг номыры рацыды 100 азы боны фёдыл! 
Газет "Рёстдзинад" ёмё йё сёдё азы юбилей ирд ёв-

дисён сты нё республикё ёмё ёппёт Уёрёсейы хъёздыг 
историйён, зынгё бынат бацахстой нё бёстёйы царды аз-
фысты. Ёмё ацы бон ёрмёст газеты коллективы бёрёгбон 
нёу, фёлё уый зёрдылдарён у йе 'ппёт кёсджытён, йё 
бирё автортён, мыхуыры ветерантён. 

Зынаргъ хёлёрттё! Сымахён алкёддёр ёнтысы рё-
стёгимё ёмдзу кёнын, мыхуырон фёрёзты хёрзхъёддзи-
над хъахъхъёнын. Хистёр фёлтёртё иудадзыгдёр аудынц 
ёрыгон курдиатджын автортыл, ёнёвгъауёй сын хай кёнынц 
сё бирёазон фёлтёрддзинадёй. "Рёстдзинад" ёцёгёй 
дёр ссис адёмон газет, ёмё уыцы хъуыддаджы сымахёй 
алкёй бавёрён дёр ис. 

Зёрдиаг бузныг уын зёгъын уё фёллойы тыххёй! Дунейы 
фарн зёгъёд, цёмёй "Рёстдзинад" йё кёсджыты хёдзёрт-
тём хёсса хорз хабёрттё! Ёнёниздзинадёй, амонд ёмё 
ног сфёлдыстадон ёнтыстдзинёдтёй хайджын ут!

Гобеты Ибрагим,
Республикё Цёгат Ирыстон-Аланийы 

Сёргълёууёджы ёмё Хицауады 
Администрацийы разамонёг

МЁХЁМЁТТЫ Ахуырбег

Мё цард фидар баст у “Рёстдзинад”-имё

Чысыл лёппу ма уыдтён, афтё райдыдтон уацхъуыдтё 
фыссын алыхуызон газетты редакцитём. Стыр ёххуыс мын 
кодта ирон ёвзаг ёмё литературёйы ахуыргёнёг Тауаситы 
Фацбай. Мё фыстытём йё хъус лёмбынёг фёдардта "Рёс-
тдзинад". Дур-Дурёй горётмё цёуын куы райдыдтон, уёд-
иу алы хатт дёр бауадтён редакцимё ёмё зонгё кёнын 
райдыдтон йё кусджытимё. Уыдон мё цёсты тынг уёлиау 
ёвёрд уыдысты. Фыццаг хатт газеты сёйраг редактор Че-
лёхсаты Аслёнджерийы куы федтон, уёд мём афтё касти, 
цыма Лениныл фембёлдтён. Уыцы рёстёг ма ноджы кёи-
мё базонгё дён, уыдон ранымайдзынён стыр ёхсызгонёй 
ёмё ёнёзивёгёй: Тегаты Сулейман, Хъесаты Дафа, Хуы-
марты Хъамболат, Токаты Иван, Бутаты Тотырбег, Андиаты 
Мёхёмёт, Дзугаты Савели, Гёлуаты Аким, Хуытъинаты Дё-
дёгка, Мыстулаты Дзантемыр, Саукуйты Иссё, Хуытъинаты 
Махарбег, Мыкагъаты Геор, Гуытойты Сергей, Абайты Хари-
тон, Алёгаты Тимофей, Таутиаты Умар.

"Рёстдзинад" мыл куыд аудыдта ёмё мё журналисти-
кёйы арфмё куыд хуыдта, уымён бирё ёвдисёнтё ис. 
Зёгъём, мёнё сё иу. Фарёстём кълас каст куы фёдён, 
ёмё сёрды фёлладуадзён бонтё куы райдыдтой, уёд 
мём фёхабарчындёуыди, "Рёстдзинад"-ы сёйраг редактор 
Челёхсаты Аслёнджери мё кёй агуырдта, уый тыххёй. Ёз 
ёвёстиатёй горёты ёрбалёууыдтён. Редакци уыди Стали-
ны проспекты (ныртёккёйы Сабырдзинады проспект) 25-ём 
хёдзары цыппёрём уёладзыджы, ёртыккаджы дёр ахста 
цалдёр уаты. Редактор бадтис цыппёрём уёладзыджы. 
Уырдём куыд фёцёйуадтён асинтыл, афтё мыл амбёлди 
газеты культурёйы хайады сёргълёууёг Гёлуайы-фырт. 

Иннё хёттыты-иу куыд уыдис, афтё мыл бацинтё кодта, 
стёй мё афарста:

– Кёдём згъорыс?
– Уё редактор мё агуры, – ныфсёрмытё дён. Гёлуайы-

фырт бахудтис, ёмё афтё:
– Нё редакторён загътон, цёмёй дё каникулты рёстёг 

райса редакцимё литературон кусёгёй... Цом, Аслёнджери-
мё иумё бацёуём...

Челёхсайы-фырт йё бынатёй сыстад ёмё мын мё къух 
райста. Сбадын мё кодта. Исдуг ницы дзырдта. Ёддаг бака-
стёй кёд тызмёгхуыз зындис, уёддёр уыди фёлмёнзёрдё 
ёмё цёстуарзон. Цасдёр рёстёг мём фёкасти, стёй загъта:

– Ныртёккё сёрд у, ёмё нё кусджытёй бирётё ацыды-
сты сё фёллад уадзынмё. Уымё гёсгё нё хъёуы рёстёг-
мёйы кусёг. Аким мын дёу бацамыдта. Тынг бёрнон хъу-
ыддаг у, фёлё хъуамё сарёхсай. Нё редакцийы кусджытё 
дын дё фыстытыл ёрвёссынц...

Афтё сдён редакцийы культурёйы хайады рёстёгмёйы 
литературон кусёг. Гёлуайы-фыртимё тынг ёнцон кусён 
уыдис. Лёвёрдта мём, уацхёсджыты фыстытёй ёнцондёр 
редакцигёнён чи уыдис, уыдон, мёхи мын ёрвыста алыр-
дёмты мё фыссинёгтён ёрмёджытё агурёг. Иумё дёр 
цалдёр хатты ацыдыстём хъёууон скъолатём ёмё культу-
рёйы кусёндёттём.

Кёд культурёйы хайады куыстон, уёддёр мё фыссён стъол 
ёвёрд уыди хъёууон хёдзарады хайады сёргълёууёг Токаты 
Иваны кусён уаты. Фёлё ёз ууыл ёппындёр нё батыхсыдтён. 
Уымён ёмё уый руаджы тынг хёстёг базонгё дён ёвёджиауы 
адёймаг ёмё стыр журналистимё. Йё куысты уагмё йын мё 
цёст дардтон тынг лёмбынёг. Уымёй уёлдай ма-иу ёй арёх 
зондёй афарстон, исты ёрмёг-иу куы фыстон, уёд.

Йёхимё-иу мё арёх бахуыдта, йе та-иу мём йёхёдёг 
ёрбауади Тегаты Сулейман ёмё-иу мын истытё амонын 
райдыдта. Хатгай-иу мын мё фыст райста ёмё-иу ём бирё 
фёкасти.

Фесты сёрды каникултё, ёмё фёстёмё хъёумё раз-
дёхтён. Автобусы сбадыны размё мё ныййарджытён ёмё 
мёхицён ног дзаумёттё балхёдтон. Нёхимё мыл сём-
бёлдысты хъёлдзёгёй. Мё мад Маса ёртё чъирийы скод-

та, мё фыд Алихан та сыхы лёгтёй кёйдёрты ёрбахуыдта 
ёмё дзёбёх фёбадтысты. Скъолайы мё ахуыргёнджытё 
ёмё ме 'мбёлттё базыдтой, сёрды бонты "Рёстдзинад"-ы 
редакцийы кёй бакуыстон, уый, ёмё мыл бирё арфёйы ны-
хёстё сёмбёлд. Гъе, уёд мё хъуыдыйы бынтон ныффидар 
журналист суёвыны фёнд.

Цёгат Ирыстоны Хетёгкаты Къостайы номыл педагогон 
институты студент куы сдён, уёд арёх цёуын райдыдтон ре-
дакцитём. Иуахёмы бацыдтён газет "Ёрыгон коммунист"-ы 
редакцийы культурёйы хайады сёргълёууёг Уырымты Пет-
камё. Мё хёдфёстё уырдём ёрбахызти редактор Хъа-
ныхъуаты Валодя. Цёмёйдёрты мё афёрстытё кодта, 
стёй мын загъта, редакцийы литературон кусёджы бынат 
кёй суёгъд ёмё мё уырдём райсын йё бон кёй у, уый.

– Ёмё уёд мё ахуыр та куыд уыдзён? – афарстон ёз.
– Дё ахуыр? Бавдёлдзынё ёмё фёсаууонмё ахуыры 

хайадмё рацёудзынё. Ахуыр кёй фёнда, уый фёсаууонмё 
дёр йё куыст кёндзёни...

– Дё хъул сах абадтис, – загъта Уырымы-фырт, редактор 
куы ацыдис, уёд. – Фёстёмё дёр мауал кёс... Ахём гё-
нёнтё алы бон нё вёййы.

Цалдёр боны фёстё кусын райдыдтон "Ёрыгон 
коммунист"-ы редакцийы скъолаты хайады. Абоны хуызён 
ма йё мё зёрдыл дарын: уый уыдис 1958 азы 16 февралы.

1959 азы уалдзёджы кёрон партийы Цёгат Ирыстоны об-
комы бюройы уынаффёмё гёсгё Хъаныхъуаты Валодя ссис 
"Рёстдзинад"-ы сёйраг редактор. Иу сёрдыгон изёр фем-
бёлдыстём газеттё уадзён типографийы. Чидёртё ма дзы 
уыдис, ёмё Валодяйы уыдоны цур дзурын нё фёндыди. Мё 
цонгыл мын ёрхёцыди, цыдёр ныхасён мё хъёуыс, зёгъ-
гё, ёмё мё иуварс ахуыдта:

– "Рёстдзинад"-мё куы раивис, уёд дём куыд кёсы? Ам 
дын фылдёр фадёттё уыдзёни. "Рёстдзинад"-ы цас ёрмёг 
хъёуы, уый зонгё куы кёнис, зонгё...

1959 азы июны райдыдтон кусын "Рёстдзинад"-ы редак-
цийы. Мё куысты фыццаг бон редакторы уаты уыди редак-
цийы сфёлдыстадон журналистты ёмбырд, ёмё уым Ва-
лодя загъта, куыстмё мё кёй райста, уый тыххёй. Чидёр, 
ёнхъёлдён Хуытъинаты Махарбег, афарста:

– Кёцы хайадмё йё ёрвитыс?
– Никёцы хайадмё, – дзуапп радта Валодя. – Сёрмагон-

дёй ёххёст кёндзёни редакторы ёмё бёрнон секретары 
хёслёвёрдтё. Секретариаты дёр-иу абаддзёни...

Иу хатт ма йё зёгъын, "Рёстдзинад"-ы кусджыты уымёй 
размё дёр хорз зыдтон, ёмё ма мё цинён кёрон кём уыди, 
семё ёмсёр кёй сдён, уый тыххёй. Иууылдёр мёнёй хи-
стёр уыдысты. Иуёй-иутёй фёстёмё ацыдысты Фыдыбё-
стёйы Стыр хёсты зын фёндёгтыл. Уыдонён кёстёриуёг 
кёнын, сё хёстон хабёрттём хъусын бирё уарзтон. Фёлё 
уёлдай тынгдёр мё хъус дардтон сё фёлтёрддзинадмё. 
Абон, мё кары лёг куы сдён, уёд арёх ахъуыды кёнын, 
алкёмёй дёр сё исты кёй райстон, ууыл. Номыры-иу ме 
'рмёг куы фёзынд, уёд-иу райсомёй, мё куыстмё цёу-
гёйё, мёт кодтон, мё хистёр ёмбёлттё цы цёстёй ра-
кёсдзысты мё фыстмё, зёгъгё. Мё къухы-иу исты фарста 
кёронмё равдисын куы нё бафтыд, уёддёр сё тызмёг, сху-
ыст ныхас никёмёй фехъуыстон. Фёстёдёр бамбёрстон, 
сё уёздандзинадёй сын кёй тарстён, уый. Цыбыр дзырдёй, 
"Рёстдзинад"-ы уёды рёстёджы кусджытёй рёвдыд ныхас 
кёмёй нё фехъуыстон, исты зонд кёмёй нё райстон, ахём 
дзы иунёг дёр нё уыд.

Мёхи ноджы хуыздёр банкъардтон, редакцимё кусынмё 
ёрыгёттё цёуын куы райдыдтой, уёд. Хъаныхъуаты Ва-
лодя, хистёртыл ёддёмё нё ахёцгёйё, уыдоны фарсмё 
ёвёрдта ёрыгон фёлтёры минёвёртты. Мёнёй чысыл 
раздёр уырдём ёрбацыдысты литературон кусёгёй "Агита-
торы блокнот"-ёй Цёрукъаты Валодя ёмё культурёйы хай-
ады сёргълёууёгёй "Ёрыгон коммунист"-ы раздёры кусёг 
Уырымты Петка. Редакцийы фёзындысты журналистты ног 
фёлтёрёй Дзасохты Музафер, Цёрукъаты Таймураз, Икъоты 
Юри. Афтё нё зёгъын, ёмё редакцийы куыст цёхгёр фен-
дёрхуызон, уый сёр дзы хъёугё дёр нё кодта, фёлё уёд-
дёр мах, кёстёртё, цыдёр ногдзинёдтё ёрбахастам немё.

Ёрыгётты кой кём скодтон, уым ноджыдёр иу фиппаинаг. 
Редакцимё хи хёдзармё цёуёгау цёуын райдыдтой нё раз-
агъды фёсивёдёй бирётё, фёстёдёр нё журналистикёйы 
ёмё литературёйы аккаг бынат чи бацахста, ахёмтё: Джык-
кайты Шамил, Ёгъуызарты Саукуыдз, Чеджемты Зёкёриайы 

Публицистикœ



255

дыууё фырты Ёхсарбег ёмё Геор, Тепсыхъоты Зоя, Мурасты 
Эльбрус, Балаты Альберт, ноджыдёр бирё ёндёртё.

Мёнён стыр ныфсы хос уыди, редактор ёмё бёрнон се-
кретар мын хатгай макеттё аразыны бар кёй лёвёрдтой, 
уый. Уырдём-иу бахастон мёхи цёттёгонд ёрмёджытё. 
Фыццаг хатт макет сарёзтон 1959 азы июны газеты номыр-
тёй иуы цыппёрём фарсы "Фёлладуадзён боны къуым", 
зёгъгё, уымён. Уыцы ном ын мёхёдёг ёрхъуыды кодтон. 
Кёсджыты зёрдёмё тынг фёцыд, бирё фыссын ём рай-
дыдтой, ёмё ёз редакторёй ракуырдтон, цёмёй "Къуымы" 
бёсты уадзын райдыдтаиккам "Фёлладуадзён боны фарс". 
Уый уайтагъд сразы уыцы фёндоныл.

"Рёстдзинад"-ы ёвдисёндаримё мё фыццаг балц уыди Ды-
гуры районы Легейдойы номыл фосдарджытём. Уымёй фё-
стёмё, цалынмё "Рёстдзинад"-ы куыстон, уёдмё мё фён-
дёгтё рёсугъд ёмё амондджынёй цыдысты алырдёмты.

Ёхсызгонёй мысын, бирё ахсджиаг цаутыл фыссыны кад 
мём кёй хаудта, уый. Уыдон се 'ппёт зын фёнымайён сты, 
уымён ёмё уыцы диссаджы рёстёг Ирыстоны цард ёхсы-
сти цёджджинёгау, дзыллётё кодтой хъёбатыр фёллой, 
рёсугъд цаутё ивтой сё кёрёдзийы.

Иу сёрдыгон изёр мём йёхимё фёдзырдта Хъаныхъуа-
ты Валодя ёмё мын загъта:

– Райсом Ёрыдонёй Дыгурыхъёумё бацёудзёни фыц-
цаг поезд. Уый стыр цау у, ёмё йыл ныффыссын хъёуы. 
Райсом ацу Дыгурыхъёумё. Нёхи къамисёг Мамонтовён 
ёндёр хёслёвёрд радтон, уымё гёсгё дын къамтё сисд-
зёни Мозгов.

Къёсёрмё куы рахёццё дён, уёд ма редактор бафтыд-
та:

– Замманай цауён ёвдисён уыдзынё ёмё йыл ныф-
фысдзынё. Уый историйы баззайдзён. Бирё азты фёстё 
"Рёстдзинад"-ы де 'рмёг чи кёса, уый дём хёлёг кёндзён, 
ахём цау дёхи цёстёй кёй федтай, уый тыххёй...

Разёнгардёй ныффыстон репортаж "Цины фидиуёг", 
ёмё къамисёг Евгений Мозговы ист къамтимё рацыди газе-
ты фыццаг фарсыл 1959 азы 26 июны.

Редакцийы кусджытё зивёг нё зыдтой. Раст цыма нё 
кёрёдзиимё ерыс кодтам, уыйау нёхи размё ёппёрстам. 

Фёлё бирё хёттыты ахсджиаг номыртё ёмё ёрмёджы-
тыл та куыстам иумё ёмзондёй, ёмгуыппёй, ёмцёдисёй.

Ёппёты разёй ёмцёдисёй фыссын райдыдтам Цёрукъ-
аты Валодя ёмё ёз. Иу хатт, дыууё хатты, стёй редакцийы 
кусджыты ёмбырды уыцы хабар бафиппайдтой сёрмагон-
дёй. Фылдёр фыстам очерктё нё разагъды адёймёгты 
тыххёй. Нё хъайтартё уыдысты Фыдыбёстёйы Стыр хёсты 
ёхсыст архайджытё, хъёбатыр колхозонтё, промышленно-
сты кусджытё, ахуыргёндтё, ахуыргёнджытё, дохтыртё, 
литературё ёмё аивады минёвёрттё.

Цёрукъайы-фыртимё цы ёрмёджытё рауагътам, уыдон 
адёмы зёрдёмё кёй цыдысты, уый тыххёй бирё хёттыты 
фехъуыстон. Нё куыстыты фёдыл арёх фыстой редакцимё 
дёр.

Мё куыст хорз цыдис Уырымты Петка ёмё Хёблиаты Са-
фаримё дёр. Сё дыууё дёр куыстуарзон, фёллад цы у, 
уый сём хъаргё дёр нё кодта. Цыппарёй – Уырымы-фырт, 
Цёрукъайы-фырт, Хёблийы-фырт ёмё ёз ёрмёджыты 
фёдыл Ирыстоны кёцы хуынкъёй нё ракастыстём, ахём 
нал баззад.

Ёнёкъёмдзёстыгёй ёмё ёргомёй мё бон зёгъын у, 
мах сфёлдыстадон ёмгуыстдзинад газетён хорз кёй фё-
пайда, уый тыххёй. Ёрхёсдзынён ёрмёстдёр иу цёвит-
тон. 1959 азы иу фёззыгон изёр мах бадтыстём иумё ёмё 
дзырдтам нё газеты цыргъзонд критикон ёрмёг фылдёр 
дёттыны мадзёлттыл.

– Исты сатирикон хъайтар куы ссариккам, уёд ёвзёр нё 
уаид, – райдыдтон ёз.

Ме 'мбёлттё мё уайтагъд бамбёрстой, мё фарс фесты, 
ёмё райдыдтам сатирикон хъайтары номыл хъуыды кёнын.

– Иу ном мём бёргё фёзынди, – цингёнгёйё загътон ёз.
– Цавёр? – афарста Петка.
– Цёхёрцёст! – дзуапп радтон ёз.
– Тынг хорз у! – бацин кодта Валодя.
– Уёллёгъи, бёззы! – сдзырдта Петка. – Фёлё йё фыц-

цаг хатт куыд фёзынын кёндзыстём газеты?
– Уымён дёр исты ёрымысдзыстём, – загътон ёз ёмё 

бавнёлдтон фыссынмё. Мёнё, цы ныффыстон, уый:

"Мё ном – Цёхёрцёст"
Иннё хёттытау уыцы бон дёр редакцийы куыст ёхсысти. 

Алчидёр бадти стъолы уёлхъус ёмё фыста ног ёрмёг. Иу 
рёстёджы дуар байгом, ёмё мидёмё ёрбахызт уазёг ирон 
дарёсы. Хъамайы бёсты йё астёуыл баст уыди кърандас, 
къухёй хёцыди михы йас ручкёйыл, хъуырыл – къамисён 
аппарат. Фёлё йын, ёвёццёгён, уыцы хотыхтё фаг нё уы-
дысты – йё цухъхъайы бёрцыты агъудтёй зынди ручкётё 
ёмё кърандёстё.

– Бахатыр кёнут, – уыд йё фыццаг ныхас. – Мён фёнды 
сымах газетмё уацхъуыдтё фыссын. Гъе, ёрмёстдёр, цыв-
зыйау, судзгё чи кёна, ахёмтё.

Махён, кёй зёгъын ёй хъёуы, ёхсызгон уыд уазёджы 
фенд, йё къух ын райстам, бацин ыл кодтам.

– Мё ном уём диссаг ма фёкёсёд. Адём мё сёхё-
дёг хонынц Цёхёрцёст. Ёвёццёгён, хъоппёгцёст кёй 
дён, алцыдёр мё уёны кёсёгау кёй уынын, уый тыххёй, 
– дзырдта нын Цёхёрцёст. Ёрёджиау загъта: – Цёмёй мё 
хиппёлой ма схонат, уый тыххёй уал мын исты бахёс кёнут.

Ёцёгдёр, Цёхёрцёст хиппёлой нё разынди. Редакци 
йын бабар кодта цалдёр уацхъуыды ныффыссын. Йе 'взаг 
цыргъ, зёрдёмёдзёугё. Йё уацхъуыдтё йын абон мыхуыр 
кёнём, ёмё сё уёхёдёг бакёсут.

Уайтагъд фёмидёг стём редакторы кусён уаты. Уый мын 
мё фыст бакасти дыууё хатты, цёмёйдёрты ма нё афар-
ста. Нё фёнд нын хорзыл банымадта:

"Нырёй фёстёмё Цёхёрцёст кусдзёни нё редак-
цийы..."

– Гъемё хайыр уёд, – загъта редактор, ёмё йё кусён 
уатёй рацыдыстём райгондёй.

Афтё "райгуырди" Цёхёрцёст, ёмё 1959 азы 14 ноябры 
рацыдысты йё фыццаг уацхъуыдтё, сё сёрмё та, чысыл 
уёлдёр цы фысты кой скодтон, уый.

Цёхёрцёсты ёрмёджытё цёттё кёныныл тынгдёр ку-
ыстам цалдёрёй: Хъуылаты Чермен, Джыккайты Федя, Уы-
рымты Петка, Цёрукъаты Валодя ёмё ёз. (Чермен ёмё 
Федя хорз арёхстысты фельетонтё фыссынмё дёр). Арёх, 
"Рёстдзинад"-ён ёрмёг фысгёйё, Цёхёрцёсты номёй 
пайда кодтой фысджытё, районты ёмё республикон иннё 

газетты журналисттё. Уёдё йём газеткёсджытё та (уёл-
дайдёр хъёутёй) ёрвыстой сё фыстёджытё.

Мё зёрдыл хорз бадардтон 1961 азы апрелы бонтёй иу. 
Ёгас дунейыл айхъуысти, фыццаг космонавт, Советон бё-
стёйы цёрёг Юрий Гагарин уёларвмё кёй атахт, уыцы ха-
бар. Уый уыдис ёртыццёджы. Уыцы рёстёг цыппёрёмы нё 
газеты номыр нё цыди, фёлё редакцийы кусджытё, цины 
уац фехъусгёйё, иумё ёрбамбырд сты ёмё загътой, ахём 
историон хъуыддаджы кадён газет рауадзын хъёуы, зёгъгё. 
Цыппарёй, Уырымты Петка, Цёрукъаты Валодя, Хёблиаты 
Сафар ёмё ёз, уайтагъд азылдыстём горётыл, фембёл-
дыстём аразджытимё, ахуыргёндтимё, студенттимё, скъо-
ладзаутимё, хёдзары ёфсинтимё, ёмё дыккаг бон газеты 
рагёпп кодта нё репортаж "Адёймаг рахызт йё авдёнёй". 
Гагарины стыр сгуыхтдзинады тыххёй иронау ёппёты разёй 
мах кёй ныффыстам, уымёй уыдыстём сёрыстыр.

Бирё хёттыты фыстон ёрмёджытё, нё республикё 
ёмё бёстёйы царды ахсджиаг бынат чи ахста, ахём цауты 
фёдыл. СЦКП-йы Цёгат Ирыстоны партион организацийы 
конференцитё, обкомы пленумтё, Цёгат Ирыстоны автоно-
мийы цыппор азы фёдыл кадджын ёмбырд, республикёйы 
фысджыты, композиторты ёмё нывгёнджыты съездтё, фё-
сивёды фестивалтё ёмё бирё ёндёр цаутыл мё фыст 
ёрмёг парахатёй цыди газеты фёрстыл...

"Рёстдзинад"-ы кусгёйё, ныффыстон дёсгай очерктё. 
Уыдонёй бирётё Садоны шахтерты тыххёй, кёцытё 1962 
азы хицён чиныгёй ("Хёхтё хъёбатырты уарзынц") рацы-
дысты нё республикёйы чингуыты рауагъдады. Уымёй иу аз 
раздёр мын уыцы рауагъдад ёрыгон фысджыты радзырдты 
иумёйаг ёмбырдгондмё ("Къахвёндёгтё") бахаста, газеты 
мыхуыргонд чи 'рцыд, ахём цалдёр уацмысы.

"Рёстдзинад" мын сарёзта ахём фадат, цёмёй базонгё 
уыдаин ёмё ныхас кодтаин бирё зындгонд адёмтимё. Со-
ветон Цёдисы литературёйы кусджытёй хъуыддаджы фё-
дыл кёимё фембёлдтён, уыдонёй иуёй-иуты ранымайд-
зынён: Н. Тихонов, Р. Гамзатов, М. Шагинян, Я. Смеляков, К. 
Кулиев, Б. Кербабаев, А. Кешоков...

1960 азы августы кёрон ёмё сентябры райдайёны Мёску-
ыйы уыдис ирон аивады ёмё литературёйы декадё. Мён-

мё ёрхаудта "Рёстдзинад"-ы номёй уырдём ацёуыны бар. 
Уыцы бонтё мё куысты бацахстой ахсджиаг бынат. Кёимё 
фембёлдтён, уыдон иууылдёр стыр аргъ кодтой Ирыстоны 
аивадён ёмё литературёйён. Мёскуыйы не сфёлдыста-
дон кусджыты ёнтыстдзинёдтыл мемё зёрдиагёй дзырдтой 
ССР Цёдисы адёмон артисттё Р. Бейбутов, А. Хачатурян, Е. 
Гельцер, Ю. Завадский, Г. Александров, Ю. Толубеев,    Н. Ох-
лопков, С. Герасимов, М. Царев, Д. Ойстрах, Н. Михайлов, М. 
Плисецкая, Л. Орлова, В. Барсова, Б. Дворионас, УСФСР-йы 
адёмон артисттё Т. Хренников, Б. Раневских, В. Канделаки, 
Д. Кабалевский, Э.Кио. Стыр ёхсызгонёй дарын мё зёрдыл 
Ленины премийы лауреат, курдиатджын авиаконструктортё 
А. Туполев ёмё И. Микоянимё, ССР Цёдисы адёмон ныв-
гёнёг, скульптор С. Коненковимё, Мёскуыйы М.В. Ломоно-
совы номыл паддзахадон университеты ректор, академик Г. 
Петровскиимё, литературёиртасёг, академик Д. Благойимё, 
Советон Цёдисы ёртё хатты Хъёбатыр А. Покрышкинимё, 
Социалистон Фёллойы Хъёбатыртё В. Гагановаимё ёмё 
Н. Мамаимё фембёлдтытё. Уымёй уёлдай, декадёйы тых-
хёй интервьютё райстон фёсарёйнаг зындгонд адёймёг-
тёй: Францы Коммунистон партийы разамонёг М. Торезёй, 
Японы социалистон партийы Центрон Комитеты секретар М. 
Судзукийё, туркаг фыссёг Н. Хикметёй, немыцаг фыссёг 
А. Зегерсёй, польшёйаг фыссёг Л. Кручковскийё, америкаг 
журналист Р. Паркерёй, китайаг журналист Фэй Минёй, ин-
дийаг фыссёг Мульк Радж Анандёй, иракаг режиссер, драма-
тург, театры ёмё кинойы артист Юсуф Аль-Анийё, зындгонд 
америкаг пианист Ван Клибернёй.

Кёй ранымадтон, уыдоны нёмттё ёмё ныхёстё параха-
тёй бахаудтой, ирон аивады ёмё литературёйы декадёйы 
тыххёй "Рёстдзнад"-ы цы ёрмёджытё лёвёрдтон, уырдём.

Арёх дисы бацёуын, ёрыгонёй мём редакцийы бёрнон 
секретары кадджын ёмё стыр уёззау бынат куыд ёрхауд-
та, ууыл. Уыцы амондджын цау мыл ёрцыдис 1961 азы 10 
октябры. 25 азы мыл ёххёст нёма цыдис. Уымёй цалдёр 
боны раздёр та мём райсомёй ёрбауади редакторы секре-
тар Дзампаты Нинё ёмё мын загъта, Хъаныхъуаты Валодя 
мё ёвёстиатёй кёй агуырдта, уый. Редакторы кусён уаты 
нё хицауимё баййёфтон партбюройы секретар Цогойты Гео-

ры ёмё профцёдисон разамонёг Хуытъинаты Махарбеджы. 
Уайтагъд мёхи мидёг ахъуыды кодтон: "Редактор, партион 
бюро ёмё профцёдис... Цымё цы хабар уа?” Валодя мын 
цыма мё катай бамбёрста, афтё мын ёвиппайды загъта, 
редакцийы бёрнон секретарёй мё сёвёрынвёнд кёй скод-
та, уый. Цогойы-фырт ёмё Хуытъинайы-фырт мын загътой 
разёнгардгёнён ныхёстё.

Мё размё уыцы бынаты куыста разагъды журналист, кад-
джын, сыгъдёгцёсгом адёймаг Саукуйты Иссё. Уый ёры-
гонёй пенсимё ацёуыны онг уыди "Рёстдзинад"-ы фидар 
ёнцёйттёй иу. Суанг редакторы хёдивёг дёр сси. Фёлё йе 
сфёлдыстадон цёхёр уёлдай ирддёр сёрттывта, бёрнон 
секретар куы уыдис, уёд. Иссё мын цёстуарзонёй радта йё 
къёлётджын.

Секретариаты литературон кусёгёй баййёфтон Фыды-
бёстёйы Стыр хёсты ёнувыд архайёг Томайты Дзантемы-
ры. Иу рёстёг мын нё редактор загъта, цёмёй мёхицён 
хёдивёгёй искёй равзёрстаин. Ёз уайтагъд загътон уыцы 
кусёджы – Хёблиаты Сафар (уый размё куыста тёлмацгё-
нёгёй). Ёртёйё нё кёрёдзийы хорз ёмбёрстам. Хорз нё 
ёмбёрстой редакцийы кусджытё иууылдёр. Газеты пайдай-
ён сын цыдёриддёр сфёлдыстадон хёс лёвёрдтам, уый 
ёнёххёстгондёй никуы баззад.

Редакцийы куыст ноджы аивдёр фёци, республикон ради-
ойё нём редакторы хёдивёгёй Дзугаты Барис куы ёрбацы-
дис, уёд. Барис цы лёг уыдис, уый тыххёй бирё фёдзурён 
ис, фёлё ацы цыбыр фысты уыцы фадат нёй. Уый стыр 
ёххуыс кодта редакцийы ёппёт хайёдтён ёмё секретари-
атён. Райсомёй изёрмё йё кусён уатмё алыхуызон фар-
статимё уадысты нё кусджытё, ёмё сё иунёг дёр ёнё 
бёлвырд дзуапп райсгёйё фёстёмё не здёхти.

"Рёстдзинад"-ы бакуыстон 1959 азы июнёй 1961 азы ок-
тябры онг литературон кусёгёй, уымёй 1963 азы апрелмё 
та – бёрнон секретарёй, стёй ацыдтён редакцийё.

Бёрнон секретарёй нысангонд ёрцыди Хёблиаты Сафар. 
Уый бирё хорздзинёдтё сарёзта уым кусгёйё. Фёстёдёр 
Сафар сси зындгонд фыссёг ёмё тёлмацгёнёг.

Мёнён та мё фёндёгтё ацыдысты дарддёр. 
"Рёстдзинад"-ы фёстё мё царды ёмё мё хъысмёты уыды-

сты Цёгат Ирыстоны чингуыты рауагъдад "Ир", телеуынынад 
ёмё радио, Дыгуры районы газет "Коммунист"-ы редакторы 
бынат. Фёстёдёр та бацыдтён Цёгат Ирыстоны Хетёгкаты 
Къостайы номыл паддзахадон университеты СЦКП-йы историйы 
кафедрёйы аспирантурёмё. 1974 азы бахъахъхъёдтон исто-
рион наукёты кандидаты диссертаци. Уёдёй нырмё лёуд дён 
наукон-педагогон куысты. Уыдтён ахуыргёнёг ёфсёддон уёл-
дёр скъолайы, арёзтадон техникумы, Хёххон хъёууонхёдза-
радон институты. 1982 азы сёрды кусын райдыдтон ЦИПУ-йы. 
Уымёй чысыл фёстёдёр бахъахъхъёдтон историон наукёты 
докторы ном (мё кандидатон ёмё докторон диссертацитё сты 
мыхуыры историйыл). Сдён профессор. 1990 азы апрелёй фё-
стёмё лёууын университеты бирёминон коллективы сёргъы. 
Ректорён куыст – хъуырмё. Хуытъинаты Махарбег-иу арёх 
куыд фыста, афтё: хурыскастёй изёрдалынгтём – ёнёвдё-
лон. Фёлё уёддёр журналистикёйён ферох кёнён ёмё 
уадзён нёй. Афтё, мёхинымёр куы ахъуыды кёнын, уёдё 
университеты хорзёй цы сарёзтон, зёгъгё, уёд ёппёты раз-
ёй фёзёгъын, ме 'мбёлттимё журналистикёйы факультет 
саразыныл зёрдёйё кёй бакуыстон ёмё абон журналистты 
дёсны кадртё кёй цёттё кёнём, уый.

Иу хъуыддаг ма ноджыдёр: рёстёг ёмё фадат мын 
куы вёййы, уёд стыр сфёлдыстадон ёхсызгондзинадимё 
"Рёстдзинад"-ён ныффыссын уацхъуыдтё, статьятё, очер-
ктё, радзырдтё, уацаутё, ёмё сё куы рауадзы, уёд мё 
зёрдё фёрайы.

Цыфёнды ёнафон, цыфёнды фёлладёй куы ёрбацёу-
ын хёдзармё, уёддёр цалынмё "Рёстдзинад"-мё лёмбы-
нёг ёркёсын, уёдмё ницы хуызы бафынёй кёнын. Искуы 
дард балцы куы вёййын, уёд мын ме 'рбацыдмё бинонтё 
бафснайынц газеты ёппёт номыртё дёр.

Хорз у "Рёстдзинад", тынг хорз. Ирыстоны циныл цин кёны 
зёрдиагёй, Ирыстоны зынтёй ёмё хъыгтёй йёхимё исы 
стыр хай. Ёхсызгон мын у, адёмимё ёнгом баст кёй у, уый. 
"Рёстдзинад"-ы абоны фёлтёрён мё зёрдё зёгъы, цё-
мёй уой цытджын Хуыцауы уазёг, сыгъзёрин Уастырджийы 
рахиз базыры бын. Ирыстоны амондджын цардыл фыссын сё 
тёккё стырдёр зын уёд!

«Рёстдзинад» – 100! 



262

Хозиты Барис

«РЁСТДЗИНАД»-Ы РАЗМЁ – ЦАРД!»

Рёстдзинадёй зынаргъдёр ницы уыдис ирон лёгён 
ёнусты дёргъы. Цыфёнды зын уавёрты дёр-иу ирон лёг 
ныфсджын уыдис уымёй. Рёстдзинадыл дардта йё зёрдё, 
уымёй уыдис рухсгонд йё бёллиц, арфёгонд - йё зонд. 
Рёстдзинад нарты фёдонтён уыдис тырысайы хуызён, 
ёмё йё бёрзонд хастой ёнустё ёмё дугты сёрты. Ивтой 
адёймаджы гёнёнтё ёмё ёцёгдзинады уавёртё. Ёнё-
ивгё хызтис ёнусты сёрты ёрмёстдёр РЁСТДЗИНАД. 
Рёстдзинады - ёфсарм, ёгъдау ёмё фарн цудын нё уагъ-
той. Ёмё уымё гёсгё йё мёсыг бёрзондёй-бёрзонд-
дёр кодта Рухс ёмё Фарны комулёфтёй. Цыдысты азтё, 
ёмё нём историйы арвгёронёй ёрбазындис тызмёг ёнус 
– тызмёг рёстёг. Хъысмёты тёрхонмё гёсгё йын адём 
ног нымадмё гёсгё радтой ном – ССЁДЗЁМ ЁНУС!

1923 азы уалдзёджы хъёбысы, малусёгау, фёзындис 
газет «Рёстдзинад»-ы фыццаг номыр. Уыцы амондджын бо-
нёй XXI ёнусы райдайёнмё рацыдис дёсгай мин номыр-
тё. «Рёстдзинад» схъомыл кодта журналистты цалдёр 
фёлтёры ирон национ мыхуырён. Газет йёхёдёг та ссис 
нё культурёйы астёуккаг цёджындзтёй иу. Афтёмёй ба-
цыд йё лёджы кары «Рёстдзинад». Сёххёст ыл 100 азы. 
Газеты бёрёгбон у дзыллёты бёрёгбон. Сё цины ёнкъа-
рёнтё зёгъынмё ирон адёмёй чи уа, уыдон Ирыстоны 
алы къуымтёй ёрбахёсдзысты арфёйы ныхёстё сё уар-
зон газетён. «Рёстдзинад»-ы бёрёгбонмё чидёриддёр 
ёрбамбырд уа, уыдоны ёнкъарёнтё зёгъён уыдзён ёну-
сон чиныг – «Библи»-йы ныхёстёй: «Рёстдзинад»-ы раз-
мё – цард!» (Солёманы ёмбисёндты чиныг. 12 сёргонды 
28 ёмдзёвгё).

Рёстдзинад – рёстдзинад у! Йёхи къахёй не ‘рбацё-
удзёнис – хъёуы йё, тырысайау, бёрзонд хёссын, цёсты 
гагуыйау, – хъахъхъёнын, хъёуы йём стъалыйау, бёл-
лын... Зёххон адёймагён уыцы фёлварён фёндагыл йе 
стырдёр уазнысантё сты цёсгом, ёфсарм ёмё ёгъдау. 
Цард рёстдзинадёй фидауы, уымён ёмё уый стыр кёнё 
чысыл, ёвзёр кёнё хорзыл нёу. Гёнён ис, ёмё уый цё-
стытё къаха, фёлё (йё диссаг уый мидёг ис ёмё) йын 
баивён ницёмёй ис. Цыфёнды гёдыдзинады ёлыгёй 
йё куы байсёрдай, уёддёр ын рёстёджы тых йё цё-
стытё байгом кёндзён ёмё та нын фёндагыл хурзёри-
ны тынтё байтаудзён. Газеты фёлтёрд сыфтыл батадис 
«Рёстдзинад»-ы иузёрдион авторты удварны ёрмдзёф. 
Иры дзыхъхъы зёрдёйы уагыл баст у «Рёстдзинад»-ы 
хъысмёт. Фыдызёххён ёнёуынон цы у, уый йё марёг у 
газетён дёр. Дзыллёйы зёрдё куыд риссы, афтё дуды 
ирон мыхуыры сёрхъуызой дёр. Гъе уый мидёг ис Ир 
ёмё «Рёстдзинад»-ы ёмиуад, фёлдзусад ёмё хёрзёгъ-
даудзинад. Ирон адёмы хъысмёт куыд ивта, афтё ивта 
газеты цёсгом дёр. Адёймаг адёймаг вёййы, удгоймаг 
уёвын ёй куы фёфёнды, ёрмёстдёр уёд. Ёмё уымё 
гёсгё удгоймагён ёнёзмёлгё, ёнёцёугё нёй рёстдзи-
нады хъёбысмё. Ёрдз нё алкёй буары дёр бауадзы рёс-
тдзинады комулёфт: ёрмёст ёй иутё Хуыцауы нывондён 
ёрхёссынц, иннётё та йё Иблисы мёнгдзинадыл баи-
вынц.

Зындгонд куыд у, афтёмёй «Рёстдзинад» фыдёлтык-
кон хъамайы дыууё фистонёй конд у: иуёрдыгёй – ёцёг-
дзинады цыргъ, иннёрдыгёй та – рёстдзинады. Кёцырды-
гёй фёнды дёр ём куы февналай, уёддёр «судзаг» у, 
мёнгарддзинад та – дыууёрдыгёй дёр къуымых. Рёстдзи-
нады тыгъдады куы бахауай, уёд дзы ленк кёнын хъёуы 
размё, рухсмё, ёцёгдзинадмё. Адёймаг Хуыцауысконд 
фёзынд у, рёстдзинад та – Хуыцауы комулёфт... Хъысмё-
ты бёлёгъы сё дыууё дёр тынг хъёуынц зёххон удварны 
хицауы. Ёрдз ёмё ёхсёнады ахасты ныхмё лёууынён 
бирё тыхтё хъёуы. Цард адёймаджы сёр зилын кёны, 
уды та – цыбёл! Цыбёл адёймаг та сайдёй уёлдай нёу.

Райсом зёххыл цы уыдзёнис, уый иунёг Хуыцау йед-

дёмё ничи зоны, фёлё абон бёстон бёрёг у, ёрдзён 
фыдмитё кёнын ёмё рёстдзинадёй хынджылёг кёны-
нён кёрон кёй ёрцыдис, уый. Абоны онг нын ёрдз ёмё 
рёстдзинад не 'дылы митён хатыр кодтой. Райсом цы уыд-
зёнис, уый зын базонён нёу... Тёрхоны бон. Ёмё нё Ху-
ыцау алкёй дёр фёрсдзён: «Уё бар уын бакодтон ёрдз, 
Рёстдзинад ёмё Историйы цалх тулын, ёмё йын цытё 
бакодтат?» Уый уыдзёнис райсом. Фёлё абон арф куы нё 
ахъуыды кёнём нё фидёныл, уёд нё дзуапп агурынён 
нал дёр фадат уыдзёнис, нал дёр – рёстёг! Ралёудзён 
тёригъёдтё фидыны рёстёг.

Нё фыдёлтём никуы уыдис сёйраг уагёвёрдты ём-
бырдгонд – КОНСТИТУЦИ, фёлё сём алы хатт дёр уыдис 
Рёстдзинад. Уый сын уыдис Сёйраг уагёвёрд дёр, Биб-
ли дёр, Хъуыран дёр, Авестё дёр... Уый фёрцы уыдысты 
ныфсджын, тыхджын ёмё ёхсарджын. Цыбыр ныхасёй, 
алы скиф, сёрмёт, алан ёмё ирон дёр йё конституци ха-
ста йё зёрдё ёмё зонды. Абон нё дзыллёмё ис дыууё 
республикёйы, дыууё конституцийы, фёлё сё ничи зоны, 
ничи кёсы, ничи ёххёст кёны, уымён ёмё уыдон иугай 
ёхсины лёгтё ныффыстой – иугай тёрхоны лёгтё. Ёмё 
уый афтё уыдзёнис дарддёр дёр, цалынмё дыууёты 
зондахаст дёр аивём, уёдмё. Нё зёрдёйыуаг ёмё нё 
зондахаст та уёд аивдзёнис, нё адёмы историон фёндаг 
кёцёй райдыдта, уый куы базонём, уёд. Цёмёй, уыцы 
фёлварён фёндагмё цы къахвёндёгтё кёнём, уыдон 
базонём, уый тыххёй нё хъёуы рёстдзинад дзурыныл но-
гёй ахуыр кёнын.

Ирыстоны сёйраг газет хуыйны «Рёстдзинад»! Ёмё уы-
мёй нё ирон адём цы зёгъынмё хъавыдысты, уый загъ-
той. Газеты фыццаг редактор Гёдиаты Цомахъ уыдис рёс-
тдзинады фидиуёг, йё дыккаг разамонёг - Барахъты Гино 
та – рёстдзинады хёстон. Сё дыууё дёр сё цард нывон-
дён ёрхастой ирон «конституци – рёстдзинады» сёрап-
понд: Иу - царды рухс тынтё таугёйё, иннё – ахёстоны 
сау къултё тонгёйё. Уыдоны кад ёмё намысы ёгъдё-
уттыл схъомыл сты нё разагъды лёгтё. Уыдоны къухёй 
«Рёстдзинад»-ы фёрстыл цы куырыхон ёрмёджытё мы-
хуыргонд ёрцыд, уыдон иу ныхасёй зёгъынмё куы схъа-

виккам, уёд ёрцёуиккам ахём хатдзёгмё: «Рёстдзинад 
агурын дё бафёндыд, уёд дёхицёй райдай! Дёхи 
миддунейы йё ссардтай, иннёмён дёр ёй бацамон, нё 
дыл ёууёнды – быхс!» Ацы ёнёуынон рёстёг махён 
ёндёр хос нёй. Нё зёрдыл ма ёрлёууын кёнём ёртё 
историон хабары. Дыууё мин азы размё Еврипиды Медея 
быхсын нё бафёрёзта ёмё йё лёджы сайдмё амардта 
йё дыууё сабийы. Дёсгай ёнусты фёстё Отелломё дёр 
нё разынд Дездемонёйы рёстдзинад базонынмё быхсы-
над ёмё йё ныххурх кодта. Уёдё хъайтар хёстон Макбет-
мё дёр бынат бацахсыны монцтё куы райхъал сты, уёд 
туджы зёйтё ныккалдта. Абоны дзыллётём дёр быхсынад 
фылдёр куы уаид, уёд нё дуне сыгъдёгдёр уаид. Сыгъ-
дёгдзинад кём уа, уым мёнгарддзинадён бынат нёй. Раст 
загъта уый тыххёй Роберт Бернс: 

Къарол йё фёсдзёуинёй 
Инёлар скёны,
Фёлё нёу никёмёй йё бон
Ёууёнкджын чысыл скёнын. 

Адёймаг куы райгуыры, уёдёй фёстёмё йё Хуыцау 
ацы зёххыл цы ёрдзон хёзнатёй фёхайджын кёны, уы-
донён сё тёккё вазыгджындёртёй иу у Хиёмбарынад. 
Уыцы бёрзонд ёнкъарён ёй бахъуаджы сахат бахизы 
мёнгарддзинадёй ёмё йё саразы рёстдзинады фёнда-
гыл. Уый фёстё, йё размё царды сурёт кём слёууы, уым 
райдайы кувёндонмё фёндаг.

Уымёй дёрддзёвиндёр фёндаг нёй зёххыл. Цёмёй 
йын йё райдиан ссарай, уый тыххёй хъуамё дё хъустыл 
ауайа, йё иу кёронёй иннёмё цы монон дзёнгёрёг 
цёгъды, уымён йе ‘нусон хъёр. Алы бёлццон дёр цалын-
мё рёстдзинады фёндагыл ныллёууа, уёдмё йё уд ёмё 
йё зонд не суёгъд уыдзысты цыбёл монцты уацарёй. Уы-
мён ёмё йё уыцы хъадаманты зёлланг хондзёнис мёнг 
хёзнаты лёгётмё. Дзёнгёрёджы хъёр хъадаманты зёл-
тимё чи фёхёццё кодта, ахёмтё чысыл нёй царды ми-
дёг. Фёндаджы амонд ссарён ис ёрмёстдёр иу хуызы: 
«Дзыллёйы зёрдё», Къостайы загъдау, хъуамё суа нё 

«Рёстдзинад» – 100! 



266

«Хуымгёнды хай». Дуне цы уагёвёрдтём гёсгё цёры, 
уыдоныл ёнцой кёны адёймаг дёр. Ёмё цалынмё йё 
сёрмё рёстдзинады тырыса фёйлауы, уёдмё хёссы 
удгоймаджы ном. Уый нал ис, зёгъгё, уёд фесёфтис Рёс-
тдзинад дёр.

Фыдёлты фарн мёрдтём нё цёуы канд адёймад-
жы фёстё нё, фёлё монон хёзнаты мидёг дёр. Ёмё 
уымён хорз ёвдисён сты газет «Рёстдзинад»-ы монон 
фыдёлтё. Цёвиттон, нырыккон Ирыстоны мыхуыры суа-
дон райдыдта «Ирон газет»-ёй (1906). Уымён уыдис хорз 
ёфсымёртё – «Ног цард» (1907), «Хабар» (1909), «Чы-
рыстон цард» (1911,1915, 1916), «Ирон газет» (1917-1918) 
ёмё «Кермен» (1920) - фёлё сын хъысмёт фаг цардхъо-
мыс нё радта. Ёрмёст-иу ирон адёмон аргъауы кёстёр 
хистёрёй лёгдёр куыд разынд, афтё рауад йё фидён 
«Рёстдзинад»-ы газетён дёр. Иры куырыхон лёгтё йын 
номён ёцёгдзинады бёрзонд уазнысан хуымётёджы нё 
равзёрстой. Нё дзыллёйы хъуыдис ёрмёстдёр ахём мы-
хуырон суадон. Ёмё дзы сё мондёгтё суагътой, сё дойны 
бафсёстой. Чи зоны, гъе уымён «Рёстдзинад» йё фыццаг 
къахдзёфтёй фёстёмё нё иубёстон адёмён ныллёу-
уыдис цырагъдарёй, рухсхёссёгёй, фарндёттёгёй. Уыцы 
фёлварён фёндагыл газет дзыллёйы зёрдёйы парахат 
кодта рёстдзинады комулёфт, мадёлон ёвзаджы кад ёмё 
рад. Нё литературёйы мёсгуытён та «Рёстдзинад» ссис 
уёлтёмёнады суадон. Уымён йё былгёрон нё разагъды 
лёгтё, аивады дёснытё бирё хорз рёстёг арвыстой.

Кёсём уыцы ёрдхёрёны былгёронёй ёмё армытъё-
пёны хуызён царды айдёнёй зынынц «Рёстдзинад»-ы 
цардвёндаджы хабёрттё. Газеты номыртё горётёй – 
хъёумё, хохёй – быдырмё, фарны уылёнтау, хёссынц 
ёнцонад. Царды, культурёйы цалх чи зилы, уыцы ёхсё-
надон тых уёвгёйё, «Рёстдзинад» ёнусон кад скодта 
Ирыстонён. Дыууё ёнусы, дыууё миназоны ёхсён кёд 
ёнцон кусён нёу, уёддёр рёстдзинады фидиуёгён ёви-
дигё разынд йё уды бёркад. Къонайы хуызён газеткёс-
джытё «Рёстдзинад»-ы алыварс чыртё-чыртёй ёмбырд 
кёнынц ёмё сёхи тавынц ирондзинады арты фарсмё. Ма-
дёлон ёвзаг, ёфсарм ёмё ёгъдауы комулёфт хъары сё 

удыхъёды, кёны сё сыгъдёгдёр, рёсугъддёр, бёрзонд-
дёр. Афтё, дзыллёйы иумёйаг хъуыддагыл тох кёнгёйё, 
«Рёстдзинад», Дзаболаты Хазбийы загъдау, «Уарзы цард 
ёххёстёй, Уарзы амонд ёмё цинад». 

Цард ёххёстёй уарзын та амоны Мад-Ирыстонён 
фыртау лёггад кёнын, фарны фёндёгтё агурын. 
«Рёстдзинад»-ён адёмыл сты йё сагъёстё, дзыллёйы 
къёбицау, йё кад у уёлейё исгё, бынёй ахадгё. Газет у 
нё уды рухс, нё уды катай, нё уды бёллиц, нё удварны 
айдён. Адёмы фарнау, табуйаг ссис йё ном (Адёмон ном 
дёр ын хуымётёджы нё радтой). «Рёстдзинад»-ы ар-
тдзёст бёрзонддёр кёны нё культурё, нё фыдёлты ёгъ-
дау, нё дзыллёйы иудзинад. Газет йё сёргонды сёрмё 
Къостайы ёрдхёрёны ныхёстё дёр «Скёнём нё тыры-
са дзыллёйы номёй, Рухсмё ёнёзивёг цомут ёнго-
мёй!...» эпиграфён хуымётёджы нё равзёрста.

«Рёстдзинад»-ы иннё уазнысан та у нё фыдёлты герб 
– Стайы ныв урс хёхты дёлвёзы. Аланты дугёй Къо-
стайы заманмё нё культурёйы мидёг цыдёриддёр райс-
бавёринагёй ис, уыдон газет ёнусты тары дзыхъхъёй 
ёвёллайгё хёссы ёмё ёфснайы дзыллёйы хёзнадоны. 
Ахуыр нё кёны цёрын Иры сагъёстё ёмё бёллицтёй. 
Адёмон газет – адёмы ристё ёмё цинтёй кёй цёры, уый 
ёрдзон хёс у ирон мыхуыры раздзёуёгён. Адёмы зёр-
дёйы - адёмы зондёй чи райгуырд, ёвзонг удау, йё къёх-
тыл чи слёууыд, ёххёст лёгау, фидёнмё ныфсджынёй 
чи кёсы, уыцы газетён уый у йё хъысмёт, йё цёсгом, йё 
бёллиц. Бёллиц та алы хатт дёр вёййы зёрдёхсайгё, 
зёрдёагайгё, зёрдёуынгё. «Рёстдзинад» – ёрвылбон 
адёмы зёрдёты рёстдзинад кёй тауы, дзыллёйы хъуыд-
дагмё ёнёрлёугё рухсы тын кёй нывёнды, уый сёфын 
нё уадзы дугты фарн, намыс ёмё сёрыстырдзинад.

Уыдоны сёраппонд нё адёмёй исчи куы фесгуыхы, уёд 
ын «Рёстдзинад» кады нысанён йё сёрмё байтауы ар-
вёрдыны хуызтё. Хуыцау зёгъёд, ёмё ныл ахём бонтё 
фылдёр кёнёд, фёлё уый ёрмёст газетёй аразгё нёу 
– уый у дзыллёйы иумёйаг хёс.

БУТАТЫ Эльзё

РАВЗЁРСТ ФЁНДАГЁЙ НЁ АХЫЗТ

Царды ёцёгдзинёдтё ёвдисын, адёмимё ёргом ны-
хас кёнын, рёстёгимё ёмдзу кёнын, дуджы ивёнтём 
къёрцхъус уёвын, царды хёрзтё, удварны ёцёг хёзнатё 
тырысайау хёссын, мёнг фёзындтытёй сё хизын, национ 
уидёгтё, хёдбындурдзинад, ирон ёвзаг хъахъхъёнын, Иры 
дзыллё, цы стыр паддзахады хай стём, уыдон цёмёйты 
цёрынц, дуне цы егъау ивддзинёдтё ёвзары, уыдон семё 
цы хёссынц чысыл адёмтён, цы тёссагдзинёдтё сё ис, 
уыдонён аккаг гёрёнтё  цёмёйты ис сёвёрён, цы хор-
здзинёдтё сё ис, уыдонёй спайда кёнын – ацы, ёмё 
ёндёр ахсджиаг фарстатё хёссы рёгъмё "Рёстдзинад" 
азёй азмё, бонёй бонмё. Редакцийы сфёлдыстадон кус-
джыты хёс у, ёппёт адёмён ахъуыдыйы аккаг хъуыддёг-
тё, фёзындтытё, фёзилёнтё фёнысан кёнын, ныхасмё 
сём фёсидын ёмё иумёйаг зондахасты фёрцы хатдзёг-
тё кёнын. Афтёмёй сбёрёг  вёййынц рёстёджы ацы, 
кёнё иннё историон скъуыддзаджы цы зындзинёдтё ёмё 
къуылымпыдзинёдтё сёвзёры, уыдоны сёрты ёнцондё-
рёй ахизыны фадёттё ёмё гёнёнтё. 

Цы сты историйён та дёсгай, ссёдзгай азтё?! Уайтагъд 
рёстёджы фёлмы атайынц. Цёрёг уд та сё хъуамё бав-
зара, банкъара, хъысмёт ын цытё сныв кодта, уыдёттё йе 
уёхсджытыл ахёсса, фёндаг кёд гуыргъахъ у, уёддёр ыл 
ацёуа. Афтё "Рёстдзинад" дёр йёхи нё фёиуварс кодта 
дуджы ёвзарёнтёй, нё ахызт йё фёндагёй, йё зёрдё 

нё сивта йё номыл, йё бындуртыл. Ёрмёст хицён адёй-
мёгты нё афёливы рёстёг, арёх суёлхох вёййы хуымё-
тёг цёрёг уды бёллицтыл, тырнындзинадыл, гадзрахатёй 
рацёуы дзыллётыл. 

"Рёстдзинад" ёппёт уыцы заманты нё аивта йё зонда-
хаст, газеткёсёгимё кодта ёмё кёны ёргом ныхас, сагъ-
ёссаг цы у, ууыл сагъёс кёны, худинаг ёмё алайаг цы у, 
уыдонён хуыздёр бакаст нё аразы, адёмыхатт цы ёууёл-
тё, уаг, ёгъдау, фётк, миниуджыты фёрцы стём, уыдонёй 
фёиппёрд, схицён уёвыныл чи нё ауёрды, уыдонимё 
дёр кёны лёмбынёг, ёмбаргё, бёстон ныхас. Исчи дын 
дё гонтёй дё фёллёйттё куы фёдава, уёд дын хъыг 
уыдзён. Фёлё та сё дё рёстуд фёллойы фёрцы хорёй 
байдзаг кёндзынё. Национ ёууёлтёй, ирон ёвзагёй йёхи 
барвёндонёй чи сфистёг кодта, уыдон Иры бынхортё сты, 
карз ныхкъуырды аккаг. Фёлё рёдыды фёндагёй дёр ра-
хизён кёй ис, ууыл зёрдиагёй ёууёнды "Рёстдзинад". Уы-
мён нё мынёг кёны йё куыст ирон ёвзаджы сёраппонд...

Ёвёстиатёй бакусын цёуыл хъёуы, уыцы ёрмёджы-
тё дёр уал иуварс авёрынц редакцийы кусджытё, ёмё 
фёраст вёййынц скъолатём, цёмёй рёзгё удты ма-
дёлон ёвзагмё уарзондзинады цёхёрыл бафтауой. Чи 
зоны, ахём зёрдёбын, ёнцонёмбарён ныхасы фёстё 
саби банкъардзён йё уидёгтё, нал сё схицён уыдзён. 
"Рёстдзинад"-ы бастдзинёдтё куынёг схонён нёй, фёлё 
сё ахсджиагдёрыл банымайгё у ирон ёвзаг ёмё литера-
турёйы ахуыргёнджытимё ёмгуыстад. Паддзахадён цы-
дёриддёр ёмбёлы мадёлон ёвзаг бахъахъхъёныны тых-
хёй мадзёлттёй, уыдон ёнё уёлдай ныхасёй сёхимё 
райстой ацы арфёйаг адёймёгтё.

Цы йё сусёг кёнём, ирон ныййарджытён сё фылдёр 
разы сты сё наци аивыныл, ёрмёстдёр сё саби ирон ёв-
заг мА ахуыр кёна, уый тыххёй. Ахуыргёнджыты та ногёй 
бахъёуы тохы бацёуын. Редакцийы кусджытё уёлдай аргъ 
кёнынц ирон ёвзаг ёмё литературёйы ахуыргёнджытён, 
цы ёрмёджытё нём ёрбарвитынц, уыдон вёййынц мидис-
джын, нуарджын. Цы фёлтёрддзинады хицау сты, уый не 
вгъау кёнынц, сё хъомылгёнинёгты чысыл ёмё стыр уё-
лахизтё сын цины хос фёвёййынц. 

Ирыстон, Фыдызёхх, Къоста, мадёлон ёвзаг, национ 
культурё, ёгъдау, ёппётадёмон хёрзтё, не стыр бёстё, 
нё паддзахад Уёрёсе, ёппёт ацы, ёмё ёндёр ёмба-
рынадтё сабимё фёхёццё кёны ирон ёвзаджы ахуыр-
гёнёг. Уый сё бафёрсы, зёгъут ма, чи уё кёсы газет 
"Рёстдзинад"? Уый сын бацамоны йё ахадындзинад, йё 
хъомыс, йё бастдзинад алы ирон бинонтимё дёр.

Ивгъуыдён, фыдёлтён аргъ кёнын, цы ёгъдау, цы 
фётк нын ныууагътой, цы хёзнаты уаргъ нём ралёвёрд-
той, уыдон ма фесафын ёмё сё фёлтёрты бёрны бакё-
нын – нё иумёйаг хёс. Цивилизацийы комулёфт сыл ма 
фёзына, рагзаманты сё куыд ёххёст кодтой, уымёй иу-
варс мисхалы бёрц дёр ма ахиз, уыдёттён гёнён нёй. 
Цы у ёгъдау, цёимё баст, рёсугъд ёй цы кёны, цавёр 
ёрбайсгё, ёрхъуыдыконд хъуыддёгтё ма йём фёхастё-
уыд, уыдёттыл газеты фёрстыл ёнёрынцой ныхас кёй 
цёуы, уый иуты тыхсын кёны. Иннётё та сын сё растдёр 
хуыз агурынёй нё фёллайынц. Цал сидты, цал рёгъы, 
сёр ёмё бёрзёй, худимё ёви ёнё худёй... Бёрцёй ху-
ыздёр та цы ис?! Сёр ёмё ахсёны бынёттё ма фемхёц-
цё кёнынёй, кённауёд?! Ёфсармы, хиуылхёсты бёсты 
цы ис ногёй ёрхъуыды кёнён?!

Ёгъдёуттё куыд хуыздёр, куыд аивдёр ёххёст кён-
гё сты, уый охыл тохы чи бацыд, уым уёлахиздзаутё нё 
уыдзён. Хъуыддаг чи кёмёй лёгдёр у, уыимё баст у. Иуд-
зинадыл дзургёйё, уымё тырнгёйё та ёрцавдтё хъуамё 
ёндёр рётты уой... Фёлё уёддёр "Рёстдзинад"-мё фыс-
сынц, фыдуынд, ёнаив нын цы кёнынц не 'гъдёуттё, уы-
дётты тыххёй. Кёддёр Гёдиаты Секъа афтё загъта, де 
'взёрдзинёдтёй, дам, иу аппар, ёмё дзы ссёдз сёхёдёг 
ахаудзысты. "Рёстдзинад" разы у ахём хъуыдыимё: хъуа-
мё зонём нё истори, нё ивгъуыд ёмё афтёмёй аразём 
нё абоны цард, нё фидён. Цёмёй фёстёдёр нё фёста-
гёттён нё архайд, нё бавнёлд дёнцёгён сбёзза. 

Цавёр у абон "Рёстдзинад"-ы бакаст, цёуыл фыссы, 
цёмё тырны?! Хуымётёг, фёлё бирёвёрсыг фарста. Ды-
ууын фыццёгём ёнусы егъаудёр ивддзинёдты уылёнты 
ма фесёфыны охыл рёстёг йёхёдёг домы хи фёрёзтёй 
ахъаззагёй пайда кёнын, уёрёсейаг, дунеон экономикёйы 

бёлвырд бынат бацахсын. Бёрзонд нысантё, фёлё адёй-
маджы куы бафёнда, уёд йё къухы алцыдёр бафтдзён. 
Ёрдзон хёзнатёй, авналёнтёй хъёздыг у Ирыстон, уыдо-
нёй хёдзардзинёй спайда кёныны фарста газет рёгъмё 
рагёй хёссы. Цард куыд равдыста, афтёмёй республи-
кёйы хицаудзинад Ирыстоны социалон-экономикон рёзты 
стратегийы сарёзтыл бацархайдтой. 

Уыимё йё бындур ёвёрд ёрцыд, республикё цы фё-
рёзтё, авналёнтё, гёнёнтё ёмё фадётты хицау у, 
уый. Цыдёриддёр экономикон рёзтимё баст хъуыддёгтё, 
пълантё ис, уыдон "Рёстдзинад" ёвдисы ёххёстёй. Зынд-
гонд куыд у, афтёмёй нё промышленнон куыстуёттён сё 
48 проценты сты, ёппындёр ёфтиёгтё чи не ’вдисы, хъа-
лонтё, хардзгонд энергон фёрёзтён чи нё фиды, ахём-
тё. Бирё нысантё баст сты, Хъахъхъёнынады министрады 
заводтёй авд "Ростех"-ы бёрны кёй бацыдысты, уыимё. 
Афтёмёй сё уд бауадзён уыдзён.

Республикёйы разамынд федералон центры размё 
ёвёры хъёбёр нозт, спъиртуадзёг ирыстойнаг завод-
ты артаг биоэталон уадзыны пълантё. Уыдон сты, бёр-
зонд экономикон-социалон ахадындзинад кёмён ис, ахём 
нысантё. Ёцёгдзинад ахём у, ёмё сё федералон ём-
вёзады алыг кёнын домы рёстёг, ёмархайд. Размёкъ-
ахдзёфыл банымайёгё у, Цёгат Ирыстон федералон 
паддзахадон алыхуызон программёты кёй архайы ёмё уы-
доны руаджы социалон, культурон ахадындзинадимё объ-
екттё хъёуты ёмё горётты сёхиуыл кёй схёцыдысты, 
уый. Ёрмёст сё кадджын уавёры куы фёгом кёнынц, уёд 
нё, фёлё сё аразыны рёстёг дёр "Рёстдзинад"-ы уац-
хёсджытё ёппынёдзух бёрёг кёнынц, газеты фёрстыл 
бакёсён вёййы репортажтё. Сёрмагондёй сё амынд ёр-
цёуынц, ёппёт уыцы бёстыхёйттё кёй къухвёллойы ру-
аджы сырёзынц, уыцы фёллойгёнёг адёймёгтё. 

Хъёутём, горёттём бацёуёнтё ёмё рацёуёнтё, се 
хсён фёндёгтё, хидтё кёд лёгъз, парахат ёмё фадат-
джын сты, уёд уый ёвдисы экономикёйы уавёр дёр. Ин-
фраструктурё лёмёгъ, ёнёзылд, кём у, уырдём иунёг ин-
вестор дёр йё ныфс нё бахёсдзён. Газет хъёндзинёдтё 
нё сусёг кёны, нырыккон домёнтён дзауппдёттёг фён-

дёгты арёзтады тыххёй ёрмёджытё мыхуыр кёны. Респу-
бликёйы разамынд горёттё, хъёутё ёвдёлон кёны уёз-
ласён машинётёй, аразы сё фёрсты цёуёг фёндёгтё.

"Экономикё", "Промышленност", "Куыстад", "Хатдзёгтё", 
"Нысантё", "Бёрёггёнёнтё" – ахём ёмё ёндёр рубри-
кёты бын алы бон дёр "Рёстдзинад" мыхуыр кёны Цёгат 
Ирыстоны социалон-экономикон рёзтимё баст ёрмёд-
жытё. Кёд искёмё афтё кёсы, ёмё уыдон йё цардыл 
никёцырдыгёй фёзындзысты, уёд рёдийы. Уыдёттёй 
ифтонггонд цёуынц нё уавёртё, нё фадёттё, нё авна-
лёнтё. Хицён ныхасы аккаг сты цёрёнуётты, социалон 
объектты арёзтёдтё. Дё сабийён ног рёвдауёндоны бы-
нат куы фёзына, зёрдё йём куы нё ёхсайа, уёд ныййа-
рёг бацагурдзён, кёд ёнцон нёу, уёддёр куысты бынат, 
бацархайдзён, абон фёллойадон базарад цы дёсныйёд-
тё домы, уыдоныл ногёй сахуыр кёнын... Бирё азты дёр-
гъы зындзинёдтё ёййёфтой, ёнёбары сё цёрёнуёттё 
чи ныууагъта ёмё Цёгат Ирыстонмё чи ёрбалыгъд, уыцы 
адём. Кёд-иу нын федералон центр азмё иунёг сертифи-
кат радих кодта, уёд хорз. Абон уавёр цёхгёр аивта, ре-
спубликёйы ныры разамынд федералон чиновникты размё 
ёвёрынц уыцы вазыгджын фарстатё. Сёдёгай ёмё сё-
дёгай сертификатты фёрцы лыгъд адёмён ёнтысы цё-
рёнуётты хъуыддёгтё алыг кёнын...

Уыцы цаутёй иунёг дёр газетёй рохуаты нё баззайы. 
Бирёвёрсыг ёмё къабазджын сты, "Рёстдзинад"-ы фёр-
стём цы темётё, цы ныхас рахастёуы, уыдон. Ёнё-
мёлгё нёмттё, Фыдыбёстёйы Стыр хёсты нё адё-
мы ёгёрон хъёбатырдзинад, сё патриотизм, абарён 
кёмён нёй, уыцы лёгдзинад – уыцы историон хабёрттё 
фёлтёрты'хсён бастдзинад фидар кёныны, ёцёгдзинад 
къахыр кёнын ма бауыдзыны охыл арёх ссарынц бынат га-
зеты номырты. Куыд цёрынц абон нё хёстонтё, сё идёд-
зтё, паддзахад сё цуры цёмёйты балёууы, цавёр кад 
сын кёны – редакцийы кусджытё сты къёрцхъус ацы фар-
статём. 

Царды сой, фёллёйттё ёмхуызонёй зёххёй цёуынц. 
Кёд исчи, арвистонёй, ёбёрёгдзинадёй нё фётарст, йё 
зёххы хай нё ныууагъта, фёлё дзы раздёрау дыргътё, 

халсартё зайын кёны, уёд уыцы адёймаг иу удёй ахъаз-
гёнёг у Ирыстонён. Фёссоветон заман хёдзарадон зёх-
хытё кёмён куыд бантыст, афтё фёдихтё кодтой, колхоз-
ты ёмё совхозты зёхкусджытё ёнё ницёмёй аззадысты. 
Бынтон карзёй фарста ёвёрд ёрцыд фёстаг ёртё азы, 
уымё гёсгё, зёххытё бирё азты дёргъы чи нё куыста, 
уыдонимё закъоны бындуры бадзырдтё хёлд цёуынц. 
Афтё чи зёгъы, ёз сыл кусдзынён, зёгъгё, уыдоны та 
бахъёуы бавдисын ёххёст, барст пълантё, ёркёсы ёмё 
сё равзары сёрмагонд хицауадон къамис. Уыцы рёстаг 
хъуыддаг куыд ёххёстгонд цёуы, уый тыххёй хабёрттё 
газет рёстёгёй рёстёгмё мыхуыр кёны.

Хъёууонхёдзарадон нысаниуёджы зёххытё, хосгёр-
сттё, хизёнуёттё – уыдон сты Цёгат Ирыстоны авналён-
тё, фёрёзтё. Уыдонёй хёдзардзинёй пайда кёнгёйё ис 
ёфтиёгтё исён, амалхъомадон змёлд фидар кёнён, ку-
ыст бынётты нымёцыл ёфтауын,  хи продукци исён. Хъу-
амё алы зёххы хай дёр уа куыстгонд – ахём у республи-
кёйы разамынды хатдзёг. Уыимё сё рохуаты нё аззайы, 
бирётё сёхи цёхёрадёттё дёр хёмпёлы бар кёй ба-
кодтой, бел ёмё къёпи райсыны бёсты ёххуысагур зилы-
ныл чи балёууы, уыцы адёймёгтё дёр. 

"Рёстдзинад" йёхимё искёмён зонд амоныны хёс нё 
исы, фёлё фыдуынд цы у, уый рёсугъд нё хоны, хъёндзи-
нёдтё агурынмё ёмбисонд чи басгуыхы, паддзахад ёмё 
чиновниктёй ёнёрынцойё хёрзтё чи домы, уый, йё хё-
стё кёй нё зоны, сё базонын дёр ёй кёй нё фёнды, 
ёгъдау ёрмёст фынджы уёлхъус дёргъвётин рабадт, 
ёгёрон сидтытимё чи ёмхёццё кёны, уымён газеты 
фёрстыл ёргомёй загъд, амынд ёрцёуы, адёймаджы 
кадджын цы кёны, Фыдызёхх хъуыддёгтёй уарзын кёй 
хъёуы, уый... Уыцы зондахаст ма нын фидардёр кёны уый 
ёмё фылдёр хатт уыцы фиппаинёгтё, сагъёстё сё фы-
стёджыты раргом кёнынц нё газеткёсджытё. Ёрмёст 
фысгё нё, фёлё ёрбадзурынц телефонтёй, ёнёзивё-
гёй ёрбацёуынц редакцимё. 

Бирё цавёрдёр ёддагон, фёрсаг ахоссёгтё фёзынды-
сты газет рафыссыны хъуыддагыл, йё тиражыл. Цавёрдёр 
фёзилёнтыл, чи зоны, нёхёдёг дёр не 'ххёссём, фёлё 

нё газеттён ис иузёрдион хёлёрттё, афтё чи ёрбадзу-
ры мёстджынёй, "ёркёсут ма уыцы ёрмёджы уын цы рё-
дыд ацыд, цы кусут уым!", зёгъгё, уый дёр "Рёстдзинад"-ы 
фарсмё ис. Ирон ёвзагмё уарзондзинад, цы фёлтёрддзи-
над ём ис, куыд газеткёсёгмё, уый йё нё уадзы уазал 
цёстёй акёсын. 

Кёд ёмё ирон ёвзаг сфидар кёныны тыххёй мадзёлт-
тё конд цёуы, уёддёр сё нырыонг нё бон ахадгё схо-
нын нёу. Ёрмёст "Алайнаг гимназ"-ы сконд банымайён 
ис нё дуджы ног фёзындыл. Фёлё хъуыддагыл хъуамё 
ёмхуызонёй архайём. Ссёдзгай азты дёргъы официалон 
хъусынгёнинёгтё газеттём, иннё мыхуыры фёрёзтём 
ёрвитынц уырыссаг ёвзагыл. Хицаудзинады оргёнтём, 
пресс-службётём куыстмё исгёйё ирон ёвзаг зоныны до-
мён ёппындёр ёвёрд нё цёуы. "Рёстдзинад", "Мах дуг", 
"Дигорё", "Ирёф", "Ногдзау", ирон ёвзаджы ахуыргёнджытё 
– уыдон уыййас тых не сты, цёмёй уавёр цёхгёр аивой...

Редакцийы коллектив къёрцхъус сты курдиатджын, су-
инаг фёлтёрты архайдмё. Разёнгард кёнын сё хъёуы, 
ёмё ёвёццёгён райгондёй баззайынц, "Рёстдзинад"-ы 
фёрстыл сё фыццаг куыстытё, сё фёлварён рёнхъытё 
куы фенынц, уёд...Национ химбарындзинады ёууёлтё, уы-
дон ёрфидар кёнын, схёцын сыл кёддёриддёр йё фё-
стё расайы ёхсёнадон змёлд, историон ёцёгдзинёдтё 
бёстондёрёй базоныны фёндёттё. 

Ирон адём дёр уыдёттё бавзёрстой, афтё бамбаргё 
сты алыхуызон организациты, змёлдты фёзындтё. Кёд 
сё нёмттё алыхуызон уыдысты, уёддёр сё нысан уыдис 
иудзинад сфидар кёнын, кёрёдзийы хуыздёр бамбарын, 
цы ёгъдау нём ис, уый сыгъдёгёй, аивёй ёххёст кёнын. 
Цард куыд равдыста, афтёмёй-иу сё кёцыдёр хай ёрдёг 
фёндагыл йё цыд бауёрёдта кёнё-иу нымёцёй фыл-
дёр, хъомысджындёр чи уыд, уыдонимё баиу сты. Ёхсё-
надон змёлд куыд фидар кодта, уыдёттён "Рёстдзинад" 
цардёгас ёвдисён. Уёдё Цёгат Ирыстоны бирёнацион 
адёмы хёлардзинад, ёмбарындзинадыл, дзурёг у змёлд 
"Наша Осетия"-йы сарёзт. Знёт рёстёг ралёууыд ёмё 
Ирыстон йёхиуыл банкъардта гадзрахатёй йыл экстре-
мисттё куыд рацыдысты, уый. Кёйдёрты бёргё фёндыд, 

цёмёй Ирыстонёй хёсты цёхёр анхъёвза ёгас Цёгат 
Кавказмё. Фёлё ирон адём никуы никёйы къёсёрёй ба-
хызтысты хёцёнгарзимё,  ныхкъуырд радтой знагён, ахи-
зын ёй кодтой, кёцёй ёрбалёбурдтой, фёстёмё уырдём. 

Ирыстоны зёхх дзырддаг ёмё дихтё кёнинаг кёй нёу, 
цы бирё адёмыхёттытё дзы цёры, уыдонён та сёйраг-
дёр сабыр, амондджын цардарёзт кёй у, уый ёмбарын 
кодтам ёмё кёнём, цы паддзахады хай стём, уый закъон-
тё ёмё Конституцийы статьяты бындурыл. Хиуылхёстдзи-
над, абарён кёмён нёй, ахём фидар зондахаст равдыста 
Ирыстон Беслёны террористон фыдракёнды заман дёр. 
"Рёстдзинад"-ы фёрстыл уыцы сау, тугёвдылд хабёрттё 
арф ностёй баззадысты. 

Цёуыл, цёй тыххёй фыссы абон "Рёстдзинад?!" Ёнцон, 
фёлё, уыцы-иу рёстёг вазыгджын хёс. Алы цыбыр хабар, 
цау, репортаж, ёрмёджы дёр ёвёрд ис нё историйы кё-
цыдёр хай. Абон нём хуымётёг чи кёсы, фёлё ёмбар-
гё фёстагёттён ёхцондзинад, ёмбал кёмён нёй, ахём 
ёнкъарёнтё чи балёвар кёндзён, ахём ёрмёг. Уёдмё та 
нымад уыдзён историон ёвдисёндарыл. Уый та цавёр радон 
номыр у "Рёстдзинад"-ён, ёмё дзы сёрмагондёй Хуссар 
Ирыстоны хабёрттё, ногдзинёдтё, цавёрдёр ахадгё цаутё 
ма уа?! Уыцы бастдзинадён, уыцы ахастдзинёдтён нёдёр 
ёмгъуыдтё ис, нёдёр арёнтё. Ёфсымёртё куыд цёрынц, 
цёуыл у сё сагъёс, цёмё тырнынц – уыдон сты, алы ирон 
адёймаджы зёрдё ёмё зонд чи агайы, ахём фарстатё.

Дёргъвётин, тугёйдзаг, тохарыд рауад Хуссар Ирыстоны 
фёндаг хёдбардзинадмё, ёппёт уыцы хабёрттё бонёй-
бонмё, азёй-азмё "Рёстдзинад" хаста дзыллётём. Туг 
йёхи ёвдисы, хионы рыст уайтагъд сёмбёлы зёрдёйыл, 
акъахы йё... Фёлё уёхски-уёхск лёугёйё, зындзинёд-
тён дёр кёрон ёрцёуы... Цал ног хёдзары сарёзтёуыд 
Хуссары, фёндёгтё, культурёйы хёдзёрттё, заводтё, 
интеграцион, ёмгуыстады змёлд дзы куыд ёнтысы – "Рёс-
тдзинад", йё ахуыр нё халгёйё, уырдыг лёууы.

Царды ёцёгдзинёдтё ёвдисын, адёммё сё хёццё 
кёнын, газеты ёууёнчы чи бацыд, уыдонимё ёргом ныхас 
кёнын – хуымётёг хёстё. "Рёстдзинад" сё абон ёххёст 
кёны…

«Рёстдзинад» – 100! 

АХУРАДОН ÆРМÆГ 
СКЪОЛАДЗАУТÆН

Дзтиати Ларисё

АЛФАМБУЛАЙ ДУЙНЕ*

1 кълас

*Идарддёр. Цёуй 2022 анзи 1-аг номерёй фёстёмё.

 Дзтиати Ларисё. Алфамбулай дуйне

Ахурадон œрмœг скъоладзаутœн

Ахурадон œрмœг скъоладзаутœн 

 Дзтиати Ларисё. Алфамбулай дуйне

 Ахурадон œрмœг скъоладзаутœн

Уодзёнёй ма

Зембатти Ларисё, Хъиргъути Фатимё

МАТЕМАТИКЁ*

1 кълас

1 хай
(Ахури анзи фиццаг ёмбес)

* Идарддёр. Цёуй 2022 анзи 1-аг номерёй фёстёмё.

Ахурадон œрмœг скъоладзаутœн 

Зембатти Ларисё, Хъиргъути Фатимё. Математикё

Нимёдзитё ранимайё ‒ фиццаг минкъийдёркё-
нуни фёткёбёл, уёдта фулдёркёнуни фёткё-
бёл: 2, 4, 6, 3, 0, 5,1. 

Ёрёнбурд кёнё 6 соми фёйнёхузи ма-
дзёлттёй.

 Ахурадон œрмœг скъоладзаутœн



295

Зембатти Ларисё, Хъиргъути Фатимё. Математикё

Зундёвзарён хинцуйнаг

Дууё лимёни бадзубанди кодтонцё, авд вагони 
ци электрички ес, уомён ё цуппёрёймаг вагони 
исёнбёлунбёл. Еу си исбадтёй цуппёрёймаг ва-
гони поездён ё райдайёнёй нимайгёй, иннё ба 
цуппёрёймаг вагони, поездён ё кёронёй рани-
майгёй. Дууё лимёни еу вагони сбадтёнцё ёви 
нё?

Зембатти Ларисё, Хъиргъути Фатимё. Математикё

Ахурадон œрмœг скъоладзаутœн 

Зембатти Ларисё, Хъиргъути Фатимё. Математикё

Зембатти Ларисё, Хъиргъути Фатимё. Математикё

Ахурадон œрмœг скъоладзаутœн 

Иссерё ёмиасё лухдзёгтё. Исханхё кёнё уёхён лухдзёг 
тетради.

Зембатти Ларисё, Хъиргъути Фатимё. Математикё

Бахинцё нимайуйнёгтё, «нимёдзон асийнёй» пай-
дагёнгёй.

